
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 2, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ Hᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᖁᐊᓴ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ ᓄᓇᕗᒻᒥᐅᑦ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ ᑐᓐᖓᓱᒋᑦᑎ. 2. 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 023 - 4(2): Indspire 

ᐃᓕᓴᕆᔭᐅᔾᔪᑏᑦ, ᔭᐃᒥᓯ ᐃᑦᑐᓗᒃ ᐊᒻᒪᓗ 

ᓯᐊᔭ ᐊᖕᓇ’ᓈᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᓕᓴᕆᔭᐅᔾᔪᑏᑦ 

ᓄᓇᖃᖅᑳᖅᓯᒪᔪᓄᑦ ᐊᓚᒃᑲᖅᑕᐅᓚᐅᖅᓯᒪᒻᒪᑕ 

ᐃᓕᓴᖅᓯᔾᔪᑕᐅᒃᑲᓐᓂᕋᓱᑦᑐᑎᒃ ᓄᓇᖃᖅᑳᖅᓯᒪᔪᓄᑦ 

ᐊᔅᓱᕈᖅᑐᑎᒃ ᐃᖅᑲᓇᐃᔭᖃᑦᑕᖅᓯᒪᔪᓄᑦ. ᑖᒃᑯᐊ 

ᐱᖓᓲᓗᐊᖅᑐᓂᑦ ᒪᒃᑯᑦᑐᓂᒃ ᐃᓕᓴᖅᓯᓲᖑᒻᒪᑕ 

ᐊᒻᒪᓗ ᐊᑕᐅᓯᕐᒥᑦ ᐃᓅᓯᓕᒫᖅ  

ᐃᖅᑲᓇᐃᔭᖅᑎᒥᓂᖏᓐᓄᑦ 

ᐃᓕᓴᕆᔭᐅᔾᔪᑎᖃᓲᖑᓪᓗᑎᒃ.  

 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᑉᐳᖓ ᑖᒃᑯᐊ ᒪᕐᕉᒃ 

ᐃᓕᓴᕆᔭᐅᓂᐊᕐᖓᑎᒃ 2014 ᑕᒫᓂ 

ᐊᕐᕌᒍᒋᓂᐊᖅᑕᑦᑎᓐᓂᑦ. ᑖᓐᓇ ᓯᕗᓪᓕᖅ ᔭᐃᒥᓯ 

ᐃᑦᑐᓗᒃ, ᑖᓐᓇ ᐃᓅᓯᓕᒫᖅ 

ᐃᖅᑲᓇᐃᔭᖃᑦᑕᕐᓂᖓᓄᑦ ᐃᓕᓴᕆᔭᐅᓂᐊᖅᑐᓂ 

ᐊᒻᒪᓗ ᐊᐃᐸᖓ ᓯᐅᕋ ᐊᓇ’ᓈᖅ, ᑖᓐᓇ ᒪᒃᑯᑦᑐᓂ 

ᐃᓄᓐᓄᑦ ᐃᓕᓴᕆᔭᐅᓂᐊᖅᑐᓂ 

ᐊᔅᓱᕈᖃᑦᑕᕐᓂᖓᓄᑦ.  

 

ᑖᓐᓇ ᔭᐃᒥᓯ ᐃᑦᑐᓗᒃ ᐊᑯᓂ ᖃᐅᔨᒪᔭᐅᓯᒪᔪᖅ 

ᑕᒫᓂ ᓄᓇᕗᒻᒥ ᐃᒻᒥᓂᒃ ᑐᓂᓯᒪᒐᒦᓛᒃ 

ᐃᖅᑲᓇᐃᔭᐃᓐᓇᖅᑐᓂ ᐊᒻᒪᓗ ᐅᓪᓗᒥ 

ᑐᖏᓕᕆᔭᐅᓪᓗᓂ ᑖᒃᑯᓄᖓ ᐊᖓᔪᖅᑳᕆᔭᐅᔪᒧᑦ 

ᓄᓇᕗᑦ ᑐᖓᕕᒃᑯᓐᓄᑦ. ᐊᔅᓱᕈᖃᑦᑕᖅᓯᒪᔪᖅ 

ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ 

ᐱᔪᓐᓇᐅᑎᖏᓐᓂᑦ ᓴᐳᒻᒥᑦᑎᒐᓱᑦᑐᓂ ᐊᒻᒪᓗ 

ᖃᐅᔨᒪᔭᐅᑦᑎᐊᖅᑐᓂ ᑕᒫᓂ ᓄᓇᕗᒻᒥ, 

ᐅᑭᐅᖅᑕᖅᑐᒥ ᐊᒻᒪᓗ ᑲᓇᑕᓕᒫᒥ ᑕᐃᒫᒃ 

ᐱᓇᓱᓐᓂᖓᓄᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᑭᕗᖓ ᑖᓐᓇ 

ᐃᓕᓴᕆᔭᐅᓯᓐᓈᓂᐊᕐᖓᑦ ᓯᐅᕋ ᐊᓇ’ᓈᖅ, ᑖᓐᓇ 

ᒪᒃᑯᓐᓂᖓᓄᑦ ᐃᓕᓴᕆᔭᐅᔪᖅ, ᐊᔪᓐᖏᓐᓂᖓᓄᑦ. 

ᖁᕕᐊᓇᖅᑐᖅ ᑖᓐᓇ ᐅᕙᖓ ᐊᔾᔨᖓᓂᑦ 

ᐃᓕᓐᓂᐊᕇᖅᓯᒪᓕᕐᖓᑦ ᒪᓕᒐᓕᕆᓂᕐᒧᑦ ᑕᐃᑲᓂ 

ᕕᒃᑐᐊᕆᐊ ᐃᓕᓐᓂᐊᕐᕕᔾᔪᐊᖓᓂ 2012-ᒥ 

ᐱᔭᕇᓚᐅᖅᓯᒪᔪᖅ ᐊᒻᒪᓗ ᒪᓕᒐᓕᕆᔨᐅᓪᓗᓂ 

ᓯᑎᐱᕆ 2013-ᒥ. ᑖᓐᓇ ᒪᓕᒐᓕᕆᓂᕐᒥᑦ 

ᖁᕕᐊᓱᑦᑐᑦ ᐊᒻᒪᓗ ᐱᓗᐊᖅᑐᒥᑦ ᖃᓄᖅ ᐃᓄᐃᑦ 

ᐊᑦᑐᖅᑕᐅᓯᒪᓂᖏᓐᓄᑦ ᑕᒪᒃᑯᓄᖓ ᒪᓕᒐᕐᓄᑦ, 

ᐅᓪᓗᒥᒧᑦ ᑖᓐᓇ ᕿᒥᕐᕈᕙᓪᓕᐊᓯᒪᔪᖅ ᒪᓕᒐᕐᓂᑦ 

ᓄᑖᓂᑦ ᐊᒻᒪᓗ ᖃᓄᖅ 

ᐃᑲᔫᑎᖃᒃᑲᓐᓂᕈᓐᓇᕐᒪᖔᑦᑕ ᓄᓇᕗᒻᒥ.  

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑖᒃᑯᐊ 

ᐃᓕᓴᕆᔭᐅᒍᓐᓇᕐᖓᑎᒃ ᓄᓇᕗᒻᒥᐅᑖᒃ ᔭᐃᒥᓯ 

ᐃᑦᑐᓗᒃ ᐊᒻᒪᓗ ᓯᐅᕋ ᐊᓇ’ᓈᖅ, ᓇᓗᓇᓐᖏᑦᑐᖅ 

ᑕᑯᒥᓇᕆᔭᐅᔪᓯᒃ, ᒪᓕᑦᑕᐅᖃᑦᑕᕐᓂᐊᕐᒥᔪᖅ 

ᐃᓅᖃᑎᑦᑎᓐᓄᑦ ᓄᓇᕗᓕᒫᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 024 - 4(2): ᓄᓇᕗᑦ 

ᐅᓂᒃᑳᕆᔭᐅᓂᖓ ᑲᓇᑕᒥ ᐃᓕᓐᓂᐊᖅᑏᑦ 

ᑲᑎᒪᓂᖓᓐᓂ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, 

ᐃᓪᓗᓕᒻᒥᐅᑕᐅᖃᑎᒃᑲᓗ. ᐅᖃᖅᑎᑦᑎᔩ, ᑕᐃᒪ 

ᐅᓪᓗᒥ ᐅᐱᒍᓱᖃᑎᖃᕈᒪᕗᖓ ᐃᓕᔅᓯᓐᓂᑦ ᑖᓐᓇ 

ᒪᒃᑯᑦᑐᖅ ᐊᕐᓇᖅ ᐃᓪᓗᓕᒻᒥᐅᑕᐅᓪᓗᓂ ᒪᐃᒋᓐ 

ᐅᖔᓪᓛᖅ. ᑖᓐᓇ ᑎᑎᕋᕈᓐᓇᖅᓯᓕᓚᐅᕐᒥᒻᒪᑦ 

ᐃᓕᓐᓂᐊᕐᓂᐅᑉ ᒥᔅᓵᓄᑦ ᑲᓇᑕᓕᒫᒥ ᑖᓐᓇ 

ᐆᑦᑐᖅᑕᐅᑎᑕᐅᔪᖅ ᑲᓇᑕᓕᒫᒧᑦ ᖃᓄᕐᓕ ᑕᒫᓂ 

ᓄᓇᕗᒻᒥ ᐃᓕᓐᓂᐊᕐᓂᖅᐳᑦ ᐋᖅᑭᔅᓯᒪᒻᒪᖔᖅ 

ᑎᑎᕋᖅᑐᓂ. 

 

ᑖᒃᑯᐊᖏᓛᒃ ᐊᑎᖃᖅᑐᑦ ᐃᓕᓐᓂᐊᕐᓂᕐᒥᑦ 

ᐱᓇᓱᐊᖃᑎᒌᒃᑯᑦ. ᑖᓐᓇ ᑲᓇᑕᓕᒫᒥ 

ᐊᖅᑭᓱᖅᑕᐅᓯᒪᔪᖅ ᑕᒪᒃᑯᐊ ᐃᓕᓐᓂᐊᕐᓃᑦ 

ᐃᓕᓐᓂᐊᕐᕕᐅᕙᒃᑐᐃᑦ ᖃᓄᖅ ᐊᖅᑭᑦᓯᒪᖕᒪᖓᑕᓗ 

ᐃᓕᓐᓂᐊᖅᑐᖁᑎᖏᓪᓗ ᖃᓄᖅ ᐃᓱᒪᖕᒪᖔᑕ 

ᑕᒫᓂ ᑲᓇᑕᒥ ᐊᐱᕆᔭᐅᓪᓗᑎᒃ ᐃᒻᒪᖄ 

ᐊᐱᕆᔭᐅᓚᐅᖅᑐᐃᑦ 600-ᒪᕇᑦ ᐃᓕᓐᓂᐊᖅᑐᑦ 

ᑲᓇᑕᓕᒫᒥ ᖃᓄᖅ ᐃᓱᒪᒻᒪᖔᑕ ᓱᓇᓗ 

ᐃᓕᓐᓂᐊᕐᕕᒃᓯᓐᓂ ᐊᖅᑭᑦᓯᐊᖅᓯᒪᖕᒪᖔᑕ ᑕᒫᓂ 

ᐊᒻᒪᓗ ᓱᓇᐃᑦ ᐃᓕᓐᓂᐊᕐᕕᒃᑎᓐᓂ 

ᐱᐅᓯᕙᓪᓕᕈᓐᓇᕐᒪᖔᑕ. 

 

ᐅᖃᖅᑎᒃᑎᔩ ᑖᓐᓇ ᒥᒐᓐ ᒍᕋᐃᑦ 12-ᖑᓪᓗᓂ 

ᑖᓐᓇ ᐱᐊᓂᒑᓕᖅᑐᖅ ᑕᐃᒪ ᐅᓂᒃᑳᓚᐅᖓᑦ 

ᐃᓕᓐᓂᐊᕐᕕᒃᐳᑦ ᐃᓕᓐᓂᐊᕐᓂᕐᓗ ᑕᒫᓂ ᓄᓇᕘᒥᑦ 

ᑕᒪᓐᓇ ᐃᑲᔫᑎᖃᓪᓚᕆᒻᒪᓐ ᑕᒪᒃᑯᐊ 

ᒪᒃᑯᑦᑐᖁᑎᕗᑦ ᐱᒋᐊᕈᒪᔭᖏᓐᓄᑦ ᑕᒪᓐᓇ 

ᐃᑲᔫᑎᖃᓪᓚᕆᒻᒪᑦ ᑕᒪᓐᓇ ᐃᓕᓐᓂᐊᕐᕕᒃᐳᑦ ᑕᒫᓂ 

ᓄᓇᕘᒃᒥ ᑎᑎᕋᖅᓱᓂ ᐅᑲᐅᓯᕐᒥᒃ ᑕᐃᒪ 

ᐅᓂᒃᑳᓚᐅᕐᒪᑦ ᑕᒪᓐᓇ ᐃᓕᓐᓂᐊᕐᓂᖅ 

ᐃᑲᔪᑎᖃᓪᓚᕆᒻᒪᓐ ᐊᒻᒪᓗ ᑕᒫᓂᓗ ᑲᓇᑕᓕᒫᒥ 

ᐃᓕᓐᓂᐊᕐᓂ ᑕᒪᓐᓇ ᖃᓄᖅ 

ᑯᑦᓯᒃᓯᕚᓪᓕᕈᓐᓇᕐᒪᖔᑦ ᐅᓂᒃᑳᖅᓱᓂ. 

 

ᒦᒐᓐ ᑕᐃᒪ ᐅᓂᒃᑳᓚᐅᖅᑐᖏᓛᒃ ᑕᒫᓐᓂ ᓄᓇᕘᑦᒥ 

ᑕᒪᒃᑯᐊ ᐃᓕᓐᓂᐊᕐᓃᑦ ᓱᕐᓗ ᖃᓪᓗᓈᑎᑐᑦ 

ᓈᓴᐅᓯᓕᕆᓂᖅ ᐊᒻᒪᓗ ᓱᓇᑐᐃᓐᓇᕐᓂᒃ 

ᐃᓕᓐᓂᐊᕐᓂᖅ ᑕᒪᒃᑯᐊᓗ ᐅᓂᒃᑲᐅᓰᑦ ᖃᓄᖅ 

ᑲᓇᑕ ᐱᒋᐊᓚᐅᖅᓯᒪᖕᒪᖔᑦ ᐅᑦᕙᓘᓐᓂᑦ 

ᓇᓂᑐᐃᓐᓇᖅ ᓄᓇᕐᔪᐊᕐᒥ ᑖᒃᑯᐊ ᑕᒪᔾᔭ  

ᑐᓐᖓᕕᒋᔭᐅᓪᓗᑎᒃ ᑕᒫᓐᓂ ᓄᓇᓅᒥ 

ᐃᓕᓐᓂᐊᕈᑕᐅᖃᑦᑕᕐᒪᑦᑕ. ᐊᒻᒪᓗ 

ᖁᕕᐊᓱᓪᓚᕆᓚᐅᖅᑐᖏᓛᒃ ᑕᒪᒃᑯᐊ ᐃᓕᓐᓂᐊᕐᕕᒃᒥ 

ᐊᑐᖅᑕᐅᖃᑦᑕᖅᑐᐃᑦ ᐃᓅᓯᓕᕆᓂᕐᒧᑦ ᑐᕌᖓᔪᑦ 

ᑕᒪᒃᑯᐊ ᐃᑲᔫᑎᓚᕆᐅᓂᕋᒃᓱᒋᑦ. ᑖᓐᓇ 

ᐅᒃᐱᕈᓱᒃᓯᐊᒻᒥᒻᒪᑦ, ᐅᖃᑎᒃᑎᔩ, ᑕᒪᓐᓇ ᐃᓄᒃᑎᑐᑦ 

ᐃᓕᓐᓂᐊᕐᕕᒃᑎᓐᓂ ᓴᖏᑦᓯᐊᕆᐊᖃᒻᒪᑦ ᐊᒻᒪ ᑕᒪᓐᓇ 

ᐃᓅᓯᒃᑎᓐᓄᑦ ᓴᓐᖏᓪᓕᕚᓕᖅᑎᒍᑎᐅᔪᓐᓇᒥᒻᒪᑦ 

ᐃᓅᓂᒃᑎᓐᓂ ᑕᒪᓐᓇ ᐅᐱᒋᑦᓯᐊᖅᓱᓂᐅᒃ 

ᐅᖃᐅᓯᕆᓚᐅᖅᑕᖓ. 

 

ᐊᒻᒪ ᑖᓐᓇ ᒎᕋᐃᑦ 12-ᒧᑦ ᐱᐊᓂᒃᓯᒪᓂᐊᓕᖅᑐᖅ 

ᑕᒫᓂ ᐊᕐᕌᒍᒋᔭᒃᑎᓐᓂ ᐃᓕᓐᓂᐊᕌᓂᓚᐅᖅᑎᓪᓗᒍ 

ᑕᐃᒪ ᖁᑦᓯᓂᖅᓴᒧᑦ ᐃᓕᓐᓂᐊᕆᐊᒃᑲᓐᓂᕈᒪᔪᐊᐱᐅᒻᒪᑦ 

ᖁᕕᐊᓇᖅᑐᖅ ᐊᒻᒪ ᐃᓕᓴᐃᔨᕈᕈᒪᓪᓗᓂ 

ᐃᓕᓐᓂᐊᕐᓂᖓ ᐱᐊᓂᒃᑯᓂᐅᒃ ᑖᓐᓇ ᒥᒐᓐ ᐅᖔᓛᖅ 

ᐃᒡᓗᓕᒃᒥᐅᑕᖅ ᑖᓱᒥᖓ ᐅᐱᒍᓱᖃᑎᒋᔪᒪᑦᓗᓯ 

ᒪᓕᒐᓕᐅᖅᑎᐅᖃᑎᒃᑲ ᓂᓪᓕᕈᑎᒋᔭᕋ. ᖁᔭᓐᓇᒦᒃ 

ᐅᖃᖅᑎᒃᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ)ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 025 - 4(2): 

ᖃᐅᔨᓴᕐᓂᖅ ᐊᖏᕐᕋᖃᓐᖏᓐᓂᕐᒥᒃ ᓄᓇᕗᒥ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᒃᓯᔩ. ᒫᓐᓇ ᐱᕕᖃᓐᓂᓐᓂ ᐅᓂᑳᕈᒪᔪᖓ 

ᑖᒃᑯᓄᖓ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒃᒥ 

ᖃᐅᔨᓴᕋᑖᓂᕆᓚᐅᖅᑕᑎᓐᓂᒃ 

ᐊᖏᕐᕋᖃᖏᓐᓂᐅᔪᒥᒃ ᓄᓇᕘᒥ. 

 

ᑖᓐᓇ ᖃᐅᔨᓴᕐᓂᐅᓚᐅᖅᑐᖅ ᓈᓴᐃᓂᐅᓚᐅᖅᑐᖅ 

ᖃᓯᑦ ᐊᖏᕐᕋᖃᖏᖕᒪᖔᑕ ᐊᒻᒪᓗ 

ᐊᐱᖅᓱᖅᑕᐅᓪᓗᑎᒃ ᑕᐃᒃᑯᐊ ᐃᒻᒥᓂᒃ 

ᓇᓗᓇᐃᓯᒪᔪᑦ ᐊᖏᕐᕌᖃᖏᓐᕋᖅᑐᑎᒃ 

ᐱᔭᕇᖅᑕᐅᓚᐅᕐᒥᔪᑕᐅᖅ ᐱᖓᓱᓂᒃ 

ᐊᕕᒃᑐᖅᓯᒪᓂᖏᓐᓂ ᐃᖃᓗᖕᓂ ᖃᖏᖠᓂᕐᒥ 

ᐃᑲᔪᒃᑑᓯᐊᕐᒥᓗ. ᑖᓐᓇ ᖃᐅᔨᓴᕐᓂᐅᓚᐅᖅᑐᖅ 

ᓄᐊᑦᓯᓚᐅᖅᑐᖅ ᓱᒻᒪ 

ᐊᖏᕐᕋᖃᖏᑦᑐᑕᖃᖅᐸᒻᒪᖔᑦ ᓄᓇᕘᒥ 

ᖃᐅᔨᒐᓱᒃᑐᑎᒃ ᐊᒻᒪᑕᐅᖅ ᑭᓱᒥᑦ 

ᐱᑲᓐᓂᕆᐊᖃᒻᒪᖔᑕ ᑕᐃᒃᑯᐊ ᐊᖏᕐᕋᖃᖏᑦᑐᐃᑦ. 

 

ᓈᓴᐃᓂᕗᑦ ᓇᓗᓇᐃᖅᓯᓚᐅᖅᑐᖅ 98 ᐃᓄᐃᑦᒎᖅ 

ᐊᖏᕐᕋᖃᖏᑦᑐᑦ ᖃᓄᐃᑦᑐᑐᐃᓐᓇᑦᓯᐊᕐᒥᒃ 

ᐊᖏᕐᕌᖃᖏᓪᓚᕆᑦᑐᑦ ᑕᐃᑲᓂ ᓈᓴᐃᑎᓪᓗᑕ.  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᖕᓂ ᑖᓐᓇ ᐃᖃᓗᖕᒥᐅᑕᑦ 57 ᑖᒃᑯᐊ 

ᑐᐊᕕᕐᓇᖅᑐᓂ ᓯᓂᒋᐊᖅᑐᕕᒃᒦᖃᑦᑕᖅᑐᑦ ᐊᒻᒪ 15 

ᓯᓂᖃᑦᑕᕐᒥᔪᒃᑕᐅᖅ 

ᐊᖏᕐᕋᕆᔭᐅᔭᕆᐊᖃᖏᒻᒪᕆᑦᑐᓂ. ᓄᓇᓕᖕᓂ 

ᐊᓯᖏᓐᓂ 11 ᑖᒃᑯᐊ ᕿᒫᕕᒃᒦᓚᐅᖅᑐᑦ ᐃᓛᒃ 

ᓯᓂᒋᐊᖅᑐᕐᕕᖕᒥ ᐊᒻᒪᓗ 15 ᐊᖏᕐᕋᐅᖏᒻᒪᕆᑦᑐᓂ 

ᓯᓂᒋᐊᖅᑐᖃᑦᑕᖅᑐᑦ. 

 

ᐅᖃᖅᑏ, ᖃᖓᓂᒃᑲᓐᓂᖅ 93 ᑕᑎᕆᓚᐅᖅᑐᑦ 

ᐊᐱᖅᑯᑎᓂᒃ ᑭᐅᔭᒃᓴᓂ ᐸᐃᐹᑎᒍᑦ ᑖᒃᑯᐊ 

ᐃᑲᔫᑎᖃᓪᓚᕆᓐᓂᐊᖅᑐᑦ ᑐᑭᓯᒐᓱᒃᑎᓪᓗᑕ ᖃᓄᖅ 

ᐃᓄᐃᑦ ᐊᖏᕐᕋᖃᕈᓐᓃᓲᖑᒻᒪᖔᑕ ᓄᓇᕘᒥ ᐊᒻᒪᓗ 

ᑭᓱᒥᑦ ᐱᒃᑲᓐᓂᕆᐊᖃᒻᒪᖔᑕ ᐃᒡᓗᑖᕐᓂᐊᖃᑕ 

ᐃᓪᓗᖃᐃᓐᓇᕋᓱᒃᓕᕐᓗᑎᒡᓗ. 

 

ᖃᐅᔨᒪᔪᒍᑦ ᐃᓄᐃᑦ ᑕᐃᒃᑯᐊ ᐊᖏᕐᕋᖃᖏᑦᑐᐃᑦ 

ᐊᔾᔨᒌᖏᑦᑐᕈᓘᔮᓗᒃᓂᒃ ᐱᔾᔪᑎᖃᖅᑐᑎᒃ 

ᐊᖏᕐᕋᖃᕈᓐᓂᕐᓂᑯᒻᒪᑕ ᑕᒪᒃᑯᐊ ᐱᔾᔪᑎᖏᑦ 

ᓱᒋᐊᖅᑕᐅᖏᑉᐸᑕ 

ᐊᖏᕐᕋᖃᖅᑎᒐᔅᓴᐅᑦᑎᐊᔾᔮᖏᓪᓚᕆᑦᑐᐃᑦ. 

 

ᐅᖃᖅᑏ, ᑖᒃᑯᐊ ᐱᓕᕆᓂᕆᔪᔭᕗᑦ 

ᐊᖏᕐᕋᖃᓐᖏᓐᓂᐅᑉ ᒥᔅᓵᓄᑦ 

ᕿᒥᕐᕈᔭᐅᖃᑦᑕᕐᓂᐊᖅᑐᑦ ᓄᓇᓕᓐᓂ 

ᑲᑎᒪᔪᖃᓕᕋᐃᑉᐸᑦ ᑲᑎᒪᔾᔪᑕᐅᖃᑦᑕᓂᐊᕐᖓᑕ 

ᒫᓐᓇᕈᓘᓛᖅᑐᖅ ᑲᖏᖠᓂᕐᒥ, ᐃᖃᓗᓐᓂ, 

ᐃᖃᓗᑦᑑᑦᑎᐊᕐᒥᓗ. 

 

ᑖᒃᑯᐊ ᓄᓇᓕᓐᓄᑦ ᕿᒥᕐᕈᐊᖅᑕᐅᓯᒪᓕᖅᑲᑕ 

ᖃᐅᔨᓴᕐᓂᕆᓚᐅᖅᑕᕗᑦ ᐊᔪᖅᓴᓗᐊᖅᑐᓂᒃ 

ᖃᑦᑏᓐᓇᕈᖅᑎᑦᑎᒐᓱᑦᑐᐃᑦ ᐃᖅᑲᓇᐃᔭᖅᑎᖓᓄᑦ 

ᐅᓂᒃᑳᓕᐅᕋᔭᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 3. ᒥᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐋᖁᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 4(2): 

ᓇᓪᓕᐅᑎᑦᑎᐊᖁᔨᓂᖅ ᐃᕐᖑᑕᕐᒥᓂᒃ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᖃᑦᑎᐊᖁᕙᒃᑲ ᐅᖅᓱᖅᑑᕐᒥᐅᑕᐃᑦ ᐅᓪᓗᒥ 

ᐊᒻᒪᓗ ᒪᓕᒐᓕᐅᖅᑏ. ᐅᓪᓗᒥ ᓂᑯᕕᑦᑐᖓ  

ᓇᓪᓕᐅᑎᑦᑎᐊᖁᓪᓗᒍ ᐃᕐᖑᑕᕋ ᒪᕐᕉᓐᓂᒃ 

ᐅᑭᐅᖅᑖᓚᐅᕐᖓᑦ ᐅᓪᓗᑐᐃᓐᓇᐅᑎᓪᓗᒍ, 

ᑕᓪᓕᕐᒥᐅᑎᓪᓗᒍ ᑕᑯᓐᓈᖅᑐᔅᓴᐅᔫᒐᓗᐊᖃᐃ. 

ᓂᑯᕕᒐᐃᒐᒪᒎᖅ ᐅᖃᕆᐊᖅᑐᖅᑐᖓ ᓂᑯᕕᓐᓂᕐᖓᑦ 

ᑏᕖᒧᑦ ᑯᓂᓐᓂᖅᑳᖓᒎᖅ ᑕᓚᕖᓴᒃᑯᑦ. 

 

>>ᐃᓪᓚᖅᑐᑦ 

 

ᑕᕝᕙ ᓂᑯᕕᔾᔪᑎᒋᕙᕋ ᐅᓪᓗᒥ, 

ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑕᐅᒍᒪᓪᓗᖓ 

ᒥᓂᔅᑕᒧᓪᓗ, ᓯᕗᓕᖅᑎᑎᓐᓄᓪᓗ ᑕᐃᒫᒃ 

ᐱᐅᓯᒋᐊᖅᑎᒍᒪᒐᓗᐊᕋᑦᑕ ᐃᓅᓯᓕᒫᓂᑦ ᓄᓇᕗᒻᒥ 

ᐃᑲᔪᖅᓱᐃᖃᑦᑕᕐᓗᑕ, ᐃᑲᔪᖅᓱᐃᓗᑕ ᓯᕗᒧᑦ 

ᐊᓪᓗᖅᑕᕐᒥᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ, ᒥᔅ ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 4(2): 

ᐅᐱᕐᖔᒃᑯᑦ ᓴᓗᒻᒪᖅᓴᐃᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ ᑲᔪᖏᖅᓴᐃᒍᒪᓪᓗᖓ ᒐᕙᒪᑦᑎᓐᓂᑦ 

ᓄᓇᕗᒻᒥᐅᓂᓪᓗ ᑲᑐᔾᔨᖃᑎᖃᕈᒪᓪᓗᑕ ᓴᓃᑦ 

ᓄᓇᑦᑎᓐᓂ ᓄᐊᑦᑐᐊᓗᑐᐃᓐᓇᐅᓕᖅᑐᐃᑦ 

ᐱᓕᕆᐊᖑᖁᓪᓗᒋᑦ. 

 

ᐅᖃᖅᑏ, ᑖᒃᑯᐊ ᐊᔾᔨᐅᖏᑦᑐᑯᓗᓐᓂᑦ 

ᓱᒋᐊᕐᓂᐅᒐᓱᔅᓯᒪᔪᑦ ᖁᕕᐊᒋᓯᒪᔭᕋᓗᐊᒃᑲ 

ᓴᓂᓕᕆᔾᔪᑎᐅᒐᓱᑦᑐᐃᑦ ᓄᓇᕗᒻᒥ ᓇᒥᕈᓘᔭᖅ. 

ᐃᑲᔪᖅᓱᓪᓚᕆᑦᑕᒃᑲ ᐊᑐᓕᖅᑭᑦᑕᐅᒍᓐᓇᖅᑐᑦ 

ᐊᑐᓕᖅᑭᑦᑕᐅᒍᓐᓇᖅᑲᖓ ᖃᑦᑖᕐᔪᓛᒥᓃᑦ, 

ᐊᓕᒍᒥᓃᓪᓗ ᐊᒻᒪᓕ ᐱᕈᖅᑐᒥᓃᑦ, ᓂᕿᒥᓃᑦ 

ᐊᑐᓕᖅᑭᑦᑕᐅᖃᑦᑕᕈᓐᓇᕐᓗᑎᒃ, ᐸᐃᑉᐹᓪᓗ ᐊᒻᒪᓗ 

ᐊᐅᓪᓚᖅᑎᑕᐅᖃᑦᑕᕐᓗᑎᒃ ᓄᓇᓯᐅᑎᒥᓃᑦ  

ᑕᒪᒃᑯᐊᓗᑦᑕᐅᖅ ᐊᔅᓴᓗᐊᒥᓃᑦ, ᕚᑕᓖᒥᓃᑦ, 

ᐅᖅᓱᐊᓗᒥᓃᓪᓗ ᐊᐅᓪᓚᖅᑎᑕᐅᖃᑦᑕᕐᒥᓗᑎᒃ.  

 

ᐅᖃᖅᑏ, ᐱᓕᕆᐊᔅᓴᓖᓐᓇᑦᑎᐊᖑᒐᑦᑕ 

ᐃᑲᔪᕈᓐᓇᖅᑐᑕ ᓴᓂᓕᕆᓂᖅ ᐱᓪᓗᒍ. ᒐᕙᒪᒃᑯᓪᓕ 

ᑕᒪᒃᑮᒃ ᓄᓇᕗᒻᒥ ᓄᓇᓕᓐᓂᓗ 

ᐊᑐᐊᒐᓕᐅᖃᑦᑕᕈᓐᓇᕐᖓᑕ ᑲᔪᓰᓐᓇᕈᑎᔅᓴᖏᓐᓂᑦ 

ᓄᓇᓕᑦᑕ ᐊᕙᑎᑦᑕᓗ. 

 

ᑕᒫᓂᓕ ᐃᓛᒃᑰᕐᓗᑕ ᐃᓚᒌᖑᓪᓗᑕ 

ᐃᑲᔪᖅᑐᐃᓐᓇᐅᒍᓐᓇᖅᑐᒍᑦ ᓴᓂᓕᕆᓗᑕ ᑕᒫᓂ 

ᐊᑐᓕᖅᑭᕋᔅᓴᓂᒃ ᐋᖅᑭᑦᑎᕆᔪᖃᕋᐃᑉᐸᑦ 

ᐅᕝᕙᓘᓐᓃᑦ ᐱᕈᖅᑐᒥᓂᕐᓂᑦ 

ᓄᐊᑦᑎᔪᖃᕋᓱᓕᕋᐃᑉᐸᑦ ᐃᑲᔪᖃᑕᐅᖃᑦᑕᕐᓗᑕ 

ᐊᖏᕐᕋᑦᑕ ᓴᓂᖏᓐᓂᑦ. ᑕᒪᓐᓇ ᓄᓇᓕᒐᓚᓐᓂᑦ 

ᐊᑐᖅᑕᐅᕙᒌᖅᐸᒻᒪᑦ ᑲᓇᑕᒥ ᐊᒥᐊᓕᑲᒃᑯᓐᓂᓗ. 

 

ᑕᒪᔾᔭ ᖁᔭᒋᔭᒃᑲ ᔨᒻ ᓕᑐᒃᑯᓐᓂ ᐃᖃᓗᓐᓂ 

ᐱᒋᐊᖅᑎᑕᐅᓯᒪᔪᐃᑦ ᓄᓇᓕᓕᒫᑦᑎᐊᓂᑦ 

ᐃᑲᔪᖅᑎᑦᑎᒐᓱᑦᑐᑎᒃ. ᐋᑕᒻ ᒫᓪᑲᒻᓗ ᑖᓐᓇᑦᑕᐅᖅ 

ᐅᖅᓱᖅᑑᕐᒥᐅᑕᖅ ᓱᕈᕐᓇᖅᑐᓕᓐᓂᑦ ᐃᓛᒃᑯᑦ 

ᓄᐊᑦᑎᑎᑦᑎᖃᑦᑕᖅᑐᓂ ᐊᐅᓪᓚᖅᑎᑦᑎᖃᑦᑕᕐᖓᑦ. 

ᐅᖃᖅᑏ, ᑕᐃᒫᒃ ᑕᕝᕙ ᐃᑲᔪᕈᒪᓂᖅ 

ᓱᒋᐊᖅᑎᑦᑎᔾᔪᑎᒋᔪᓐᓇᖅᑲᕗᑦ, 

ᐊᓯᔾᔩᔾᔪᑎᒋᔪᓐᓇᖅᑲᕗᑦ. 

 

ᐅᖃᖅᑏ, ᒐᕙᒪᒃᑯᑦ ᐃᓄᑑᔾᔨᒍᓐᓇᖏᑦᑎᐊᕐᖓᑕ 

ᐊᒻᒪᓗᑦᑕᐅᖅ ᓄᓇᕗᒻᒥᐅᑕᐃᑦ 

ᐃᓄᑑᔾᔨᒍᓐᓇᕐᒥᓇᑎᒃ, ᑲᑐᔾᔨᖃᑎᒌᒃᑯᑦᑕ ᑭᓯᐊᓂ 

ᑖᔅᓱᒧᖓᔅᓴᐃᓐᓇᖅ ᐊᕙᑎᕗᑦ 

ᓴᐳᑎᑦᑎᐊᕈᓐᓇᖅᑕᕗᑦ ᓯᕗᓂᕆᓂᐊᖅᑕᑎᓐᓄᑦ. 

ᓈᓚᖃᑦᑕᐅᑎᓗᑕ ᐊᓯᑦᑕ ᐃᓱᒪᒋᔭᖏᓐᓂᑦ, 

ᐃᓅᓱᑦᑐᖁᑎᑦᑕᓗ ᐃᓱᒪᒋᔭᖏᑦ, 

ᐊᕙᑎᓕᕆᔨᖁᑎᑦᑕ ᓈᓚᖃᑦᑕᕐᓗᒋᑦ ᑕᒪᒃᑯᐊᓗ 

ᓄᓇᖅᑲᑎᕗᑦᑕᐅᖅ ᐃᑲᔪᖃᑎᒌᑦᑎᖃᑦᑕᕐᒥᓗᒋᑦ  

ᓄᓇᕗᑦ ᓱᕐᕋᔮᓐᖏᒻᒪᑦ, ᐊᑯᓂᑐᖄᓗᒃ ᑕᐃᒪᐃᒃᑯᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 4(2): ᑐᓂᒃ 

ᑕᐃᒥ ᓱᑲᓐᓂᑲᓴᐅᑦᑐᑦ ᖃᒧᑕᐅᔭᒃᑯᑦ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᐅᓪᓗᒥ 

ᓂᑯᕕᔾᔪᑎᖃᖅᑐᖓ ᖁᕕᐊᓱᖃᑎᒋᔪᒪᒻᓗᒋᑦ ᑕᒫᓂ 

ᐊᕐᕌᒍᑦᑎᓐᓂ ᑐᓂᒃ ᑕᐃᒻ 

ᐊᐅᓚᓂᖃᑦᑎᐊᓚᐅᕐᓂᖓᓂᑦ, ᐱᓗᐊᖅᑐᒥ 

ᖃᒧᑕᐅᔭᒃᑯᑦ ᓱᑲᓕᓴᐅᑎᑦᑎᓚᐅᕐᒪᑕ ᑕᒫᖓ 

ᐃᖃᓗᓐᓂᒃ ᑭᒻᒥᕈᑦᒧ, ᑕᒪᓐᓇᓗ 

ᑕᑯᒥᓇᑦᑎᐊᓚᐅᖅᑐᓂ. ᑖᒃᑯᐊ 

ᐊᒥᓱᒐᓚᐅᓚᐅᖅᑑᒐᓗᐊᑦ ᓱᑲᓕᓴᐅᖃᑕᐅᑎᔪᑦ. 

 

ᑭᓯᐊᓂ ᐅᓇ ᐱᖓᓱᑦ ᓵᓚᖃᓚᐅᖅᑐᑦ 

ᐃᓕᓴᕆᖅᑳᕐᓗᒋᑦ. ᓯᕗᓪᓕᐹᖓ ᐃᐅᓪᕗᑦ ᓇᑦᑎᖅ, 

3 ᐃᑲᕋᑦ ᐊᒻᒪᓗ 5 ᒥᓂᔅᓯᒥᑦ ᓱᑲᓐᓂᖃᓚᐅᖅᑐᖅ. 

ᑐᖏᓕᐊ ᑕᐃᕕᑎ ᓇᐅᔪᖅ, 3 ᐃᑲᕐᕋᑦ ᐊᒻᒪᓗ 10 

ᒥᓂᔅᓯᒥᑦ ᓱᑲᓐᓂᖃᖅᑐᓂ. ᐊᒻᒪᓗ ᐱᖓᔪᐊ ᔨᐅᕆ 

ᒪᐅᑯᓪ, 3 ᐃᑲᕐᕋᑦ ᐊᒻᒪᓗ 12 ᒥᓂᔅᓯᒥᑦ 

ᓱᑲᓐᓂᖃᖅᑐᓂ. ᑖᓐᓇ ᑭᒻᒥᕈᑦᒧ ᐅᑎᖅᑐᑎᓪᓗ 

ᑕᐃᒫᑎᒋ ᓱᑲᓐᓂᖃᖅᑐᑎ, ᑖᓐᓇᐃᓛᒃ 

ᐊᐅᓚᓂᖃᑦᑎᐊᖅᓯᒪᓂᖓ ᑕᑯᒥᓇᓚᐅᕐᒪᑦ. 

 

ᐊᒻᒪᑦᑕᐅᖅ ᐅᓇ ᐃᓕᓴᕆᒍᒪᖃᓯᐅᑎᒻᒥᔭᕋ, ᓵᓐ 

ᓅᕗᓪ, ᓄᑲᖅᑎᖅᐹᖑᖃᑕᐅᓚᐅᖅᑐᓂ 

ᐱᕐᕈᓗᐊᕿᔪᕕᓂᕐᒥᑦ ᓱᑲᓕᓴᐅᖃᑎᒥᓂᒃ 

ᐃᑲᔪᓯᓚᐅᕐᒪᑦ, ᐋᓐᓂᐊᕕᒻᒧᑦ 

ᐅᓯᓕᐅᑎᓯᔭᕕᓂᕆᓪᓗᓂᐅᒃ ᑕᒪᐅᖓ ᐃᖃᓗᓐᓄᑦ. 

 

ᑖᓐᓇ ᖁᔭᒋᑦᑎᐊᖅᐸᕋ ᑕᐃᒪᐃᓕᔪᕕᓂᐅᓐᓂᕐᒪᑦ, 

ᑕᑯᒥᓇᖅᑐᓂᓗ. ᓄᖅᑲᕈᑎᒋᓕᕐᓗᒍ, 

ᖁᔭᓐᓇᒦᑐᐃᓐᓇᓕᖅᑲᒃᑲ ᑕᐃᒃᑯᐊᓕᒫᖅ 

ᑲᔪᓯᑎᑦᑎᐊᓚᐅᖅᑐᐃᑦ. ᑮᓇᐅᔾᔭᔅᓴᒐᑎᑦ 

ᐱᓕᕆᓚᐅᖅᑐᐃᑦ ᑕᒫᓂ ᐃᖃᓗᓐᓄ, ᑐᓄᒃ ᑕᐃᒻ 

ᑲᑐᔾᔨᖃᑎᒌᖏ, ᑭᒻᒥᕈᑦᒥᓗ Hᐋᒻᒪᓚᒃᑯᖏᑦ 

ᐊᐅᓚᑎᑦᑎᐊᓚᐅᕐᒪᑕ ᑕᒪᔅᓱᒥᖓ. 

 

ᐊᒻᒪᑦᑕᐅᖅ ᐊᕐᕌᒎᓛᖅᑐᒥᑦ 50-ᒋᔭᖓᓂᑦ 

ᓇᓪᓕᐅᓂᖅᓯᐅᕐᓂᖃᓛᕐᒪᑦ ᑐᓂᒃ ᑕᐃᒻ. ᑕᒪᔅᓱᒪᖓ  

ᑲᔪᓯᑎᑦᑎᐊᑲᓐᓂᖁᓇᓛᖅᑯᖅ ᐊᕐᕌᒍᒋᓛᖅᑕᑎᓐᓂᒃ 

ᑕᒪᓐᓇ ᓱᑲᓕᓴᐅᑎᓂᖅ, ᑭᒻᒥᕈᑦᒧ ᐅᑎᒧᓪᓗ. 

ᖁᔭᓐᓇᒦᒃ, ᐅᖃᖅᑎᖅᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ 

ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 4(2): 

ᐅᐱᕐᖔᒥ ᖁᕕᐊᓲᑎᖃᖅᑐᐃᑦ ᑕᓗᕐᔪᐊᒥ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᔪᖓ 

ᑕᓗᕐᔪᐊᕐᒥᐅᑕᓐᖒ ᐅᓪᓗᒥ ᐱᒋᐊᕐᓗᒍ, ᑕᓪᓕᒥᕐᒧᑦ 

ᑎᑭᑦᑎᕐᓗᒍ, ᐅᐱᕐᖔᖅᓯᐅᑎᒥᓂᒃ ᓯᓚᒥ 

ᐅᓚᒃᑭᖃᑦᑕᕐᓂᐊᕐᒪᑕ. ᐃᓱᒪᒋᑦᑎᐊᖅᐸᔅᓯ, 

ᑕᓗᕐᔪᐊᕐᒥᐅᖃᑎᒃᑲ. 

 

ᐅᓐᓂᖅᓯᐅᐳᖓᓕ ᐃᑦᑐᓐᓄᑦ ᑕᒫᓂ 

ᐱᑦᑎᐊᖅᑕᐅᖃᑦᑕᕋᒪ, ᐃᖃᓗᒻᒥᐅᑕᓄᑦ. ᑕᒫᓂ 

ᐅᖓᓯᑦᑐᒦᑎᓪᓗᑕ ᐱᑦᑎᐊᖅᑕᐅᒻᒪᕆᖃᑦᑕᕋᑦᑕ 

ᓂᖓᐅᕙᐃᓪᓗ, ᖁᔭᓕᓗᐊᒻᒪᕆᑦᑐᖓ. 

 

ᐅᐱᒋᓯᐅᑎᐊᔭᕗᓯ ᑕᓗᕐᔪᐊᕐᒥᐅᑕᓄᓪᓗ 

ᐃᓕᓴᖅᑐᖁᑕᐃᑦ, ᐃᓕᓴᕈᐃᕐᒪᑕ ᐊᐅᔭᖅᓯᐅᓕᕐᒪᑕ 

ᐅᓚᖅᑭᖃᑕᐅᑦᑎᐊᕐᓂᕆᕗᓯ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, 

ᒥᔅᑕ Hᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 4(2): 

ᓯᕗᓕᖅᑎᒃᓴᓄᑦ ᐃᓕᓐᓂᐊᕈᑎᒃ ᓄᓇᕗᒻᒥ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒪ ᑕᓪᓕᒥᐅᓚᐅᖅᑐᒥ ᓯᕗᓕᖅᑎ ᐅᖃᓚᐅᕐᒪᑦ, 

ᒥᓂᔅᑕᐅᓪᓗᓂ ᐅᖃᐅᓯᖃᖅᑐᓂ ᑕᒪᒃᑯᓂᖓ 

ᐱᓕᕆᐊᕆᔭᐅᐱᓪᓚᓐᓂᐊᖅᑐᒥᒃ, ᒫᓐᓇᐅᔪᒥᒃ 

ᓄᓇᕗᑦᒥ. 

ᐅᖃᖅᑏ, ᐃᓚᐅᓚᐅᕋᒪ ᑖᒃᓱᒧᖓ 

ᐅᖃᐅᓯᕆᓚᐅᖅᑕᖓᓄᑦ ᓄᓇᕗᑦ ᒐᕙᒪᒃᑯᓐᓂ, 

ᐃᒪᓐᓇ ᐃᓕᓐᓂᐊᕌᓂᓚᐅᖏᒃᑲᓗᐊᖅᑎᓪᓗᖓ 

ᕿᒪᐃᒋᐊᖃᓚᐅᕋᒪ ᐊᓯᖏᓐᓂᑦ 

ᐱᓕᕆᐊᖃᕐᒃᓂᐊᖅᑐᖓ ᒐᕙᒪᒃᑯᓐᓂᑦ. 

ᑕᕝᕙᓃᒐᔭᖅᑰᖏᑦᑐᖓ 

ᒪᓕᒐᓕᐅᖅᑎᐅᒐᔭᖅᑰᖏᑦᑐᖓ ᑭᓯᐊᓂ 

ᐃᑲᔪᖅᑕᐅᓯᒪᓪᓗᖓ ᑕᓯᐅᖅᑕᐅᓯᒪᓪᓗᖓᓗ, 

ᐃᓕᓐᓂᐊᖅᑎᑕᐅᓯᒪᓪᓗᖓᓗ, ᒫᒃ ᒪᑲᐃᒧᑦ, 

ᑐᖁᖓᓕᖅᑑᒐᓗᐊᖅ, ᐊᒻᒪᓗ ᕗᕌᑦ ᓴᐃᒻᕗᔅ, ᐊᒻᒪᓗ 

ᐃᑲᔪᖅᑕᐅᑦᑎᐊᖅᑐᖓ ᒥᓂᔅᑕᐅᑉ ᑐᖏᓕᖓᓄᑦ 

ᐱᓕᕆᖃᑎᒋᔭᕋᓄᑦ. 

 

ᐅᖃᖅᑏ, ᑕᐃᒪ ᖁᕕᐊᓱᒃᐳᖓ ᐃᒪᓐᓇ 

ᐃᓕᓐᓂᐊᖅᑐᓂᑦᑕᐅᖅ ᓲᕐᓗ ᐱᓕᕆᖃᑎᖃᖅᓯᒪᒐᒪ 

ᐃᓕᓐᓂᐊᖃᑕᐅᓪᓗᖓᓗ. ᑕᐃᒪ ᑲᔪᓯᑦᑎᐊᖁᔭᒃᑲ 

ᑕᒪᓐᓇ ᐱᓕᕆᐊᕆᔭᐅᔪᒥᒃ ᑕᐃᒪᓐᓇ 

ᐃᓕᓐᓂᐊᖃᑕᐅᑎᓪᓗᖓ. 

 

ᐅᖃᖅᑎ, ᑕᐃᒪ ᖃᐅᔨᒃᑲᐃᒍᒪᔪᖓ ᓯᕗᓕᖅᑎᒧᑦ 

ᐊᐱᖅᓱᕐᓂᐊᕋᒪ ᑕᒪᓐᓇ ᓈᒻᒪᔅᓯᑉᐸᑦ ᐊᐱᖅᓱᕐᓇᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᑯᖏᑦ, 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. (ᑐᓵᔨᑎᒍᑦ) 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅ 

ᐅᒡᔪᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 042 - 

4(2): ᓂᖀᑦ ᐊᑭᖏᓐᓂᑦ ᖃᐅᔨᓴᐃᓂᖅ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᐱᖅᑯᑎᓄᑦ ᐊᐱᖅᑯᑕᐅᓚᐅᖅᑐᓂᑦ, ᔫ 

ᐃᓄᒃᒧᑦ ᐊᐱᖅᑯᑎᒋᔭᐅᓚᐅᖅᑐᑦ, 42-4(2), ᑖᒃᑯᐊ 

ᒪᐃ 29, 2014 ᐊᐱᕆᓚᐅᖅᑕᖓ. ᑖᒃᑯᐊ ᓂᖀᑦ 

ᐊᑭᖏᑕ ᖃᐅᔨᓴᖅᑕᐅᓂᖏᓐᓄᑦ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᑖᓐᓇ ᐅᖃᖅᑎ, ᐊᐱᖅᑯᑎᒋᔭᕋ ᑕᒪᒃᑯᐊ 

ᐊᑭᔪᒻᒪᕆᐊᓘᒻᒪᑕ ᓄᓇᕗᑦᒥ ᑭᓯᑐᐃᓐᓇᐃᑦ, 

ᖃᓄᐃᓕᐅᕐᓂᐊᖅᐱᓯ, ᖃᐅᔨᓵᓂᒃᑯᔅᓯ ᓂᖀᑦ 

ᐊᑭᖏᓐᓂᑦ ᓄᓇᕗᑦᒥ?’ 

 

ᑭᐅᔾᔪᑎᒐ: 

 

ᑕᒪᒃᑯᐊ ᐊᑭᑐᔪᒻᒪᕆᐅᒻᒪᑕ ᑕᒪᒃᑯᐊ ᓄᓇᕗᑦᒥ 

ᓂᖀᑦ, ᓄᓇᕗᑦᒥᐅᑕᐅᔪᓄᑦ 

ᐃᑉᐱᒍᓱᒍᑕᐅᑦᑎᐊᖅᑐᑎᑦ ᓄᓇᕗᑦᒥ ᑖᒃᑯᐊ ᓂᖀᑦ 

ᖃᐅᔨᓴᖅᑕᐅᓂᖏᑦ, ᑮᓇᐅᔭᖃᖅᑎᑕᐅᓪᓗᑎᑦ 

ᐃᓄᓕᕆᔨᒃᑯᓐᓄᑦ ᖃᐅᔨᓴᖅᑕᐅᓂᐊᕐᒪᑕ, 

ᑲᒪᒋᔭᐅᓂᐊᖅᑐᑎᓪᓗ ᑕᒪᒃᑯᓄᖓ ᓲᕐᓗ 

ᖃᐅᔨᓴᖅᑎᒋᔭᐅᔪᓄᑦ ᒐᕙᒪᒃᑯᑦ ᓄᓇᕗᑦᒥ. ᑕᒪᓐᓇ 

ᐊᑲᐅᓯᕚᓪᓕᖁᓪᓗᒋᑦ ᑕᒪᒃᑯᐊ ᓂᕿᑖᕈᓐᓇᖅᑐᑦ. 

ᑕᒪᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᑕᒪᒃᑯᐊ ᐊᑭᖏᓐᓂᑦ 

ᖃᐅᔨᓴᕐᓂᐊᖅᐳᑦ ᓂᕿᓂᑦ. ᐊᒻᒪᓗᑦᑕᐅᖅ 

ᖃᐅᔨᓴᕐᓂᐊᕆᓪᓗᑕ ᑕᒪᒃᑯᓂᖓ ᐊᑐᓂ ᓄᓇᓕᓐᓂ 

ᓂᖀᑦ ᐊᑭᖏᓐᓂ, ᑲᓇᑕᒥᓗ ᐆᑦᑐᑎᒋᓗᒋᑦ. 

 

ᓄᓇᕗᑦ ᒐᕙᒪᒃᑯᖏᑦ ᐊᑐᖅᑕᐅᓂᐊᖅᑯᑦ ᑖᒃᑯᓂᖓ 

ᖃᐅᔨᓴᖅᑕᐅᓯᒪᔪᓂᒃ, ᐃᑲᔪᕈᑎᒋᔭᐅᓂᐊᕐᓗᑎᑦ 

ᐃᓱᒪᓕᐅᕈᑎᖃᕈᓐᓇᖁᓪᓗᒋᑦ, 

ᐸᕐᓇᒃᓯᒪᔪᓐᓇᖁᓪᓗᒋᑦ, ᐊᑐᓕᖅᑎᑕᐅᖁᓪᓗᒋᓪᓗ 

ᑕᒪᒃᑯᐊ ᐊᔾᔨᒌᖏᑦᑐᑦ, ᐃᓄᓕᕆᔨᒃᑯᓂᓪᓗ 

ᐃᑲᔫᓯᐊᖅᑕᕆᔭᐅᖃᑦᑕᖅᑐᑦ. ᒫᓐᓇᐅᔪᖅ 

ᐊᑭᓕᖅᑐᕈᑎᒋᖃᑦᑕᖅᑕᕗᑦ 

ᖃᐅᔨᒪᑦᑎᐊᕈᓐᓇᕈᒪᓪᓗᒋᑦ 

ᑮᓇᐅᔭᖅᑖᑎᑦᑎᖃᑦᑕᕐᓂᕆᔭᖅᐳᑦ. ᐊᒻᒪᓗᑦᑕᐅᖅ 

ᑖᒃᑯᐊ ᖃᐅᔨᓴᕈᑕᐅᔪᑦ ᐃᑲᔪᕐᓂᐊᖅᐳᑦ, ᐃᓛᒃ 

ᑮᓇᐅᔭᓕᕆᔨᒃᑯᓐᓂᑦ ᑕᒪᒃᑯᓇᓂ ᐅᑭᐅᖅᑕᖅᑐᒥ 

ᐃᑲᔫᓯᐊᖅᑖᕆᔭᐅᖃᑦᑕᖅᑐᓂᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᑕᒪᒃᑯᓂᖓ 

ᓂᕿᑦᑎᐊᕙᓐᓂᑦ ᐊᒻᒪᓗ ᓂᕿᑦᑎᐅᕙᐅᓐᖏᑦᑐᓂᑦ 

ᐱᔾᔪᑎᒋᓪᓗᒋᑦ ᐊᓯᖏᓐᓂᓪᓗ. 

 

ᓄᓇᕗᑦ ᑖᒃᑯᐊ ᖃᐅᔨᓴᖅᑎᖏᑦ 

ᓈᓴᐅᑎᓕᕆᔨᒃᑯᖏᑦ ᖃᐅᔨᓴᕈᑎᖃᕆᓪᓗᑎᑦᑕᐅᖅ 

ᓂᕆᐅᒋᔭᖃᖅᑐᑎᓪᓗ ᐅᓂᒃᑳᓕᐅᕐᓂᐊᖅᑐᖅ, 

ᑲᑎᒪᓂᖅ ᑕᒪᓐᓇ ᐃᓱᓕᓚᐅᓐᖏᓐᓂᐊᓂ. 

ᐃᓄᓕᕆᔨᒃᑯᓪᓗ ᐱᓕᕆᖃᑎᖃᕐᓂᐊᖅᐳᑦ 

ᑖᒃᑯᓂᖓᑦᑕᐅᖅ ᖃᐅᔨᓴᕋᓗᐊᕐᓗᑎᑦ, 

ᑐᑭᓯᒋᐊᕈᑎᒃᓴᖏᑦ ᓇᓪᓕᐊᖏᑦ 

ᐊᑐᖅᑕᐅᒍᓐᓇᕐᓂᐊᕐᒪᖔᑕ ᑕᒪᒃᑯᓄᖓ 

ᐱᓕᕆᐊᕆᔭᐅᓂᐊᖅᑐᓄᑦ ᖃᐅᔨᓴᕐᓂᕐᒧᑦ, 

ᐃᑲᔪᕈᑎᒋᔭᐅᓂᐊᖅᑐᓂᓪᓗ 

ᐃᑲᔪᕈᑎᒋᖃᑦᑕᖅᑕᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. 5. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ 

Hᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 088 - 4(2): ᓯᕗᓕᖅᑎᒃᓴᑦ 

ᐃᓕᓐᓂᐊᕈᑎᒃ ᓄᓇᕗᒻᒥ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, 

ᑕᐃᒪ ᑲᑎᒪᔨᐅᓪᓗᖓ ᐅᖃᐅᓯᖃᖅᑲᐅᒐᒪ 

ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ ᓯᕗᓂᔅᓴᒃᑯᑦ 

ᐱᔾᔪᑎᒋᓪᓗᒋᑦ ᓄᓇᕗᑦᒥ. 

 

ᑖᒃᑯᐊ ᓯᕗᓕᖅᑎ ᑕᓪᓕᒥᐅᓚᐅᖅᑐᒥ 

ᐅᖃᓪᓚᐅᑎᖃᓚᐅᕐᒪᑕ ᒪᕐᕉᓐᓂᒃ ᐅᓪᓘᓐᓂᒃ 

ᑕᐃᒪᓐᓇ ᐃᓕᓐᓂᐊᖅᑎᑦᑎᓚᐅᕐᓂᕋᖅᑐᓂ 

ᑖᒃᑯᓂᖓ ᐃᓕᓐᓂᐊᖃᑦᑕᖅᑐᓂᒃ. 

 

ᐅᖃᖅᑎ, ᖃᑦᑎᐅᔪᓂᑦ ᐃᓕᓐᓂᐊᖅᑐᖃᖅᐸ 

ᓄᓇᕗᑦᒥ ᐅᓪᓗᒥᐅᓕᖅᑐᒥ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᖁᔭᓐᓇᒦᖅᐸᕋᓗ ᑖᓐᓇ 

ᑲᑎᒪᔨᐅᔪᖅ ᐊᐱᕆᒻᒪᑦ, ᑕᐃᒪᓐᓇ ᑲᒪᓇᒻᒪᕆᑦᑐᒥᒃ 

ᑕᐃᒪᓐᓇ ᐃᓄᓐᓂᑦ ᐃᓕᓐᓂᐊᖅᑎᑦᑎᖃᑦᑕᕈᒪᒐᑦᑕ. 

 

ᐅᖃᖅᑎ, ᑕᐃᒪ ᒫᓐᓇᐅᔪᖅ 8-ᖑᔪᑦ ᐃᓕᓐᓂᐊᖅᑐᑦ, 

ᓯᕗᓕᖅᑎᒃᓴᐅᓂᕐᒧᑦ. ᐊᕐᕌᒍᒧᑦ ᐊᑕᐅᓯᕐᒧᑦ, 

ᒫᓐᕉᓐᓄᒃ ᐃᓕᓐᓂᐊᖅᑎᑕᐅᓪᓗᑎᓪᓗ ᒫᓐᓇᐅᔪᖅ 8-

ᖑᓪᓗᑎᑦ ᐊᒻᒪᓗ ᓯᑕᒪᑦ 

ᐱᓕᕆᔨᑖᕆᔭᐅᒃᑲᓂᕐᓂᐊᕆᓪᓗᑎᒃ. ᖁᔭᓐᓇᒦᒃ, 

ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐊᓪᓚᕝᕕᖓ 2010-ᒥ 

ᐅᖃᐅᓯᖃᓚᐅᕐᒪᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᒡᒎᖅ, ᐃᓛᒃ 

ᐃᖅᑲᓇᐃᔭᖅᑎᔅᓴᐃᑦ ᑖᒃᑯᐊᒎᖅ ᐊᒥᒐᖃᑦᑕᕐᒪᑕ. 

ᑕᒪᒃᑯᐊ ᐃᓚᒋᔭᐅᔪᑦ, ᐃᓕᓐᓂᐊᖃᑕᐅᔪᑦ ᑕᒪᕐᒥᒃ 

ᐃᑲᔪᖅᑕᐅᑦᑎᐊᖃᑦᑕᖏᑦᑐᑎᒃ ᐃᓕᓐᓂᐊᕌᓂᓐᓂᕐᒧᑦ. 

 

ᐅᖃᖅᑏ, ᑕᐃᒪᓐᓇ ᑖᒃᑯᐊ ᐱᔾᔪᑎᒋᓪᓗᒋᑦ 

ᖃᓄᐃᓕᐅᕈᑕᐅᓯᒪᕙᑦ ᑕᒪᒃᑯᐊ ᑕᒪᕐᒥᒃ 

ᐃᓕᓐᓂᐊᖅᑎᑕᐅᔪᑦ ᐃᒪᓐᓇ 

ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᑕ ᓄᓇᕗᑦ 

ᒐᕙᒪᒃᑯᖏᓐᓄᑦ ᓯᕗᓕᖅᑎᔅᓴᐅᓂᐊᖅᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ, ᐊᐱᕆᒻᒪᑦ. ᑖᒃᑯᐊ 

ᐃᖅᑲᓇᐃᔭᖅᑎᔅᓴᐃᑦ ᐊᐅᓚᑦᑎᔩᑦ 

ᒐᕙᒪᐅᖃᑎᒌᒃᑯᓐᓄᓪᓗ ᐱᓕᕆᐊᕆᔭᐅᒻᒪᑕ ᐃᓄᐃᑦ 

ᑕᒪᒃᑯᐊ ᐃᓕᓐᓂᐊᖃᑦᑕᕈᓐᓇᖁᓪᓗᒋᑦ 

ᓇᓗᓇᐃᔭᖅᓯᓯᒪᓪᓗᑎᓪᓗ ᑖᒃᑯᓂᖓ 

ᐊᒥᓱᓐᖑᖅᑎᑕᐅᖁᓪᓗᒋᑦ ᐃᓕᓐᓂᐊᖅᑎᑕᐅᓂᖏᑦ 

ᐃᓄᐃᑦ ᓯᕗᓂᖅᑎᔅᓴᐅᓂᕐᒧᑦ ᐃᓕᓐᓂᐊᕐᓗᑎᒃ.  

 

ᑕᐃᒪᓐᖓᓂᓪᓕ ᐃᓕᓐᓂᐊᖅᑎᑕᐅᓯᒪᔪᑦ 2004-05-

ᒥ, ᓯᕗᓂᔅᓴᒧᓪᓗ ᐃᓕᓐᓂᐊᖅᑎᑕᐅᓂᐊᖅᑎᓪᓗᒋᑦ 

23 ᑖᒃᑯᐊ ᐃᓕᓐᓂᐊᕌᓂᔅᓯᒪᓕᖅᑐᑦ, ᐃᒪᓐᓇ ᓲᕐᓗ 

ᐱᕙᓪᓕᐊᑎᑦᑎᒍᒪᒐᑦᑕ ᐃᓄᓐᓂᑦ 

ᖃᐅᔨᒪᑦᑎᐊᖅᑐᓂᒃ, ᐊᔾᔨᐅᖏᑦᑐᓂᓪᓗ 

ᐱᓕᕆᐊᖃᕈᓐᓇᖁᓪᓗᒋᑦ, ᐱᓕᕆᑦᑎᐊᖅᑐᓂᓪᓗ 

ᑖᒃᑯᓂᖓ 23-ᓂᒃ ᑖᒃᑯᓂᖓ  

ᐃᓕᓐᓂᐊᕌᓂᔅᓯᒪᔪᖅᑕᖃᓕᕐᒪᑦ 

ᐊᖏᔪᖅᑲᐅᑕᐅᓂᕐᒧᑦ ᑕᐃᒪᓐᖓᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᓯᕗᓕᖅᑎ ᑭᐅᑦᑎᐊᕐᒪᑦ. 

ᐃᓕᓐᓂᐊᕌᓂᓚᐅᓐᖏᒃᑲᓗᐊᖅᑎᓪᓗᖓ ᑕᐃᒪᖃᐃ 

ᑲᔪᓯᑦᑎᐊᖅᓯᒪᔪᔅᓴᐅᕗᖓ. 

 

ᑕᐃᒪ ᐃᓕᓐᓂᐊᕈᑎᒋᖃᑕᐅᓚᐅᖅᓯᒪᔭᕋ ᓄᓇᕗᒻᒥ 

ᑕᒪᓐᓇ ᐊᐅᓚᑦᑎᔨᐅᖃᑕᐅᓂᕐᒧᑦ. 

 

2004-ᖑᓚᐅᖅᑐᒥ 2005-ᖑᓚᐅᖅᑐᒥᓗ. ᑕᐃᒪᓐᓇ 

ᓴᖅᑭᑎᑦᑎᓚᐅᖅᑎᓪᓗᓯ ᐃᖅᑲᓇᐃᔭᖅᑎᔅᓴᓂᒃ 

2012-13-ᖑᓚᐅᖅᑐᒥ ᐅᖃᖅᓯᒪᓚᐅᕐᖓᑦ 84-ᒎᖅ 

ᐃᖅᑲᓇᐃᔭᖅᑏᑦ, 74-ᐳᓴᒋᔭᖏᑦ ᑖᒃᑯᐊ 

ᓄᓇᕗᑖᖃᑕᐅᓯᒪᒻᒪᑕ ᐃᓕᓐᓂᐊᕌᓂᔅᓯᒪᓪᓗᑎᓪᓗ 

ᐊᐅᓚᑦᑎᔨᐅᓂᕐᒧᑦ. ᑕᐃᔅᓱᒪᓂ 

ᐅᓂᒃᑳᓕᐅᖅᑕᐅᓯᒪᑎᓪᓗᒋᑦ 24 ᐃᖅᑲᓇᐃᔭᖅᑏᑦ 

ᐃᓕᓐᓂᐊᓚᐅᖅᑐᑦ 54 ᐳᓴᑐᐃᓐᓇᐃᑦ ᑖᒃᑯᐊ 

ᐃᓅᓚᐅᕐᒪᑕ, ᓄᓇᑖᖃᑕᐅᓯᒪᔪᑦ. 

 

ᑕᐃᒪᓐᓇ ᐃᖅᑲᓇᐃᔭᖅᑎᑖᒃᑲᓂᕐᓂᐊᕈᑦᑕ ᐃᓄᓐᓂᑦ 

ᐊᐅᓪᓚᑦᑎᔨᖃᕆᐊᖃᕋᑦᑕ. ᓱᒻᒪᒃᑭᐊᖅ ᑖᒃᑯᐊ 

ᒥᒃᖠᒋᐊᖅᐸᓪᓕᐊᑐᐃᓐᓇᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐱᓕᕆᐊᖃᕋᑦᑕ ᑕᕝᕙᓂ 

ᒐᕙᒪᒃᑰᓪᓗᑕ ᒐᕙᒪᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᒪᓕᒋᐊᖃᕐᓂᐊᕐᒪᑕ  

ᐊᒥᓱᓐᖑᖅᑎᑦᑎᕙᓪᓕᐊᓂᐊᖅᐳᒍᓪᓗ ᐃᓄᓐᓂᑦ 

ᐃᖅᑲᓇᐃᔭᖅᑎᐅᔪᓂᑦ ᑕᒫᓂ ᓄᓇᕗᑦ ᒐᕙᒪᒃᑯᓐᓂᑦ. 

 

ᓄᑦᑎᖅᑕᐅᓯᒪᓪᓗᑎᓪᓗ ᐃᓚᖏᑦ ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔨᒃᑯᖏᓐᓄᓪᓗ, ᑕᐃᒪᓐᓇ 

ᑲᒪᔨᖃᖅᑐᑕᓗ ᑕᐃᑲᓂ ᐱᓕᕆᕝᕕᖃᖅᑐᒥᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᐅᑉ ᒥᔅᓵᓄᑦ 

ᐱᔾᔪᑎᖃᖅᑐᒥᒃ. ᐊᒥᓱᓐᖑᖅᑎᑦᑎᒐᓱᒋᐊᔅᓴᖅ 

ᒐᕙᒪᒃᑯᓐᓂᑦ ᐃᓄᓐᓂᑦ ᐃᖅᑲᓇᐃᔭᖃᑦᑕᖅᑐᓂᒃ 

ᐱᔭᕆᐊᑐᔪᒻᒪᕆᐅᓯᒪᔪᖅ ᐃᓛᓐᓂᒃᑯᑦ. ᑕᐃᒃᑯᐊ 

ᐃᖅᑲᓇᐃᔭᓚᐅᐱᓪᓚᑦᑐᑦ ᐃᓄᐃᑦ ᐊᒥᓲᒻᒪᑕ. 

 

ᐱᔭᔅᓴᒃᑲᓐᓂᐅᔪᐃᑦᑕᐅᖅ ᐃᓄᓐᓄᑦ 

ᒐᕙᒪᒃᑯᓂᑐᐃᓐᓇᐅᖏᑦᑐᖅ. ᑎᒥᐅᔪᓄᑦ 

ᑕᖅᑳᓃᑦᑐᓄᐊᖅᐸᒻᒥᔪᐃᑦ ᑕᐃᒃᑯᓄᖓᓗ 

ᐃᖅᑲᓇᐃᔭᓯᕙᒃᑐᑎᑦ. 

ᐃᖅᑲᓇᐃᔮᖅᑖᕈᒪᔪᐃᓐᓇᐅᖏᒻᒪᑕ ᒐᕙᒪᒃᑯᓐᓂ 

ᐃᓄᐃᑦ. 

 

ᑖᒃᑯᐊ ᐃᓄᐃᑦ ᐃᓚᖏᑦ ᐃᓕᓐᓂᐊᓚᐅᖅᑐᑎᒃ 

ᐊᓯᐊᓅᖃᑦᑕᕐᒪᑕ ᐃᖅᑲᓇᐃᔭᕐᕕᒋᒍᒪᔭᒻᒥᓄᑦ 

ᒐᕙᒪᒃᑯᓅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.,  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ 

 

ᐊᐱᖅᑯᑦ 089 - 4(2): ᐊᖑᓇᓱᒃᑎᓄᑦ ᐃᑲᔫᑏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᓪᓕᒻᒥᐅᓚᐅᖅᑐᒥ, ᐊᐱᕆᖅᑳᕈᒪᔭᕋ 

ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ. 

 

ᒪᐃ 30-ᐅᑎᓪᓗᒍ ᐊᐱᕆᓚᐅᕋᒃᑯ ᒥᓂᔅᑕ ᑖᒃᑯᐊ 

ᐃᑲᔪᕈᑎᔅᓴᖏᓐᓂᑦ ᐊᖑᓇᓱᐊᖅᑏᑦ, 

ᑭᐅᒍᑎᒋᓚᐅᖅᑕᖓ ᑎᑎᕋᖅᓯᒪᔪᓃᒻᒪᑦ ᐅᕙᓃᒻᒪᑕ 

ᓄᓇᕗᑦ ᑐᓐᖓᕕᒃᑯᑦ ᑖᒃᑯᐊ ᓄᖅᑲᖅᑎᑦᑎᓂᐊᕐᒪᑕ 

ᐅᑭᐊᔅᓵᖑᓂᐊᖅᑐᒥ ᐃᑲᔪᕈᑕᐅᖃᑦᑕᖅᑐᓂᒃ.  

ᓄᓇᕗᑦ ᒐᕙᒪᒃᑯᖏᓐᓂ ᑐᓐᖓᕕᒃᑯᓪᓗ 

ᐊᖏᖃᑎᒌᓚᐅᕐᒪᑕ ᐊᑲᐅᓂᖅᓴᐅᓂᐅᕐᓂᖏᓐᓄᑦ 

ᑕᒪᒃᑯᓂᖓ ᐃᑲᔪᕈᑎᒋᔭᐅᓂᐊᖅᑐᓂᒃ 

ᐊᖑᓇᓱᐊᖅᑎᓄᑦ ᓄᓇᕘᑉ ᒐᕙᒪᒃᑯᖏᑦ 

ᐱᖏᖔᕐᓗᑎᒃ ᐃᑲᔪᑎᖃᖏᖔᓗᑎᒃ. 

 

ᐊᐱᕆᓚᐅᕋᒃᑯ ᒥᓂᔅᑕ 

ᑕᐃᒪᓐᓇᐃᑦᑐᖅᑕᖃᓪᓗᐊᕈᓐᓂᕐᒪᖔᓐ 

ᐊᕙᑎᒥᐅᑕᓕᕆᔨᒃᑯᓐᓄᑦ ᑖᒃᑯᐊ ᒐᕙᒪᒃᑯᑦ 

ᑐᓐᖓᕕᒃᑯᑦᒎᖅ ᐱᓕᕆᐊᕆᒻᒪᒎ ᑕᒪᓐᓇ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᒃᑎᔩ. 

ᑕᐃᒪ ᐃᓄᒃᑎᑐᑦ ᑭᓯᐊᓂ ᐅᖃᖃᑦᑕᓚᐅᕋᒪ. 

ᑕᐃᓐᓇ ᖃᓪᓗᓈᑎᑐᖓ ᐅᕙᖓ ᐊᓪᓚᒃᕕᖓᓂ 

ᐅᓪᓛᖅ ᕿᒥᕐᕈᖅᑲᐅᒐᑦᑎᒍ ᐃᓄᒃᑎᑐᑦ 

ᐅᖃᖅᓯᒪᖏᒻᒪᑦ ᓇᓛᒎᖅᓯᒪᖏᒻᒪᑦ ᑖᓐᓇ 

ᖃᓪᓗᑎᑑᖓ. ᐊᖅᑭᒋᐊᖅᑕᐅᖁᖃᐅᓪᓗᒍ ᐅᓪᓛᖅ 

ᐅᕙᖓ ᐊᓪᓚᒃᕕᖓᓅᖅᑲᐅᒻᒪᑕ ᑖᒃᑯᐊ 

ᒪᓕᒐᓕᐅᕐᕕᒃᒥ ᐅᖃᐅᓯᐅᕙᒃᑐᑦ. ᑖᓐᓇ ᐃᓄᒃᑎᑐᑦ 

ᐅᖃᖅᓯᒪᓂᖓ ᕿᒥᕐᕈᐊᕋᔭᖅᑯᒍᑦᑕᐅᖅ 

ᐊᔾᔨᒋᖏᒻᒪᒍ ᖃᓪᓗᓈᑎᑐᖅᓯᒪᓂᖓ. ᐅᖃᓚᐅᕋᒪᓕ 

ᐃᓄᒃᑎᑐᑦ ᐃᒫᒃ. 

 

ᑐᓐᖓᕕᒃᑯᑦ ᒫᓐᓇ ᓄᖅᑲᖓᑎᒃᓯᒻᒪᑕ 

ᐃᑲᔪᕈᑎᒋᖃᑦᑕᖅᑕᒥᓂᒃ ᐊᖑᓇᓱᒃᑎᓄᑦ ᐅᑭᐊᑦᓵᒧᑦ 

ᑎᑭᑦᑐᒍ ᐅᑭᐊᓵᖅ ᑭᓯᐊᓂ ᓂᕆᐅᓇᖅᑐᖃᖓᑦ 

ᑐᓐᖓᕕᒃᑯᓐᓂᑦ ᑭᓱᒥᑦ ᓴᖅᑭᑦᑐᖃᓐᓂᐊᕐᒪᖔᓐ ᐊᒻᒪ 

ᐃᒫᒃ ᐅᖃᒃᑲᓐᓂᓚᐅᖅᑐᖓ ᐃᓄᒃᑎᑐᑦ ᓱᓕ 

ᐅᖃᖅᑐᖓ ᑭᓯᐊᓂ ᐅᖃᖅᑎᒃᓯᔩ ᐃᒫᒃ 

ᐅᖃᓚᐅᖅᑐᖓ ᑖᓐᓇ 

ᐃᓱᒪᑦᓴᖅᓯᐅᕈᑎᒃᑲᓐᓂᕆᐊᖃᓕᕐᒥᒐᑦᑎᒍ 

ᐃᓚᖓᓂᒃ ᐊᑦᑐᐃᓂᐅᓴᒻᒪᓐ ᕿᒥᕐᕈᓂᕆᔭᑦᑎᓐᓄᑦ. 

ᐅᕙᒍᑦᑕᐅᖅ ᒐᕙᒪᒃᑯᑦ ᕿᒥᕐᕈᒻᒥᒐᑦᑕ 

ᐃᑲᔪᕈᑎᒋᖃᑦᑕᖅᑕᑎᓐᓂᒃ ᐊᓯᕙᖅᑎᓄᑦ. 

 

ᑖᓐᓇ ᖃᓪᓗᓈᑎᑑᖓ ᖃᐅᔨᖅᑲᐅᔭᕗᑦ 

ᑕᒻᒪᖅᓯᒪᔪᖅ ᐃᓄᒃᑎᑐᑦ ᐅᖃᓚᐅᖅᑕᒃᑲ  

ᐊᔾᔨᒋᖃᐅᖏᒻᒪᒋᑦ ᐅᖃᖅᑎᒃᓯᔩ ᒫᓐᓇ ᐅᓪᓛᖅ 

ᕿᒥᕐᕈᖅᑲᐅᒐᑦᑎᒍ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᕕᐊᑉ 

ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪᑦᓇ’ ᐅᖃᖅᑏ. ᑖᓐᓇ ᒥᓂᔅᑕ 

ᐊᐱᕆᓕᖅᐸᕋ ᑖᓐᓇ ᕿᒥᕐᕈᒻᒪᑕᒎᖅ ᑖᒃᑯᐊ 

ᒪᖃᐃᑎᓄᑦ ᐊᖑᓇHᐅᒃᑐᓄᑦ ᑕᐃᒃᑯᐊ ᐃᑲᔫᑎᓐ 

ᕿᒥᕐᕈᓂᖓ ᑐᓐᖓᕕᒃᑯᓐᓂᑦ ᐃᓚᐅᕚ. ᑖᒃᑯᐊ 

ᑐᓐᖓᕕᒃᑯᑦᓗ ᒐᕙᒪᓗ ᑲᑎᑦᓗᒋᑦ ᑖᒃᑯᓂᖓ 

ᕿᒥᕐᕈᐊᖅᐸᑦ ᐊᖑᓇᓱᒃᑎᓄᑦ ᐃᑲᔪᑎᓂᒃ. ᒪᑦᓇ’. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑕᐃᒪ ᑖᓐᓇ ᐅᖃᐅᓯᕆᓯᒪᓪᓗᒍ ᑕᐃᒫᒃ ᐅᕙᖓ 

ᓇᒻᒥᓂᖅ. ᑖᒃᑯᐊ ᑐᓐᖓᕕᒃᑯᓪᓗ ᐊᒻᒪᓗ ᑖᓐᓇ 

ᒥᓂᔅᑑᕕᒋᔭᕋ ᑕᒪᒃᑯᓂᖓ ᐊᖑᓇᓱᒃᑎᓂᒃ 

ᐃᑲᔫᑎᖃᕐᒃᑐᐃᓐᓇᐅᒐᓗᐊᖅᑎᓪᓗᒋᑦ ᑖᓐᓇ 

ᖃᐅᔨᒪᑦᓯᐊᕆᐊᖃᓐᓂᐊᖓᑦ. ᑕᒪᒃᑯᐊ 

ᕿᒥᕐᕈᓂᕆᔭᕗᑦᓕ ᓄᖅᑲᖓᑎᓐᖏᑕᕋᓗᐊᕗᑦ 

ᑕᒪᒃᑯᐊ ᕿᒥᕐᕈᓂᑦᑎᓐᓂ 

ᓄᖅᑲᖓᑎᒃᓯᖏᑦᓯᐊᖅᑐᒍᑦ ᐊᖑᓇᓱᒃᑎᓄᑦ 

ᐃᑲᔫᑕᐅᖃᑦᑕᖅᑐᓂᒃ. ᑭᓯᐊᓂ ᐅᓇ 

ᐃᓱᒫᓗᓇᕈᑎᖃᒐᓛᓕᒃᓯᒪᖕᒪᓐ ᑖᒃᑯᐊ 

ᐃᑲᔪᖅᑕᐅᖃᑦᑕᖅᑐᐃᑦ ᐱᓂᖅᓴᐅᖁᓪᓗᒋᑦ 

ᐊᑲᐅᓈᑐᒃᑯᑦ ᐃᑲᔫᓯᐊᖏᓐᓂᒃ. 

 

ᑕᐃᒪ ᕿᒥᕐᕈᓂᖅᑕᖃᖅᑎᓪᓗᒍ ᑐᓐᖓᕕᒃᑯᓐᓂᑦ 

ᓱᕐᓗᖃᐃ ᐆᑦᑐᑎᒋᑐᐃᓐᓇᕐᓗᒍ ᐊᔾᔨᒌᓂᒃ 

ᐃᑲᔫᑎᓂᒃ ᐊᖅᑭᓯᓐᓂᕈᑦᑕ ᐊᖑᓇᓱᒃᑎᒧᑦ 

ᐃᑲᔫᑕᐅᖃᑦᑕᓂᐊᖅᑐᓂᒃ. ᑕᐃᒪ 

ᓴᓇᓯᒪᑦᓯᐊᖏᓐᓂᖅᓴᐅᒐᔭᖓᑦ ᑖᓐᓇ 

ᐊᖑᓇᓱᒃᑎᓄᑦ ᐃᑲᔫᑕᐅᖃᑦᑕᖅᑐᖅ. 

 

ᐃᒫᒃ ᐅᖃᕋᓱᐊᖅᓯᒪᑐᐃᓐᓇᖅᑐᖓ ᑖᓐᓇ 

ᕿᒥᕐᕈᓂᕆᔭᕗᒃᑕᐅᖅ ᒐᕙᒪᒃᑯᑦ ᕿᒥᕐᕈᓂᕆᔭᕗᑦ 

ᐊᖑᓇᓱᒃᑐᓄᑦ ᐃᑲᔫᑕᐅᖃᖅᑕᖅᑐᐃᑦ 

ᐱᔾᔪᑎᒋᓪᓗᒋᑦ ᑕᐃᒪ ᑐᓐᖓᕕᒃᑯᑦᑕᐅᖅ ᕿᒥᕐᕈᒻᒪᑕ 

ᓄᖅᑲᖓᑎᒃᓯᓪᓗᑎᓪᓕ ᑕᐃᒪ 

ᓴᖅᑮᓯᒪᖑᓐᓇᕋᔭᖅᑲᑦᑕᐅᖅ ᐃᒫᒃ  

ᓴᖅᑭᔮᒃᑎᒃᓯᔪᐃᓇᐅᓂᐊᕋᓗᐊᖅᑐᒍᑦ. ᑕᐃᒪ 

ᓴᓇᓯᒪᑦᓯᐊᓂᖅᓴᐅᒐᔭᖓᑦ ᐃᑲᔫᓯᐊᖑᖃᑦᑕᖅᑐᑦ 

ᐊᖑᓇᓱᒃᑎᓄᑦ ᐊᔾᔨᒌᒥᒃ ᓴᓇᓂᖏᒃᑯᑦᑕ ᒪᓕᒐᕐᒥᒃ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪᑦᓇ’ ᐅᖃᖅᑏ. ᒥᓂᔅᑕ ᐊᐱᕆᓕᖅᐸᕋ 

ᑐᓐᖓᕕᒃᑯᑦ ᓴᖅᑭᐊᓂᓴᖅ ᐱᐊᓂᒃᐸᑕ ᑭᓯᐊᓂ 

ᓴᖅᑭᑦᓯᓂᐊᓕᓵᖅᐸ ᐃᑲᔫᑎᓃᒃ. ᒪᑦᓇ’.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇᐃᓛᒃ ᐊᖑᓇᓱᑦᑎᓄᑦ ᐃᑲᔫᑕᐅᖃᑦᑕᖅᑐᖅ 

ᒐᕙᒪᒃᑯᑎᒎᖅᑐᖅ ᐅᖃᐅᓯᕆᓯᒪᒐᒃᑯ ᕿᒥᕐᕈᔭᐅᒻᒪᑦ, 

ᐊᒻᒪ ᑖᒃᑯᐊ ᓇᓗᓇᖖᒋᑦᑐᖅ ᑕᒪᒃᑯᓂᖓ 

ᕿᒥᕐᕈᑎᓪᓗᒋᑦ, ᕿᒥᕐᕈᓂᖃᖅᑎᓪᓗᑕ ᑖᒃᑯᐊ 

ᓱᓇᑐᐃᓐᓇᐃᓪᓕ ᑲᔪᓯᓂᐊᕐᖓᑕ 

ᐃᑲᔫᓯᐊᖑᖃᑦᑕᖅᑐᑦ. ᑕᐃᒪ ᑕᓐᓇ 

ᐃᓱᒪᒋᑦᑎᐊᕆᐊᖃᕋᑦᑎᒍ ᓄᖅᑲᖓᑎᑦᑎᓂᐊᕐᓗᓂ 

ᐱᔾᔮᖏᑦᑐᕐᓕ ᐅᕙᒍ ᕿᒥᕐᕈᓂᕐᔭᖓᓂᑦ, 

ᐊᖑᓇᓱᑦᑎᓄᑦ ᐃᑲᔪᕈᑕᐅᖃᑦᑕᖅᑐᒧᑦ. 

ᐅᖃᖅᑎᑦᑎᔨ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 090 - 4(2): ᐱᕙᓪᓕᐊᔭᐃᓂᕐᒧᑦ 

ᑲᑐᔾᔨᓂᕐᒧᑦ ᐊᖏᖃᑎᒌᒍᑏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪᑦᓇᓪᓗᐅᕕᒃ ᐅᖃᖅᑎᑦᑎᔨ. 

ᖃᒪᓂᑦᑐᐊᕐᒥᐅᑕᖃᑎᒃᑲᓗ ᐅᓪᓗᒃᑰᖅᑐᒋᑦ. ᑖᓐᓇ 

ᐊᐱᖅᑯᑎᒋᓂᐊᕋᒐ ᑐᕌᖓᓂᐊᖅᑐᖅ ᒥᓂᔅᑕᐅᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ, ᐃᓄᓕᕆᔨᐅᓂᕆᓂᕐᒧᑦ. 

 

(ᑐᓵᔨᑎᒍᑦ) ᒥᓂᔅᑕ ᑖᓐᓇ ᖃᐅᔨᒪᑦᑎᐊᕐᒪᑦ, ᑕᒪᓐᓇ 

ᑖᒃᑯᐊ ᐊᐳᖅᑎᓈᖅᑐᒧᑦ ᐃᑲᔫᑎᐊᕆᔭᐅᓚᐅᖅᓯᒪᔪᑦ,  

2007-ᒥᑦ ᐊᑎᓕᐅᖅᑕᐅᓚᐅᖅᓯᒪᒻᒪᑦ. 

 

ᑕᐃᒪᓕ ᐱᕙᓪᓕᐊᔪᓕᕆᔩᑦ ᑎᑎᕋᓚᐅᖅᓯᒪᔮᓂ 

ᐊᖏᖃᑎᒌᒍᑎᒥᒃ, ᑕᒪᒃᑯᐊ ᑳᒻᐸᓂᐅᔪᐃᑦ 

ᐊᖏᖃᑎᖃᖅᑕᒃᓯᒪᓂᐊᖅᑐᑦ ᐊᖏᔫᑎᑦ ᒐᕙᒪᓂᒃ. 

ᓄᐃᑎᑦᑎᒋᐊᖃᕐᒪᑕ ᖃᓄᖅ 

ᐱᐊᓂᒃᐸᓪᓕᐊᑎᑦᑎᑕᕐᒪᖔᕐᒥᑦ. 

 

ᑕᐃᒪᓕᖃᐃ ᑖᓐᓇ ᒥᓂᔅᑕ ᑕᒫᓂ ᐊᖏᖅᑑᓪᓗᐊᖅᐸ 

ᓄᐃᑎᑦᑎᓂᐊᕐᓂᕋᓗᓂ, ᖃᓄᖅ 

ᐊᖏᖃᑎᒌᒍᑎᓕᐅᓚᐅᕐᓂᐊᕐᒪᖔᑕ ᑖᓐᓇ 

ᐱᐊᓂᖏᓚᐅᖅᑎᓪᓗᒍ, ᓱᓕ ᑕᒫᓂ ᐃᖃᓗᓐᓂᑦ 

ᑲᑎᒪᓂᕆᔭᕗᑦ ᐅᐱᕐᖔᖅ? ᒪᑦᑕᐅᔪᑎᑦ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ, 

ᐅᖃᖅᑎᑦᑎᔨ. ᐊᒻᒪᓗ ᐅᓪᓗᒃᑰᖅᑐᒋᑦ 

ᓄᓇᕗᑦᒥᐅᖃᑎᒃᑲ ᐱᓗᐊᖅᑐᒥᓗ 

ᐊᕐᕕᐊᕐᒥᐅᖃᑎᒃᑲᓗ ᐊᒻᒪᓗ ᑎᑭᕋᕐᔪᐊᕐᒥᐅᑦ. 

ᐅᖃᖅᑎᑦᑎᔨ, ᑖᓐᓇ ᐊᐱᖅᑯᑎᒋᔭᖓ ᑕᕝᕙᓂ 

ᑲᑎᒪᓂᐅᑉ ᐃᓗᐊᓂ ᐱᐊᓂᒍᓐᓇᕐᒪᖔᖅ, 

ᑐᓂᔪᓐᓇᕐᒪᖔᒃᑯ ᑕᑯᓚᐅᕐᓗᖓ 

ᐊᑐᐃᓐᓇᐅᓂᐊᖅᐸᑦ ᑐᓂᒍᓐᓇᖅᑐᒍ ᑭᓯᐊᓂ ᐅᕙᓂ 

ᒫᓐᓇ, ᒫᓐᓇ ᐱᓯᒪᓐᖏᓐᓇᒪ ᐊᑐᐃᓐᓇᐅᓇᔭᕐᒪᖔᖅ 

ᑖᓐᓇ ᑐᒃᓯᕋᐅᑎᖓ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᑕᐃᓐᓇ ᐊᖏᖃᑎᒌᒍᑕᐅᓇᔭᖅᑐᒥᑦ, 

ᒎᓗᒥ ᐊᒪᐅᖅᑲᐃᓂᖅ, ᑲᖏᖅᖠᓂᐅᒃ ᓴᓂᐊᓃᑦᑐᖅ, 

ᑕᐃᑲᓂ ᖃᒪᓂᑦᑐᐊᕐᒥ 

ᐃᓚᐅᑎᑦᑎᓂᐊᕐᓂᕋᐃᓚᐅᕐᒪᑦ, ᑕᐃᒪ 

ᐊᑎᓕᐅᖅᓯᒪᓕᖅᐹ, ᐱᓕᕆᖃᑎᖃᑦᑕᕐᓂᐊᕐᓂᕐᒥᑦ  

ᒐᕙᒪᒃᑯᑦ, ᑖᒃᑯᓂᖓ ᐅᔭᕋᑦᑕᕆᐊᕐᔪᐊᕐᓂᖅ 

ᑲᖏᖅᖠᓂᐅᑉ ᓴᓂᐊᓃ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐊᐱᖅᑯᑎᑦᑎᐊᖑᒻᒪᑦ 

ᑖᓐᓇ ᐊᐱᖅᑯᑎᒋᔮ ᒪᓕᒐᓕᐅᖅᑎᐅᖃᑎᒋᔭᕐᒪ. 

ᐅᖃᖅᑎᑦᑎᔨ, ᑕᐃᒪᐃᓛᒃ ᐊᑕᐅᓯᕐᒥᑦ ᒫᓐᓇ 

ᐊᖏᖃᑎᒌᒍᑎᑕᖃᖅᑎᓪᓗᒍ ᐊᒻᒪ ᐊᓯᖏᑦ 

ᐅᔭᕋᑦᑕᕆᐊᕐᓂᐊᖅᑐᑦ ᐅᔭᕋᑦᑕᕆᐊᕈᐊᖅᑐᓪᓘᓐᓃᑦ 

ᐅᖃᐅᓯᕆᔭᖓᓗ ᑕᐃᓐᓇ ᐅᔭᕋᑦᑕᕐᕕᒋᔭᖓ 

ᑲᖏᖅᖠᓂᐅᑉ ᓴᓂᐊᓂ. ᐊᓯᖏᓪᓗ ᑕᐃᒪᐅᒻᒪᑕ, 

ᐅᖃᖅᑎᑦᑎᔨ ᐅᔭᕋᑦᑕᕆᐊᑦ ᐊᖏᖃᑎᒌᒍᒻᒥᑦ 

ᐱᔾᔪᑎᒋᓪᓗᒍ ᑕᒪᒃᑯᐊ ᐅᖃᖃᑎᒋᔭᐅᕙᓪᓕᐊᒻᒪᑕ 

ᑕᕝᕙᓂ 2014 ᐃᓗᐊᓂ ᒪᑯᐊ 

ᑲᔪᓯᐊᓂᑦᑎᐊᕐᓂᐊᖅᑐᑎᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᐃᒪ ᑭᒡᒐᕕᒻᒥ ᑕᐃᑲᓂ ᖃᒪᓂᑦᑐᐊᕐᒥ ᑕᐃᓐᓇ 

ᑲᔪᓯᖏᓐᓇᕐᒪᑦᑕᐅᖅ ᑕᐃᒃᑯᐊ 

ᓄᖑᓱᐃᑦᑐᓕᕆᓂᕐᒥᑦ ᐅᔭᕋᑦᑕᕆᐊᓄᑦ 

ᑕᐃᒃᑯᐊᑦᑕᐅᖅ ᐊᖏᖃᑎᒋᔭᐅᕙᓪᓕᐊᒻᒪᖔᑕ 

ᐊᐱᕆᔭᕋ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᑕᐃᒪ ᐅᕙᑦᑎᐊᖅ ᐅᖃᓚᐅᖅᐳᖓ ᒫᓐᓇ 

ᐊᑕᐅHᐄᓐᓇᕐᒥᓯ ᐊᖏᖃᑎᒌᒍᑎᖃᖅᑎᓪᓗᑕ, 

ᐊHᐃᖏᑦ ᑕᐃᒪᐅᒻᒪᑕ ᑖᓐᓇ ᐊᐱᖅᑯᑎᒋᔭᖓ 

ᐃᓚᐅᓪᓗᓂ ᑭᒡᒐᕕᒃ, ᑕᒪᒃᑯᐊ ᐅᖃᖃᑎᒌᓐᓂᒃᑯᑦ  

ᐱᕙᓪᓕᐊᓂᕐᒪᑕ ᑕᕝᕙᓂ 2014 ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 091 - 4(2): ᐃᓕᖅᑯᓰᑦ 

ᐊᑦᑕᖅᑕᐅᕙᒃᑐᓕᕆᓂᕐᒧᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᑖᒃᑯᐊ 

ᓄᓇᓕᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ. 

 

ᑕᐃᒪ ᐅᓪᓗᒥ ᒐᕙᒪᐃᑦ ᐅᖃᐅᓯᕆᖅᑲᐅᒐᒃᑯ 

ᐱᓕᕆᖃᑎᖃᖃᑦᑕᕆᐊᖃᖅᑐᒋᑦ 

ᐊᑦᑕᑰᐊᕐᓂᓕᕆᓃᑦ ᐊᒻᒪᓗ ᑯᕕᑦᑐᕐᕕᒐᓚᐃᑦ 

ᐱᔾᔪᑎᒋᓪᓗᒋᑦ. 

 

ᑕᐃᒪᖃᐃ ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᐸ 

ᖃᓄᐃᑦᑐᓂᒃ ᑖᒃᑯᐊ ᒐᕙᒪᒃᑯᑦ 

ᐃᑲᔫᑎᖃᕈᓐᓇᕐᒪᖔᑕ ᑎᒥᐅᔪᓄᑦ 

ᐊᑕᐅᓯᐅᔪᓄᓪᓘᓐᓃᑦ ᑕᒪᒃᑯᐊ ᖃᓄᖅ 

ᐊᑦᑕᑯᐊᖅᑕᐅᑦᑎᐊᖃᑦᑕᕋᔭᕐᒪᖔᑕ 

ᓴᓗᒪᐃᑦᑐᐊᓘᓐᖏᓪᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᓕᕆᓂᕐᒧᑦ ᐊᒻᒪᓗ ᓄᓇᓕᕆᓂᕋᓗᓐᓄᓪᓗ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᑕᐅᓯᐅᓐᖏᑦᑐᒥᑦ 

ᐱᓕᕆᐊᖃᖅᑐᒍᑦ ᑕᐅᑐᒐᑦᑎᓐᓂ, 

ᐅᖃᖃᑎᖃᖃᑦᑕᖅᓯᒪᓪᓗᑕᓗ ᐊᓯᖏᓐᓂᑦ 

ᒐᕙᒪᐅᔪᓂᑦ ᐱᓕᕆᐊᖃᖃᑕᐅᔪᓐᓇᖅᑐᓂᒃ 

ᑕᒪᒃᑯᓂᖓ ᐊᑦᑕᑯᕋᓗᓐᓂᑦ ᑕᒪᒃᑯᐊ 

ᑕᑕᑦᑐᖅᓯᐅᖃᑦᑕᖅᑐᕋᓗᐃᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᓇᓂᓪᓕ 

ᐱᓕᕆᐊᖃᕐᓂᐊᕐᒪᖔᑕ ᑕᒪᒃᑯᓂᖓ 

ᓴᓗᒻᒪᖅᓴᐃᖃᑦᑕᕐᓂᕐᒥᑦ ᑕᒫᓂ ᓯᓚᐅᑉ 

ᐊᓯᓐᖑᖅᐸᓪᓕᐊᓂᕋᓄᐊ ᒪᓕᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᓕᕆᓂᕐᒧᑦ ᓄᓇᓕᕆᓂᕋᓗᓐᓄᓪᓗ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᑕᒪᑦᑕ ᐱᓕᕆᕝᕕᓗᑦᑖᕗᑦ 

ᑕᒪᒃᑯᓂᖓ ᐃᓕᑕᖅᓯᐅᒪᑦᑎᐊᖅᑐᑦ 

ᖃᓄᐃᑦᑐᖃᖃᑦᑕᓕᕐᒪᖔᖅ ᐅᓪᓗᒥᐅᔪᖅ. ᑕᒫᓂ 

ᓄᓇᕗᑦ ᓯᓚᑖᓃᑦᑐᓂᑦ ᖃᓪᓗᓈᑦ ᓄᓇᖏᓐᓂ. 

ᑕᐃᒫᒃ ᐃᖅᑲᓇᐃᔭᖃᑎᒌᑦᑐᒍᑦ ᑕᒪᑦᑕ ᑕᒪᓐᓇ 

ᐱᓕᕆᐊᕆᓇᔭᒻᒪᖔᖅᑎᒍᑦ, ᐱᓕᕆᐊᕆᔪᒪᓪᓗᒍ 

ᑕᒪᓐᓇ ᐊᑦᑕᑯᐊᖃᑦᑕᕐᓃᑦ ᓴᓗᒪᐃᑦᑐᓪᓗ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᒪᑦᑎᐊᕋᑦᑕ ᑕᒫᓂ ᐊᑦᑕᑯᑦ 

ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ ᐃᓱᒫᓗᓐᓇᒪᑕᓗ. 

ᐃᓛᒃ ᑕᒪᐅᖓ ᓄᓇᐃᓐᓇᕐᒨᖏᑦᑐᖅ 

ᓴᓗᒪᐃᓕᖅᑎᕆᕙᓪᓕᐊᒻᒪᑦ ᑭᓯᐊᓂᑦᑕᐅᖅ ᐃᓄᐃᑦ 

ᖃᓂᒪᖃᑦᑕᕐᓂᖏᓐᓄᑦ. ᑕᐃᒪ ᒥᓂᔅᑕ 

ᓇᓗᓇᐃᖅᓯᑲᓐᓂᕈᓐᓇᖅᐹ ᖃᓄᐃᑦᑐᓂᒃ 

ᐱᓕᕆᕙᓪᓕᐊᒻᒪᖔᑕ ᑲᑎᖅᓱᐃᖃᑦᑕᕐᓂᕐᒥᑦ ᐊᒻᒪᓗ 

ᑕᒪᒃᑯᐊ ᐊᑦᑕᓇᖅᑐᐃᑦ ᐊᑦᑕᑯᐃᖅᑕᐅᕙᑦᑐᐃᑦ 

ᖃᓄᖅ ᑕᒫᓂ 

ᐊᐅᓪᓚᖅᑎᑕᐅᖃᑦᑕᕋᔭᕆᐊᔅᓴᖏᓐᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᓕᕆᓂᕐᒧᑦ ᓄᓇᓕᕆᓂᕋᓗᓐᓄᓪᓗ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓄᓇᓕᑉᐳᑦ ᑕᒪᕐᒥᑲᓵᒃ 

ᓄᓇᕗᒻᒥ ᐃᒪᓐᓇ ᐱᔾᔪᑎᒋᓪᓗᒋᑦ 

ᓇᓗᓇᐃᔭᐃᓯᒪᔪᒍᑦ ᒐᕙᒪᒃᑰᓪᓗᑕ ᑕᒪᒃᑯᐊ 

ᑕᑕᑕᐅᕕᐅᕙᑦᑐᐃᑦ ᓄᓇᐃᑦ ᐊᑦᑕᑰᕐᕕᒋᔭᐅᕙᑦᑐᓪᓗ  

ᑲᑎᖅᓱᕐᕕᐅᓪᓗᑎᒃ ᑕᒪᒃᑯᓇᓂ ᓄᓇᓂᑦ 

ᐊᑦᑕᑰᕐᕕᒋᔭᐅᖃᑦᑕᕈᒪᔪᓐᓃᖅᑐᑦ ᑕᒪᒃᑯᓄᖓ 

ᓴᕕᓐᓄᑦ ᐅᕝᕙᓘᓐᓃᑦ ᓄᓇᓯᐅᑎᕕᓂᕐᓄᑦ 

ᐅᕝᕙᓘᓐᓃᑦ ᐅᖅᓱᐊᓗᓐᓄᑦ ᐊᔾᔨᒌᓐᖏᑦᑐᑦ ᑕᒪᒃᑯᐊ 

ᐊᕕᑦᑐᖅᓯᒪᔪᓂᑦ ᐃᓛᒃᑯᑦ ᐱᖃᑦᑕᕐᒪᑕ. ᑕᐃᒪ 

ᑕᒪᒃᑯᐊ ᖃᓄᖅ 

ᐱᓕᕆᖃᑎᒌᒃᑲᓐᓂᕈᓐᓇᕋᔭᕐᒪᖔᑦᑕ 

ᓇᓗᓇᐃᔭᐃᕗᒍᑦ ᓯᕗᓂᑦᑎᓐᓂ ᐱᓂᐊᖅᐳᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 092 - 4(2): ᑐᓴᐅᒪᖃᑎᒌᒍᑏᑦ 

ᐅᑭᐅᖅᑕᖅᑐᒥ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᖃᕈᒪᔪᖓ ᐅᓪᓗᒥ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᑎᒃᑯᑦ ᒥᓂᔅᑕᖓᓐᓄᑦ. 

 

ᒥᓂᔅᑕ ᖃᐅᔨᒪᒐᔭᖅᑐᔅᓴᐅᒻᒪᑦ ᐱᓕᕆᕝᕕᒋᔭᖓ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ ᐊᒥᓱᓂᒃ 

ᑎᑎᕋᖅᓯᒪᓚᐅᕐᒪᑕ ᐅᓂᒃᑳᕆᐊᖅᑐᖅᑐᑎᓪᓗ 

ᑲᓇᑕᒥ ᓈᓚᐅᑎᒃᑯᑦ ᑕᓚᕖᓴᒃᑯᓪᓗ 

ᑐᓴᐅᒪᖃᑦᑕᐅᑎᔪᓕᕆᔨᖏᑦ ᑲᒥᓴᖓᓄᑦ CRTC-

ᖑᓂᕋᖅᑕᐅᔪᓄᑦ. ᕿᒥᕐᕈᓇᖅᑎᓪᓗᒋᑦ, ᓲᕐᓗ 

ᐅᖄᓚᐅᓯᕆᔨᒃᑯᑦ ᓄᑖᕈᖅᑎᑦᑎᓂᕐᒧᑦ 

ᐸᕐᓇᐅᑎᖓᓐᓂ ᑐᓴᐅᒪᖃᑦᑕᐅᑎᓕᕆᔾᔪᑎᖏᓐᓂᓪᓗ 

ᐅᑭᐅᖅᑕᖅᑐᒥ. 

 

ᒥᓂᔅᑕ ᓇᓗᓇᐃᔭᐃᒍᓐᓇᖅᑲ, ᖃᓄᖅ ᓄᓇᕗᑦ 

ᒐᕙᒪᒃᑯᖏᑦ ᑐᕌᒐᖃᕐᒪᖔᑕ 

ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ, 

ᐱᕙᓪᓕᐊᑎᑦᑎᓂᐊᕐᒪᖔᑕ ᓄᓇᕗᑦᒥ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᑯᓐᓂᑦ, ᒥᓐᔅᑕ 

ᓴᑦᒧᖅᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒃᓱᒪᓂ ᔫᓂ 2013-ᖑᑎᓪᓗᒍ 

ᑕᐃᒃᑯᐊ CRTC-ᑯᑦ ᕿᒥᕐᕈᓇᓚᐅᖅᓯᒪᒻᒪᑕ  

ᓄᐊᑦᕙᔅᑎᐅᓪᑯᑦ ᐊᑎᖃᖅᑐᖅ Modernization 

Plan ᑖᒃᑯᐊ ᒐᕙᒪᒃᑯᑦ ᐃᓱᒫᓗᒋᔭᐅᕐᒥᓂᑦ ᑕᐃᑯᖓ 

ᑐᓂᓯᓚᐅᖅᓯᒪᒻᒪᑕ ᐊᒻᒪᓗ ᐅᖃᐅᔭᐅᓚᐅᖅᓯᒪᒻᒪᑕ 

CRTC-ᑯᑦ ᑖᓐᓇ ᓄᐊᑦᕙᔅᑎᐅᓪᓗᑯᑦ ᑲᒪᒋᔭᖓ 

ᑕᐃᒃᑯᓄᓐᖓᐃᓐᓇᖅ, ᐃᓚᒋᐊᖅᓯᓂᐅᓚᐅᖏᒻᒪᑕ 

ᑕᐃᒃᑯᓂᖓ ᒪᒃᑯᓂᖓ, Telecommunication 

Services, Internet Services, ᐊᒻᒪᓗ ᖃᓄᖅ 

Internet ᓇᑭᓐᓂᖅᓴᐅᓕᕋᔭᕐᒪᖔᖅ. ᑕᒪᒃᑯᓂᖓ 

ᐱᑕᖃᓚᐅᖏᒻᒪᑦ. ᑕᒪᓐᓇ ᑕᒪᔾᔭ ᐃᓱᒫᓗᒋᓪᓗᑎᒍ 

ᑕᐃᑯᐊ ᑐᓂᔪᑎᒋᓚᐅᖅᓯᒪᔭᖅᐳᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᔫᓂ 

2013-ᖑᑎᓪᓗᒍ ᑖᒃᑯᐊ ᓄᓇᓕᓐᓄ ᒐᕙᒪᒃᑯᑦ 

ᓵᖓᓄᐊᓚᐅᖅᓯᒪᒻᒪᑕ CRTC-ᑯ 

ᑲᑎᒪᒃᔪᐊᖅᑎᓪᓗᒋᑦ ᐃᓅᕕᒃᒥᑦ. 

 

ᑕᐃᔅᓱᒪᓂᓗ ᓄᓇᕗᑦ ᒐᕙᒪᒃᑯᖏᑦ 

ᐅᖃᓚᐅᖅᓯᒪᓗᑎ ᐃᒪᓐᓇ, ᐃᓕᖅᑯᓯᒃᑯᑦ, 

ᑐᓴᒐᒃᓴᐃᑦ, ᑐᓴᐅᒪᑎᑦᑎᔪᑏᓪᓗ 

ᐃᓚᐅᓂᖅᓴᐅᑦᑎᐊᕆᐊᖃᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᓴᖅᑭᑦᑎᑎᓪᓗᒋ 

ᐱᕙᓪᓕᐊᑎᑦᑎᑎᓪᓗᒋᓪᓗ ᐃᓄᐃᑦ ᐅᖃᐅᓯᖏᓐᓂᑦ 

ᖃᕋᓴᐅᔭᒃᑯᑦ, ᓈᓚᐅᑎᒃᑯᓪᓗᒃ ᓄᓇᕗᑦᒥᐅᓂ 

ᐊᑐᖅᑕᐅᔪᓐᓇᕐᓂᐊᕐᒪᑕ ᐃᓄᐃᑦ ᐃᓕᖅᑯᓯᖓᓐᓄᑦ 

ᖃᕋᓴᐅᔭᒃᑰᕈᓐᓇᖅᓯᑎᑦᑎᓗᑎ ᑕᑯᔅᓴᐅᑎᑦᑎᓗᑎᓪᓗ. 

 

ᐅᖃᖅᑏ, ᐊᖏᖃᑎᖃᑦᑎᐊᖅᑐᖓ ᑖᔅᓯᒧᖓ 

ᑐᕌᒐᒃᓴᒥᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᑦ ᐱᒋᐊᕈᑎᓂᒃ ᐱᓕᕆᕕᖓ 

ᐃᖅᑲᓐᓇᐃᔭᓕᕐᒪᖔᑕ ᑖᔅᓱᒧᖓ ᑐᕌᒐᒃᓴᒧᑦ 

ᑎᑭᓐᓇᓱᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᑯᓐᓂᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒪ ᑕᕝᕙᓂ ᒐᕙᒪᒃᑯᓐᓂᑦ 

ᑲᒪᒋᔭᖃᓲᖑᒐᑦᑕ ᐊᒻᒪᓗ ᒐᕙᒪᒃᑯᑦ 

ᐊᕕᑦᑐᖅᓯᒪᓂᖏᑦ ᐊᔾᔨᒌᓐᖏᑦᑐᓂᑦ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᖃᓲᖑᒻᒪᑕ. ᐃᓕᓐᓂᐊᖅᑐᓕᕆᓂᒃᑯᓪᓗ, 

ᐊᒻᒪᓗ ᓄᑕᐅᓐᖏᑦᑐᓕᕆᓂᒃᑯᑦ ᐃᓄᐃᑦ 

ᐅᖃᐅᓯᖏᓐᓄᓪᓗ ᑲᒪᔨᐅᔪᓄᑦ, ᑕᒪᒃᑯᐊ 

ᐱᓕᕆᖃᑎᒋᕙᒃᑲᑦᑎᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᕆᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕ 

ᖃᐅᔨᒪᔪᒃᓴᐅᕗᖅ Arctic Fibre-ᖑᓂᕋᖅᑕᐅᔪᖅ 

ᐱᓕᕆᐊᖃᕋᓱᐊᕐᒪᑕ ᑐᓴᐅᒪᖃᑦᑕᐅᑎᓕᕆᔾᔪᑎᒥᒃ, 

ᐱᕙᓪᓕᐊᓂᒃᑯᑦ ᑕᑭᓂᖅᐹᖑᖃᑕᐅᔪᒥ ᓄᓇᕐᔪᐊᕐᒥ 

ᐅᐊᔭᒥ ᐃᓕᓯᔪᒪᓪᓗᑎᒃ ᑕᕆᐅᑉ ᐃᖅᑲᖓᒍᑦ. 

 

ᒥᓂᔅᑕ ᐅᖃᕈᓐᓇᖅᑲ, ᖃᓄᖅ ᐱᓕᕆᕝᕕᒋᔭᖓ 

ᐅᖃᖃᑎᒌᒃᓯᒪᓂᖏᓐᓂᒃ, Arctic Fibre-ᑯᓐᓂᑦ 

ᑐᒃᓯᕋᖅᑕᖓ ᓄᓇᕗᑦᒥ ᖃᕆᓴᐅᔭᐃᑦ 

ᐃᑭᐊᖅᑭᔾᔪᑎᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᑯᓐᓂᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒪ ᑕᕝᕙᓂ ᐊᕐᕌᒍ 

ᐱᒋᐊᓕᓵᖅᑎᓪᓗᒍ ᔮᓐᓄᐊᕆ 2014, ᐋᑐᕚᒥ 

ᑕᐃᓐᓇ Northern Lights Conference 

ᐱᑎᓪᓗᒍ, ᑲᑎᒪᖃᑎᒋᓚᐅᖅᓯᒪᒐᑦᑎᒍ ᑖᒃᑯᐊ 

Arctic Fibre. ᐅᖃᐅᑎᓚᐅᖅᓯᒪᔭᖅᐳᑦ, ᐃᓛ 

ᐅᖃᖃᑎᒋᓪᓗᑎᒍ ᑐᓴᖅᑎᓚᐅᖅᓯᒪᔭᖅᐳᑦ ᑕᒪᓐᓇ 

ᐱᓕᕆᐊᕆᔭᖓᑦ ᐱᐅᔪᖅ, ᐃᑲᔪᖅᑐᖅᑕᕗᑦ ᑭᓯᐊᓂ 

ᒐᕙᒪᐅᓪᓗᑕ ᐊᓯᖏᓐᓂᑦᑕᐅᖅ 

ᐊᑐᖅᑎᑦᑎᒍᓐᓇᖅᑐᓂᑦ ᑲᒪᒋᔭᕆᐊᖃᑦᑕᕋᑦᑕ 

ᐃᑲᔪᖅᑐᖅᑕᕋᓗᐊᕗᑦ ᑭᓯᐊᓂ ᖃᓄᖅ 

ᐋᖅᑭᐅᒪᓂᐊᕐᒪᖔᑕ ᖃᐅᔨᑦᑎᐊᕈᑦᑎᒍ 

ᑐᑭᓯᓇᖅᓯᔪᒫᖅᑐᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᐱᖅᑯᑦ 093 - 4(2): ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋᓕ ᒥᓂᔅᑕ 

ᐋᓐᓂᐊᖅᑐᓕᕆᔨᒃᑯᓐᓄ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ 

ᖃᐅᔨᒪᔪᔅᓴᐅᒻᒪᑦ ᑲᖏᖅᖠᓂᖅ ᑖᓐᓇ 

ᐱᒻᒪᕆᐅᓪᓗᓂ ᑐᖅᑲᖅᑕᕐᕕᐅᖃᑦᑕᕐᒪᑦ 

ᐊᖅᑯᓵᖅᑕᖅᑕᐅᓪᓗᓂ ᖃᖓᑕᓲᓄᑦ ᑭᕙᓪᓕᕐᒥ. 

ᐋᓐᓂᐊᕆᐊᖅᑐᖅᑐᑦ ᑲᖏᖅᖠᓂᕐᒧᑦ 

ᐊᖅᑯᓵᖃᑦᑕᕐᒪᑕ ᓴᓂᑦᑎᐊᖓᓃᑦᑐᑦ ᓄᓇᓖᑦ 

ᓘᒃᑖᓕᐊᖅᖢᑎᑦ ᑲᖏᖅᖠᓂᕐᒧᐊᖃᑦᑕᕐᒪᑕ. ᑭᓯᐊᓂ 

ᑐᔪᕐᒥᕕᖃᓐᖏᑦᑎᐊᕐᒪᑕ ᑲᖏᖅᖠᓂᕐᒥᒃ, 

ᐋᓐᓂᐊᕆᐊᖃᖅᑐᑦ. 

 

ᖃᐅᔨᒪᔪᖓ ᖃᐅᔨᒪᑦᑎᐊᕋᓗᐊᖅᑐᖓᐃᓛᒃ 

ᐃᓗᐊᑦᑎᐊᖅᑐᒥ ᑐᔪᕐᒥᕕᖃᕐᒪᑕ ᐃᖃᓗᓐᓂ 

ᐋᓐᓂᐊᕕᓕᐊᖃᑦᑕᖅᑐᑦ ᑰᔾᔪᐊᕌᓗᒻᒥᓗ. 

ᑕᐃᒃᑯᐊᑦᑕᐅᖅ ᐋᓐᓂᐊᕆᐊᖃᖅᑐᑦ 

ᑐᔪᕐᒥᕕᖃᖅᑎᑕᐅᑦᑎᐊᕐᒪᑕ ᒐᕙᒪᒃᑯᓐᓂ 

ᐊᐅᓚᑕᐅᔪᓂᒃ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ 

ᐋᓐᓂᐊᕆᐊᖃᖅᑐᖅᓯᒪᔪᑦ ᑐᔪᕐᒥᕕᑦᑖᕈᓐᓇᕐᒪᖔᑕ 

ᑲᖏᖅᖠᓂᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎ 

ᑭᕙᓪᓕᕐᒧᑦ ᐊᐱᖅᓱᕐᒪᑦ ᑕᒪᑐᒥᖓ. ᑖᒃᑯᐊ ᒫᓐᓇ 

ᐃᖅᑲᓇᐃᔭᖅᑎᕗᑦ ᑲᓇᑕᐅᑉ ᒐᕙᒪᒃᑯᖏᓐᓂ 

Health Canada-ᑯᓐᓂ ᑕᒪᑐᒥᖓ ᐅᖃᖃᑎᖃᖅᑐᑦ 

ᑕᕝᕘᓇ ᐊᓯᐊᒍᑦ ᐅᖃᒃᑲᓐᓂᕈᓐᓇᖏᑦᑐᖓ 

ᖃᓄᐃᓕᖓᒃᑲᓐᓂᕋᔭᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᐅᔨᒪᑦᑎᐊᖅᑐᖓ ᐱᐅᓯᒋᐊᖅᑕᐅᑉᐸᑦ 

ᐱᔨᑦᓯᖅᑕᐅᓂᖏᓂᑦ ᑲᖏᖅᖠᓂᕐᒥ ᐋᓐᓂᐊᕕᒻᒥ 

ᑕᐃᒪᓐᓇ ᐅᓄᕐᓂᖅᓴᐅᔪᑦ 

ᐋᓐᓂᐊᕆᐊᖅᑐᖃᑦᑕᖔᕐᓂᐊᕐᒪᑕ ᑲᖏᖅᖠᓂᕐᒧᑦ 

ᐊᐅᓪᓚᖔᖃᑦᑕᕐᓗᑎᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐃᖅᑲᓇᐃᔭᖃᑎᖃᓲᖑᒻᒪᖔ 

ᐊᖓᔪᖅᑲᐅᑎᖃᑎᖏᓐᓂ ᑭᐅᔭᐅᔭᕆᐊᖃᕐᒪᑦ 

ᑕᐃᓐᓇ ᑐᔪᕐᒥᕕᖃᕆᐊᖃᕐᒪᑕ 

ᐋᓐᓂᐊᕆᐊᖅᑐᖃᑦᑕᖅᑐᑦ 

ᑲᖏᖅᖠᓂᕐᒨᖓᐅᖃᑦᑕᖅᑐᑦ ᐊᒻᒪ 

ᐱᖃᑎᖃᖅᐸᑦᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ 

ᐊᐱᖅᓱᕐᖓᑦ. ᒪᑯᐊ ᐃᖅᑲᓇᐃᔭᖅᑏᑦ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᓐᓂ 

ᐅᖃᖃᑎᖃᖅᐸᓪᓕᐊᔪᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐊᒻᒪ ᕿᒥᕐᕈᓇᖅᓯᒪᔪᐃᑦ ᒫᓐᓇ 

ᐋᓐᓂᐊᕐᕕᓕᐊᖅᐸᑦᑐᓂᒃ ᑕᐅᕙᓂ ᑭᕙᓪᓕᕐᒥ ᐊᒻᒪ 

ᐊᑐᖅᑕᐅᓂᖅᓴᐅᒐᓱᐊᖅᑎᑕᐅᔪᑦ ᑖᓐᓇ 

ᓘᒃᑕᓕᐊᕐᕕᐅᖃᑦᑕᖅᑐᖅ ᑲᖏᖅᖠᓂᕐᒥ ᑕᐃᒃᑯᐊᓗ 

ᑲᓄᖓ Churchill-ᒨᖅᑐᖃᓐᖏᓂᖅᓴᐅᕙᓕᖅᑐᓂ 

ᒫᓐᓇ ᑕᐃᒪᐃᓕᖓᔪᖅ. ᑕᒪᒃᑯᐊ ᑐᔪᕐᒥᕕᐅᔪᐃᑦ 

ᑕᑲᓇᓂ ᑲᖏᖅᖠᓂᕐᒥ 

ᐊᑐᖅᑕᐅᒐᔪᓐᓂᖅᓴᐅᔫᒐᓗᐊᑦ ᒫᓐᓇ 

ᐃᓄᒋᐊᑦᓯᕙᓪᓕᐊᓂᖓᓗ ᑕᒪᓐᓇ 

ᕿᒥᕐᕈᔭᐅᕙᓪᓕᐊᓪᓗᓂ ᐱᔪᖅ. ᑕᒪᓐᓇ 

ᕿᒥᕐᕈᓇᑦᑕᐅᕙᓪᓕᐊᔪᖅ. ᓇᑯᕐᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᒃᐱᕈᓱᑦᑐᖓ ᑕᐃᒃᑯᐊ ᑐᔪᕐᒥᕕᑦᑖᖅᐸᑕ 

ᐋᓐᓂᐊᕆᐊᖃᖅᑐᖃᑦᑕᖅᑐᑦ ᑲᖏᖅᖠᓂᕐᒥ 

ᑮᓇᐅᔭᓂᑦ ᐊᑐᓐᖏᓂᖅᓴᐅᓕᓪᓚᕆᓐᓂᐊᕐᒪᑕ 

ᑭᓯᐊᓂᓕ ᐱᐅᓂᖅᓴᒥ ᐱᔨᑦᓯᕈᑎᖃᓕᕐᒥᓗᑎᑦ  

ᐃᓅᓕᓴᖅᑕᐅᔭᖅᑐᖅᖢᑎᑦ ᐊᐅᓪᓚᖅᑐᓄᑦ. ᒥᓂᔅᑕ 

ᕿᒥᕐᕈᓇᒍᓐᓇᓂᐊᖅᐸ 

ᐊᑭᑭᓐᓂᖅᓴᐅᓕᕈᓐᓇᕐᓂᖓᓂ ᑐᔪᕐᒥᕕᒻᒥ ᓴᓇᑉᐸᑕ 

ᑲᖏᖅᖠᓂᕐᒥ ᐊᒻᒪ ᐅᓂᒃᑳᓕᐊᕆᓗᒋᑦ 

ᖃᐅᔨᓴᓚᐅᕐᓗᓂ ᖃᐅᔨᔭᖏᑦ ᒪᓕᒐᓕᐅᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂ ᐃᐊᓪ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑕᒪᑯᐊ ᑐᔪᒻᒥᕖᑦ ᓇᒥᑐᐃᓐᓇᖅ ᓱᕐᓗ ᐃᖃᓗᖕᓂ 

ᐅᑦᑐᑎᒋᓗᒍ ᐊᑕᒑᒥ ᐊᓯᖏᓐᓂ ᒐᕙᒪᒃᑯᓐᓄᑦ 

ᓇᒻᒥᓂᕆᔭᐅᓯᒪᖏᒻᒪᑕ ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᕙᖏᒻᒪᑕ 

ᐃᓂᒋᔭᐅᓕᕋᐃᖓᑕ ᐊᒻᒪ ᐊᑭᓕᖅᓱᖃᑦᑕᓲᕆᓪᓗᑎᒍ 

ᑮᓇᔭᐅᓂᒃ ᑕᐃᑲᓐᖓᑦ ᑲᓇᑕᐅᑉ ᒐᕙᒪᒃᑯᖏᓐᓕᑦ 

ᐱᓪᓗᑕ. ᐅᖃᖃᑎᖃᖅᐸᓪᓕᐊᔪᒍᒐᓗᐊᖅ ᑕᒪᒃᑯᓂᐊ 

ᑲᑐᔾᔨᖃᑎᒌᕈᔪᓐᓂᒃ ᑕᐃᑲᓂ ᑲᖏᕐᖠᓂᕐᒥ ᖃᓄᖅ 

ᓯᕗᒧᐊᒃᑲᐸᓪᓕᐊᒍᑎᐅᒐᔭᖅᑐᓂᒃ ᑭᓯᐊᓂ ᒫᓐᓇ 

ᐱᒋᐊᓕᕋᑕᒻᒪᑦ ᑕᒪᓐᓇ ᐅᖃᐅᓯᑐᐃᓐᓇᒃᑯᑦ ᖃᓄᖅ 

ᐅᖃᒃᑲᓐᓂᕈᓐᓇᖏᑦᑐᖓ ᑕᑦᕘᓇ ᐊᓯᐊᒍᑦ. ᓇᑯᒻᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 094 - 4(2): ᑲᓇᑕᐅᑉ ᐅᐊᓕᓂᖓᓂ 

ᓇᓚᐅᒃᓵᒐᖃᕐᕕᓕᕆᓂᕐᒧᑦ ᒪᓕᒐᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᖓᓄᑦ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᓗ ᐊᐱᖅᓱᕐᓂᐊᖅᑐᖓ. 

 

ᒪᑦᓯ 11-ᖑᑎᓪᓗᒍ ᒥᓂᔅᑕ ᓴᖅᑭᒃᓯᓚᐅᖅᓯᒪᖕᒪᓐ 

ᑮᓇᐅᔭᓕᕆᔾᔪᑎᖏᓐᓄᓐ ᐃᒪᖅᑕᕈᑎᐅᖃᑦᑕᖅᑐᓄᑦ 

ᐱᓐᖑᐊᕈᑎᐅᖃᑦᑕᖅᑐᓂᖕ ᑖᒃᑯᐊ ᒪᐃ 

26ᖑᑎᓪᓗᖑ ᑕᖅᑮᒃ ᒪᕐᕉᒃ ᐊᓂᒍᖅᑎᓪᓗᒋᒃ ᒥᓂᔅᑕ 

ᓴᖅᑭᑦᓯᓕᓚᐅᖅᓯᒪᔪᖅ ᑖᒃᑯᓂᖓᑦᓴᐃᓐᓇᖅ ᒫᑦᓯᒥ 

ᓴᖅᑭᑕᐅᓚᐅᖅᓯᒪᔪᒥᒃ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ ᕿᒥᕐᕈᓇᖅᑕᐃᓐᓇᕆᓚᐅᕋᒃᑭᓐᓂ ᑕᐃᒃᑯᐊ 

ᒪᕐ´ᕉᒃ ᐊᔾᔨᒌᒃᑐᐃᓐᓇᐅᒪᑎᒃ ᒥᓂᔅᑕ 

ᐅᖃᐅᑎᔪᓐᓇᐹᖔ ᖃᓄᖅ ᐊᔾᔨᒌᖏᒻᒪᖔᑎᒃ 

2012-13 ᐅᓂᑳᖓᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ ᑖᓐᓇᓴᐃᓐᓇᖅ 

ᓴᖅᑭᓐᓂᕈᒃᑯ ᑎᑎᖅᑲᖅ ᒪᕐᕉᐊᒃᑎᓐᓂᕈᒃᑯ 

ᑕᒻᒪᓂᖅᐳᖓ ᖃᐅᔨᒋᐊᕐᓂᐊᖅᐳᖓ 

ᖃᓄᐃᓕᓐᓂᕐᒪᖔᑦ ᑕᑦᕙᓂ. ᖁᔭᓐᓇᒃᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑕᐃᒃᑯᐊ ᐅᐊᓕᓂᕐᒥ ᐃᒻᒪᑦᑕᕆᑎᐅᖃᑦᑕᖅᑐᐃᑦ 

ᖃᐅᓴᕈᑎᐅᖃᑦᑕᖅᑐᐃᑦ ᒪᓕᒐᓕᐅᕐᕕᖕᒥ ᑎᓯᐱᕆ 

2009-ᒥ ᓴᖅᑭᑕᐅᓚᐅᖅᓯᒪᖕᒪᓐ ᓈᓴᐅᑎᖓ 4 

ᒪᓕᒐᕐᒥ ᐅᖃᖅᓯᒪᔪᖅ ᑮᓇᐅᔭᓕᐊᕆᔭᐅᔪᑦ 

ᑕᐃᑲᓐᖓᑦ ᐃᒪᖅᑕᕐᕕᖕᒥᑦ ᐊᑐᖅᑕᐅᔭᕆᐊᓖᓐ 

ᑲᔪᖏᓴᕈᑕᐅᓗᑎᒃ ᐱᓐᖑᐊᖅᑐᓕᕆᓂᕐᒧᑦ. 

 

ᐅᖃᖅᑏ, 2012-13 ᑮᓇᐅᔭᓕᕆᔾᔪᑎᐅᖃᑦᑕᖅᑐᑦ 

ᐃᒪᖅᑕᕈᑎᐅᖃᑦᑕᖅᑐᓄᑦ ᓇᓚᐅᑦᓵᕈᑏᑦ 

ᑮᓇᐅᔭᓕᐅᕐᒪᑕ $600,000 2012-13 ᐃᓗᐊᓂ. 

ᒥᓂᔅᑕ ᐅᓂᒃᑳᕈᓐᓇᕐᐹ ᖃᓄᖅ ᐱᓕᕆᕕᖓ 

ᑮᓇᐅᔭᓂᒃ ᑖᒃᑯᓂᖓ ᐊᑐᕐᒪᖔᑕ 

ᑲᔪᖏᖅᓴᐅᑎᒋᓪᓗᒋ ᐱᓐᖑᐊᖅᑐᓕᕆᓂᕐᒧᑦ ᓄᓇᕘᑉ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. (ᑐᓵᔨᑎᒍᑦ) ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ 

ᐃᒪᖅᑕᕈᑎᓄᑦ ᓇᓚᐅᑦᓵᕐᕕᓐᓂ 

ᓂᐅᕕᕐᕕᐅᖃᑦᑕᖅᑐᑦ ᑖᒃᑯᐊ ᑮᓇᐅᔭᓂᒃ 

ᐱᕈᖅᓴᐃᓇᓱᒻᒪᑕ ᐱᓐᖑᐊᑐᓕᕆᓂᕐᒧᑦ 

ᐊᑐᖅᑕᐅᓂᐊᕐᓗᑎᒃ ᓄᓇᕘᒥ. ᑕᐃᒃᑯᐊ ᑕᒡᒐ 

ᑮᓇᐅᔭᐃᑦ ᑕᐃᑲᓐᖔᖅᑐᑦ ᐱᓐᖑᐊᕈᑏᑦ 

ᓇᓚᐅᑦᓵᕈᑎᓂᖔᖅᑐᑦ ᐱᓐᖑᐊᕈᑎᓄᑦ 

ᐱᖃᖅᑎᑕᐅᖏᓐᓇᐅᔭᖃᑦᑕᖅᑐᖅ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐱᒻᒪᕆᐅᔪᖅ ᒐᕙᒪᒃᑯᑦ ᓴᖅᑭᔮᖅᓯᐊᕆᐊᖃᒻᒪᑕ 

ᑮᓇᐅᔭᒃᑯᑦ ᓴᖅᑭᑦᓴᔭᕌᖓᒥᒃ ᑲᔪᖏᖅᓴᐃᑎᓪᓗᒋᑦ 

ᐃᓅᓯᑦᓯᐊᕆᓂᕐᒧᑦ ᐱᓐᖑᐊᖅᑐᓕᕆᓂᕐᒧᑦ. 

 

ᒥᓂᔅᑕ ᐊᖏᕈᓐᓇᖅᐹ ᐊᒡᒍᖅᑐᖅᓯᒪᔪᓂᒃ ᑮᓇᐅᔭᓂᒃ 

ᐅᓂᒃᑳᖅᓯᒪᔪᓂᒃ ᑐᓂᓯᔪᓐᓇᕐᐹ ᓇᒧᑦ 

ᐊᑐᖅᑕᐅᓂᕐᒪᖔᑕ ᑖᒃᑯᐊ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᒃᓯᔩ. ᖁᕕᐊᓱᒃᓯᐊᕋᔭᕐᑯᑐᖓ 

ᑐᓂᔭᕆᐊᓴᖅ ᑕᐃᓐᓇ ᑐᓴᒐᒃᓴᖅ ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃ ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 095 - 4(2): ᐊᖅᑯᑎᓕᕆᓂᕐᒧᑦ 

ᑮᓇᐃᔭᐃᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᓯᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ, ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᐱᕙᓪᓕᐊᔪᓕᕆᔨᒃᑯᓐᓄᑦ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ ᑖᓐᓇ ᐊᐱᖅᑯᑎᒋᓕᓵᖏᑕᕋᓗᐊᕋ 

ᑕᐃᓐᓇ ᑮᓇᐅᔭᖅ ᐆᑦᑐᒐᔅᓴᐅᓲᖅ ᐊᖅᑯᓯᐅᖅᑐᓄᑦ 

ᐱᖅᑯᓯᐅᕈᑎᒃᓴᒧᑦ ᐊᒻᒪᓗ ᖃᐅᔨᒪᓪᓗᒍ ᑕᒫᓂ 

ᓱᖁᓯᖅᑎᑕᐅᓗᐊᕈᓐᓇᖅᑑᔮᓐᖏᑦᑐᖅ ᑖᓐᓇ 

ᑮᓇᐅᔭᖅ, ᐆᑦᑐᒐᒃᓴᐅᓲᖅ ᓄᓇᓕᓐᓄ ᓄᓇᕗᑦᒥ 

ᐊᖅᑯᓯᐅᕈᑎᔅᓴᒧᑦ. 

 

ᒥᓂᔅᑕᖃᐃ ᑭᐅᔪᓐᓇᕋᔭᖅᐹᖓ ᓄᓇᕗᒻᒥ ᖃᑦᑎᓂ 

ᑖᓐᓇ ᓄᓇᕗᑦᒥ ᖃᑦᓯᓂᒃ 

ᑮᓇᐅᔭᖅᑖᕐᕕᐅᖃᑦᑕᕐᒪᖔᖅ, ᐊᖅᑯᓯᐅᕈᑕᐅᕙᑦᑐᖅ? 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ, ᐅᖃᖅᑎᑦᑎᔨ, 

ᐊᒻᒪᓗ ᒪᑦᓈᖅᑐᒍ ᐊᐱᖅᑯᖅᑎᒋᔮᓂᒃ. ᐅᖃᖅᑎᑦᑎᔨ 

ᐊᔾᔨᒌᓐᖏᑑᒻᒪᑕ ᐊᖏᓂᖏᒃ ᓄᓇᓖᑦ, ᑕᐃᒃᑯᐊ 

ᓄᓇᓕᓐᓄᐊᑕᖅᓯᒪᔪᑦ. ᑕᒫᖓ $25,000 - 

$50,000-ᒧᑦ ᑕᒫᓂ ᐊᑯᓐᓂᖓᓂᐸᓗᒃ ᑕᒪᕐᒥᒃ 

ᑕᒫᓂ ᓄᓇᓕᒃ ᐊᖏᑎᒋᔪᒥᑦ ᐊᑐᖅᑕᖅᐳᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᓐᓇ 

ᐊᐱᖅᑯᒋᔭᕋ ᖃᐅᔨᒪᓇᔭᕐᒪᖔᖅ ᒥᓂᔅᑕ ᓄᓇᓕᓐᓂ 

ᖃᑦᑎᓂᒃ ᐊᑐᖅᑕᐅᕙᒻᒪᖔᑕ ᑖᓐᓇ ᑮᓇᐅᔭᖅ. 

ᑖᒃᓱᒥᖓ ᐊᐱᕆᖅᑲᐅᒐᒪ, ᑖᒃᓱᒧᖓᖃᐃ 

ᑭᐅᔪᓐᓇᖅᐹᖓ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᑖᓐᓇ ᐱᐅᒋᔭᐅᑦᑎᐊᕐᒪᑦ, ᐊᒻᒪᓗ 

ᐃᑲᔪᕐᓂᖃᑦᑎᐊᐸᑦᑐᓂ ᓄᓇᓕᓐᓂ ᑕᒪᒃᑯᓂᖓ 

ᐊᖅᑯᑎᐊᓛᓂᒃ ᐊᔾᔨᒌᓐᖏᑦᑐᓂᑦ ᐊᑑᑎᖃᑦᑎᐊᑕᕐᒪᑦ 

ᓄᓇᓕᓐᓄᑦ, ᐊᒥᓱᓄᑦ ᐊᑐᖅᑕᐅᑎᐊᑦᑐᖅ 

ᐅᖃᑎᔪᓐᓇᖅᐸᕋ, ᑕᐃᑲᓂ ᐆᑦᑐᑎᖃᕈᓐᓇᖅᑐᖓ 

2012 ᐃᓗᐊᓂ 19-ᖑᓚᐅᕐᒪᑕ ᑕᒪᒃᑯᐊ ᓄᓇᓖᑦ  

ᐊᖅᑯᑎᐊᓛᓄᑦ ᑕᐃᑲᖓ ᑮᓇᐅᔭᖃᖅᑎᑕᐅᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗ 

ᖁᔭᓐᓇᒦᒃ ᑭᐅᔾᔪᑎᖓ ᑐᑭᓯᓇᕐᒪᑦ. ᑕᒪᓐᓇᐃᓛᒃ 

ᖃᐅᔨᒪᓪᓗᒍ ᑎᑎᕋᖅᑎᐅᓚᐅᖅᓯᒪᒻᒥᒐᒪ 

Hᐋᒻᓚᒃᑯᓐᓄᑦ, ᐆᑦᑐᖃᑕᐅᕙᑦᑐᑎᒍ ᑭᓯᐊᓂ ᑖᓐᓇ 

ᒥᑭᓗᐊᔮᓪᓚᑦᑖᒻᒪᕆᒻᒪᑦ ᑐᓂᔾᔪᑎᒋᔭᐅᖃᑦᑕᖅᑐᑦ 

Hᐋᒻᓚᒃᑯᓐᓄᑦ, ᐱᓗᐊᖅᑐᒥ ᐅᖓᓯᑦᑐᒧᑦ, 

ᐅᖓᓯᒐᓚᑦᑐᒥ ᐊᖅᑯᓯᐅᕋᓱᑦᑎᓪᓗᒋ, ᐊᒻᒪᓗ 

ᐱᕚᓪᓕᕈᑕᐅᓪᓚᕆᐅᓂᐊᖅᑐᓂᑦ ᑖᒃᑯᓄᖓᓕ 

ᒪᕐᕉᓐᓄᒃ ᑭᒡᒐᖅᑐᖅᑕᓐᓄᑦ. 

 

ᐱᓕᕆᔾᔪᑕᐅᕚᓪᓕᕐᓕᕐᓂᐊᖅᑐᓂ ᑕᐃᒪᓐᓇ 

ᐃᑲᔪᕐᓂᐊᖃᕕᔾᔪᐊᓂᐊᕐᒪᑦ. ᑖᓐᓇᖃᐃ 

ᐆᑦᑐᕈᑕᐅᓲᖑᔪᖅ ᐊᕗᖓᔾᔫᒥ $50,000-

ᑯᓗᒻᒨᖏᑦᑐᖅ ᑕᒪᐅᖓ ᐅᖓᑖᓄᑦ, ᐃᑲᔫᑎ 

ᐊᔪᕆᓐᓃᖅᑎᑕᐅᔪᓐᓇᕋᔭᖅᐳᖅ ᐱᔾᔪᑎᒋᓪᓗᒍ, ᒫᓐᓇ 

ᓱᓇᓗᑦᑖᑦᑎᐊᑦ ᐊᑭᑐᓕᖅᑎᓪᓗᒋᓪᓗ, ᐅᖅᓱᐃᑦ 

ᐊᑐᕆᐊᓖᑦ, ᑕᐃᒪᓐᓇᐃᑦᑑᑎᓪᓗᒍ 

ᐊᖏᖃᑎᒋᔪᓐᓇᕋᔭᖅᐹᖓᖃᐃ 

ᐊᖏᔾᔫᒥᓪᓚᕆᑦᑐᓂᒃ 

ᑐᓂᐅᖅᑲᐃᔾᔪᒥᔪᓐᓇᕋᔭᕐᒪᖔᑕ ᐆᑦᑐᖃᑦᑕᖅᑐᓄᑦ, 

ᑕᒪᒃᑯᐊ ᐱᐊᓂᔾᔫᒥᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑖᓐᓇ 

ᑐᑭᓯᐊᑦᑎᐊᖅᑐᒍ ᐊᒻᒪᓗ ᖃᐅᔨᒪᑦᑎᐊᖅᑐᒍ 

ᐅᖃᐅᓯᕆᔭᖓ. ᐃᑲᔪᕐᓂᖃᓪᓚᕆᑦᑕᕐᓂᖓ 

ᓄᓇᓕᓐᓂ ᑕᒪᒃᑯᓂᖓ ᐊᖑᓇᓱᑦᑎᓐᓂᓗ. 

 

ᐅᖃᖅᑎᑦᑎᔨ, ᑖᕗᖓ ᐊᖏᓂᖅᓴᒥᒃ ᑮᓇᐅᔭᒥᒃ 

ᓄᓇᓕᓗᑦᑖᑦ ᑐᓂᖁᓐᓇᖅᑑᒐᓗᐃᑦ ᑭᓯᐊᓂ ᑖᓐᓇ 

ᑖᒃᑯᐊ ᐊᕕᑦᑐᖅᓯᒪᔪᒥᒃ ᐅᐊᑦᑎᐅ ᐅᖃᐅᓯᕆᓚᐅᕌ 

$25,000-ᒥᒃ ᑕᐅᕗᖓ $50,000 ᐃᓗᐊᓂ, 

ᓄᓇᓕᒃ ᑐᓂᔭᐅᑕᖅᑎᓪᓗᒍ ᑖᓐᓇ ᑮᓇᐅᔭᖅ.  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒪᔪᖅ ᐊᖅᑯᑎᐊᓛᓄᑦ ᐊᖏᓂᖓ 

ᑕᐃᒪᓐᓇᐃᑎᓪᓗᒍ ᒫᓐᓇᐅᔪᖅ ᐅᖓᑖᓅᓗᐊᕐᓂᖅ 

ᑖᓐᓇ ᑮᓇᐅᔭᖅ ᓇᓗᓇᐃᖅᓯᒪᓂᖓ ᐊᑐᕐᓗᒍ, 

ᖃᓄᖅ ᐃᓚᖏᑦ ᓄᓇᓖᑦ ᒥᑭᓂᖅᓴᒥ ᐱᓕᕋᔭᕐᒪᑦ 

ᓇᓪᓕᐊ ᐊᖏᓗᐊᖅᑐᒥᑦ ᐱᓇᔭᖅᐸᑦ.ᑭHᐃᐊᓂ 

ᑮᓇᐅᔭᖃᖅᑎᑕᐅᓂᖓ ᑕᒪᓐᓇ ᕿᒥᕐᕈᔭᐅᓇᔭᖅᐸᑦ 

ᑕᐃᒪᐃᑦᑐᒥᑦ ᐊᐱᖅᑯᑎᒋᔭᖓᓂᑦ 

ᕿᒥᕐᕈᔫᓪᓗᐊᕋᔭᖅᐳᒍᑦ. ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ 

Hᐃᒃᔅ. 

 

ᐊᐱᖅᑯᑦ 096 - 4(2): ᐃᖃᓗᐃᑦ 

ᖃᖓᑕᓲᒃᑯᕕᖓᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒻᒪ ᐊᐃᑉᐸᕆᓕᖅᑕᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᐅᔪᒧᑦ. 

 

ᑕᕝᕙᓂ ᐊᕐᕌᒍᑦᑎᓐᓂ ᒪᓕᒐᓕᐅᕐᕕᒃ 

ᐊᖏᖅᓯᓚᐅᕐᖓᑦ $30,118,000-ᓂᒃ 

ᐊᑭᑐᔪᖅᑐᕈᑎᔅᓴᓂᒃ ᓄᑖᕐᒧᑦ ᐃᖃᓗᓐᓂ 

ᒥᕝᕕᓕᐊᖑᓂᐊᖅᑐᒧᑦ, 

ᖃᖓᑦᑕᕆᐊᖅᑐᕐᕕᓕᐊᖑᓂᐊᖅᑐᒧᑦ. ᐅᓪᓗᒥᒧᑦ 

ᑖᓐᓇ ᖃᓄᐃᓕᖓᓕᕐᒪᖔᖅ 

ᐅᓂᒃᑳᕆᑲᐃᓐᓇᕈᓐᓇᖅᑭᐅᒃ, ᒥᓂᔅᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᒪ’ᓈᖅᑐᒍᓗ ᐊᐱᖅᑯᑎᒋᔭᖓᓄᑦ. 

ᐅᖃᖅᑎᑦᑎᔩ, ᑕᒪᓐᓇ ᐅᖃᐅHᐃᕆᔮ 

ᑲᔪHᐃᑦᑎᐊᖅᑐᖅ ᐅᓪᓗᒥᒧᑦ. ᑕᐃᒃᑯᐊ 

ᐱᓕᕆᐊᖃᕐᓂᐊᖅᑐᑦ ᑕᐃᑲᓂ ᒥᑦᑕᕐᕕᔾᔪᐊᖓᓂ 

ᐃᖃᓗᐃᑦ, ᑖᓐᓇ ᐃᖃᓗᐃᑦ ᒥᑦᑕᕐᕕᔾᔪᐊᖓ 

ᐃᓂᑭᓪᓗᐊᓗᐊᓕᕐᓂᖏᓐᓂᓪᓗ ᐊᔾᔨᒌᓐᖏᑦᑐᑦ 

ᐱᔾᔪᑕᐅᓪᓗᑎᒃ, ᑐᑭHᐃᐊᑦᑎᐊᖅᑐᓂᐅᓪᓗ 

ᑲᔪHᐃᓂᐊᕐᒪᑦ ᐊᒻᒪᓗ ᑕᕝᕙᓂ ᑕᖅᑭᒥ ᓄᓐᖑᐊᓂ 

ᑕᒫᓂ, ᒪᒥᐊᓇᖅ ᒪᐃᖑᓚᐅᖅᑐᒥ ᔫᓂᒦᓕᕋᑦᑕ. 

ᐅᖃᖅᑎᑦᑎᔩ, ᑕᒪᓐᓇ ᑐᑭHᐃᐅᒪᓂᒃᑯᑦ, 

ᑲᔪHᐃᑦᑎᐊᕐᒪᑦ ᐊᒻᒪᓗ ᑕᐃᒃᑯᐊ ᑳᓐᑐᕌᖃᕐᓂᐊᖅᑐᑦ 

ᔪᓚᐃ ᕿᑎᐸᓗᐊᓂ ᐊᐅᓚᑦᑎᓕᒻᒪᕆᓐᓂᐊᖅᑐᑎᒃ  

ᒥᑦᑕᕐᕕᐅᑉ ᐊᐅᓚᓂᖓᓂ ᐃᖃᓗᓐᓂ. ᒪ’ᓇᓪᓗᐊᕕ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᔅᓴᖏᓪᓕ ᑖᔅᓱᖓ ᐃᓱᒪᔅᓴᖅᓯᐅᕈᑕᐅᑎᓪᓗᒋᑦ 

ᒪᓕᒐᓕᐅᕐᕕᒻᒥ ᑕᕝᕙᓂ ᐊᕐᕌᒍᑦᑎᓐᓂ 

ᐅᖃᐅᔾᔭᐅᔪᒻᒪᑕ ᒪᓕᒐᓕᐅᖅᑏᑦ ᑖᔅᓱᒪᒎᖅ 

ᑎᑎᕋᐅᔭᖅᑕᐅᓯᒪᓂᖓ ᐱᔭᕇᓪᓚᕆᓕᕐᖓᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑎᑎᕋᐅᔭᖅᓯᒪᓂᖓ 

ᐱᔭᕇᖅᓯᒪᓕᕐᒪᖔᖅ ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᒪᓐᓇ ᐃᖃᓗᓐᓂ ᒥᑦᑕᕐᕕᖃᕐᕕᒃ 

ᑲᒪᒋᔭᐅᑎᓪᓗᒍ ᐅᕙᒍᑦ ᐱᓕᕆᕝᕕᒋᔭᕋ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓂ ᑕᒪᒃᑯᐊ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓂᑦ ᑲᑐᔾᔨᓪᓗᑕ 

ᐊᐅᓚᑕᐅᑎᓪᓗᒍ Hᐃᕗᒧᐊᑦᑎᐊᕐᒪᑦ. ᑖᓐᓇ 

ᐊᐱᖅᑯᑎᓪᓚᕆᒋᔮ ᐱHᐃᒪᓐᖏᓐᓇᒃᑯᑦ, ᑭHᐃᐊᓂ 

ᐅᑎᕐᕕᒋᔫᓪᓗᐊᖅᐸᕋ ᑐᒃHᐃᕋᐅᑎᒋᔭᖓ, 

ᓇᒻᒥᓂᕐᓘᓐᓃᑦ ᑐᓂᔪᓐᓇᖅᑐᒍ ᐱᔪᒪᓐᓂᖅᐸᑦ 

ᐅᓪᓗᒥᐅᓐᖏᑦᑐᖅ ᑭHᐃᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᐅᔪᒧᑦ. 

ᑐᒡᓕᐊ ᐃᓚᖏᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᑭᐅᒐᕕᑦ. ᒫᓐᓇ ᑕᐃᒪ ᐊᕐᕌᒍᑦᑎᓐᓂ 

ᐊᑕᐅᓯᐊᕐᓇᖓ ᐊᒻᒪᓗ ᐅᕙᓂ ᒪᓕᒐᓕᐅᕐᕕᒻᒥ 

ᐅᖃᐅᓯᕆᓯᒪᒻᒥᒐᒃᑯ ᑖᓐᓇ ᐃᓱᒫᓗᒋᓪᓗᒍ 

ᑎᑎᕋᐅᔭᖅᑕᐅᓯᒪᓂᕆᓂᐊᖅᑕᖓ ᐊᒻᒪᓗ ᓱᐱᔪᕐᒧᑦ 

ᐊᓂᓚᐅᓐᖏᓪᓗᓂ ᐊᐅᓪᓚᕆᐊᖅᑐᕐᕕᖓᓂ 

ᐃᑭᔭᖅᑐᕐᕕᑦᑖᕈᓐᓇᓛᕐᒪᖔᖅ. ᑕᐃᔅᓱᒪᓂᓕ 

ᐅᖃᐅᔾᔭᐅᔪᒐᑦᑕ ᑖᓐᓇ ᓱᓕ 

ᐃᓱᒪᔅᓴᖅᓯᐅᕈᑎᒋᔭᐅᒻᒪᒡᒎᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑭᖑᓪᓕᖅᐹᒥ 

ᑎᑎᕋᐅᔭᖅᑕᐅᓯᒪᓂᖓ ᑖᔅᓱᒥᖓ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖃᓛᕋᓗᐊᕐᒪᖔᖅ ᐱᒻᒪᕆᐅᔪᒥᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕙᐅᑎᓪᓗᒍ 

ᐊᒻᒪᓗ ᓇᓗᓇᐃᖅHᐃᒪᑦᑎᐊᖅᑐᒥᒃ 

ᑐHᐊᒐᒃHᐊᐅᓪᓗ ᐃᓗᐊᓂ ᐱHᐃᒪᓕᕐᒪᑦ 

ᑐᓂᔪᓐᓇᖅᐸᕋ. ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 097 - 4(2): ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᕈᓐᓃᕐᓂᖓ ᕿᓂᕐᓂᕐᒧᑦ 

ᐸᖅᓴᐃᓂᕐᒧᓪᓗ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᓕᕐᒥᔭᕋ ᑐᕌᖓᓂᐊᖅᑐᖅ 

ᓄᓇᓕᓐᓄᑦ ᒐᕙᒪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. 

 

ᑕᐃᒪ ᐃᒃᐸᔅᓵᓂ ᑲᑎᒪᑎᓪᓗᑕ ᐊᐱᕆᓚᐅᕋᒪ 

ᕿᓂᖅᑏᑦ ᒥᔅᓵᓄᑦ ᖃᓄᖅ 

ᐃᑲᔪᒐᐅᕚᓪᓕᖅᑑᓪᓗᐊᕐᒪᖔᑕ ᑲᐅᔾᔪᑎᒋᔭᐅᒑᓂᑦ 

ᑎᑎᖅᑲᒃᑲᕆᕙᒃᑲᑦᑕ. ᐅᓇ ᑭᐅᔾᔪᑎᒋᓚᐅᒑ 

ᑭᓇᐅᔭᖅ ᓇᑲᑕᐅᓚᐅᕐᒪᑦ ᒐᕙᒪᑐᖃᒃᑯᓐᓂᑦ 

ᑕᒪᔅᓱᒥᖓ ᕿᓂᖅᑏᑦ ᑭᓇᐅᔭᐃᑦ ᒥᔅᓵᓄᑦ 

ᑐᕌᖓᔪᓂᒃ. ᑕᒪᔅᓱᒥᖓ 

ᓇᓗᓇᐃᔭᐃᒃᑲᓐᓂᖅᑑᓪᓗᐊᖅᐸ? ᒪ’ᓇ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᑕᐃᓐᓇ  

ᐅᖃᐅᓯᕆᓚᐅᖅᓯᒪᒐᒃᑯ ᐊᕐᕌᓂᐅᓚᐅᖅᑐᖅ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑕᖅᐹᒃᑲᑦᑕ 

ᑐᐊᕕᕐᓇᖅᑐᓕᕆᓂᕐᒧᑦ ᐊᑐᕐᓂᐊᖅᑐᓂ ᑭᓯᐊᓂ 

ᑕᐃᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᐊᑐᕐᓂᐊᖅᑐᖅ 

ᒐᕙᒪᑐᖃᒃᑯᓐᓂ ᖃᐃᑕᐅᖃᑦᑕᖅᑐᖅ 

ᓴᑐᖅᑕᐅᓚᐅᖅᓯᒪᒻᒪᑦ. ᐅᕙᒍᑦ ᒐᕙᒪᒃᑯᑦ 

ᓄᓇᕗᒻᒥᑐᐃᓐᓇᖅ ᒫᓐᓇ ᑕᒪᑐᒥᖓ 

ᑲᒪᒋᔭᖃᕋᓱᒻᒪᑕ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐅᖃᖅᑎᑦᑎᔩ. ᑕᒪᓐᓇ 

ᕿᓂᖅᑎᑦ ᐃᓄᓕᕆᔾᔪᑎᖏᑦ 

ᐃᑲᔪᖅᑕᐅᔾᔪᑎᒋᔭᖏᓪᓗ ᑭᓇᐅᔭᐃᑦ ᒐᕙᒪᒃᑯᓐᓂ 

ᑲᒪᒋᔭᐅᓗᕿᑦᑕᖅᑎᓪᓗᒋᑦ ᒥᓂᔅᑑᔪᖅ 

ᐊᖑᓐᓂᐊᖅᑑᓪᓗᐊᕐᓂᐊᖅᐹᑦ ᑕᒪᒃᑯᐊ ᑭᓇᐅᔭᐃᑦ 

ᐃᓗᐃᒃᑲᐅᓕᒃᑲᓐᓂᕐᓗᖏᑦ ᐅᕝᕙᓘᓐᓃᑦ 

ᐊᒡᓕᒋᐊᕐᓗᒋᑦ ᑕᒪᐅᖓ ᓄᓇᕗᒻᒥ 

ᐅᑎᖅᑎᑕᐅᖁᓪᓗᒋᑦ? ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᑕᐃᒃᑯᐊ ᒐᕙᒪᑐᖃᒃᑯᑦ 

ᐅᖃᖃᑎᒋᓯᒪᒐᑦᑎᒍ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐅᖃᖅᑎᑦᑎᔩ. 

ᒪ’ᓈᒫᖅᖢᒍ ᒥᓂᔅᑕ ᑭᐅᔾᔪᑎᒋᔮᓂᒃ. ᐃᒃᐸᔅᓵᓂ 

ᑭᐅᑦᑕᓗᕿᑎᓪᓗᒍ ᑐᐊᕕᖅᓴᓂᓪᓗ ᑐᕌᕐᓇᖅᑐᓂ 

ᐃᑲᔪᖅᐹᓕᕐᓂᐊᖅᑐᓂᒃ ᕿᓂᖅᑎᐅᔪᓂᒃ ᓄᓇᕗᒻᒥ 

ᑕᒪᓐᓇ ᖁᕕᐊᓇᓚᐅᕐᒪᑦ. 

 

ᑭᓯᐊᓂ ᑕᒪᒃᑯᐊ ᑭᓇᐅᔭᐃᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥ ᑕᒪᓐᓇ ᕿᓂᖅᑎᓄᑦ 

ᐃᑲᔪᒐᐅᕚᓪᓕᕈᑎᔅᓴᐅᔪᖅ ᐱᓕᕆᐊᕆᓂᐊᒑᑦ 

ᒥᓂᔅᑑᕕᒋᔮ ᐱᓕᕆᐊᕆᓂᐊᒑᑦ ᖃᓄᖅ 

ᐊᓪᓚᖑᖅᐹᓪᓕᕐᓂᐊᖅᐸᑦ ᐅᕝᕙᓘᓐᓃᑦ  

ᐱᕚᓪᓕᕈᑎᔅᓴᒥᒃ ᐊᖑᓐᓂᐊᓂᐊᖅᐹ 

ᒐᕙᒪᑐᖃᒃᑯᓐᓂ? ᒪ’ᓇ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ ᑕᒪᓐᓇ ᑐᐊᕕᕐᓇᖅᑐᓕᕆᓂᖅ 

ᐊᒻᒪᓗ ᕿᓂᖅᑕᐅᔭᕆᐊᖃᓕᕌᖓᑦ ᐱᒻᒪᕆᐋᓘᒻᒪᑦ. 

ᑕᐃᒪ ᒫᓐᓇ ᑕᒪᓐᓇ ᑲᒪᒋᑉᓗᒍ ᐊᒻᒪᓗ 

ᐊᐅᓛᑦᑎᐊᑲᓐᓂᖁᓪᓗᒍ ᑮᓇᐅᔭᓂᑦ 

ᐃᓚᒋᐊᖅᓯᒪᔭᕗᑦ ᑕᐃᓐᓇ ᑐᐊᕕᕐᓇᖅᑐᓕᕆᓂᐅᑉ 

ᒥᔅᓵᓄᑦ $250,000 ᐃᓚᒋᐊᓚᐅᕋᑦᑎᒍ. 

ᑲᑎᓗᒃᑖᖅᖢᒋᑦ ᒫᓐᓇ ᐅᑉᓗᒥᒧᑦ ᑎᑭᒃᖢᒍ 

$800,000-ᖑᔪᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᖒᖅ, ᒥᔅ ᐊᕐᓇᒃᑲᖅ.  

 

ᐊᐱᖅᑯᑦ 098 - 4(2): ᓄᓇᕗᒻᒥ 

ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ 

ᖃᓄᐃᓕᖓᓂᖓᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓄᑦ ᑐᕌᖓᔪᖅ. 

 

ᐃᓕᓴᖅᓯᓯᒪᒐᒪ ᑕᕝᕙ ᑖᔅᓱᒥᖓ 

ᓴᖅᑭᔮᕈᑎᒋᓪᓚᕆᒻᒪᒍ ᓄᓇᕗᒻᒥ ᐃᖅᑲᓇᐃᔮᓂᒃ 

ᓴᖅᑭᔮᖅᑎᑦᑎᓂᐊᕐᓗᓂ ᐊᖅᑯᑎᒋᓗᒋᑦ 9 

ᓇᒻᒥᓂᖃᐅᑎᕋᓛᖏᑦ. 

 

ᐱᒻᒪᕆᐅᓱᒋᔭᕋᓗᐊᕋᐃᓛᒃ ᐃᑲᔪᖅᓰᓂᖅ ᓄᓇᕗᒻᒥ 

ᓇᒻᒥᓂᖃᐅᑎᓂᒃ ᐱᕈᖅᓰᓂᖅ. ᒐᕙᒪᒃᑯᑦᑕᐅᖅ 

ᐃᓕᐅᖅᑲᐃᖃᑦᑕᕆᐊᖃᕋᓗᐊᕐᒥᒻᒪᑕ ᑮᓇᐅᔭᑦ 

ᒪᑭᒪᓕᖁᓪᓗᒍ ᑖᓐᓇ ᓇᒻᒥᓂᖃᐅᑎ.  

 

2013-14-ᖑᑎᓪᓗᒍ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᓐᓂ NDC-ᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᓯᕗᓪᓕᖅᐹᕆᓂᐊᖅᑕᖓᒎᖅ ᖃᐅᔨᓴᓪᓚᕆᓪᓗᒍ 

ᐃᑲᔪᖅᓯᒐᖓ ᓇᒻᒥᓂᖃᐅᑎᑦ ᑕᒫᓐᖓᑦ 

ᐃᖅᑲᓇᐃᔮᓂᑦ ᓴᖅᑮᒍᓐᓇᕐᓂᖓᓂᒃ ᐃᓱᒪᖃᕐᓗᑕ  

ᐊᒻᒪᓗᑦᑕᐅᖅ ᐋᖅᑭᒋᐊᕆᖃᑦᑕᕐᓗᑕ ᑕᐃᒃᑲᓇᓂ 

ᓇᒻᒥᓂᖃᐅᑎᓂᒃ ᐊᐅᓚᑦᑎᐊᕐᓂᖃᓐᖏᑉᐸᑕ 

ᒪᓕᓪᓗᒋᑦ ᑖᒃᓱᒫᑉ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᐊᑐᐊᒐᖏᓐᓂᒃ ᐊᑐᑦᑎᐊᖏᑉᐸᑕ 

ᑮᓇᐅᔭᓕᐅᖅᑎᐊᒋᐊᖃᕐᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐸ 

ᖃᓄᐃᓘᖅᐊᓪᓕᐊᒻᒪᖔᑕ ᖃᐅᔨᓴᕐᓗᑎᒃ 9-ᓂᒃ 

ᓇᒻᒥᓂᖃᐅᑎᕋᓛᑦ ᐊᑖᓂ ᐊᐅᓚᑕᖏᓐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᖓᓂᒃ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᖅᖢᒍ ᑖᑯᔅᓱᒥᖓ 

ᐊᐱᖅᑯᑎᒋᔭᖓᓂᒃ. ᐅᖃᖅᑎᑦᑎᔩ, ᑕᐃᒪᐃᓛᒃ 

ᐅᖃᖅᓯᒪᐃᓐᓇᕋᑦᑕ ᒐᕙᒪᐅᓪᓗᑕ ᐊᒻᒪᓗ 

ᐱᓕᕆᕕᐅᓪᓗᑕ ᑖᓐᓇ ᓄᓇᕗᑦ ᐱᕙᓪᓕᐊᔭᐃᓂᕐᒧᑦ 

ᑯᐊᐳᕇᓴᒃᑯᑦ ᑲᒪᒋᔭᕗᑦ. ᑕᐃᑲᓂ ᖁᕐᓗᖅᑐᒥ 

ᑕᐃᓐᓇ ᓯᕗᒻᒧᐊᒍᑎᓱᒐᒍᒃᑲᕗᑦ ᐊᑕᐃᑦᓯᒃᑯᑦ 

ᐊᐅᓪᓚᕐᓗᑕ ᓯᕗᒻᒧᑦ ᐊᓪᓗᖅᑕ ᑕᐃᓐᓇ ᑕᐅᑐᓪᓗᒍ 

Hᐅᓇᑦ ᐊᐅᓪᓛᑦᑎᐊᖅᐸᑦ, Hᐅᓇᓗ 

ᐊᐅᓪᓛᑦᑎᐊᖏᑦᑑᓐᓂᐊᖅᐸᑕ. 

 

ᕿᒥᕐᕈᔭᐅᑦᑎᐊᕐᓗᑎᒃ 

ᐊᐅᓪᓛᑦᑎᐊᕐᓂᖅᑲᐅᓇᔭᖅᑐᓂᒃ 

ᑲᒪᑦᑎᐊᕆᐊᖃᕐᓂᖅ ᐊᒻᒪᓗ 

ᐊᐅᓪᓛᑦᑎᐊᖏᑦᑐᖅᑕᖃᖅᐸᑦ ᓇᓕᐊᓐᓂᒃ 

ᓄᖅᑲᕆᐊᖃᖅᐸᑦ ᑮᓇᐅᔭᓕᐅᑦᑎᐊᖏᑦᑑᑉᐸᑕᓘᕝᕙ 

ᕿᓂᕐᓗᑕ ᐊᐅᓚᑦᑎᐊᓂᖅHᐊᐅᔪᓂᒃ 

ᐱᖃᑕᐅᓂᐊᕋᑉᑕ ᐱᓕᕆᕕᐅᔪᒍᑦ ᐅᕙᒍᑦ ᒐᕙᒪᐅᑉ 

ᐃᓗᐊᓂ ᑎᐊ’ᓇᐃᑦᑑᕗᒍᑦᑕᐅᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐃᓕᓴᕆᔭᐅᒋᐊᖃᓪᓚᕆᑦᑐᖅ ᐊᐅᓚᔾᔪᑏᑦ 

ᓇᒻᒥᓂᖃᖅᑐᓄᑦ ᓄᓇᕗᒻᒥ ᐊᑭᑐᔪᒻᒪᕆᐊᓘᒻᒪᑦ.  

401 

ᑕᐃᒪᐃᓐᓂᖓᓄᑦ ᑲᒻᐸᓂᖁᑎᒋᔭᐅᔪᐃᑦ 

ᑲᒻᐸᓂᐸᐅᔭᐅᓂᖅᓴᓄᑦ ᑮᓇᐅᔭᓕᐅᕋᓱᒋᒃᓴᖅ 

ᐱᔭᕐᓂᖏᑦᑐᒻᒪᕆᐊᓘᕙᑦᑐᖅ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᖅ ᑖᒃᑯᐊ 

ᑯᐊᐳᕇᓴᖏᑦ ᐱᓕᕆᓂᖃᕐᒪᖔᑕ ᐊᐅᓚᔾᔪᑎᐅᔪᓂᑦ 

ᐊᑭᑐᔫᑕᐅᓗᐊᖅᑑᔪᓂᑦ ᑕᒪᒃᑯᐊ ᑲᒻᐸᓂᖁᑎᒋᔭᐃᑦ 

ᐊᑯᓐᓂᖓᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᖓᓂᒃ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ ᐅᐊᑦᑎᐊᖅ 

ᐅᖃᓚᐅᖅᐳᖓ ᑕᒪᒃᑯᐊ ᐊᐅᓪᓛᑦᑎᐊᕆᐊᖃᕐᓂᖏᑦ 

ᐊᒻᒪᓗ ᑮᓇᐅᔭᖅ ᐊᑐᕐᓂᐊᕐᓂᖓ ᑖᒃᑯᓄᖓ 

ᑲᒪᒋᔭᐅᔪᓄᑦ ᐱᓕᕆᕕᒋᔭᕐᒪ ᐃᓗᐊᓂ ᑖᓐᓇ 

ᓄᓇᕗᒻᒥ ᐱᕙᓪᓕᐊᔭᐃᔨᒃᑯᑦ ᐃᓚᐅᖃᑕᐅᓗᓂ. 

 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ, 

ᐱᓇᓱᐊᕈᓯᐅᓚᐅᖅᑐᒥ ᐱᖄᓂᓗᐊᒐᔮ ᑖᒃᑯᐊ 

ᓄᓇᕗᒻᒥ ᐱᕙᓪᓕᐊᔭᐃᔨᒃᑯᑦ ᑲᑎᒪᔨᖏᑦ ᑕᒫᓂ 

ᑲᑎᒪᓂᖃᓚᐅᕐᒪᑕ ᐃᖃᓗᓐᓂ, 

ᑲᑎᖃᑎᒋᓚᐅᖅᖢᒋᓪᓗ, ᑕᒪᒃᑯᓂᖓ 

ᓇᓗᓇᐃᖅᑐᖃᑎᒌᑦᑎᐊᖅᖢᑕ 

ᐊᐅᓪᓛᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᓇᓕᐊᑦ 

ᐱᑕᖃᕐᓂᖅᐸᑦ ᑮᓇᐅᔭᓕᐅᑦᑎᐊᓐᖏᓐᓂᕐᒧᓪᓘᕝᕙ 

ᓄᓇᓕᓐᓂᓘᕝᕙ ᐊᐅᓚᑕᐅᑦᑎᐊᖏᑦᑑᑉᐸᑦ 

ᑎᐊ’ᓇᐃᑦᑐᓂᑦ ᐃᖢᐊᓐᖏᑦᑐᓂᑦ 

ᐊᐅᓚᓂᖅᑕᖃᕐᓂᖅᐸᑦ ᓇᓕᐊᑦ ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᔭᐃᔨᒃᑯᑦ ᐱᖁᑎᖏᑦ ᓄᓇᓕᓐᓃᑦᑐᑦ 

ᑕᒪᒃᑯᐊ ᑕᐅᑐᑦᑕᐅᑦᑎᐊᕆᖃᕐᓂᐊᕐᒪᑕ ᒪᑯᓂᖓ 

ᑲᑎᖃᑎᒌᒃᖢᑕ ᐅᖃᖃᑎᒌᑦᑎᐊᓚᐅᕋᑦᑕ 

ᑲᒪᒋᔭᐅᑦᑎᐊᓂᐊᖅᐳᑦ ᑕᒪᒃᑯᐊ 

ᖃᐅᔨᓴᖅᑕᐅᑦᑎᐊᕐᓗᑎᓪᓗ ᐊᔾᔨᒌᓐᖏᑑᒻᒪᑕ 

ᓄᓇᓕᓐᓂ ᐊᕕᑦᑐᖅᓯᒪᔪᓂ ᓄᓇᕗᒻᒥ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊᓂ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑯᐊᐳᕉᓴᒃᑯᑦ ᐊᐅᓚᓂᕐᒧᑦ ᐸᕐᓇᐅᑎᖓᓂ 

ᐅᖃᖅᓯᒪᒻᒥᒻᒪᑦ ᓇᒻᒥᓂᖃᖅᑐᓄᑦ 

ᐃᑲᔪᖅᑕᐅᓚᐅᕐᓂᖏᓐᓂ ᑲᔪᓯᑦᑎᐊᕋᓗᐊᕐᒪᖔᑕ 

ᐱᔨᑦᑎᕋᐅᑎᖃᖅᑎᑦᑎᑐᐃᓐᓇᕆᐊᖃᕆᐊᖏᓐᓂᒃ 

ᑕᒪᒃᑯᓄᖓ ᑲᒻᐸᓂᐸᐅᔭᐅᓂᖅᓴᐃᑦ  

ᑲᒻᐸᓂᖁᑎᖏᓐᓂᒃ ᑕᒪᓐᓇᓗ ᐃᑲᔪᕈᑕᐅᒐᔭᖅᑐᓂ 

ᑕᒪᒃᑯᐊ ᓇᒻᒥᓂᕆᔭᐅᔪᐃᑦ 

ᑮᓇᐅᔭᓕᐅᑦᑎᐊᕈᓐᓇᖅᓯᓕᖁᓪᓗᒋᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᓄᐃᑦᑐᓂᑦ 

ᐃᓕᓐᓂᐊᕈᑎᖃᖅᑎᑦᑎᕙᒻᒪᖔᑕ ᑕᒪᒃᑯᓄᖓ 

ᓇᒻᒥᓂᕆᔭᓄᑦ ᑕᒪᑐᒨᓇ ᑲᒪᒋᔭᐅᖃᑦᑕᓂᒃᑯᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᖓᓂᒃ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎᑦᑎᔩ, ᑕᒪᑦᑐᒧᖓ 

ᐊᔾᔨᒌᓐᖏᑦᑐᓂᑦ ᑲᒪᒋᔭᖃᕐᒪᑉᐳᑦ ᑖᓐᓇ NDC, 

ᐃᖃᓗᓕᕆᓂᕐᒧᑦ ᐊᒻᒪᓗ ᓂᕿᓕᕆᓃᑦ ᐅᕝᕙᓘᓐᓃᑦ 

ᒥᖅᑯHᐅᓐᖑᐊᒐᐃᑦ ᓴᓇᓐᖑᐊᒐᐃᑦ ᐊᔾᔨᒌᓐᖏᑦᑐᑦ 

ᓄᓇᕗᑦ ᐃᓗᐊᓂ ᑕᒪᒃᑯᐊ ᐊᕕᑦᑐᖅᓯᒪᔪᑦ 

ᑲᒪᒋᔭᐅᑎᑉᓗᒋᑦ. ᑖᒃᑯᓄᖓ ᓇᓂ 

ᐃᓕᓐᓂᐊᕐᓂᖅᑕᖃᕐᓂᖅᐸᑦ ᐊᔾᔨᒌᓐᖏᑦᑐᓂᑦ ᑖᑭᑯᐊ 

ᓄᓇᓕᐅᑉ ᑖᑉᓱᒪᑉ ᑯᐊᐳᕇᓴᓐ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ ᓇᓕᐊ’ᓂ 

ᐃᓕᑕᕆᑦᑎᐊᕐᓗᒍ ᑕᐃᒃᑯᓄᖓ ᑐᕌᖓᑦᑎᐊᖅᑐᒥᑦ 

ᐃᓕᓐᓂᐊᖅᑎᑦᑎᓂᕋᖅᑑᓪᓗᐊᑦᑎᐊᒥᐊᖅᑐᖅ. 

ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, 

ᒥᔅᑕ ᒪᑉᓴᓛᒃ.  

 

ᐊᐱᖅᑯᑦ 099 - 4(2): ᓄᓇᓕᓐᓂ ᑮᓇᐅᔭᓄᑦ 

ᐃᑲᔫᑎᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᖃᐅᔨᒪᒐᒪ ᐱᕙᓪᓕᐊᔪᓕᕆᔨᒃᑯᑦ 

Hᐋᒻᓚᒃᑯᓪᓗ ᐊᖏᖃᑎᒌᒍᒻᒥᑦ ᖃᓪᓗᓈᑎᑐᑦ 

contribution agreement ᑕᐃᒪᓐᓇᐃᑦᑐᒥᑦ 

ᐊᑎᓕᐅᖃᑎᖃᓲᖑᒻᒥᒻᒪᑕ ᐊᑐᕐᓂᐊᖅᑕᖓᓂᑦ 

Hᐋᒻᓚᒃᑯᑦ, ᐃᓛᒃ ᑕᕝᕙᓂ ᓄᓇᓕᒻᒥᑦ. 

ᐅᖃᖅᑎᑦᑎᔩ, ᐊᖏᖃᑎᒌᓐᓂᕐᒧᑦ ᑕᐃᒃᑯᐊ ᐃᓗᐊᓂ 

$90,000 ᑖᓐᓇ ᓱᓇᒧᑦ ᐊᑐᕐᓂᐊᕐᒪᖔᖅ 

ᐋᖅᑭᓱᖅᑕᐅᓪᓗᓂ ᓄᓇᓕᓐᓂ 

ᑕᐃᒪᓐᓇᐃᑦᑕᐅᓲᖑᒻᒪᑦ. ᑕᐃᓐᓇ 

ᐊᑐᖅᑕᐅᔪᓐᓇᕋᔭᖅᐳᖃᐃ ᐊᖅᑯᓯᐅᕈᑎᒧᑦ 

ᐱᕙᓪᓕᐊᓂᕐᒧᑦ ᐊᑑᑎᖃᕐᓂᐊᖅᐸᑦ, ᑕᐃᓐᓇ 

Hᐋᒻᓚᒃᑯᓐᓄᑦ ᑐᓂᔭᐅᓲᖅ ᑮᓇᐅᔭᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᖃᐅHᐃᕆᔭᖓ 

ᑐᑭHᐃᑦᑎᐊᖅᐸᕋ. ᐅᖃᖅᑎᑦᑎᔩ, ᑖᒃᑯᐊ ᑮᓇᐅᔭᖅ 

ᑕᐃᓐᓇ ᓇᓗᓇᐃᖅHᐃᒪᑦᑎᐊᖅᑕᕐᒪᑦ ᓄᓇᓕᐅᑉ 

ᑲᒪᒋᓂᐊᖅᑕᖓ Hᐋᒻᓚᐅᔫᑉ ᐱᕚᓪᓕᖅᑎᑦᑎᓂᕐᒧᑦ 

ᓄᓇᓕᐅᑉ ᐃᓗᐊᓂ ᒪᑯᓂᖓ 

ᓇᒻᒥᓂᕋᓛᖑᑉᐸᓪᓘᓐᓃᑦ ᖃᓄᖅ ᐊᔾᔨᒌᓐᖏᑦᑐᓄᑦ 

ᑕᐃᓐᓇ ᑐᕌᖓᑦᑎᐊᕐᒪᑦ ᐊᒻᒪᓗ ᐱᐅᒋᔭᐅᓪᓗᓂ 

ᓄᓇᓕᓐᓂᑦ. ᑖᓐᓇ ᐊᐱᖅᑯᑎᒋᔭᖓ ᑕᐃᑯᖓ 

ᐊᖅᑯHᐃᐅᕐᓂᕐᒧᑦ ᑐᕌᖓᓇᔭᕐᒪᖔᑦ ᑕᕝᕗᖓ 

ᓄᓇᓕᓐᓂ ᐊᔾᔨᒌᓐᖏᑦᑐᑦ ᐊᒥHᐆᒻᒪᑕ 

ᑲᒪᒋᔭᐅᑦᑕᖅᑐᑦ ᑕᕝᕘᓇ ᑮᓇᐅᔭᒃᑯᑦ, ᒫᓐᓇ ᑕᐃᒫᒃ 

ᐅᖃᐅᑎᔪᓐᓇᖅᐸᕋ. ᒪ’ᓇᓪᓗᐊᕕ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᖅ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᖃᐃ 

ᐊᖏᖃᑎᒋᔪᓐᓇᖅᐹᖓ ᑖᓐᓇ 

ᖃᐅᔨᒋᐊᓚᐅᖅᑳᕐᓗᓂᐅᒃ, ᓇᓗᓇᓐᖏᒻᒪᑦ ᑕᐃᒃᑯᐊ 

ᐱᓕᕆᔨᖁᑎᖏᑦ Hᐅᓇᒥᒃ ᐊᐱᖅᑯᑎᖃᕐᒪᖔᕐᒪ, 

ᖃᐅᔨᒋᐊᓚᐅᖅᑳᕐᓗᓂᐅᒃ ᐊᔪᕐᓇᓐᖏᑦᑑᓇᔭᕐᒪᖔᑦ 

ᐱᕚᓪᓕᕈᑎᔅᓴᒧᑦ ᐊᑐᕐᓂᐊᑐᐊᖅᐸᑦ ᐊᖅᑯᓯᐅᕈᑎᒧᑦ 

ᐃᑲᔫᑕᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᖃᖅᑎᑦᑕᕋᑦᑎᒍᐃᓛᒃ 

Hᐋᒻᓚᒃᑯᑎᒍᑦ ᑖᒃᑯᐊ ᐱᕙᓪᓕᐊᑎᑦᑎᔨᐅᔪᕐᓄᑦ 

ᐊᒻᒪᓗ Hᐊᓂᐊᒍᑦᑕᐅᖅ ᐱᕙᓪᓕᐊᓂᕐᒧᑦ, 

ᐊᔾᔨᒌᓐᖏᑦᑑᒻᒪᑎᒃ ᑖᒃᑯᐊ ᐃᓂᐊᖃᑖ ᑖᒃᑯᐊ 

ᑎᓕᔭᐅHᐃᒪᔪᑦ ᑮᓇᐅᔭᖃᖅᑎᑦᑕᕗᑦ 

ᐱᕙᓪᓕᐊᑎᑦᑎᓂᕐᒥᑦ, ᐱᕙᓪᓕᐊᔪᓕᕆᔨᐅᓂᕐᒥᒃ 

ᑮᓇᐅᔭᖃᖅᑎᑕᐅᒻᒥᒻᒪᑦ, ᑖᒃᑯᐊ ᐊᔾᔨᒌᓐᖏᑦᑑᒻᒪᑕ, 

ᑕᒪᑐᒥᖓ ᑐᑭᓯᑦᑎᐊᖁᓪᓗᒍ. 

 

ᑭHᐃᐊᓂ ᐊᐱᖅᑯᑎᒋᔭᖓ ᑕᑯᒋᐊᕈᓐᓇᖅᐸᕋ 

ᐊᒻᒪᓗ ᑕᐃᒃᑯᐊ ᑐᒃHᐃᕋᖅᑕᖏᑦ ᑐᑭHᐃᑦᑎᐊᕈᒃᑭᑦ  

ᐅᕝᕙᓘᓐᓃᑦ ᐊᑐᐊᒐᕐᒥᒃ ᐅᖃᖃᑎᒋᔫᓪᓗᐊᕈᒃᑯ 

ᑐᓂᔪᓐᓇᖅᑑᓪᓗᐊᖅᐸᕋ. ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᓄᑦ. (ᑐᓵᔨᑎᒍᑦ) 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᐅᖃᐅᓯᒃᑯᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

10. ᑭᐅᔾᔪᑏᑦ ᑮᓇᐅᔭᓕᕆᓂᕐᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 11. ᑐᔅᓯᕋᐅᑏᑦ 

ᐊᑎᓕᐅᖅᓯᒪᔪᑦ. 12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

ᑐᔅᓯᕋᐅᑕᐅᓚᐅᖅᑐᓄᑦ. 13. ᐅᓂᒃᑳᖏᑦ 

ᑲᑎᒪᔨᕋᓛᑦ, ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᐱᖁᔭᒃᓴᓂᑦ ᐊᓯᖏᓐᓂᓪᓗ ᐅᖃᐅᓯᖃᖅᑐᑦ. 

ᑲᑎᒪᔨᐅᔪᖅ ᐃᖃᓄᐃᑦ ᑕᓯᓗᒃᒧᑦ, ᒥᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 001 - 4(2): ᐅᓂᒃᑳᖅ 

ᕿᒥᕐᕈᔭᐅᓚᐅᕐᓂᖓᓄᑦ 2013-ᒥ 

ᐅᓂᑳᓕᐊᖑᔪᓄᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒧᑦ ᑲᓇᑕᒥ 

ᒪᓕᒐᓕᐅᕐᕕᒻᒧᑦ ᓄᓇᕗᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ 

ᐊᑦᑕᓇᖅᑕᐃᓕᑎᑕᐅᓂᖏᑦ ᐃᓕᓐᓂᐊᕐᕖᑦ 

ᐸᐃᕆᕖᓪᓗ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᑎᔩ, ᐅᐱᒍᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᐅᓂᒃᑳᓕᐊᖏᓐᓂᒃ ᑲᑎᒪᔨᕋᓛᑦ ᓇᐅᑦᑎᖅᓱᖅᑎᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ ᕿᒥᕐᕈᓇᒃᑕᐅᑎᓪᓗᒋᑦ 

2013−ᒥ ᐅᓂᒃᑳᓕᐊᖏᓐᓂ 

ᑕᒻᒪᖅᓯᒪᔪᖅᓯᐅᑎᖓᑦᑕ ᑲᓇᑕᒥ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᓄᓇᕗᒥ ᐱᓪᓗᒍ 

ᐃᓕᓐᓂᐊᖅᑐᓕᕆᓂᖅ ᓄᓇᕗᒥ ᐊᒻᒪ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᑦ ᐃᓕᓐᓂᐊᕐᕕᑦ 

ᐊᒻᒪᓗ ᐸᐃᕆᕕᑦ ᓄᓇᕗᒥ. 

 

ᐅᖃᖅᑏ, ᐃᖃᐅᒪᔪᒃᓴᐅᕗᑎᑦ ᑕᑉᑯᐊ 

ᑕᒻᒪᕐᓂᑯᓯᐅᖅᑎᐅᑉ ᐅᖃᐅᓯᒃᓴᖏ ᒪᓕᒐᓕᐅᕕᖕᒥ 

ᓄᕕᐱᕆ 19, 2013-ᒥ ᓴᕿᑕᐅᓚᐅᒃᓯᒪᖕᒪᑕ. 

ᑕᐃᒪᓕ ᑕᒻᒪᕐᓂᑯᓯᐅᖅᑎᐅᑉ ᓴᕿᑎᓚᐅᖅᑕᖏ 

ᕿᒥᒃᕈᐊᒃᑕᐅᒋᐊᖃᖃᓚᐅᕐᒥᖕᒪᑕ ᑲᑎᒪᔨᕋᓛᖏᓐᓄᑦ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᓴᕿᑎᑕᐅᓚᐅᒃᑐᓂᒃ 

ᐱᖁᔨᕗᖔᕈᑎᒃᑯᑦ ᒪᑦᓯ 6, 2014-ᒥ. 

 

ᑲᑎᒪᔨᐊᓚᑯᑦ ᑕᒻᒪᕐᓂᑯᓯᐅᖅᑎᐅᑉ 

ᑐᓴᒐᒃᓴᓕᐊᕆᓚᐅᒃᑕᖏ ᕿᒥᒃᕈᐊᒃᑕᐅᓚᐅᖅᐳᑦ 

ᐄᑉᐳ 1-ᒥᑦ ᐃᐳᕈ 3, 2014-ᒧᑦ. ᑕᑉᑯᐊ 

ᑲᑎᒪᑎᓪᓗᒋᑦ ᑭᓇᑯᑐᐃᓐᓇᐃᑦ ᑐᓴᕈᓯᕆᔨᓪᓗ 

ᐃᓚᐅᔪᖕᓇᓚᐅᒃᐳᑦ. ᓄᓇᕗᒥᐅᑦ ᑐᓴᔪᖕᓇᓚᐅᒃᑐᑦ 

ᑎᕕᑯᑦ ᐊᒻᒪᓗ ᑎᑎᕋᒃᓯᒪᔪᑦ ᑕᑯᔭᐅᔪᖕᓇᒃᖢᑎᒃ 

ᒪᓕᒐᓕᐅᕐᕕᐅᑉ ᖃᕆᑕᐅᔭᖏᓂ. 

 

ᐅᖃᖅᑏ, ᓴᖅᑭᑕᐅᓂᖏᑦ ᑖᒃᑯᐊ ᐅᓂᒃᑳᓕᐊᑦ 

ᓇᓗᓇᐃᖅᓯᕗᖅ ᒥᔅᑕ ᒪᐃᑯ ᕗᑯᓴᐅᑉ 

ᑐᒡᓕᕆᓕᖅᑕᖓᓂ ᓵᖓᓄᐊᖅᓯᒪᓕᕐᒪᑦ 

ᑲᑎᒪᔨᕋᓛᖁᑎᖏᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ 

ᓄᓇᕗᒥ. ᓇᓗᓇᐃᖅᓯᔪᒪᓪᓗᖓ, ᑭᓯᐊᓂ, ᑕᒪᓐᓇ 

ᓯᕗᓪᓕᖅᐹᕆᓚᐅᖏᒻᒪᒍ ᑎᑎᕋᕐᕕᖓᑦᑕ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐅᓂᒃᑳᓕᐅᕆᐊᒃᓴᖅ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᑦ 

ᒐᕙᒪᒃᑯᖏᑕ ᐃᓕᓐᓂᐊᕐᓂᓕᕆᓂᕐᒧᑦ 

ᐊᐅᓚᓂᕆᔭᖓᓄᑦ. 2007−ᖑᑎᓪᓗᒍ, 

ᑕᒻᒪᖅᓯᒪᔪᖅᓯᐅᖅᑎ ᓴᖅᑭᑦᑎᓚᐅᖅᓯᒪᔪᖅ 

ᐅᓂᒃᑳᓕᐊᖓᓂᒃ ᑮᓇᐅᔭᑎᒍᑦ ᐃᑲᔪᕈᑕᐅᕙᒃᑐᓂᒃ 

ᓄᓇᕗᒥ ᓯᓚᑦᑐᓴᕐᕕᖕᒥ ᐃᓕᓐᓂᐊᖅᑐᓄᑦ. 

 

ᐅᖃᖅᑏ, ᓇᓗᓇᐃᖅᓯᓚᐅᖅᑐᑦ ᓈᓚᖕᓂᖃᕐᓗᑎᒃ 

ᑲᑎᒪᓂᖃᖅᑎᓪᓗᒋᑦ ᑎᑎᕋᕐᕕᖓᑦ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐱᒋᐊᖅᓯᓚᐅᖅᓯᒪᖕᒪᑕ 

ᐊᑕᐅᓯᕐᒥᒃ ᐃᓗᐃᑦᑑᓈᕐᓗᒍ ᖃᐅᔨᓴᐃᓂᕐᒥᒃ 

ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕗᒥ. ᑭᓯᐊᓂᓕ, 

ᑕᐃᑦᓱᒪᓂ ᓯᕗᓪᓕᕐᒥ ᖃᐅᔨᓴᐃᓂᖃᖅᑎᓪᓗᒋᑦ, 

ᐅᓄᑲᓪᒪᒃᑐᓂᒃ ᐅᔾᔨᕈᓱᓕᕋᒥᒃ ᐃᓱᒫᓗᒍᑎᓂᒃ 

ᓴᖅᑭᑦᑎᓕᓚᐅᖅᑐᑦ ᐊᒃᑐᐊᓂᖃᖅᑐᓂᒃ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᓐᓂᒃ ᐊᒻᒪ 

ᐅᓗᕆᐊᓇᔾᔭᐃᖅᓯᒪᔭᕆᐊᖃᕐᓂᖏᓐᓂᒃ 

ᐃᓕᓐᓂᐊᕐᕕᐅᔪᑦ. ᑕᐃᒪᐃᒻᒪᑦ, 

ᑕᒻᒪᖅᓯᒪᔪᖅᓯᐅᖅᑎᑦ ᓈᓴᐃᓕᓚᐅᖅᑐᖅ 

ᖃᐅᔨᓴᐃᓪᓗᓂ ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᓐᓄᑦ 

ᐃᓕᓐᓂᐊᕐᑯᑦ, ᐸᐃᕆᕕᑦ ᐱᖃᓯᐅᑎᓪᓗᒋᑦ. ᑖᒃᑯᐊ 

ᐅᓂᒃᑳᓕᐊᑦ ᒪᕐᕉᓕᖅᑲᖓᔾᔪᑎᒋᓕᓚᐅᖅᑕᖓ.  

ᑲᑎᒪᔨᕋᓛᑦ ᖁᔭᓕᑦᑎᐊᖅᐳᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐱᓕᕆᓂᕆᓚᐅᖅᑕᖓᓄᑦ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᕐᒧᑦ ᑕᒪᒃᑯᐊ 

ᓴᖅᑭᒪᐅᕐᒪᒋᑦ ᐃᕐᖐᓐᓇᕐᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓄᑦ ᑭᐅᔭᐅᓪᓗᑎᒃ 

ᐱᔪᓐᓇᖅᓯᑐᐊᕋᒥᒃ. 

 

ᐅᖃᖅᑏ, ᐃᓕᑕᖅᓯᐅᒪᔪᒪᒐᒪ ᒐᕙᒪᐃᑦ 

ᐃᓕᓐᓂᐊᒃᑐᓕᕆᔨᖏᑕ ᐃᓚᐅᓂᕆᓚᐅᖅᑕᖏᓐᓂᒃ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᐱᓕᕆᕕᖓᓐᓂᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᑲᑎᒪᓂᖃᖅᑎᓪᓗᑕ ᐄᑉᐳᒥ. ᒪᓕᒡᓗᒋᑦ 

ᓇᓗᓇᐃᖅᑕᐅᓯᒪᔪᑦ ᐃᖅᑲᓴᐃᔭᖅᑎᖏᓐᓂᑦ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ, ᐱᓕᕆᕕᖕᒧᑦ 

ᐃᖅᑲᓇᐃᔭᖅᑎᐅᔪᑦ ᑭᐅᖃᑦᑕᓚᐅᖅᑐᑦ 

ᐊᐱᖅᑯᑕᐅᔪᓂᒃ ᑲᑎᒪᔨᓄᑦ ᐅᓄᕐᓂᖅᓴᓂᒃ ᐊᒻᒪ 

ᐅᓄᑲᓪᓚᒃᑐᓂᒃ ᑐᓴᒐᒃᓴᓂᒃ ᑐᓂᓯᓪᓗᑎᒃ 

ᐊᒃᑐᐊᓂᖃᖅᑐᓂᒃ ᓄᓇᕗᒥ ᐃᓕᓐᓂᐊᕐᓂᓕᕆᓂᐅᑉ 

ᐊᐅᓚᓂᖓᓄᑦ ᐊᒻᒪ ᐱᓕᕆᔾᔪᑎᖏᑦ ᐊᒻᒪᓗ 

ᒪᓕᒐᖁᑎᖏᑦ ᐊᑐᖅᑕᐅᔪᑦ ᐃᓕᓐᓂᐊᕐᕕᖕᒥ 

ᐱᖃᓯᐅᑎᓪᓗᑎᒃ ᐊᒻᒪ ᐸᐃᕆᕕᑦ ᓄᓇᕗᒥ 

ᐊᑦᑕᓇᔾᔭᐃᖅᑕᐅᓯᒪᖁᓪᓗᒋᑦ ᐊᒻᒪ 

ᐅᓗᕆᐊᓇᖅᑐᒦᖁᓇᒋᑦ. 

 

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑐᓂᔭᐅᒐᒥᒃ 

ᐊᔾᔨᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓐᓂᑦ ᐊᕐᕌᒍᓄᑦ ᑕᓪᓕᒪᓄᑦ 

ᐃᖅᑲᓇᐃᔭᕐᓂᐊᖅᑕᖏᓐᓄᑦ ᐸᕐᓇᐅᑎᖏᓐᓂᒃ 

ᓇᓗᓇᐃᖅᓯᓯᒪᓪᓗᑎᒃ ᐊᑐᖅᑕᐅᓂᐊᖅᑐᓂᒃ 

ᓯᕕᑭᑦᑐᒧᑦ, ᐊᑯᓐᓂᖅᓱᖅᑐᒧᑦ, ᐊᒻᒪᓯᕕᑐᔪᒧᑦ 

ᑐᕌᒐᒃᓴᖏᓐᓂᒃ ᑭᐅᓯᔾᔪᑕᐅᓂᐊᖅᑐᓂᒃ 

ᐱᔾᔪᑎᐅᔪᓂᒃ ᓴᖅᑭᑕᐅᓯᒪᔪᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑎᒍᑦ ᐊᒻᒪ 

ᕿᓚᓈᖅᐳᖅ ᐊᑯᓚᐃᑦᑐᒃᑯᑦ 

ᐅᓂᒃᑳᓕᐅᕐᕕᐅᖃᑦᑕᕐᓂᐊᕐᓂᖓᓂᒃ 

ᐱᕙᓪᓕᐊᓂᕆᔭᖏᓐᓂᒃ ᑐᕌᒐᒃᓴᑦ 

ᑎᑭᑕᐅᕙᓪᓕᐊᓂᖏᓐᓄᑦ. 

 

ᐅᖃᖅᑏ, ᐅᖃᒃᑲᓐᓂᕈᒪᓪᓗᖓ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ 

ᐊᑑᑎᖃᒻᒪᕆᖕᓂᐊᖅᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᕿᒥᕐᕈᓇᓕᖅᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ 

ᒪᓕᒐᖓᓂᒃ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᓕᖅᑎᑕᐅᓚᐅᖅᓯᒪᔪᖅ ᔪᓚᐃ 1, 2009−ᖑᑎᓪᓗᒍ. 

ᓈᓴᐅᑎᖓ 202.1 ᒪᓕᒐᖃᖅᑎᑦᑎᕗᖅ ᒪᓕᒐᓕᐅᖅᑎᑦ 

ᑲᑎᒪᔨᖏᑦ ᕿᒥᕐᕈᓇᖃᑦᑕᕆᐊᖃᕐᓂᖏᓐᓂᒃ 

ᒪᓕᒐᖏᓐᓂᒃ ᐊᒻᒪ ᐊᐅᓚᑕᐅᓂᕆᔭᖓᓂᒃ ᐱᖁᔭᕐᔪᐊᑉ. 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᑐᓂᓯᓯᒪᕗᖅ 

ᐱᒻᒪᕆᐅᔪᓂᒃ ᐊᒻᒪ ᑐᓴᐅᒪᑎᑦᑎᓪᓗᓂ 

ᑲᑎᒪᓂᕆᔭᐅᓚᐅᖅᓯᒪᔪᓂᒃ ᐄᑉᐳᒥ ᑲᑎᒪᔨᐅᖃᑕᐅᔪᑦ 

ᐃᓕᑉᐹᓪᓕᖁᓪᓗᒋᑦ ᐊᔾᔨᒌᖏᑦᑐᓂᒃ ᓴᖅᑭᑕᐅᓯᒪᔪᓂᒃ 

ᐃᓱᒪᒃᓴᖅᓯᐅᕈᑕᐅᔭᕆᐊᖃᓕᖕᓂᒃ 

ᑲᑎᒪᔾᔪᑎᖃᓕᖅᑎᓪᓗᒋᑦ ᒪᓕᒐᓕᐅᖅᑎᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓᓐᓂᒃ. 

 

ᐅᖃᖅᑏ, ᑕᒻᓇ ᑕᒻᒪᕐᓂᑯᓯᐅᒃᑎ 8-ᖑᔪᓂᒃ 

ᓴᕿᑎᑦᓯᓚᐅᒃᑐᖅ ᐱᖁᔨᕗᖓᕈᑎᓂᒃ. ᐅᑯᓇᓂ: 

 

 ᐱᕙᓪᓕᐊᑎᑕᐅᓂᖓ 

ᐊᑐᓕᖅᑎᑕᐅᕙᓪᓕᐊᑎᓪᓗᒍ ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ; 

 ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓴᐃᓂᖅ 

 ᑭᒃᑯᓕᒫᑦ ᐃᓚᐅᑎᑕᐅᓪᓗᑎᒃ ᐃᓕᓴᐃᓂᖅ 

 ᓴᓇᓂᖅ ᐃᓕᓴᐃᔨᓄᑦ ᐊᑐᒐᒃᓴᓂᒃ; ᐊᒻᒪ 

 ᓄᐊᑦᑎᓂᖅ, ᕿᒥᕐᕈᓂᕐᓗ ᐊᒻᒪ 

ᐅᓂᒃᑳᓕᐅᕐᓂᖅ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ 

ᒐᕙᒪᒃᑯᑦ ᐱᕙᓪᓕᐊᓂᕆᔭᖏᓐᓄᑦ 

ᐊᑐᓕᖅᑎᑦᑎᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔭᕐᔪᐊᖓᓐᓂᒃ. 

 

ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᓕᖓ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᓐᓄᑦ ᐃᓕᓐᓂᐊᕐᕕᑦ 

ᐊᒻᒪ ᐸᐃᕆᕕᑦ ᓴᖅᑭᑕᐅᓯᒪᒋᕗᑦ 8−ᓂᒃ 

ᐊᑐᓕᖁᔭᓕᐅᖅᓯᒪᓪᓗᑎᒃ. ᐅᑯᐊ 

ᐊᑐᓕᖁᔭᓕᐊᖑᓯᒪᔪᑦ ᑭᐅᓯᔾᔪᑕᐅᕗᑦ ᑖᒃᑯᓄᖓ: 

 

 ᐊᑯᓚᐃᓐᓂᖓ ᐃᓕᓐᓂᐊᕐᕕᑦ 

ᖃᐅᔨᓴᖅᑕᐅᖃᑦᑕᕐᓂᖏᑕ 

 ᐋᖅᑭᒃᓱᕆᐊᓕᑦ ᓱᕋᒃᓯᒪᔪᑦ 

ᓴᓇᔭᐅᖃᑕᖏᓂᖏᓄᑦ 

ᖃᐅᔨᓴᖅᑕᐅᓐᖏᓗᐊᖃᑦᑕᕐᒪᑕ ᓱᕋᒃᓯᒪᔪᑦ 

ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 

ᖃᐅᔨᓴᕈᑎᕕᓂᕐᓂ; 

 ᒪᓕᒐᖏᑦ, ᑐᑭᒧᐊᒍᑎᖏᑦ ᐊᒻᒪ ᐊᑐᐊᒐᖏᑦ 

ᓯᕗᒧᐊᒃᑎᑦᑎᑦᑎᐊᖁᓪᓗᒋᑦ 

ᐊᑦᑕᓇᖏᑦᑐᐃᓐᓇᖁᓪᓗᒋᑦ 

ᐃᓕᓐᓂᐊᕐᕕᓕᒫᓐ; 

 ᐃᓕᓐᓂᐊᖅᑎᑕᐅᓂᖏᑦ ᐃᓕᓐᓂᐊᕐᕕᖕᒥ 

ᐊᒻᒪ ᐸᐃᕆᕕᖕᒥ ᐃᖅᑲᓇᐃᔭᖅᑎᐅᔪᑦ; 

ᐊᒻᒪᓗ 

 ᐱᓕᕆᕕᐅᖃᑎᒌᖑᔪᑦ 

ᐅᖃᖃᑦᑕᐅᑎᖃᑦᑕᕐᓗᑎᒃ ᐊᒻᒪ 

ᐃᑲᔪᖃᑎᒌᒡᓗᑎᒃ. 

 

ᐅᖃᖅᑏ, ᑲᑎᒪᔨᕋᓛᑦ ᐊᖏᖃᑎᖃᖅᐳᑦ 

ᐊᑐᓕᖁᔭᓕᐊᕆᓯᒪᔭᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐊᒻᒪ ᓇᓗᓇᐃᖅᓯᕗᑦ ᒐᕙᒪᒃᑯᑦ ᓇᖕᒥᓂᖅ 

ᐊᖏᖃᑎᖃᖅᓯᒪᖕᒪᑕ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐊᑐᓕᖁᔭᓕᐊᖏᓐᓂᒃ. 

 

ᐅᖃᖅᑏ, ᑲᑎᒪᑎᓪᓗᒋᑦ ᒪᓕᒐᓕᐅᖅᑎᑐᐃᓇᐃᑦ 

ᐊᐱᕆᖃᑕᓚᐅᕐᒪᑕ ᐃᓱᒪᓗᑎᒥᓐᓂᒡᓗ 

ᓇᓗᓇᐃᖅᓯᖃᑕᕐᓗᑎᒃ ᒐᕙᒪᐃᑦ 

ᐊᐅᓚᑦᓯᔾᔪᓯᖏᓐᓂᒃ ᐊᑐᐊᒐᓂᒃ ᐊᒻᒪ 

ᐱᐅᓯᕆᔭᖏᓐᓂᒃ ᐊᒃᑐᐊᓂᖃᖅᑐᓂᒃ ᓄᓇᕗᒥ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᑕᐅᓂᖓᓄᑦ ᐊᒻᒪ 

ᐅᓄᑲᓪᓚᒃᑐᓂᒃ ᐱᔾᔪᑎᓂᒃ ᓴᖅᑭᑦᑐᖃᓚᐅᖅᑐᖅ 

ᑲᑎᒪᔨᕋᓛᑦ ᕿᒥᕐᕈᓇᒃᑎᓪᓗᒋᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᓐᓂᒃ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 

 

ᖃᐅᔨᒪᒐᑉᓯ ᓄᓇᕗᒥ ᐃᓕᓐᓂᐊᒃᑐᓕᕆᓂᐅᑉ 

ᐱᖁᔭᕐᔪᐊᖓ ᑲᔪᓯᑎᑕᐅᓚᐅᕐᒪᖕᒪᑦ 2008-ᒥ 

ᐊᒻᒪᓗ ᐊᑐᓕᖅᑎᑕᐅᓪᓗᓂ ᔪᓚᐃ 1, 2009-ᒥ 

ᓇᓗᓇᐃᔭᐃᓯᒪᑉᓗᓂ ᖃᓄᖅ ᐃᓕᓐᓂᐊᒃᑎᑦᓯᔾᔪᓯᖅ 

ᐊᕿᐅᒪᓂᐊᕐᒪᖓᑦ ᐊᒻᒪᓗ ᖃᓄᖅ 

ᐃᓕᓐᓂᐊᒃᑎᑦᓯᔪᒃᓴᐅᖕᒪᖓᑕ 

ᐃᓕᓴᐃᔨᑦ. 

 

ᐊᐱᖅᓱᖅᑕᐅᖃᑕᓕᕐᒪᑕ ᒐᕙᒪᑯᑦ 

ᐃᓕᓴᐃᔨᓕᕆᔨᖏ ᓇᓗᓇᕈᓐᓇᐃᓚᐅᖅᑐᖅ ᓱᓇᑦ 

ᓱᒃᑲᐃᓕᕈᑕᐅᕙᖕᒪᖓᑕ ᖃᓄᐃᒻᒪᓪᓗ 

ᑲᔪᓯᖁᔭᐅᓯᒪᔪᑦ ᐱᐊᓂᒡᕕᒃᓴᖏ 

ᑎᑭᐅᑎᔭᐅᔾᔭᖏᒪᖓᑕ. ᑕᒪᑯᐊ ᐱᔾᔪᑎᒋᑉᓗᒋᑦ, 

ᑕᑉᑯᐊ ᑲᑎᒪᔨᐊᓚᑦ ᑎᓕᐅᕆᕗᑦ ᐅᑯᐊ 

ᐊᑐᓕᖅᑎᑕᐅᖁᓪᓗᒋᑦ: 

 

1. ᓄᓇᕗᑦ ᒐᕙᒪᒋᔭᖏ ᐊᑕᖏᕐᓗᑎᒃ 

ᐱᓕᕆᖃᑎᒋᓗᒋᓪᓗ 

ᐱᓕᕆᖃᑎᒋᓪᓗᐊᑕᖅᑕᖏᓐᓂᒃ 

ᐱᓕᕆᕕᐅᔪᓂᒃ ᐊᒻᒪ ᑎᒥᐅᔪᑦ 

ᐱᓕᕆᕕᖁᑎᖏᓐᓂᒃ, ᓯᕗᓪᓕᐅᔾᔨᓗᑎᒡᓗ 

ᓴᓇᓂᕐᒥᒃ ᓴᓐᖏᔪᓂᒃ ᐊᒻᒪ 

ᓇᓗᓇᐃᖅᓯᒪᑦᑎᐊᖅᑐᓂᒃ ᑎᓕᓯᔾᔪᑎᐅᔪᓂᒃ 

ᐊᒃᑐᐊᓂᖃᖅᑐᓂᒃ ᐊᑐᖅᑕᐅᓂᖏᑕ ᐃᓄᐃᑦ 

ᐅᖃᐅᓯᖓ ᓄᓴᕗᑦ ᐃᓗᐊᓂ 

ᐃᔨᒋᓂᖅᓴᐅᓗᑎᒃ ᑎᑎᕋᕈᓯᕐᓂᒃ, ᑕᐃᒎᓯᕐᓂᒃ, 

ᐊᒻᒪ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᑎᒌᓐᖏᐊᕐᔪᖕᓂᒃᑯᑦ. 

 

ᑲᑎᒪᔨᐊᓚᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, 

ᐅᓄᖅᑐᓂᒃ ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ 

ᐅᖃᐅᓯᓕᕆᓂᕐᒧᑦ ᓴᖅᑭᑦᑎᓚᐅᖅᑐᑦ ᐱᓪᓗᒍ 

ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᒧᐊᒃᐸᓪᓕᐊᓂᕆᔭᖏᑦ ᐊᑐᓕᖅᑎᑦᑎᓪᓗᑎᒃ 

ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ. 

ᑕᐃᑦᓱᒪᓂ ᐊᒃᑐᖅᑕᐅᓚᐅᖅᓯᒪᖕᒪᑕ ᐅᖃᐅᓯᕐᓂᒃ 

ᐊᑐᕐᖢᑎᒃ ᐃᓕᓴᐃᖃᑦᑕᕐᓂᕆᓚᐅᖅᓯᒪᔭᖓᓐᓂᒃ 

ᑕᐃᑦᓱᒪᓂᑐᖃᖅ, ᐅᓪᓗᒥᒧᑦ ᑎᑭᓪᓗᒍ 

ᐊᔾᔨᒌᖏᓐᓂᕆᔭᖏᑦ ᐅᖃᓪᓚᒍᓐᓇᕐᓂᕆᔭᖏᑦ 

ᐃᓕᓐᓂᐊᖅᑎᑦ, ᐊᒻᒪᓗ ᐊᒡᒍᖅᑐᖅᓯᒪᓂᕐᒥᑦ 

ᐊᒡᒍᖅᑐᖅᓯᒪᓂᕐᒧᑦ ᐊᔾᔨᒌᖃᑦᑕᖏᑦᑐᑦ 

ᐅᖃᕈᓐᓇᕐᓂᕆᔭᐅᔪᑦ ᐃᓄᒃᑎᑐᑦ ᓄᓇᕗᑦ ᐃᓗᐊᓂ 

ᐃᓕᓐᓂᐊᕐᕕᖕᓂ, ᐊᒻᒪ ᐊᒃᓱᕈᖃᑦᑕᖅᐳᑦ ᓴᓇᓇᓱᒡᖢᑎᒃ 

ᐃᓄᒃᑎᑐᑦ ᐃᓕᓴᐅᑎᒃᓴᓂᒃ ᐊᒻᒪ 

ᐃᓕᓐᓂᐊᕈᑎᒃᓴᖏᓐᓂᒃ ᐊᔾᔨᒌᖏᑦᑐᑦ 

ᖁᕝᕙᓯᖕᓂᖃᖅᑐᑦ, ᑖᒃᑯᐊ ᐱᔾᔪᑎᐅᔪᑦ 

ᐊᒃᓱᕈᕐᓇᖃᑦᑕᖅᐳᑦ ᐃᓕᓐᓂᐊᖅᑎᑦᑎᒐᓱᐊᕐᖢᑎᒃ 

ᓄᓇᕗᑦ ᐃᓗᐊᓂ. 

 

ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᐳᑦ ᐃᓱᒫᓗᒍᑎᒥᖕᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦᑕ 

ᐱᓕᕆᐊᕆᖃᑦᑕᖅᑕᖏᓐᓂᒃ ᓴᓇᓇᓱᒃᑎᓪᓗᒋᑦ 

ᐃᓄᒃᑎᑐᑦ ᐃᓕᓴᐅᑎᒃᓴᓂᒃ ᐊᒻᒪ 

ᐃᓕᓴᐅᑎᖃᖅᑎᑦᑎᓂᕐᒥᒃ ᐊᔾᔨᒌᓂᒃ ᐅᖃᐅᓯᕐᒥᒃ 

ᐊᑐᕐᓗᑎᒃ ᑕᒪᒃᑯᐊ ᐊᔾᔨᒌᖃᑦᑕᖏᒻᒪᑕ 

ᑕᐃᒪᐃᑦᑐᓕᕆᔾᔪᑎᐅᔪᑦ ᓄᓇᕗᒥ. 

ᑐᓐᖓᕕᖃᑦᑎᐊᕆᐊᖃᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ 

ᐊᑐᐊᒐᑦ, ᐱᖃᓯᐅᑎᓪᓗᒍ ᓇᓗᓇᐃᖅᓯᒪᑦᑎᐊᖅᑐᒥᒃ 

ᑐᕌᒐᒃᓴᖃᕐᓗᑎᒃ ᐊᒃᑐᐊᓂᖃᖅᑐᑦ ᑎᑎᕋᐅᓯᕐᓄᑦ ᐊᒻᒪ 

ᐊᑐᖅᑕᐅᓂᖏᓐᓄᑦ ᐅᖃᐅᓯᖃᑎᒌᓐᖏᐊᕐᔪᒃᑯᑦ, ᐊᒻᒪ 

ᐃᑲᔪᖅᑐᐃᓂᖃᑦᑎᐊᕋᔭᖅᑐᖅ 

ᓴᓐᖓᒃᑎᑕᐅᒋᐊᖅᑎᓪᓗᒍ ᐃᓄᐃᑦ ᐅᖃᐅᓯᖏᑦ 

ᐊᑐᖅᑕᐅᓂᖏᓐᓂᒃ ᓄᓇᕗᑦ ᐃᓕᓐᓂᐊᕐᕕᖁᑎᖏᓐᓂ. 

ᑕᐃᒪᓕ ᑕᒪᓐᓇ ᐱᓕᕆᔭᐅᖏᑉᐸᑦ 

ᓯᕗᓪᓕᐅᔾᔭᐅᓯᒪᓗᓂ, ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᑦ ᐊᑦᑕᕐᓇᖅᑐᒦᒃᑲᔭᖅᐳᑦ 

ᑭᖑᕙᕆᐊᖅᑎᑦᑎᓯᒪᓂᕐᒥᒃ ᓯᕗᒧᐊᒍᓐᓇᑦᑎᐊᖅᑐᓂᒃ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓂᒃ ᒪᓕᒃᑕᐅᓗᑎᒃ 

ᐃᓕᓐᓂᐊᖅᑐᕆᓂᕐᒧᑦ ᒪᓕᒐᖅ. 

 

2. ᐃᓕᓐᓂᐊᒃᑐᓕᕆᔨᑯᑦ ᐱᓕᕆᕕᖓᑦ, 

ᑭᐅᔾᔪᑎᖃᖅᑎᓪᓗᒋᑦ ᐅᓂᒃᑳᓕᐊᓄᑦ ᐊᒻᒪ 

ᐊᑐᓕᖁᔭᓕᐊᖏᓐᓄᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ, ᐃᕐᖐᓐᓇᖅ 

ᓴᖅᑭᑦᑎᖁᓪᓗᒋᑦ ᖃᕆᑕᐅᔭᒃᑯᑦ  

ᓄᐊᑦᑎᕕᐅᓂᐊᖅᑐᒥᒃ ᐃᓕᓴᐃᔨᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪ ᐅᖃᐅᓯᕐᓄᑦ  

ᐊᔪᖏᑦᑕᕆᐊᖃᖅᑕᖏᓐᓄᑦ, 

ᕿᒥᕐᕈᓇᒃᑕᐅᖃᑦᑕᕐᓗᑎᒃ ᓄᐊᑕᐅᓯᒪᔪᑦ ᐊᒻᒪ 

ᐅᓂᒃᑳᓕᐅᕐᓗᑎᒃ ᒫᓐᓇᐅᔪᖅ 

ᖃᓄᐃᓕᖓᓕᕐᒪᖔᑕ ᐃᓕᓴᐃᔨᑦ 

ᐃᓕᓴᖅᑕᐅᓂᖏᑦ ᐊᒻᒪ ᐅᖃᓪᓚᒍᓐᓇᕐᓂᖏᑦ 

ᐅᖃᐅᓯᕐᒥᒃ. 

 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓈᓚᒃᑎᐅᓪᓗᑎᒃ, 

ᓇᓗᓇᐃᖅᓯᓚᐅᖅᑐᑦ ᐊᖑᒻᒪᑎᖁᓪᓗᒋᑦ ᒪᓕᒐᖏᓐᓂᒃ 

ᐅᖃᐅᓯᕐᓂᒃ ᐃᓕᓴᐃᔾᔪᑎᖃᕐᓂᕐᒧᑦ, ᑭᒃᑯᑐᐃᓐᓇᐃᑦ 

ᐊᔾᔨᒌᖏᑦᑐᓂᒃ ᐅᖃᕈᓐᓇᕐᓂᖃᐅᕐᒪᑕ ᐊᒻᒪ 

ᐃᓕᓴᐃᔨᐅᓯᒪᓂᖃᕐᖢᑎᒃ ᐃᖅᑲᓇᐃᔭᖅᑎᒋᔭᐅᔪᑦ 

ᐃᓕᓴᐃᔨᐅᓂᐊᕐᓗᑎᒃ ᓄᓇᕗᑦ ᐃᓗᐊᓂ. ᐃᓚᒋᓪᓗᒍ, 

ᓇᓗᓇᐃᖅᓯᒪᑦᑎᐊᖏᑦᑐᑦ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᐃᖃᑦᑕᕐᒪᖔᑕ, 

ᕿᒥᕐᕈᓇᒃᓯᖃᑦᑕᕐᒪᖔᑕ ᐊᒻᒪ ᓇᐅᑦᑎᖅᓱᐃᑎᓪᓗᒋᑦ 

ᐃᓕᓴᐃᑎᓪᓗᒋᑦ ᐃᓄᐃᑦ ᐅᖃᐅᓯᖏᓐᓂᒃ ᓄᓇᕗᑦ 

ᐃᓗᐊᓂ. 

 

ᑲᑎᒪᔨᕋᓛᑦ ᑕᑯᓐᓇᖅᐳᑦ ᓴᓇᑎᓪᓗᒋᑦ 

ᑐᓐᖓᕕᐅᓂᐊᖅᑐᒥᒃ ᐃᓕᓴᐃᔨᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ ᐊᒻᒪ ᐅᖃᐅᓯᕐᓂᒃ 

ᐅᖃᕈᓐᓇᕆᐊᖃᖅᑕᖏᓐᓂᒃ ᐊᑐᕐᓗᑎᒃ 

ᐱᐅᓯᒋᐊᖅᑎᑦᑎᔪᓐᓇᖅᑐᑦ ᑐᓂᓯᐅᖅᑲᐃᓂᕐᒥᒃ 

ᐱᓕᕆᔾᔪᑎᒃᓴᓂᒃ, ᐃᖅᑲᓇᐃᔭᖅᑎᒃᓴᓂᒃ ᐊᒻᒪ 

ᐱᓕᒻᒪᒃᓴᐃᓂᕐᒧᑦ ᐱᓕᕆᔾᔪᑎᐅᔪᓄᑦ. 

 

3. ᓄᓇᕗᑦ ᒐᕙᒪᒃᑯᖏᑦ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᐅᓯᐅᔪᓂᒃ 

ᓯᕗᒧᐊᑦᑎᐊᖁᓪᓗᒋ ᐃᓕᓐᓂᐊᕐᓂᕐᒥᖕᓂᒃ 

ᐱᔭᕇᖅᓯᔪᑦ ᓄᓇᕗᒥ ᓯᓚᑦᑐᓴᕐᕕᐅᑉ 

ᐃᓕᓴᐃᔨᕈᕆᐅᖅᓴᕐᓂᒧᑦ ᐃᓕᓐᓂᐊᖅᑐᑦ 

ᐊᖏᖅᓯᒪᐃᓐᓇᖁᓪᓗᒋᑦ 

ᐃᖅᑲᓇᐃᔭᕐᓂᐊᕐᓗᑎᒃ ᐃᓕᓴᐃᔨᐅᓂᕐᒥᒃ 

ᓄᓇᕗᒥ ᐃᓕᓐᓂᐊᕐᓂᕐᒥᖕᓂᒃ 

ᐱᔭᕇᖅᓯᓚᐅᖅᑎᓪᓗᒋᑦ. 

 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᐅᖃᓪᓚᒃᑎᓪᓗᒍ 

ᐅᓂᒃᑳᖅᖢᓂ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᐅᑉ 

ᑐᒡᓕᖓ ᐅᖃᓚᐅᖅᐳᖅ ᐊᒥᓱᑦ ᐃᓄᐃᑦ 

ᐃᓕᓐᓂᐊᖅᑎᑕᐅᓯᒪᔪᑦ ᐊᔪᖏᑦᓯᐊᖅᖢᑎᒡᓗ 

ᐃᓕᓐᓂᐊᕌᓂᒃᓯᒪᔪᑦ ᓄᓇᕗᒥ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᖅᓯᒪᔪᑦ ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᐳᑦ 

ᐊᓯᖏᓐᓄᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᓐᓄᓪᓗ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᖢᑎᒃ. ᑕᒪᓐᓇ 

“ᐊᖅᓵᖅᓯᓂᖅ ᐃᓕᓐᓂᐊᖅᓯᒪᔪᓂᒃ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᒃᑯᑕᖃᖅᑐᓂᒡᓗ ᐃᓄᖕᓂᒃ ᐃᓕᓴᐃᔨᓂᒃ 

ᐱᔾᔪᑎᒋᔭᐅᓗᐊᖅᓯᒪᖏᒻᒪᑕ 

ᐋᖅᓱᖅᑕᐅᓗᐊᖅᓯᒪᓇᓂᓗ ᖃᓄᐃᓕᐅᕈᑕᐅᓂᐊᕐᒪᖔᑦ. 

ᐃᓕᓐᓂᐊᖅᓯᒪᑦᓯᐊᖅᑐᑦ ᐃᓕᓴᐃᔨᐅᓕᖅᑐᑦ 

ᐃᓕᓐᓂᐊᖅᓯᒪᔪᑦ ᐱᒍᒪᔭᐅᑦᓯᐊᖅᐸᖕᒪᑕ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓄᑦ ᑎᒥᐅᔪᓄᓪᓗ, ᑕᐃᒪᓐᓇ 

ᐃᑲᔪᕐᓂᖃᓗᐊᖅᓯᒪᖏᑉᐳᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑎᓂᕐᒧᑦ.  

 

ᐃᓚᖏᑦ ᐆᒃᑐᑎᖃᓚᐅᖅᑐᑦ ᖃᓄᖅ 

ᑎᓕᐅᕆᔪᓐᓇᕐᒪᖔᑕ ᐃᓕᓴᐃᔨᓂᒃ 

ᐃᓕᓴᐃᔨᐅᖏᓐᓇᖁᓪᓗᒋᑦ ᐱᖃᓯᐅᔾᔨᓯᒪᓪᓗᑎᒃ 

ᒪᓕᒐᕐᓂᒃ ᐃᖅᑲᓇᐃᔭᕐᓂᕆᔭᖏᓐᓄᑦ ᐅᕝᕙᓗ 

ᒪᓕᒐᖃᕐᓗᑎᒃ ᐃᓕᓐᓂᐊᕇᖅᑎᓪᓗᒋᑦ 

ᐊᑐᖅᑕᐅᔪᒃᓴᓂᒃ, ᑳᓐᑐᕌᓄᑦ ᐊᖏᖃᑎᒌᒍᑎᖃᕐᓗᑎᒃ 

ᐊᒃᑐᐊᓂᖃᕐᓗᑎᒃ ᐊᑭᓕᖅᑕᐅᓂᕐᒧᑦ ᐊᒻᒪ ᐊᓯᖏᓐᓄᑦ 

ᐃᑲᔪᖅᓯᔾᔪᑎᐅᔪᑦ ᐅᕝᕙᓗ ᒪᓕᒐᖃᕐᓗᑎᒃ 

ᐃᓚᒋᐊᖅᑕᐅᓯᒪᓗᑎᒃ ᐱᔫᒥᓵᕈᑎᒃᓴᐅᔪᑦ. 

 

4. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐃᕐᖐᓐᓇᖅ ᖃᐅᔨᒋᐊᖁᓪᓗᒋᑦ 

ᐅᓄᕐᓂᕆᔭᖏᓐᓂᒃ ᒪᕐᕉᖕᓂᒃ ᐅᖃᐅᓰᖕᓂᒃ 

ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᓂᒃ 

ᐃᖅᑲᓇᐃᔭᖅᑎᑖᖑᔭᕆᐊᖓᖃᖅᑐᓂᒃ, 

ᐊᑐᖅᑕᐅᓂᐊᖅᑐᓄᑦ ᓯᕕᑭᑦᑐᒧᑦ ᐊᒻᒪᓗ 

ᐊᑯᓐᓂᖅᓱᖅᑐᒧᑦ, ᐃᓕᓴᐃᔪ406ᓇᖁᓪᓗᒋᑦ 

ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ 

ᐱᖁᔭᕐᔪᐊᖓᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ. 

 

ᑲᑎᒪᔨᕋᒫᑦ ᑲᑎᒪᑎᓪᓗᒋᑦ ᓇᓗᓇᕈᓐᓃᓚᐅᖅᐳᖅ 

ᐃᖅᑲᓇᐃᔭᕐᕕᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑎᑎᔪᓐᓇᕐᒪᑕ ᐃᓄᒃᑎᑐᑦ ᐊᑐᐃᓐᓇᐅᒃᐸᑕ 

ᑕᒪᒃᑯᐊ ᐃᓕᓴᐃᔨᒃᓴᐅᓂᕐᒧᑦ ᐃᓄᒃᑎᑐᑦ 

ᐅᖃᕈᓐᓇᖅᑐᑦ ᐊᑐᐃᓐᓇᐅᒃᐸᑕ. ᖃᐅᔨᓴᖅᓯᒪᕗᑦ 

ᐅᓂᒃᑳᓕᐅᖅᓯᒪᕗᓪᓗ ᑕᐃᒪᓐᓇ 

ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓄᑦ 

ᐃᓕᓐᓂᐊᖅᑎᑎᔨᒃᓴᑦ ᐃᓄᒃᑎᑐᑦ. 

ᐅᖃᖅᑐᖃᓚᐅᖅᖢᓂᓗ ᑕᐃᒪᓐᓇ 

ᐃᓕᓐᓂᐊᖅᑎᑎᖃᑦᑕᖏᓗᐊᖅᑐᒃᓴᐅᖕᒪᑕ. ᑕᐃᒪᓐᓇ 

ᓇᓚᐅᑦᓵᖃᑦᑕᕆᐊᖃᕐᒪᑕ ᖃᑦᓯᓂᒃ ᐃᓕᓴᐃᔨᒃᓴᓂᒃ 

ᐃᓕᓐᓂᐊᖅᑎᑎᓂᐊᕐᒪᖔᑕ ᓄᓇᕗᒥ ᐃᓕᓐᓂᐊᕐᕕᖕᓂ 

ᐱᔭᐅᒋᐊᖃᖅᑐᓂᒃ ᑕᐃᒪᓐᓇ ᓇᓗᓇᐃᖅᓯᓗᑎᒃ 

ᖃᑦᓯᓂᒃ ᐃᓕᓐᓂᐊᖅᑎᑎᔨᑖᕆᐊᖃᕐᓂᖏᓐᓄᑦ 

ᐃᓄᒃᑎᑐᑦ ᐃᓕᓐᓂᐊᖅᑎᑎᓂᐊᖅᑐᓂᒃ ᒫᓐᓇ ᑖᒃᑯᓇᓂ 

ᐱᖁᔭᓂ ᑕᐃᒪᓐᓇ ᐋᖅᑭᒃᓯᒪᒃᐸᑕ ᑭᓯᐊᓂ.  

 

5. ᐃᓕᓐᓂᐊᖅᑐᓕᕆᔨᒃᑯᑦ ᖃᑦᓯᑐᖃᑦᑕᕐᓂᖓᓄᑦ 

ᓇᓗᓇᐃᔭᐃᒋᐊᖃᖅᐳᑦ 

ᐱᕙᓪᓕᐊᑎᑎᓂᐊᕐᓗᓂ ᐊᔾᔨᒌᖏᑦᑐᓂᒃ  

ᐃᓕᓐᓂᐊᖅᑎᑎᓂᕐᒧᑦ ᐃᓕᓐᓂᐊᖅᑎᑎᓗᑎᒃ 

ᐸᕐᓇᐃᓗᑎᒃ ᐃᓕᓴᐃᔨᐅᓂᐊᖅᑐᓄᑦ ᕿᓚᒥ 

ᐱᓕᕆᐊᖃᕐᓗᑎᒃ ᐸᕐᓇᒃᓯᒪᑦᓯᐊᖁᓪᓗᒋᑦ 

ᐸᕐᓇᒃᓯᒪᔪᓪᓗ ᑐᓂᓗᒋᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᕿᒥᕐᕈᓕᖅᐸᑕ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓂ. 

 

ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ, ᑲᑎᒪᔨᕋᓛᑦ 

ᐃᔨᒋᓂᖅᓴᐅᓚᐅᖅᑐᑦ ᐅᓄᑲᓪᓚᒃᑐᓄᑦ 

ᐱᒻᒪᕆᐅᑎᐅᔪᓄᑦ ᐊᒃᑐᐃᓂᖃᕐᓂᐊᖅᑐᓄᑦ 

ᓯᕗᒧᐊᑦᑎᐊᕆᐊᖃᕐᓂᖓᓂᒃ ᐃᓕᓐᓂᐊᖅᑎᑦᑎᓂᖅ 

ᓄᓇᕗᑦ ᐃᓗᐊᓂ. ᑖᒃᑯᐊ ᐊᑐᐊᒐᑦ ᐊᒻᒪ ᐱᐅᒻᕆᔭᐅᔪᑦ 

ᐊᒃᑐᐊᓂᖃᖅᑐᑦ ᑭᒃᑯᓕᒫᓐ ᐃᓚᐅᑎᓪᓗᒋᑦ 

ᐃᓕᓴᐃᓂᕐᒧᑦ ᐊᑐᖅᑕᐅᓯᒪᓕᖅᑐᖅ ᓄᓇᕗᒥ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓂ, ᑕᐃᒪᓐᖓᑦ 

ᓄᓇᕗᑦ ᐱᓐᖑᖅᑎᑕᐅᓚᐅᖅᓯᒪᑎᓪᓗᒍ, ᐱᖁᔭᕐᔪᐊᓄᑦ 

ᐃᓕᔭᐅᓯᒪᓚᐅᖏᒻᒪᑕ ᑭᓯᐊᓂ ᐱᖃᓯᐅᔾᔭᐅᓕᓚᐅᖅᑐᑦ 

ᐃᓚᖓ 6−ᒥ ᒫᓐᓇᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᓂ. ᐊᔾᔨᑲᓴᒋᓪᓗᓂᒋᑦ ᒪᓕᒐᖏᑕ 

ᐃᓕᓴᐃᓂᕐᒧᑦ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ, 

ᑕᐃᒪᓕ ᑭᒃᑯᓕᒫᓐ ᐃᓚᐅᑎᑕᐅᓗᑎᒃ ᐃᓕᓴᐃᓂᖅ 

ᓯᕗᒧᐊᑦᑎᐊᖁᓪᓗᒍ ᓄᓇᕗᒥ ᐃᓕᓐᓂᐊᕐᓂᓕᕆᓂᒃᑯᑦ, 

ᑮᓇᐅᔭᖃᖅᑎᑦᑎᖃᑦᑕᕆᐊᖃᕐᓂᐊᖅᑐᑦ 

ᐱᓕᒻᒪᒃᓴᕈᑎᒃᓴᓄᑦ, ᐃᓕᓴᐅᑎᒃᓴᓄᑦ ᐊᒻᒪ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᓂᒃ 

ᑎᑭᐅᑎᑦᑎᐊᕈᓐᓇᖁᓪᓗᒋᑦ ᒪᓕᒐᖏᓐᓂᒃ 

ᓴᓇᔭᐅᓯᒪᔪᓂᒃ ᐱᖁᔭᕐᔪᐊᑎᒍᑦ. 

 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒡᒋᖅᑐᒥ ᕿᒥᕐᕈᓂᒃᓴᖓᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᑉᕐᔪᐊᓂᒃ 

ᐱᕕᒃᓴᖃᕐᕕᐅᑦᑎᐊᕐᓂᐊᖅᑐᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᑭᖏᓐᓂᒃ, ᐃᑲᔪᕈᑎᓂᒃ 

ᐊᒻᒪ ᐊᒃᓱᕈᕈᑕᐅᔪᓂᒃ ᓴᖅᑭᓯᒪᔪᓂᒃ ᑭᒃᑯᓕᒫᓐ 

ᐃᓚᐅᑎᑕᐅᓗᑎᒃ ᐃᓕᓐᓂᐊᑐᓕᕆᓂᕐᒧᑦ ᒪᓕᒐᖏᑎᒍᑦ. 

 

6. ᐃᓕᓐᓂᐊᖅᑐᓕᕆᔨᒃᑯᑦ 

ᐅᔾᔨᖅᑐᑦᓯᐊᕆᐊᖃᖅᐳᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ, ᒪᓕᒡᓗᒋᑦ ᐱᖁᔭᕐᔪᐊᑦ 

ᐃᓚᖓᓃᑦᑐᑦ 126 ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᓂ, ᓴᖅᑭᑎᑕᐅᖃᑦᑕᕆᐊᖃᖅᐳᑦ 

ᓈᒻᒪᓈᕐᓗᑎᒃ ᐊᒻᒪᓗ, ᐃᓕᓐᓂᐊᖅᑐᓕᕆᒡᒃᑯᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂ 

ᐅᖃᖅᓯᒪᔪᖅᑕᖃᖃᑦᑕᕐᓗᓂ 

ᐊᑐᓕᖅᑎᑕᐅᓂᐊᕐᓂᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᐅᔪᖅ ᑭᖑᕙᖅᓯᒪᓪᓗᑎᒃ ᓴᓇᔭᐅᖃᑦᑕᕐᓂᖏᑦ 

ᐊᒻᒪ ᓴᖅᑭᑕᐅᖃᑦᑕᕐᓂᖏᑦ ᐅᓂᒃᑳᓕᐊᑦ ᓱᓕ 

ᐃᓱᒫᓗᒍᑕᐅᕗᑦ. ᓈᓴᐅᑎᖓ 126 (1) 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐱᕕᖃᖅᑎᑦᑎᕗᖅ ᒥᓂᔅᑕ ᐃᒪᐃᓕᐅᕆᐊᖃᕐᓗᓂ, 

ᐃᓗᐊᓂ ᑕᖅᑭᑦ 12 ᐃᓗᐊᓂ ᑭᖑᕐᖓᒍᑦ 

ᐃᓕᓐᓂᐊᕐᓇᖅ ᐃᓱᓕᓚᐅᖅᑎᓪᓗᒍ ᐊᕐᕌᒍᑕᒫᓐ, 

ᓴᓇᖃᑦᑕᕆᐊᖃᖅᐳᑦ ᐅᓂᒃᑳᓕᐊᓂᒃ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓ ᐱᓪᓗᒍ ᓄᓇᕗᒥ. 

2009-2010-ᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐅᖃᐅᓯᖃᖅᑐᑦ ᓄᓇᕗᒥ 

ᓴᖅᑭᑕᐅᓚᐅᖅᓯᒪᕗᑦ ᕖᕝᕗᐊᕆ 26, 2013−ᒥ. ᑖᒃᑯᐊ 

2010-2011 ᐊᒻᒪ 2011-2012−ᒥ ᐅᓂᒃᑳᓕᐊᑦ 

ᐊᕐᕌᒍᑕᒫᖅᓯᐅᑎᑦ ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 13, 

2013-ᖑᑎᓪᓗᒍ. 

 

ᒪᓕᒡᓗᒍ ᓇᓗᓇᐃᖅᑕᐅᓯᒪᓂᕆᔭᖓ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᕐᕕᖓᓐᓂ, 

ᑭᖑᕙᖅᓯᒪᓪᓗᑎᒃ ᐅᓂᒃᑳᓕᐊᖑᖃᑦᑕᖅᑐᑦ ᐱᓪᓗᒋᑦ, 

ᐱᒻᒪᕆᐅᕗᖅ ᐊᑲᐅᓐᖏᓕᐅᕈᑎᑦ ᐃᕐᖐᓐᓇᖅ 

ᓇᓗᓇᐃᖅᑕᐅᖃᑦᑕᖁᓪᓗᒋᑦ 

ᐱᓕᕆᔭᐅᑲᐅᑎᒋᖃᑦᑕᕐᓂᐊᕐᒪᑕ ᐃᕐᖐᓐᓇᖅ 

ᐅᑕᖅᑭᖏᓪᓗᑎᒃ. ᕿᒥᕐᕈᓪᓗᒋᑦ ᐱᓕᕆᕕᐅᑉ 

ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᖏᑦ 

ᑭᖑᕙᖅᓯᒪᓐᖏᑎᓪᓗᒋᑦ ᓴᖅᑭᑕᐅᑎᓪᓗᒋᑦ 

ᒪᓕᒐᓕᐅᖅᑎᓄᑦ ᕿᒥᕐᕈᓇᒃᑕᐅᑦᑎᐊᕈᓐᓇᕐᒪᑕ 

ᓇᐅᑦᑎᖅᓱᐊᕆᔭᐅᓗᑎᒡᓗ ᐱᕙᓪᓕᐊᓂᕆᔭᖓ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᑕ ᐊᒻᒪ 

ᐃᑲᔪᖅᑐᐃᑦᑎᐊᕐᓂᖅᓴᐅᔪᓐᓇᖁᓪᓗᒋᑦ ᐱᓕᕆᕕᐅᑉ 

ᐱᓕᕆᐊᕆᔭᖏᓐᓂᒃ. 

 

7. ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᓯᕋᒃᑎᒃᑯᓪᓗ 

ᐱᓕᕆᖃᑎᒌᖏᓐᓇᖅᐳᑦ 

ᖃᐅᔨᓴᕈᑎᖃᖅᖢᑎᒃ ᖃᐅᔨᓴᕈᓯᑦ 

ᐃᓕᖁᓯᕆᔭᐅᔪᓪᓗ ᐊᑐᖅᑕᐅᖁᓪᓗᒋᑦ 

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ 

ᖃᓄᑐᐃᓐᓇᖅ ᐃᓕᓐᓂᐊᕐᕕᑦ ᑕᐃᒪᓐᓇ 

ᐱᖃᑦᑕᕐᓂᐊᖅᐳᑦ ᐊᑲᐅᖏᓕᐅᕈᑎᒋᔭᐅᔪᓪᓗ 

ᑲᒪᒋᔭᐅᑦᓯᐊᖁᓪᓗᒋᑦ 

ᐱᓕᕆᐊᕆᔭᐅᑲᐅᑎᒋᓗᑎᒃ.  

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, 

ᑲᑎᒪᔨᕋᓛᖑᖃᑕᐅᔪᑦ ᖃᐅᔨᓚᐅᖅᑐᑦ ᐅᓄᖅᑐᑦ 

ᐃᓕᓐᓂᐊᕐᕕᑦ ᐸᐃᕆᕕᓪᓗ 

ᖃᐅᔨᓴᖅᑕᐅᖃᑦᑕᕐᓂᖏᒻᒪᑕ 

ᖃᐅᔨᓴᖅᑕᐅᔭᕆᐊᖃᓕᕋᓗᐊᕐᖢᑎᒃ ᐊᒻᒪ 

ᓱᕋᒃᓯᒪᔪᓂᒃ ᐅᖃᐅᓯᖃᕋᓗᐊᖅᑎᓪᓗᒋᑦ,  

ᖃᐅᔨᒋᐊᕆᓂᕐᒧᑦ ᐃᖏᕐᕋᓂᕐᒥᒃ ᐱᑕᖃᓚᐅᖏᒻᒪᑕ 

ᒐᕙᒪᒃᑯᑦ ᑕᒪᒃᑯᐊ ᓱᕋᒃᓯᒪᔪᑦ ᓴᓇᔭᐅᖃᑦᑕᖁᓪᓗᒋᑦ. 
 

ᐃᓕᓴᖅᓯᒐᓗᐊᖅᑎᓪᓗᒋᑦ ᐊᒥᒐᖅᓯᓂᖏᓐᓂᒃ 

ᐃᓕᓐᓂᐊᖅᓯᒪᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᖃᖏᓐᓂᖏᓐᓄᑦ ᐊᒻᒪ 

ᐊᔪᖏᔾᔪᑎᒋᔭᕆᐊᖃᖅᑕᖏᓐᓄᑦ ᐱᔾᔪᑎᐅᔪᑦ ᑕᒪᑐᒧᖓ 

ᐊᑲᐅᓐᖏᓕᐅᕈᑎᖃᓗᐊᓕᓚᐅᕐᒪᑕ, 

ᓇᓗᓇᐃᖅᓯᓚᐅᖅᑐᑦ 

ᐊᑦᑕᕐᓇᖅᑐᒦᑦᑕᕆᐊᖃᖏᓐᓂᖏᑦ ᓱᕈᓯᑦ ᐊᒻᒪ 

ᐃᖅᑲᓇᐃᔭᖅᑎᑦ ᑕᒪᓐᓇ ᐱᒻᒪᕆᐅᓂᖓᓂᒃ, ᐊᒻᒪ 

ᐊᑲᐅᓐᖏᓕᐅᕈᑎᐅᔪᑦ ᐃᕐᖐᓐᓇᖅ 

ᑲᒪᒋᔭᐅᑲᐅᑎᒋᖃᑦᑕᕆᐊᖃᖅᑐᑦ. ᑲᑎᒪᔨᕋᓛᑦ 

ᐃᓕᓴᖅᓯᕗᑦ ᐃᕐᖐᓐᓇᖅ ᐊᐅᓚᔾᔭᐃᖃᑦᑕᕆᐊᖃᕐᒪᑕ 

ᑭᐅᓯᓗᑎᒃ ᑐᖏᓕᕆᔭᖏᑦ ᒥᓂᔅᑕᐅᑉ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᑐᓴᖅᑭᑕᐅᓯᒪᓕᖅᑐᑦ 

ᑎᑎᕋᕐᕕᖓᓐᓂᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑕᐃᑦᓱᒪᓂ 

ᑖᒃᑯᐊ ᐅᓂᒃᑳᓕᐊᑦ ᓴᖅᑭᑕᐅᓚᐅᖅᑳᖏᑎᓪᓗᒋᑦ 

ᑐᓴᖅᑭᑕᐅᓚᐅᖅᓯᒪᔪᑦ. 
 

8. ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ, 

ᓴᐳᒻᒥᔭᐅᒋᐊᖃᖅᑐᑦ ᐱᔨᑦᓯᕋᖅᑎᒃᑯᖏᓐᓄᑦ 

ᐊᒻᒪ ᐱᖁᑎᑦ ᓴᐳᒻᒥᔭᐅᒋᐊᖃᕐᓂᖏᓐᓄᑦ 

ᐱᖁᑎᑦ ᐊᐅᓚᑕᐅᓂᖏᓐᓄᑦ 

ᐱᓕᕆᔨᖏᓐᓄᓪᓗ, ᐊᒻᒪ ᐱᓕᕆᖃᑎᖃᕐᓗᑎᒃ 

ᐊᖓᔪᖄᒥᒃ ᖃᑦᑎᕆᔨᒃᑯᓐᓂ 

ᐱᓕᕆᖃᑎᒌᒋᐊᖃᖅᐳᑦ 

ᓴᓐᖏᓕᖅᑎᖅᑐᖅᑕᐅᓗᑎᒃ 

ᐊᑐᖅᑕᐅᖃᑦᑕᖅᑐᑦ 

ᐃᓕᖁᓯᕆᔭᐅᖃᑦᑕᖅᑐᓪᓗ, ᓲᕐᓗ 

ᓇᓗᓇᐃᔭᑦᓯᐊᖅᓯᒪᓗᒋᑦ 

ᖃᐅᔨᓴᖅᑕᐅᓐᓂᕆᔭᐅᖃᑦᑕᖅᑐᑦ 

ᐊᑐᖅᑕᐅᓂᖅᓴᐅᖃᑦᑕᕐᓗᑎᒃ, 

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ 

ᐃᓕᓐᓂᐊᕐᕕᑦ ᓄᑕᖃᓄᓪᓗ ᐸᐃᕆᕕᑦ ᐊᒻᒪ 

ᑐᓴᖅᑎᑎᔾᔫᒥᖃᑦᑕᖁᓪᓗᒋᑦ 

ᑕᐃᒪᓐᓇᐃᓕᐅᕈᑕᐅᖃᑦᑕᖅᑐᑦ.  
 

ᑲᑎᒪᔨᕋᓛᑦ ᑲᑎᒪᑎᑦᓯᑎᓪᓗᒋᑦ, ᐅᔾᔨᕈᓱᒃᑐᖃᓚᐅᖅᐳᖅ 

ᑕᐃᒪᓐᓇ ᒪᓕᒐᖃᕋᓗᐊᖅᑎᓪᓗᒍ ᖃᐅᔨᓴᖃᑦᑕᕐᓂᕐᒥᒃ 

ᐊᑐᕐᔫᒥᒋᐊᖃᕐᓂᕐᒥᒃ ᐋᖅᑭᒃᓯᒪᓪᓗᑎᒡᓗ ᐱᖁᔭᕐᔪᐊᓂ, 

ᑭᓯᐊᓂ ᓇᓗᓇᐃᖅᓯᓯᒪᖏᑉᐳᑦ ᖃᑦᓰᖅᑕᕐᓗᑎᒃ 

ᖃᐅᔨᓴᖃᑦᑕᕆᐊᖃᕐᓂᖏᓐᓄᑦ. ᐊᒻᒪ 

ᐱᑕᖃᕆᐊᖃᖅᐳᖅ ᓇᓗᓇᐃᖅᓯᔾᔪᑎᓂᒃ 

ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ ᐊᒻᒪᓗ 

ᓇᓗᓇᐃᖅᓯᒪᑦᑎᐊᖅᑐᒥᒃ ᑎᓕᓯᔾᔪᑎᖃᕈᓐᓇᕐᓗᑎᒃ 

ᑭᐅᔭᐅᔪᓐᓇᕐᓂᐊᕐᒪᑕ ᐊᑲᐅᓐᖏᓕᐅᕈᑎᐅᔪᑦ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᕐᒧᑦ ᐱᔾᔪᑎᐅᔪᑦ 

ᑐᓂᔭᐅᖃᑦᑕᕐᓗᑎᒡᓗ ᑎᑎᖅᑲᑦ ᐃᓘᓐᓇᖏᓐᓄᑦ 

ᐃᓚᐅᔪᓄᑦ. 

ᐅᖃᖅᑏ, ᐅᖃᐅᓯᒃᓴᒃᑲ ᐱᐊᓂᒃᐳᑦ ᐊᒻᒪ 

ᑲᑎᒪᔨᕋᓛᑦ ᒪᓕᒡᓗᑎᒃ ᒪᓕᒐᐃᑦ ᐃᓚᖏᓐᓂᒃ 

91(5), ᑐᒃᓯᕋᐅᑎᖃᖅᐳᑦ ᒐᕙᒪᒃᑯᑦ 

ᓴᖅᑭᑎᑎᒋᐊᖃᕐᓂᖏᓐᓄᑦ ᓇᓗᓇᐃᔭᖅᓯᒪᔪᓂᒃ 

ᑭᐅᔾᔪᑎᓂᒃ ᐅᓂᒃᑳᓄᑦ ᐅᓪᓗᐃᑦ 120 

ᐊᓂᒍᓚᐅᖏᓐᓂᖏᓐᓂ. 

 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᐅᓂᒃᑳᑦ 

ᑲᑎᒪᔨᕋᓛᓄᑦ ᐱᔭᐅᖁᓪᓗᒋᑦ ᑲᑎᒪᕕᐅᑉ ᐃᓗᐊᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᓅᑦᓯᒋᐊᖅᑐᖅ ᑲᑎᒪᔨᕋᓛᒃᑯᑦ ᐅᖃᐅᓯᕆᔭᖏᑦ 

ᓈᒻᒪᒋᔭᐅᖁᓪᓗᒋᑦ ᑲᑎᒪᔨᓄᑦ. ᓈᒻᒪᓴᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᓴᖅᑕᐅᔪᖅ ᒪᓕᒐᓕᐅᖅᑎᓄᑦ. 14. ᓴᖅᑭᑎᑦᑎᓂᖅ 

ᐸᐃᑉᐹᓂᒃ. ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 016 - 4(2): ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ 2009-10 

(ᐅᑲᓕᖅ) 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᐅᓪᓗᒥ ᑲᑎᒪᕕᔅᓯ 

ᓵᖓᓅᖅᓯᒍᓐᓇᖅᓯᓕᕐᒥᒐᒪ ᑖᓐᓇ ᐊᕐᕌᒍᑕᒫᖅᓯᐅᑎ 

ᑖᒃᑯᓂᖓ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ 

ᑲᑎᒪᔨᖏᓐᓂᑦ ᐊᕐᕌᒍᑕᒫᖅᓯᐅᑎᒥᓂᒃ 2009-10-ᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 14. ᓴᖅᑭᑎᑦᑎᓂᖅ 

ᐸᐃᑉᐹᓂᒃ. ᐱᖃᖅᑐᖓᑦᑕᐅᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 017 - 4(2): 

ᐅᖃᖅᑎᐅᑉ ᑎᑎᕋᖅᓯᒪᔪᖁᑎᖏᑦ ᒪᓕᒐᑎᒍᑦ 

ᓴᖅᑭᑦᑕᕆᐊᖃᖅᑐᓂᑦ (ᐅᖃᖅᑎ) 

 

ᖁᔭᓐᓇᒦᒃ ᒪᓕᒐᓕᐅᖅᑎᑦ ᐅᓪᓗᒥ ᓴᖅᑭᖅᑎᒍᒪᔪᖓ 

ᑖᒃᑯᐊ ᓄᑖᖑᓂᖓ ᓈᒻᒪᑦᑐᖅ ᒪᐃ 30, 2014 

ᒪᓕᓪᓗᒍ. 

 

15. ᓅᑦᓯᒋᐊᕈᑎᓂᒃ ᓇᓗᓇᐃᖅᑎᕆᓂᖅ. 

ᒪᓕᒐᓕᐅᖅᑎ ᐃᖃᓗᐅᒃᑑᑦᓯᐊᒧᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 004 - 4(2): ᑎᒃᑯᐊᖅᑕᐅᓂᖓ 

ᑭᒡᒐᑐᖅᑐᒃᓴᖅ ᓱᕈᓯᕐᓄᑦ ᐃᓅᓱᒃᑐᓄᓪᓗ - 

ᖃᐅᔨᒃᑲᐃᒍᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒪ ᖃᐅᔨᒪᖁᔨᔪᖓ 

ᐱᓇᔪᐊᖑᓕᖅᐸᑦ ᔫᓂ 4-ᒥᑦ ᓅᑦᓯᒋᐊᕈᒫᖅᑐᖓ 

ᐆᒥᖓ: 

 

ᑕᐃᒪ ᐱᒋᐊᖅᑎᑎᕗᖓ, ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ-ᓂᐊᖁᖒᒧᑦ, 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᑐᓕᖁᔨᖁᓪᓗᒋᑦ 

ᑲᒥᓯᓇᒧᑦ ᓄᓇᕗᒥ ᑖᓐᓇ ᒥᔅ ᓯᐅᕆ ᒪᒃᓂᐊ-ᒧᓚᒃ 

ᑎᒃᑯᐊᖅᑕᐅᖁᓪᓗᒍ ᑭᒡᒐᖅᑐᐃᔨᐅᓂᐊᓕᕐᓗᓂ 

ᓱᕈᓯᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᖑᕐᓗᓂ 

ᐃᑲᔪᖅᑎᐅᓂᐊᕐᓗᓂ, ᐱᒋᐊᕐᓗᓂ ᔫᓐ 16, 2014-ᒥ. 

 

ᑕᐃᒪ ᐅᖃᖅᑏ, ᐊᔪᓐᖏᓕᕈᒪ ᑖᒃᑯᐊ 

ᓈᒻᒪᒋᔭᐅᖁᒋᐊᕈᒫᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑕᐅᔪᖅ 

ᐃᓘᓐᓇᖏᓐᓄᑦ, ᒪᒥᐊᓇᖅ. 16. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓕᖅᑎᓪᓗᒋᑦ ᒪᓕᒐᒃᓴᑦ. 17. 

ᐱᖁᔨᕗᖔᕈᑎᒃᓴᐃᑦ, ᐃᓛᒃ ᐱᖁᔨᕗᖔᕈᑏᑦ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᑦᑕᕋᓗᐊᖅᐳᖓ ᐅᓪᓗᒥ 

ᐱᖁᔨᕗᖔᕈᑎᒐ ᐱᓕᕆᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓂᑦ ᐊᖏᖅᑕᐅᔪᒪᔫᒐᓗᐊᖅ 

ᐱᖁᔨᕗᖔᕈᑎᖓ ᐅᓪᓗᒥ ᑲᒪᒋᔭᐅᖁᓪᓗᒍ, 

ᐋᒑᖅᑐᖃᖅᐸ? ᐋᒑᖅᑐᖃᖖᒋᒻᒪᑦ, ᐊᑏ 

ᓯᕗᒧᐊᒋᐊᓕᕆᑦ, ᒥᔅᑕ ᐲᑕᓴᓐ. 

 

ᐱᒋᐊᖅᑎᑕᖅ 004 - 4(2): ᑎᒃᑯᐊᖅᑕᐅᓂᖓ 

ᑭᒡᒐᑐᖅᑐᒃᓴᖅ ᓱᕈᓯᕐᓄᑦ ᐃᓅᓱᒃᑐᓄᓪᓗ 

(ᐲᑕᓴᓐ)  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒪᒥᐊᓇᖅ.  

 

ᐃᒪᐃᒻᒪᑦ ᓈᓴᐅᑎᖓ 2 ᑭᒡᒍᖅᑐᐃᔨᖓ ᓱᕈᓯᕐᓄᑦ, 

ᒪᒃᑯᑦᑐᓄᑦ ᒪᓕᒐᖓ ᑭᒡᒐᖅᑐᐃᑎᑦᑎᔭᕆᐊᖃᕐᒪᑕ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᑎᒃᑯᐊᖅᑕᐅᓗᓂ 

ᑲᒥᓯᓇᖓᓐᓄᑦ ᓄᓇᕗᑦ ᐊᑐᓕᖁᔭᓕᐊᖏᑦ 

ᒪᓕᓪᓗᒋᑦ, ᒪᓕᒐᓕᐅᖅᑏᑦ ᐊᕐᕌᒍᓄᑦ ᑕᓪᓕᒪᓄᑦ 

ᐃᖅᑲᓇᐃᔭᕐᓂᐊᕐᓗᓂ. 

 

ᐃᒪᐃᒻᒪᑦ ᒪᓕᒐᓕᐅᖅᑏᑦ ᑲᑎᔨᒪᖏᑕ 

ᑲᑎᒪᔨᓕᕆᔩᑦ ᑲᑎᒪᔨᖏᑦ ᑕᐃᒃᑯᓂᖓ 

ᓂᕈᐊᖅᑕᕋᓱᓚᐅᕐᒪᑕ ᐃᖅᑲᓇᐃᔮᖅᑖᕋᓱᒃᑐᓂᑦ, 

ᐱᓕᕆᔪᓐᓇᕐᓂᖏᑦ ᒪᓕᑦᑐᒋᑦ. 

 

ᐃᒪᐃᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐊᑐᓕᖁᔭᓕᐅᕈᓐᓇᖅᓯᒻᒪᑕ ᑭᓇ ᐃᓕᔭᐅᖁᒻᒪᖔᒍ, 

ᑐᓪᓕᐊᓂ ᐊᖏᖅᑕᐅᕗᖅ, ᐊᐃᑉᐱᖅᑕᐅᓪᓗᖓ 

ᐱᖁᔨᕗᖔᕈᑎᓄᑦ ᓂᐊᖁᓐᖑᒧᑦ 

ᒪᓕᒐᓕᐅᖅᑎᖓᓄᑦ ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᑲᒥᓯᓇᖏᓐᓄᑦ ᓄᓇᕗᑦᒥ, ᒥᔅ 

ᓯᐅᕆ ᒪᒃᓂᐅᓪ ᒥᐅᓛᒃ, ᑎᒃᑯᐊᖅᑕᐅᖁᓪᓗᒍ, 

ᑭᒡᒐᖅᑐᑎᒋᔭᐅᓂᐊᕐᓗᓂ ᓱᕈᓯᕐᓄᑦ, ᒪᒃᑯᑦᑐᓄᓪᓗ. 

ᐱᒋᐊᕐᓂᐊᕐᓗᓂ ᔪᓂ 16, 2014. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒻᒪᑦ, ᐱᖁᔨᕗᖔᕈᒻᒧᑦ. ᑲᑎᒪᔨᐅᖃᑕᐅᔪᖅ 

ᐃᖃᓗᑦᑑᒃᑎᐊᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᕕᐊᓱᒃᑐᖓ ᐅᖃᐅᓯᖃᕆᐊᔅᓴᖅ 

ᐃᑲᔪᖅᑐᕐᓗᒍ ᐱᖁᔨᕗᖔᕈᑎᒃᓴᖅ ᐅᓪᓗᒥ. 

 

ᐅᖃᖅᑎ, ᐃᓕᓴᖅᓯᔪᐃᓐᓇᐅᒐᑦᑕ ᑭᓐᖑᒪᖅᓯᕋᑦᑕ 

ᐊᑑᑎᖃᑦᑎᐊᖅᑐᓂᑦ ᐃᓅᓯᑦᑎᓐᓂ, ᓱᕈᓯᓕᕆᓂᕐᒧᑦ, 

ᒪᒃᑯᑦᑐᓕᕆᓂᕐᒧᓪᓗ ᐱᔨᑦᓯᖅᑕᐅᔭᕆᐊᖃᕐᒪᑕ 

ᓴᐳᒻᒥᔭᐅᖁᓪᓗᒋᑦ ᐱᔪᓐᓇᐅᑎᖏᑦ ᓱᕈᓰᑦ.  

 

ᑖᓐᓇ ᐃᖅᑲᓇᐃᔮᒃᓴᖅ ᓄᓇᕗᑦᒥ 

ᑭᒡᒐᖅᑐᖅᑎᐅᓂᐊᖅᑐᖅ ᓱᕈᓯᕐᓄᑦ, ᒪᒃᑯᑦᑐᓄᓪᓗ 

ᐃᒻᒥᒃᑰᖅᑐᓂ, ᐃᖅᑲᓇᐃᔭᖅᑎᐅᓂᐊᖅᑐᖅ 

ᒪᓕᒐᓕᐅᖅᑎᑯᓐᓄᑦ, ᐊᒃᓱᕈᖅᑐᑎᑦ ᒪᓕᒐᓕᐅᖅᑏᑦ 

ᐃᖅᑲᓇᐃᔭᓚᐅᕐᓂᖏᓐᓄᑦ.  

 

ᐅᖃᖅᑏ, ᓄᓇᕗᑦ ᓴᖅᑭᖅᑕᐅᑎᓪᓗᒍ ᐃᒻᒥᒃᑰᖅᑐᖅ 

ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ, ᒪᒃᑯᑦᑐᓄᓪᓗ 

ᐱᒋᐊᓚᐅᖅᓯᒪᔪᖅ ᐃᖃᓗᑦᑑᑎᐊᕐᒥ 1999ᒥᑦ, ᑖᓐᓇ 

ᑎᐅᕕ ᒍᕋᐃ ᐃᖅᑲᓇᐃᔭᓚᐅᖅᓯᒪᔪᖅ 

ᐃᓕᓐᓴᐃᔨᐅᓪᓗᓂ. 

 

ᑕᕝᕙᓂ ᐊᕐᕌᒍᑦ ᖁᓕᑦ ᐊᓂᒍᖅᓯᒪᓕᖅᑐᑦ ᑕᕝᕙᓂ 

ᒐᕙᒪᒃᑯᓐᓂᑦ ᐊᐱᖅᓱᓚᐅᖅᓯᒪᔪᖓ 

ᐊᔭᐅᖅᑐᐃᔨᐅᓂᐊᖅᑐᒥᑦ, ᑭᒡᒐᖅᑐᐃᔨᒥᒃ 

ᐱᔪᒪᓪᓗᖓ. ᓯᕗᓪᓕᖅᐹᒥ ᑕᐃᒃᓱᒪᓂ 

ᒪᓕᒐᓕᐅᖅᑎᐅᑎᓪᓗᒍ, ᐅᓖᐱᑲ ᐅᐊᓕᐊᒻᔅ, ᑕᕝᕙᓂ 

ᐊᒃᓱᕉᓴᐅᑎᖃᓚᐅᖅᓯᒪᒻᒪᑦ ᐱᖓᔪᖓᓐᓂᑦ 

ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ, ᕌᓐ 

ᐃᐊᓕᐊᑦ, ᑲᔪᓯᑎᑦᑎᓚᐅᖅᓯᒪᒻᒪᑦ, 

 

ᖁᔭᓐᓇᒦᕈᒪᓪᓗᒋᓪᓗ ᐃᖅᑲᓇᐃᔭᓚᐅᖅᑐᑦ ᑖᔅᓱᒥᖓ 

ᓴᖅᑭᑦᑎᓇᓱᒃᑐᑎᑦ, ᑎᑎᕋᕐᕕᒻᒥ; ᕗᕈᓐᑕ ᔮᓐᑭ, 

ᐃᐅᓪᕗᑦ ᔮᓐᓴᓐᖑᓚᐅᖅᓯᒪᔪᖅ, ᑕᐃᕙᑦ ᔭᓄᕈᓪ, 

ᐊᒻᒪᓗ ᔮᓂ ᓂᖏᐅᖓᓐ. ᐅᓄᖅᑐᒻᒪᕆᐊᓗᐃᓪᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖃᑦᑕᖅᑐᑦ,  

ᑎᒥᐅᔪᓪᓗ ᐃᑲᔪᖅᓰᓚᐅᖅᑐᑦ ᑖᔅᓱᒪᖓ ᓴᓇᑎᓪᓗᑕ 

ᐱᖁᔭᒃᓴᖓᓄᑦ.  

 

ᒥᔅ ᑭᐅᕈ ᓴᐃᕝ, ᑖᓐᓇ ᐊᔭᐅᖅᑐᐃᔨᐅᔪᖅ, ᓱᕈᓯᕐᓄᑦ 

ᒪᒃᑯᑦᑐᓄᓪᓗ, ᓂᐅᕙᓪᓛᓐ ᓛᕙᑐᐊᒥᑦ 

ᐃᑲᔪᖅᓱᐃᓚᐅᖅᓯᒪᔪᖅ ᑕᒪᑐᒥᖓ 

ᐱᓕᕆᐊᖃᖅᑎᓪᓗᑕ. ᒥᔅ ᓴᐃᕝ, 

ᐃᒃᓯᕙᐅᑕᕆᔭᐅᓯᒪᔪᖅ ᑲᓇᑕᒥ ᑲᑎᒪᔨᖏᓐᓄᑦ 

ᓱᕈᓯᕐᓄᑦ, ᒪᒃᑯᑦᑐᓄᓪᓗ ᐊᔭᐅᖅᑐᐃᔨᐅᔪᑦ ᐊᒻᒪ 

ᐅᖃᐅᔨᒋᐊᕐᓂᕐᒧᑦ ᐱᓕᕆᔨᒫᒻᒪᕆᑦᑐᓂ 

ᑲᑎᒪᔨᐅᓂᕐᒧᑦ. 

 

ᐅᖃᖅᑏ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

ᓴᖅᑭᔮᑦᑎᐊᖅᑐᑎᒃ ᑕᑯᔅᓴᐅᑎᑦᑎᓚᕐᒪᑕ 

ᐃᖅᑲᓇᐃᔮᔅᓴᒥᒃ ᐱᓇᓱᖁᔨᓪᓗᑎᒃ ᑕᖅᑲᒃᑯᓇᓐᖓᑦ 

ᑎᒃᑯᐊᖅᓯᓂᐊᕐᒪᑕ ᑭᒡᒐᖅᑐᐃᔨᐅᓂᐊᖅᑐᒥᑦ 

ᓄᓇᕗᒻᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ.  

 

ᐅᖃᖅᑏ, ᒥᔅ ᓯᐅᕆ ᒪᒃᓃᐅᓪ-ᒥᐅᓛᒃ ᑖᓐᓇ 

ᐅᑭᐅᖅᑕᖅᑐᒥᐅᑕᑐᖃᖅ ᐊᓈᓇᐅᓪᓗᓂ, 

ᐃᖃᓗᒻᒥᐅᑕᐅᓪᓗᓂᓗ ᐊᔾᔨᒌᓐᖏᕈᓘᔭᖅᑐᓂᒃ 

ᖃᐅᔨᒪᓂᓕᒃ ᐊᔪᓐᖏᓐᓂᖃᖅᑐᓂᓗ 

ᐱᓕᕆᓯᒪᓂᖃᖅᑐᓂᓗ, ᑖᔅᓱᒥᖓ ᐱᓕᕆᔪᓐᓇᖅᑐᖅ 

ᐱᒪᕆᐅᔪᒥᑦ ᖃᐅᔨᒪᑦᑎᐊᖅᑐᖅ ᐃᓄᐃᑦ 

ᐃᓕᖅᑯᓯᖃᑎᒌᖏᓂᑦᑎᓐᓂᑦ ᓄᓇᕗᒻᒥ. 

ᐅᑉᐱᕈᓱᑦᑐᒍᑦ ᑖᓐᓇ, ᑖᔅᓱᒪ 

ᑎᒃᑯᐊᖅᑕᐅᓯᒪᓂᕆᔭᖓ ᓄᓇᕗᒻᒥ 

ᑭᒡᒐᖅᑐᐃᔨᐅᓂᐊᖅᑎᓪᓗᒍ ᓯᕗᓪᓕᖅ 

ᐹᒥ ᒪᒃᑯᑦᑐᓄᑦ, ᓱᕈᓯᕐᓄᓪᓗ. 

 

ᐅᖃᖅᑏ, ᒥᔅ ᒪᒃᓃᐅᓪ-ᒥᐅᓛᒃ 

ᐱᓕᕆᐊᔅᓴᖃᕐᓂᐊᖅᑐᖅ ᓴᖅᑭᖅᑎᓪᓗᓂ 

ᑕᒪᒃᑯᓂᖓ ᑎᑎᕋᕐᕕᖓᓐᓂᑦ ᑭᒡᒐᖅᑐᐃᔨᐅᑉ 

ᒪᒃᑯᑦᑐᓄᑦ ᓱᕈᓯᕐᓄᓪᓗ ᑲᒪᒋᔭᔅᓴᖏᓐᓂᑦ.  

 

ᐅᖃᖅᑏ, ᐅᓪᓗᒥ ᐅᐱᓐᓇᖅᑐᖅ ᓄᓇᕗᒻᒧᑦ, 

ᐱᓗᐊᖅᑐᒥᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᓘᓐᓇᖏᑦ 

ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᖁᑦᑕᕋᓗᐊᖅᐸᒃᑲ 

ᐱᖁᔨᕗᖔᕈᑎᒥᑦ ᑖᔅᓱᒧᖓ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 

ᓈᒻᒪᔅᓴᖅᑐᑦ ᐱᖁᔨᕗᖔᕈᒻᒧᑦ? ᐊᑭᕋᖅᑐᖅᑐᑦ?  

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑦ ᑲᔪᓯᔪᖅ. ᐅᐱᒋᕙᕋ ᓯᐅᕆ ᒪᒃᓃᐅᓪ-

ᒥᐅᓛᒃ ᓯᕗᓪᓕᖅᐹᒥ ᑭᒡᒐᖅᑐᐃᔨᒋᔭᐅᓂᐊᖅᑐᖅ 

ᓱᕈᓯᕐᓄᑦ ᒪᒃᑯᑦᑐᓄᓪᓗ.  

 

>>ᐸᑦᑕᑐᖅᑐᑦ 

 

18. ᑲᑎᒪᔾᔪᑎᔅᓴᑎᓐᓂᑦ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 20. 20. 

ᑲᑎᒪᑐᐃᓐᓇᕆᐊᓕᓐᓂᖅ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐱᓕᕆᐊᖃᕐᓂᐊᕐᓗᓂ ᒪᓕᒐᒃᓴᖅ 2 ᐊᒻᒪᓗ 3, ᒥᔅᑕ 

ᐃᓄᒃ ᐃᒃᓯᕙᐅᑕᐅᓗᓂ. 

 

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒥᑦ 

ᕿᑲᑲᐃᓐᓇᕐᓂᐊᖅᐳᒍᑦ 20-ᒥᓂᔅᒧᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:22ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 15:44ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᓂᖅᐳᑦ ᐱᒋᐊᕈᓐᓇᖅᓯᒻᒪᑦ. 

ᐱᒋᐊᓚᐅᓐᖏᓂᑦᑎᓐᓂ ᓄᓇᕗᒻᒥᐅᑦ, ᑐᓵᔪᑦ, 

ᑕᐅᑐᑦᑐᓪᓗ ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. 

ᑐᓐᖓᓱᖃᑦᑕᕆᑦᑎᓗ ᑲᑎᒪᕕᖁᑎᔅᓯᓐᓄᑦ. ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ. ᑖᒃᑯᐊ ᒫᓐᓇᒧᑦ 

ᐱᓕᕆᐊᕆᓯᒪᒐᑦᑎᒍ ᒪᓕᒐᒃᓴᖅ ᓇᐃᓴᐅᑎᓕᒃ 2 

ᐊᒻᒪᓗ 3. ᒫᓐᓇ ᑲᑎᒪᔩᑦ ᖃᓄᐃᓕᐅᕈᒪᕕᓯ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᕿᒥᕐᕈᓇᒍᒪᓪᓗᑕ 

ᐊᐅᓚᔾᔪᑎᓄᑦ ᐊᑐᕈᒫᖅᑐᓂᒃ  

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ 

ᐱᔭᕇᖅᐸᑦ ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓᓐᓄᑦ 

ᐊᑐᕈᒫᖅᑐᑦ ᕿᒥᕐᕈᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᔪᓯᔾᔪᑎᒍᒪᓪᓗᑎᒍᑦ 

ᒫᓐᓇᐅᔪᖅ. ᐊᖏᖃᑎᒌᑉᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐃᓕᓐᓂᐊᕐᓂᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᑦᑎᐊᖃᑦᑕᕐᓗᓯ. 

ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᑖᒃᑯᐊ ᒥᔅᑕ 

ᖁᐊᓴᐅᑉ ᑕᑲᓇᓂ 

ᐊᐱᖅᓱᖅᑕᐅᕕᖕᒥᖃᑎᒋᓚᐅᖅᑕᖏᒃ ᐅᑦᕙᓘᓐᓂᑦ 

ᑕᑲᓇᓂᖃᑎᖃᕈᓐᓇᖁᓪᓗᒍ ᐊᖏᖅᐱᓰ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ 

ᐃᓯᖅᑎᑲᐃᓐᓇᓚᐅᒃᑭᒃ ᒥᔅᑕ ᖁᐊᓴᐅᑉ 

ᑕᑲᓇᓃᖃᑎᒋᓂᐊᖅᑕᖏᒃ. 

 

ᖁᔭᓇᒦᒃ ᐃᖅᓱᖅᑏ. ᒥᔅᑕ ᖁᐊᓴ ᐱᓇᓱᐊᕈᓯᐅᑉ 

ᓄᖑᐊᓂ ᓄᑲᕋᓱᒃᔭᓚᐅᑲᒃᑲᑦᑕ ᑭᒃᑰᒻᒪᖔᑎᒃ ᑖᒃᑯᐊ 

ᑕᑦᕙᓃᖃᑎᒋᔭᒃᑭᒃ ᐅᖃᐅᑎᓚᐅᖅᑎᒍᑦ 

ᖃᐅᔨᒪᑦᓯᐊᕐᓂᐊᕋᑦᑕ ᓇᓗᓇᐃᖅᓯᒪᑦᓯᐊᕐᓂᐊᕐᒪᓪᓗ 

ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᓴᐅᒥᓐᓂᑦᑐᖅ ᑐᓂᖏᓕᕋ ᑲᑎ ᐅᒃᐱᒃ ᐊᒻᒪᓗ 

ᑕᓕᖅᐱᓐᓂᑦᑐᖅ ᑖᓐᓇ ᒥᔅᑕ ᒫᒃ ᕈᔅ ᑭᓇᐅᔭᓕᕆᔨ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᖁᐊᓴ. ᒥᔅ ᐅᒃᐱᒃ, 

ᒥᔅᑕ ᕈᔅ ᑐᖓᓱᓚᐅᕆᒃᓯᒃ ᑲᑎᒪᕕᐅᑉ ᐃᓗᐊᓄᑦ. 

ᒫᓐᓇ ᑲᔪᓯᕙᓪᓕᐊᑐᐃᓐᓇᖅᑎᓪᓗᑕ ᐅᕙᓂ 

ᖃᓪᓗᓈᑎᑑᖓᔪᓂ ᐅᕙᖓᒥᐊᓕᓚᐅᕋᑦᑕ  

ᖃᓪᓗᓈᑎᑑᖓᔪᓂ G-9 ᐃᓄᒃᑎᑑᖓᔪᓂ ᓂ-9. 

ᑕᑦᕙᓂ ᐊᐱᖅᑯᑎᓴᖃᖅᑐᖃᖅᐸᑦ ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᕐᕈᓐᓂᒃ ᐊᐱᖅᑯᑎᒃᓴᖃᕋᒪ. 

 

ᐃᒃᓯᕙᐅᑖᖅ, ᑖᒃᑯᐊ ᐸᕐᓇᐅᑎᖏᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᐃᑦ ᒪᒃᑯᑦᑐᑦ 

ᐃᓕᓐᓂᐊᕐᕕᒃᒥᖏᓐᓇᖁᓪᓗᒋᑦ 133-

ᖑᓚᐅᖅᓯᒪᖕᒪᑕ ᓯᕗᓪᓕᐹᒥ 2013-14-ᒥ 

ᐅᓄᖅᓯᒋᐊᖅᑕᐅᓚᐅᖅᓯᒪᖕᒪᑕ $228,000-ᒧᑦ 

ᐊᖅᑭᒋᐊᖅᑕᐅᓯᒪᔪᓂ ᑕᐃᑲᓂ ᐊᑐᕈᒫᖅᑕᖓ 

$140,000 ᑐᓂᔭᐅᓚᐅᖅᓯᒪᔪᖅ 2014-15-ᒥ. 

 

ᑮᓇᐅᔭᓕᕆᓕᐅᑉ ᐊᕐᕌᒍᐊᓂ ᑖᒃᑯᐊ ᒪᒃᑯᑦᑐᑦ 

ᕿᑐᖓᖃᖅᑐᑦ ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᑦ 

ᐅᓄᖅᓯᒋᐊᖅᑕᐅᕙᑦ ᐅᑦᕙᓘᓐᓂᑦ 

ᐊᑭᑦᑐᕆᐊᖔᓕᖅᐸᑦ ᐸᐃᕆᕕᒃᒧᑦ 

ᐊᑭᓕᖅᓲᑕᐅᕙᒃᑐᑦ? ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

(ᑐᓵᔨᑎᒎᓐᖏᑦᑐᖅ) ᑖᓐᓇ ᑲᔪᑎᓯᒋᐊᖏᓂᕐᓂ 

ᐃᖅᑲᐃᑎᔪᒪᑦᓗᓯ ᐊᐱᖅᑯᑎᓴᖃᓐᓂᐊᕈᑦᓯ 

ᐅᑦᕙᓘᓐᓂᑦ ᐊᐱᖅᑯᑎᒃᓴᖃᕈᑦᓯ ᐊᑎᖅᓯ 

ᑎᑎᕋᖅᑕᐅᓯᒪᕙᒌᖁᒍᑦᑎᐅᒃ 

ᓇᓗᓇᐃᖅᓯᒪᕙᒌᖃᑦᑕᕐᓂᐊᖅᐳᓯ. (ᑐᓵᔨᒃᑰᖏᑦᑐᖅ) 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᖓ ᑐᑭᓯᑦᓯᐊᖅᓱᒍᓗ. ᑖᓐᓇ 

ᐊᑎᖃᖅᑎᑕᐅᔪᖅ ᐃᓅᓱᒃᑑᔪᑦ ᕿᑐᖓᖃᐅᖅᑐᑦ 

ᐃᓕᓐᓂᐊᖏᓐᓇᖁᓪᓗᒋᑦ. ᑕᐃᒪ ᐃᒻᒪᖄ 

ᐅᖃᖅᑳᓚᐅᕐᓗᖓ ᐆᒥᖓ ᑕᒪᒃᑯᐊ 

ᐃᓕᓐᓂᐊᕐᕕᒃᒧᐊᖏᑦᑐᑦ ᓱᕐᓗ ᑕᐃᑯᖓ 

ᐅᐸᖃᑦᑕᖏᑦᑐᐃᑦ ᑕᐃᑰᓇ 

ᒥᑭᓪᓕᒋᐊᕈᑎᐅᖃᑦᑕᕐᒪᑦ ᑖᑦᓱᒧᖓ ᓱᕐᓗ ᖃᓄᖅ 

ᑲᑦᓯᑐᕐᓂᐊᕐᒪᖔᑦ ᐅᐸᖏᒃᑳᖓᑕ ᑖᓐᓇ 

ᐲᔭᖅᑕᐅᖃᑦᑕᕐᒪᑦ ᑖᓐᓇ ᓯᕗᓪᓕᕐᐹᒥ 

ᑭᐅᑐᐃᓐᓇᑕᖅᑲᕋ. ᐃᒻᒪᖄ ᖃᓄᐃᑦᓴᖏᒃᑯᕕᑦ 

ᑐᖏᓕᕐᒪ ᐃᓚᒋᐊᒃᑲᓂᕐᓂᐊᕐᒪᒍ ᑖᑦᓱᒪ 

ᑭᐅᔪᑎᒋᔭᒻᒪ ᐃᓚᖓᓂ. ᖁᔭᓐᓇᒦᒃ ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅ ᐅᒃᐱᒃ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᑦᕙᓂ 

ᐊᕐᕌᒎᓚᐅᖅᑐᒥᓛᒃ ᐊᑭᑦᑐᕆᐊᖅᑎᓚᐅᖅᑕᕗᑦ 

ᑖᒃᑯᐊ ᑮᓇᐅᔭᐃᑦ ᐊᒥᓲᓂᖏᑦ 

ᐊᒥᓲᓂᖅᓴᐅᓂᐊᕋᓱᒋᑦᓗᑎᒃᑯ ᑖᒃᑯᐊ 

ᐱᔨᑦᓯᕋᓐᓂᐊᖅᑕᕗᑦ ᑭᓯᐊᓂ ᑖᒃᑯᐊ 

ᐅᐸᖃᑦᑕᕐᓂᖏᓐᓄᑦ ᒪᓕᖃᑦᑕᕐᒪᑕ ᑖᒃᑯᐊ 

ᐃᑲᔫᑎᐅᖃᑦᑕᖅᑐᑦ ᐅᓪᓗᐃᑦ ᐃᓚᖏᓐᓂ 

ᐅᐸᖏᒃᑳᒐᒥᒃ ᐸᐃᕆᔭᐅᔾᔪᑏᑦ. 

 

ᑖᒃᑯᐊ ᐊᑭᑭᓪᓕᒋᐊᓲᖑᒻᒪᑕ. ᐊᕐᕌᒍ ᓄᖑᒻᒪᑦ 

ᖃᐅᔨᓚᐅᖅᑕᕗᑦ ᑖᒃᑯᐊ  ᑮᓇᐅᔭᐃᑦ 

ᐊᑐᕐᓂᐊᕋᓱᒋᓚᐅᖅᑕᕗᑦ ᐊᑐᓚᐅᖏᑦᑕᕗᑦ 

ᐊᑭᑐᖃᖓᓐᓄᑦ ᐅᑎᖅᑎᒃᓱᑎᒃᑯ ᑭᓯᐊᓂ 

ᓇᓗᓇᖏᑦᑐᖅ ᐃᒻᒪᖄ ᐊᒥᓲᓂᖅᓴᓂᒃ 

ᐱᔪᒪᔪᖃᓐᓂᖅᑲᖅ ᑖᓐᓇ ᕿᒥᕐᕈᒋᐊᑲᓐᓂᕋᔭᕐᒥᔭᕗᑦ 

ᐊᕐᕌᒎ ᐃᓗᐊᓂ ᐊᑭᑦᑐᕆᐊᑲᓐᓂᕆᐊᖃᓐᓂᕈᓂ 

ᑖᓐᓇ ᕿᒥᕐᕈᑲᓐᓂᕋᔭᖅᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅ ᐅᒃᐱᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᓴᖅᑎᑕᐅᕋᑖᖅᓯᒪᓕᕋᒪ ᑕᐃᒃᑯᐊ 

ᒪᒃᑯᑦᑐᑦ ᐃᓕᓐᓂᐊᕐᕕᒻᒦᔭᕆᐊᖃᕐᓂᖏᓐᓄᑦ 

ᐃᑲᔪᕈᑏᑦ ᑕᐃᒃᑯᐊ ᐸᐃᕆᕕᒻᒧᑦ 

ᐃᑲᔪᖅᓱᐃᔾᔪᑕᐅᖃᑦᑕᖅᑐᑦ ᑖᓐᓇ. ᐃᓄᒃᓱᒃ 

ᐃᓕᓐᓂᐊᕐᕕᖓᓂ ᐸᐃᕆᕕᒃ ᑕᐃᓐᓇ ᐃᖃᓗᓐᓂ 

ᐋᖅᑭᑦᑕᐅᓯᒪᔪᖅ ᐊᒥᒐᓗᐊᕐᒪᒡᒎᖅ ᐅᓄᕐᓂᕆᔭᖏᑦ 

ᐸᐃᕆᔭᐅᔪᓐᓇᖅᑐᑦ. 

 

ᐃᒃᓯᕙᐅᑖᖅ, ᖃᓄᐃᒻᒪᑦ ᐅᓄᕐᓂᕆᔭᖏᑦ ᑖᒃᑯᐊ 

ᒪᒃᑯᑦᑐᓄᑦ ᐊᑐᖅᑕᐅᔭᕆᐊᖃᖅᑐᑦ 

ᐊᑭᓕᖅᓱᐃᔾᔪᑕᐅᖃᑦᑕᖏᓚᑦ ᐊᑕᖏᑦᑎᐊᕐᓗᒍ 

ᒪᒃᑯᑦᑐᓄᑦ ᐸᐃᕆᕕᒻᒧᑦ 

ᐊᑭᓕᖅᓱᖅᑕᐅᔾᔪᑎᒋᖃᑦᑕᖅᑕᖓᓂ ᐃᓘᓐᓇᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᓵᕐᒪᑦ.  

ᐆᒥᖓ ᑭᐅᔪᓐᓇᖅᐳᒍᑦ ᑖᓐᓇᐃᓛᒃ ᐃᒻᒪᖃ 

ᖃᓪᓗᓇᐅᔮᕐᔪᓪᓗᒋᑦ subsidy-ᖑᒻᒪᑦ ᓲᕐᓗ 

ᐃᑲᔫᑎᐅᒻᒪᑦ ᑖᓐᓇ ᐊᒻᒪᓗ ᐅᖃᖅᑲᐅᑎᓪᓗᑕ 

ᑖᓐᓇᑦᑕᐅᖅ ᐅᐸᒃᐸᑦᑐᓄᑦ ᑭᓯᐊᓂ ᑖᓐᓇ 

ᐊᑑᑎᖃᓲᖑᒻᒪᑦ. ᑕᐃᒪ ᐃᓚᖏᓐᓂ ᓚᐃᓴᖃᖅᑐᓄᑦ 

ᐸᐃᕆᕕᓐᓄᑦ ᑕᐃᒪᓐᓇᐃᑕᕐᒪᑦ ᐊᒻᒪᓗ ᐃᓚᖏᓐᓄᑦ 

ᓚᐃᓴᖃᓐᖏᑦᑐᓄᑦ.  

 

ᐃᒻᒪᖃ ᑖᓐᓇ ᓇᓗᓇᐃᔭᑦᑎᐊᓚᐅᐱᓪᓚᒃᑯᒃᑯ 

ᖃᓄᐃᓕᖓᓪᓚᕆᒻᒪᖔᑕ ᐅᓪᓗᖅᓯᐅᑏᑦ ᐊᑕᐅᓯᖅ 

ᑕᐅᑐᓐᖑᐊᕐᓗᒍ. ᑖᓐᓇ $700-ᑐᕋᔭᖅᑐᖅ ᖃᐅᑕᒫᑦ 

ᐅᐸᖃᑦᑕᕈᓂ ᑖᓐᓇ ᓱᕈᓯᖅ ᑕᕝᕗᖓ ᐸᐃᕆᕕᒻᒧᑦ, 

$600-ᑐᕋᔭᖅᖢᓂ ᑖᔅᓱᒧᖓ ᓄᑕᖅᑲᒧᑦ ᖃᐅᑕᒫᑦ 

ᐅᐸᖃᑦᑕᖅᑐᒧᑦ ᑕᕝᕗᖓ Family Day Home Care-

ᖑᓂᕋᖅᑕᑦᑎᓐᓄᑦ ᐅᓪᓗᒃᑯᑦ ᐅᐸᕝᕕᐅᖃᑦᑕᖅᑐᓄᑦ. 

$500-ᑐᕋᔭᑦᑕᕐᒪᑦ ᖃᐅᑕᒫᑦ ᐅᐸᖃᑦᑕᖅᑐᒧᑦ Fulltime 

ᓄᑕᖅᑲᒧᑦ ᑕᒪᒃᑯᓄᖓ ᓚᐃᓴᖃᓐᖏᑦᑐᒧᑦ 

Unlicensed Care, $350-ᑐᕋᔭᕐᒪᑦ ᑖᓐᓇᓕ ᐅᓪᓘ 

ᐃᓚᐃᓐᓇᖓᓂ Part time ᓄᑕᕋᖅ ᑖᓐᓇ 

ᐅᐸᖃᑦᑕᕈᓂ ᑖᔅᓱᒧᖓ ᓚᐃᓴᖃᖅᑐᒧᑦ ᐸᐱᕆᕕᒻᒧᑦ. 

$300-ᑐᕋᔭᖅᖢᓂ ᐅᓪᓘᑉ ᐃᓚᐃᓐᓇᖓᓂ 

ᐅᐸᖃᑦᑕᕈᓂ ᓚᐃᓴᖃᖅᑐᒧᑦ Family Day Home 

Care-ᒧᑦ ᐊᒻᒪᓗ $145-ᑐᕋᔭᖅᖢᓂ ᑖᓐᓇ 

ᐃᓕᓐᓂᐊᕕᒻᒧᑦ ᐃᓯᕈᕐᓇᖅᓯᔪᖅ ᓱᕈᓯᖅ. ᑕᕝᕙ ᑖᒃᑯᐊ 

ᐊᕕᑦᑐᖅᖢᒋᑦ ᐅᖃᐅᓯᕆᓵᖅᐸᒃᑲ 

ᓇᓗᓇᐃᔭᑦᑎᐊᑲᓐᓂᕋᓱᒃᖢᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᓇᓗᓇᐃᖅᓯᑲᓐᓂᕈᓐᓇᖅᐸ ᒪᒃᑯᑦᑐᖅ 

ᐅᑭᐅᖃᖅᑐᖅ ᑐᖔᓂ 18 ᐃᓕᓐᓂᐊᖏᓐᓇᕐᓗᓂ 

ᐸᖅᑭᔭᕆᐊᖃᕐᓗᓂᓗ ᖃᓄᕐᓕ $200-300 

ᑮᓇᐅᔭᖅᑖᑲᓐᓂᕆᐊᖃᕐᓗᓂ ᐸᐃᕆᕕᒻᒧᑦ 

ᐊᑭᓕᖅᓱᐃᔾᔪᑎᔅᓴᖓᓄᑦ ᕿᑐᕐᖓᖓ 

ᐸᐃᕆᔭᐅᓂᐊᕐᒪᑦ ᐃᓕᓐᓂᐊᕐᓂᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ ᐊᒻᒪᓗ 

ᐅᖃᐅᑎᔪᓐᓇᓂᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒪᓐᓇ 

ᕿᒥᕐᕈᐊᑎᐊᒃᑲᓐᓂᕈᓐᓇᓂᐊᖅᑕᕗᑦ ᓲᕐᓗ ᐊᑭᖓ 

ᐊᑭᒋᓇᔭᓐᖑᐊᖅᑕᖓ 

ᕿᒥᕐᕈᐊᑎᐊᒃᑲᓐᓂᕈᓐᓇᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᑲᓐᓂᕐᓗᒍ ᒥᓂᔅᑕ ᐅᖃᖅᐹ ᐊᖏᖅᐹ 

ᕿᒥᕐᕈᓇᓛᕐᓂᐊᓂᕐᒥᓂᒃ ᐸᐃᕆᕕᒻᒧᑦ 

ᐊᑭᓕᖅᓱᐃᔾᔭᐅᖃᑦᑕᖅᑐᓄᑦ ᐊᑭᖓᓄᑦ ᑕᐃᒃᑯᓄᖓ 

ᐸᐃᕆᕕᒻᒧᑦ ᐃᓂᖓᓄᑦ ᐊᖏᓂᖏᓐᓄᑦ ᓲᕐᓗ 

ᑖᓐᓇ ᕿᑐᕐᖓᖃᖅᑐᖅ 

ᐃᓕᓐᓂᐊᖏᓐᓇᕈᓐᓇᖃᑦᑕᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ, ᒥᔅᑕ Hᐃᒃᔅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᑎᓪᓗᖓ ᑖᓐᓇ 

ᕿᒥᕐᕈᐊᑦᑎᐊᑲᓐᓂᕈᓐᓇᖅᑕᕗᑦ 

ᖃᓄᐃᓕᖓᓪᓚᕆᓐᓂᐊᕐᒪᖔᑦ. ᐃᒪᓐᓇᐃᓐᓄᒃ 

ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ 

ᕿᒥᕐᕈᐊᑲᓐᓂᓂᐊᖅᑐᒍᑦ. ᑖᓐᓇᓗ ᓲᖃᐃᒻᒪ 

ᐅᖃᖅᑲᐅᑎᓪᓗᖓ ᐃᓚᖏᑦ ᐅᐸᖃᑦᑕᖏᒻᒪᑕ ᑖᓐᓇ 

ᐱᔾᔪᑕᐅᓪᓗᓂ ᓲᕐᓗ ᖃᓄᖔ ᑮᓇᐅᔭᖅ ᑖᓐᓇ 

ᐊᑐᕈᓐᓃᖃᑦᑕᕐᒪᑦ ᑕᐃᒪ ᐃᒻᒪᖃ ᑕᒪᒃᑯᐊ 

ᐅᐸᑦᑎᐊᑲᓐᓂᖃᑦᑕᖁᓗᒋᓪᓗ 

ᑕᐃᒪᓐᓇᐃᓕᐅᕋᓱᓐᓂᐊᕐᒥᔪᒍᑦ ᐊᒻᒪᓗ 

ᕿᒥᕐᕈᐊᑎᐊᒃᑲᓐᓂᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. 

ᑲᔪᓯᕙᓪᓕᐊᓗᑕ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᕈᓯᓛᑦ ᐱᓯᒪᔭᐅᑦᑎᐊᕆᐊᖃᕐᓂᖏᑦ ᐱᓪᓗᒋᑦ 

ᖃᑦᑎᓂᒃ ᑮᓇᐅᔭᐃᕐᕕᐅᓯᒪᒻᒪᖔᑕ 

ᐅᖃᐅᑎᒍᓐᓇᖅᑭᓐᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

ᓇᓗᓇᐃᕆᐊᒃᑲᓐᓂᕈᓐᓇᕈᔅᓯᐅᒃ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑎᑎᕋᑦᑎᐊᖅᓯᒪᔫᒐᓗᐊᑦ ᑕᕝᕙᓂ 

ᐊᒥᓱᒻᒪᕆᐅᒻᒪᑕ ᑖᒃᑯᐊ ᐅᖃᖁᔭᐅᑉᐸᑕ 

ᐅᖃᕈᓐᓇᑦᑎᐊᓪᓚᕆᑦᑐᖓᐅᒐᓗᐊᖅ. ᐃᒻᒪᖃ  

ᓄᓇᓖᑦ ᑕᐅᑐᓪᓗᒋᓪᓗ ᐊᔾᔨᒌᓐᖏᒻᒪᑕ, ᐃᒪᓐᓇ 

ᖃᓪᓗᓇᐅᔮᕐᔪᓪᓗᖓᖃᐃ. 

 

(ᑐᓵᔨᑎᒍᑦ) ᐊᒡᒍᖅᓯᒪᓐᖏᒻᒪᑕ, 

ᐊᕕᑦᑐᖅᓯᒪᓐᖏᒻᒪᑕ ᑐᓂᓯᒍᓐᓇᕋᓗᐊᖅᑐᖓ 

ᖃᑦᑎᕌᖅᑐᒡᒍᑕᐅᓲᖑᒻᒪᖔᑕ ᐃᓛᒃᑯᑦ. 2014-15-ᒥ 

ᑮᓇᐅᔭᖁᑎᔅᓴᐃ $980,000-ᑕᖅᑯᑦ, ᑕᕝᕙᓐᖓᑦ 

$431,899.31 ᐱᓯᒪᓕᕇᖅᑐᑦ ᑮᓇᐅᔭᓂᒃ 

ᑕᐃᒪᓐᓇᓂᒃ. ᕿᑎᕐᒥᐅᓂᓪᓕ $200,000-ᑕᖅᑯᒍᑦ, 

$126,507.32 ᑐᓂᔭᐅᓯᒪᓕᕇᖅᑐᑦ. ᑭᕙᓪᓕᕐᒧᑦ 

$271,000-ᑕᖅᑯᒍᑦ ᐊᒻᒪᓗ $63,937.99 

ᑐᓂᔭᐅᓯᒪᓕᕇᖅᑐᑎᒃ. ᕿᑭᖅᑕᓂᓕ, $437,000, 

$241,454-ᒥᑦ ᑐᓂᔭᐅᓯᒪᔪᖃᓕᕇᖅᑐᖅ ᑕᕝᕗᖓ 

ᐱᓕᕆᕕᒻᒧᑦ. ᐊᒡᒍᓐᖏᑕᕋᓗᐊᒃᑲ, ᐃᓗᓕᖏᑦ 

ᐅᖃᐅᓯᕆᓐᖏᑕᕋᓗᐊᒃᑲ ᑕᕝᕙ ᑖᒃᑯᐊ ᑕᐃᒫᒃ 

ᖃᑦᑎᒡᒍᑕᐅᓂᖏᑦ ᑕᐃᒪᐃᓕᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᑎᒍᓐᓇᖅᑭᑎᒎᑦ ᖃᓄᖅ ᐋᖅᑭᑦᑕᐅᓲᖑᒻᒪᖔᑕ 

ᓄᓇᓖᑦ ᐃᓛᒃᑯᑦ ᐱᔪᒡᒍᑕᐅᓂᐊᖅᑎᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᓪᓚᕆᐅᖃᑦᑕᖅᑐᓂᓛᒃ, 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᖃᐅᔨᒪᓂᐊᖅᐳᒍᑦ 

ᑐᒃᓯᕋᐅᑎᒃᑯᑦ ᐱᔭᐅᕙᒻᒪᑕ ᓲᕐᓗ 

ᑕᐃᒪᓐᓇᐃᓕᖓᒻᒪᑦ ᐊᒻᒪᓗ ᑕᐃᒪᓐᖓᓕᒫᖅ 

ᑕᐅᑐᑦᑐᒍ ᑖᓇ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᐃᑦ 

ᐃᓛᓐᓂᒃ ᓲᕐᓗ ᓄᓇᓖᑦ ᐊᑐᓂᑦ, (ᑐᓵᔨᑎᒍᑦ) 

ᐃᓛᒃᑯᑦ ᓄᓇᓖᑦ ᑐᔅᓯᕋᖅᐸᑦᑐᑦ ᐊᔾᔨᒌᓐᖏᑦᑐᓂᒃ, 

ᑐᔅᓯᕌᖑᓗᑎᒃ ᑭᓯᐊᓂ ᐱᔭᐅᒍᓐᓇᖅᑐᐃᑦ ᑖᒃᑯᐊ 

ᐱᔭᐅᒍᓐᓇᖃᑦᑕᖅᑐᐃᑦ. ᑭᐅᑦᑎᐊᕋᓗᐊᖅᑭᒋᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᕐᒥ ᐊᐱᖅᑯᑎᒋᓕᕐᒥᔭᕋ, ᐸᐃᕆᕕᓐᓄᑦ 

ᑮᓇᐅᔭᖅᑖᖑᓲᓄᑦ ᐊᐅᓚᒍᑎᔅᓴᐃᑦ. ᖃᑦᑎᓂᒃ 

ᓄᑖᓂᒃ ᐸᐃᕆᕕᓐᓂᑦ ᐃᓂᔅᓴᓂᒃ 

ᒪᑐᐃᖅᓯᓯᒪᔪᖃᖅᑲ ᐊᕐᕌᒎᓯᒪᔪᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑭᐅᔪᓐᓇᖅᑐᖓ ᓄᑖᓂᒃ 

ᓴᖅᑭᖅᑐᖃᖅᓯᒪᓐᖏᑦᑎᐊᖅᑐᖅ, ᑭᓯᐊᓂ ᑕᐃᒪ 

ᖃᐅᔨᒪᓪᓗᖓᓗ ᑕᐃᒪ 

ᑐᒃᓯᕋᖅᓯᒪᔪᖅᑕᖃᖅᑑᒐᓗᐊᖅ ᓄᓇᓕᓐᓂ. ᓲᕐᓗ 

ᐃᓪᓗᓕᒃ ᑕᐅᑐᓐᖑᐊᕐᓗᒍ. ᐆᑦᑐᕋᓱᐃᓐᓇᖅᑑᒐᓗᐊᑦ 

ᑭᓯᐊᓂ ᒫᓐᓇᒧᑦ ᑎᑭᑦᑐᒍ ᓄᑖᓂᒃ ᐸᐃᕆᕕᓂᑦ 

ᓴᖅᑭᑦᑐᖃᓚᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ ᒥᓂᔅᑕ. ᑖᓐᓇ 

ᐃᓱᒪᒋᓪᓗᒍ ᑕᐃᒪᓕ ᖃᓄᖅ ᐸᕐᓇᐅᑎᖃᖅᑭᓯ 

ᑕᒪᒃᑯᐊ ᐱᕈᖅᐊᓪᓕᐊᖏᓐᓇᖅᑐᐊᓗᐃᑦ ᐃᓛᒃ 

ᐊᖏᓪᓕᕙᓪᓕᐊᖏᓐᓇᕐᖓᑕ ᑐᔅᓯᕌᖑᓂᖏᑦ 

ᐸᐃᐱᕕᔅᓴᑦ. ᐊᕐᕌᒍᑦ ᑕᓪᓕᒪᓪᓘᓐᓃᑦ, ᖁᓖᑦ 

ᐊᓂᒍᖅᑲᑕ ᖃᓄᐃᓕᖓᓛᓕᖅᑭᑕᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᒧᑦ ᑎᑭᑦᑐᒍᐃᓛᒃ 

ᐅᖃᐅᓯᖃᖅᐸᓪᓕᐊᖑᔭᓕᕐᒥᒐᑦᑕ ᐃᓛ 

ᐃᓱᒪᒃᓴᖅᓯᐅᕈᑎᒋᓇᓱᑦᑕᕗᑦ. ᑕᐃᔭᐅᕙᑦᑐᖅ junior 

kindergarden, ᖃᐅᔨᒪᒍᑦᑕ ᑕᐃᒪ ᒫᓂ ᓄᓇᕗᑦᒥ 

ᒥᑭᐊᓕᓵᖅᑐᑯᓗᐃᑦ ᐃᓕᓐᓂᐊᕐᕕᒻᒥ ᐅᓪᓘᑉ 

ᐊᕝᕙᐃᓐᓇᖓᓂᑦ ᐃᓕᓐᓂᐊᕆᐊᖅᑎᑕᐅᕙᒻᒪᑕ. 

ᒪᓐᓇ ᕿᒥᕐᕈᐊᕋᓱᓕᕈᑦᑎᒍ, ᓲᕐᓗ 

ᐅᓪᓗᓕᒫᕈᓐᓇᖅᐳᖅᑲᐃ ᐃᓚᖏᑦ, other 

jurisdiction ᐃᓛᓐᓂ ᐅᓪᓗᓕᒫᖅ junior 

kindergarden -ᖃᖃᑦᑕᕐᒪᑕ. ᑕᒪᓇ ᑕᕝᕙ 

ᕿᒥᕐᕈᐊᕋᓱᑦᑕᕗᑦ. ᐃᒻᒪᖃ ᑖᓐᓇ ᐸᐃᕆᕕᓐᓄᑦ 

ᐃᑲᔪᖅᐹᓪᓕᕈᑕᐅᓪᓚᕆᓐᓂᐊᖅᑐᔅᓴᐅᒻᒪᑦ, ᓲᕐᓗ 

ᑕᒪᒃᑯᐊ kindergarden ᒋᔭᕗᑦ full time-

ᖑᓕᕐᓂᕈᑎᑦ, ᐸᐃᕆᕕᓐᓄᑦ 

ᒥᑭᓪᓕᕚᓪᓕᕈᑕᐅᓂᐊᖅᑐᖅ 

ᐊᑐᖅᑕᐅᒋᐊᖃᕐᓂᖏᓐᓂ. 

 

ᑕᐃᒪ ᐊᒻᒪᓗ ᖃᐅᔨᒪᓂᐊᖅᐳᒍᑦ, 

ᐃᒪᓐᓇᐃᓕᖓᒐᑦᑕ, ᑕᒪᒃᑯᐊ ᓄᑖᑦ ᐃᓕᓐᓂᐊᕐᕖᑦ 

ᓴᓇᓂᐊᖅᑕᕗᑦ ᑕᒪᕐᒥ 

ᐸᐃᕆᕕᖃᐅᖃᑦᑕᕐᓂᐊᓕᕐᒪᑕ, ᐃᓛᒃ 

ᐸᐃᕆᕕᖃᐅᖃᑦᑕᕐᓂᐊᖅᑐᐃᑦ. ᐊᒻᒪᓗ ᑕᒪᒃᑯᐊ, 

ᐃᓛᒃ ᐃᑲᔪᖅᑐᐃᓇᕐᓂᐊᖅᑕᕗᑦ ᓲᖃᐃᒻᒪ 

ᐃᑲᔪᖅᑐᖃᑦᑕᕋᑦᑎᒍ ᑕᒪᒃᑯᐊ ᐸᐃᕆᕕᐅᕙᑦᑐᐃᑦ 

ᓄᓇᓕᓐᓂ ᐊᒻᒪᓗ ᐊᖏᕐᕋᒥᓐᓂ 

ᐸᐃᕆᔨᐅᖃᑦᑕᖅᑐᐃᑦ ᑕᒪᒃᑯᐊ 

ᐃᑲᔪᖅᑐᖃᑦᑕᖅᑎᐊᖅᑕᕗᑦ. 

 

ᑭᓯᐊᓂ ᖃᐅᔨᒪᓂᐊᕆᕗᒍᑦᑕᐅᖅ ᓲᕐᓗ ᑕᒪᒃᑯᓂᖓ 

ᑮᓇᐅᔭᓂᑦ ᐊᑐᐃᓐᓇᐅᔪᓂᑦ 

ᐱᑕᖃᓗᐊᖅᐸᖏᒻᒥᒐᑦᑕ ᑕᒪᒃᑯᓄᖓ ᐸᐃᕆᕕᒃᓴᓄᑦ 

ᓄᑖᓄᑦ. ᐃᖅᑲᐅᒪᓂᐊᕆᓪᓗᑕᓗ ᑕᒪᒃᑯᐊ ᓄᓇᓖᑦ 

ᓇᒻᒥᓂᖅᑕᐅᖅ ᐃᒻᒥᓂ ᐊᐅᓚᑕᒥᓂᒃ 

ᐱᑕᖃᖅᐸᒻᒥᒻᒪᑕ ᐊᒻᒪ ᑮᓇᐅᔭᒃᑯᑦ ᐃᑲᔪᖅᐸᒻᒥᔭᕗᑦ. 

ᑕᐃᒪᖓᓕᒫᖅ ᑮᓇᐅᔭᓂᒃ 

ᐊᑐᐃᓐᓇᖅᑕᖃᕋᓗᐊᖅᑐᒍ ᑕᒪᒃᑯᓄᖓ 

ᐸᐃᕆᕕᑦᑖᕈᒪᔪᓄᑦ ᓲᖃᐃᒻᒪ ᓇᒻᒥᓂᖅᑕᐅᖅ 

ᑮᓇᐅᔭᓂᒃ ᕿᓂᕐᓗᑎᒃ ᑭᓯᐊᓂ ᐅᕙᒍᑦᑕᐅᖅ 

ᑮᓇᐅᔭᖃᖃᖃᑦᑕᕐᒥᔪᒍᑦ ᐸᐃᕆᕕᓐᓄᑦ. 

 

ᑕᐃᒪ ᐃᒻᒪᖄ ᓯᕗᓪᓕᖅᐹᓄᑦ ᐅᖃᐅᓯᕆᖅᑲᐅᔭᕐᓄᑦ 

ᐅᖃᒃᑲᓐᓂᐊᕐᔪᑐᐃᓐᓇᕈᒪ ᕿᒥᕐᕈᐊᕋᓱᓕᖅᑐᒍ 

ᖃᓄᖅ ᑕᒪᒃᑯᐊ ᐸᐃᕆᕖᑦ 

ᐊᑐᖅᑕᐅᖏᓂᖅᓴᐅᕌᕐᔪᓪᓗᑎ ᐃᒻᒪᖄ Junior 

Kindergarden-ᖑᓂᕋᖅᑕᑎᓐᓂ ᐅᓪᓗᓕᒫᖅ 

ᐃᓕᓐᓂᐊᕐᕕᒻᒦᑦᑐᓂᒃ ᐃᓱᒪᔅᓴᖅᓯᐅᕈᑎᖃᓕᖅᑐᒍ 

ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᖅᑐᖓ ᒥᑭᔫᑕᐅᓂᖅᐹᑦ 

ᐅᓪᓗᓕᒫᕆᐊᖃᖃᑦᑕᓕᖅᑲᑕ ᐃᓕᓴᕕᓐᓄᑦ  

ᑲᒪᒋᔭᐅᒍᓐᓇᕋᔭᕋᓗᐊᕐᖓᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᑎᓪᓗᖓ ᖃᐅᔨᓴᕋᓱᑐᐃᓐᓇᖅᑕᕗᑦ. 

ᑕᐅᕙᓂ ᓄᓇᑦᑎᐊᕐᒥ ᑕᐃᒪ, ᑕᒪᒃᑯᐊ 

ᑕᐃᒪᓐᓇᐃᑦᑐᓂᑦ ᐱᑕᖃᕐᒪᑕ, 

ᕿᒥᕐᕈᐊᑦᑎᐊᑲᓐᓂᕈᒪᔭᕗᑦ ᑖᓐᓇ. ᐊᒻᒪᓗ ᐃᓛᒃ 

ᓲᕐᓗ ᓯᕗᓂᔅᓴᖅ ᑕᐅᕗᖓ ᕿᒥᕐᕈᐊᕋᓱᓪᓗᑎᒍ, ᐄ 

ᑕᒪᓐᓇ ᐃᓂᖃᕐᓂᖅᑕᐅᖅ ᑕᒪᓐᓇ 

ᐃᓱᒪᒋᑦᐊᕆᐊᖃᕐᓂᐊᖅᑕᕗᑦ, ᓲᖃᐃᒻᒪ, ᐃᒪᓐᓇ 

ᐅᓪᓗᓕᒫᖃᑦᑕᓕᕈᓂ ᑖᓐᓇ kindergarden-ᖑᔪᖅ, 

ᐃᒻᒪᖅᑲ ᐃᓂᒃᓴᑲᓐᓂᕐᒥᑦ ᐃᓱᒪᓕᐅᕆᐊᖃᕋᔭᕐᒥᔪᒍᑦ, 

ᓲᖃᐃᒻᒪ. ᑐᑭᓯᓇᕐᓂᖅᐸᑦ, ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᐸᐃᕆᕕᓕᕆᓂᖅ 

ᖃᓄᖅᑑᕈᑕᐅᒃᑲᓐᓂᕆᐊᖃᖅᑐᒋᓪᓚᕆᑦᑕᕋ 

ᓄᖅᑲᕈᑕᓲᖑᒻᒪᑦ ᐸᐃᕆᕕᔅᓴᖃᖅᑎᓐᓇᒍ, ᑕᓐᓇ 

ᐃᖅᑲᓇᐃᔭᕈᒪᔫᒐᓗᐊᖅ ᐅᕝᕙᓘᓐᓃᑦ 

ᐃᓕᓐᓂᐊᕈᒪᔫᒐᓗᐊᖅ 

ᐃᖅᑲᓇᐃᔭᕈᓐᓇᐃᓕᓲᖑᒻᒪᑕ, 

ᐃᓕᓐᓂᐊᕈᓐᓇᐃᓕᓲᖑᒻᒪᑕ. 

 

ᐊᓯᖔᖓᓄᑦ, (ᑐᓵᔨᑎᒍᑦ)ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᓕᓐᖏᑦᑐᓕᕆᓂᖏᑦ 

DEA Early Childhood Education, ᖃᓄᕐᓕ 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓯᒪᕙᑦ ᑕᕝᕗᖓ 

ᓴᓂᕐᕙᖅᓯᒪᔭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᐊᕐᓇᒃᑲᖅ. 

ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᖃᐅᔨᓯᒪᔭᕗᑦ ᐊᒥᓱᒻᒪᕇᑦ ᑕᒪᒃᑯᐊ 

ᐊᑐᖅᑕᐅᖏᑦᑐᑦ ᐅᕙᑦᑎᓐᓄᑦ 

ᐅᑎᖅᑎᑕᐅᓯᒪᑐᐃᓐᓇᕐᒪᑕ. ᐊᑐᖅᑕᐅᓯᒪᓐᖏᑦᑐᐃᑦ 

ᐅᑎᖅᑎᑕᐅᓯᒪᔪᑦ ᐅᕙᑦᑎᓐᓄ, ᑖᒃᑯᓇᓐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᐃᒻᒪᖃ 

ᐃᒪᓐᓇᐃᓕᖓᑦᑕᖅᐳᖅ, ᑖᒃᑯᐊ ᑕᐅᑐᓐᖑᐊᕈᑦᑕ 

2011-12-ᒥ ᑕᐃᒪ ᐅᔾᔨᖅᓱᖅᑕᐅᔪᕕᓃᑦ, surplus-

ᒋᓕᖅᑕᕕᓂᖅᐳᑦ ᐅᑯᐊ ᐊᕕᑦᑐᖅᓯᒪᔪᓂᒃ 

ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᓂ ᑲᑎᑦᑐᒋᑦ  

$1,600-ᑐᕐᓂᕐᒪᑦ, 2011-12-ᒥ. ᒪᒥᐊᓇᖅ, $1.6 

ᒥᓕᐊᑐᕐᓂᕐᒪᑦ 2011-12-ᒥ, ᐅᓇ surplus-

ᒋᓐᓂᖅᑐᓂᐅᒃ $1.2 ᒥᓕᐊᓐ, ᐊᑐᖅᑕᐅᖏᑦᑐᐃᑦ 

ᐊᒥᓱᒻᒪᕆᐅᖃᑦᑕᖅᑐᑦ. 2012-ᒥ 2013-ᒥ 

ᑕᐃᒪᓐᓇᔅᓴᐃᓐᓇᖅ ᓱᓕ $1.6 ᒥᓕᐊᓐ, ᑖᓐᓇ 

surplus-ᕕᓂᐊ $1,287,555 surplus, 

ᑕᒪᔾᔭᐅᖃᑦᑕᕐᒪᑦ. 

 

ᑭᓯᐊᓂ ᑕᐃᒪ ᒫᓐᓇ ᓄᑖᖅ early childhood 

division ᑖᓐᓇ ᓴᖅᑭᓕᖅᑕᕗᑦ, ᑖᒃᑯᐊ ᑕᕝᕙ 

ᐃᑲᔪᖅᑎᓪᓚᕆᐅᓂᐊᖅᑐᑦ ᑖᒃᑯᓄᖓ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓄᑦ ᖃᓄᖅ 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑕ, 

ᑕᐃᒪᓐᓇᐃᑦᑐᒥᒃ ᓴᖅᑭᑎᑦᑎᓂᐊᖅᑐᒍᑦ ᐊᒻᒪᓗ 

ᑕᐃᒪᐃᓛᒃ ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᔪᖅ ᕿᒥᕐᕈᐊᕐᓂᐊᖅᑎᓪᓗᑎᒍ ᑖᒃᑯᐊ ᑕᕝᕙ, 

ᑖᓐᓇ ᕿᒥᕐᕈᐊᖅᑕᐅᒃᑲᓐᓂᕈᓐᓇᖅᑐᖅ ᑕᐃᑰᓇ 

ᐃᓕᓐᓂᐊᖅᑐᓕᕆᓂᕐᒧᑦ ᐊᖏᕈᒻᒥᑦ ᕿᒥᕐᕈᓂᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᐅᕙᓃᒃᑲᑦᑕ 

ᒪᑉᐱᖅᑐᕋᖓ G-9 ᖃᓪᓗᓈᑎᑑᖓᔪᓂᑦ, 

ᐃᓄᑦᑎᑑᖓᔪᓂᑦ ᓂ-9. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. ᑖᓐᓇ 

ᐅᖃᐅHᐃᐅᓚᐅᖅᑑᒐᓗᐊᖅ ᑭHᐃᐊᓂ 

ᐊHᐃᑦᑎᐊᒥᐊᒧᓪᓕ ᐊᐱᖅᑯᑎᒋᓂᐊᕋᒃᑯ.  

 

(ᑐᓵᔨᑎᒍᑦ) young parents learning program 

ᖃᒪᓂᑦᑐᐊᕐᒦᓛᒃ ᐃᓚᖏᑦ ᒪᒃᑯᑦᑐᑦ ᐊᖓᔪᖅᑳᖑᔪᑦ 

ᐃᓕᓐᓂᐊᖅᑐᐃᓐᓇᒻᒫᖅᑑᒐᓗᐃᑦ ᑭHᐃᐊᓂ 

ᑕᒪᑦᑐᒥᖓ ᑐHᐊᐅᒪᓐᖏᑦᑎᐊᓪᓗᐊᕕᒻᒪᑕ, ᖃᓄᖅ 

ᐱᓕᕆᕝᕕᐅᔪᖅ ᑕᒪᑦᑐᒥᖓ 

ᑐHᐊᖅᑎᑦᑎᒋᐊᒃᑲᓂᖅᑑᓗᐊᖅᐸ ᐃᓕᓐᓂᐊᖅᑐᓄᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑖᓄᑦ. ᑕᐃᓐᓇ ᒫᓐᓇᓵᖅ 

ᐅᖃᐅᓯᕆᓵᖅᑕᕋᖃᐃ ᐃᒻᒪᖃ early childhood 

division ᑕᐃᓐᓇ ᓴᖅᑭᓐᓂᐊᓕᓵᖅᑐᖅ, ᑕᐃᒪ 

ᑕᐃᑰᓇ ᐃᑲᔪᖅᑎᓪᓚᕆᐅᖃᑦᑕᕐᓂᐊᖅᑐᑦ 

ᑕᒪᒃᑯᓄᖓ ᖃᓄᖅ ᑐᓴᐅᒪᑎᑦᑎᓂᕐᒥᒃ ᓄᓇᓕᓐᓄᑦ. 

ᑖᓐᓇ early childhood division-ᖑᓂᐊᖅᑐᖅ 

ᑕᐃᒪ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ  

ᑲᑎᒪᔨᖏᓐᓂᑦ ᐃᑲᔪᖅᑎᓪᓚᕆᐅᓂᐊᕐᒪᑦ, ᑕᐃᒪ 

ᑐᓴᐅᒪᑎᑦᑎᔨᐅᓂᐊᕆᓪᓗᓂ. 

 

ᐊᒻᒪᑦᑕᐅᖅ ᑕᐃᒪ ᑖᓐᓇ ᐃᓕᓐᓂᐊᕐᕕᒻᒥ ᐃᓕᓴᐃᔩᑦ 

ᐊᖏᔪᖅᑳᖓ ᐊᑎᓕᐅᖅᑎᐅᖃᑦᑕᕐᓂᐊᕐᒪᑦ 

ᑕᒪᒃᑯᓄᖓ ᑐᒃᓯᕋᐅᑎᓄᑦ ᐊᒻᒪᓗ ᑕᒪᒃᑯᐊ 

ᐊᑐᖅᑕᐅᒋᐊᓖᑦ ᐱᓕᕆᐊᑦ ᑕᒪᒃᑯᓂᖓ 

ᑐᓴᐅᒪᑎᑦᑎᓪᓚᕆᒋᐊᖃᖃᑦᑕᕐᓂᐊᖅᑐᖅ ᑖᓐᓇ 

ᐃᓕᓐᓂᐊᖅᑎᑦᑎᔩᑦ ᐊᖓᔪᖅᑳᖓ ᐅᕝᕙᓘᓐᓃᑦ 

ᑐᒡᓕᖓ ᐊᒻᒪᓗ ᑕᐃᒪᑦᑕᐅᖅ ᑖᒃᑯᐊ ᐃᓕᓴᐃᔩᑦ 

ᐊᖏᔪᖅᑳᖏᑦ ᑲᑎᒪᓕᕌᖓᑕ ᑕᐃᑰᓇᑦᑕᐅᖅ 

ᑐᓴᐅᒪᑎᑦᑎᒋᐊᖃᕐᓂᕐᒥᑦ ᐅᖃᐅᓯᐅᖃᑦᑕᕐᓂᐊᖅᑐᖅ 

ᐊᒻᒪᓗ ᓲᖃᐃᒻᒪᑦᑕᐅᖅ ᑖᒃᑯᐊ ᒪᓕᒐᓕᐅᖅᑏᑦ 

ᓄᓇᓕᖏᓐᓂᑦ ᑕᒪᑐᒥᖓ ᖃᐅᔨᒪᒍᑎᒃ ᐊᒻᒪᓗ 

ᑐᓴᐅᒪᑎᑦᑎᒍᓐᓇᑦᑎᐊᕆᓪᓗᑎᑦᑕᐅᖅ 

ᒪᓕᒐᓕᐅᖅᑏᑦ ᓇᒻᒥᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. 

ᖃᒪᓂᑦᑐᐊᕐᒥᐅᑕᐃᓪᓕ ᑕᐃᒃᑯᐊ ᐃᓕᓐᓂᐊᖅᑑᒐᓗᐃᑦ 

ᒫᓐᓇ, ᖃᐅᔨᒪᔪᖓ ᑕᐃᒃᑯᐊ ᒪᒃᑯᑦᑐᑦ ᐃᓕᓐᓂᐊᖅᑐᑦ 

ᐊᖓᔪᖅᑳᖑᖃᑕᐅᔪᑦ ᑕᒪᑦᓱᒥᖓ ᑭᓇᐅᔭᕐᒥ 

ᐃᑲᔪᕈᑎᒥᒃ ᖃᐅᔨᒪᓚᐅᓐᖏᒻᒪᑕ ᖃᐅᔨᒪᓂᐊᓕᕐᒪᑕ 

ᖁᕕᐊᓇᑯᓂ ᖃᐅᔨᒪᑎᑕᐅᕚᓪᓕᕐᓂᐊᕐᒪᑕᓗ. 

ᑕᕝᕗᖓᓕ Healthy Children Initiatives ᓱᕈᓯᓛᑦ 

ᖃᓄᐃᓐᖏᑎᐊᖅᑎᒐᓱᑦᑐᒋᑦ ᓇᓗᓇᓐᖏᒻᒪᑦ 

ᓄᓇᓕᒋᔭᑉᑎᓐᓂ ᐊᐅᓪᓛᖅᑕᓚᐅᖅᑎᓪᓗᒍ ᓄᑖᕐᒥᓪᓗ 

ᐋᖅᑭᓂᐊᓕᕐᒥᑎᓪᓗᒍ ᖃᒪᓂᑦᑐᐊᕐᒥ. 

 

ᐅᓇᓕ ᐊᐱᖅᑯᑎᒋᔭᕋ ᑕᐃᒪ ᐅᐊᑦᓯᐊᖅ ᒥᓂᔅᑑᔪᖅ 

ᐅᖃᓚᐅᕐᒪᑦ ᑖᒃᑯᐊ ᐃᓕᓐᓂᐊᖅᑐᑦ ᒪᒃᑯᑦᑐᑦ ᓄᑕᕋᓖᑦ 

ᑕᕝᕗᖓ ᐃᑲᔪᖅᑕᐅᕚᓪᓕᕐᓂᐊᕐᒪᑕ ᑭᓯᐊᓂ ᑖᒻᓇ 

ᐊᑐᐊᒐᒃᓴᖓᑦ Healthy Children Initiatives 

ᐊᓪᓚᖑᖅᓯᒪᕙ? ᑕᑯᓇᓂ ᐃᓚᐅᓂᐊᕐᓗᓂ ᑖᓐᓇ 

ᓄᑕᕋᓛᑯᓗᒃ ᐊᖓᔪᖅᑳᒥᒃ ᐃᓚᐅᔪᖃᐃᓐᓇᕆᐊᖃᕐᒪᑦ. 

ᑖᓐᓇ ᐊᐱᖅᑯᑎᒐ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ. ᐃᒻᒪᖃ 

ᓯᕗᓪᓕᖅᐹᒥ ᑕᐃᑯᖓ ᖃᒪᓂᑦᑐᐊᕐᒧᑦ ᑖᓐᓇ 

ᐊᐅᑎᓛᖅᑐᕐᕕᒃ ᑖᓐᓇ Playgroup ᑖᓐᓇᓕ 

ᑐᓂᔭᐅᓯᒪᔪᖅ ᑕᕝᕙᓂ $63,588  

ᑐᒃᓯᕋᖅᑕᐅᔪᕕᓂᖅ ᑭᓯᐊᓂ $39,000-ᒥᒃ. 

 

ᑖᒃᑯᐊ ᐊᖏᖅᑕᐅᓯᒪᔪᕕᓃᑦ ᑕᐃᑲᓂ ᖃᒪᓂᑦᑐᐊᕐᒥ 

ᐊᒻᒪ ᑕᐃᒪ ᑖᒃᑯᐊ ᒪᕐᕈᐃᓕᖓᒻᒪᑎᒃ ᑐᒃᓯᕋᐅᑏᓐᓄᑦ 

ᓄᓇᓕᓐᓄᑦ ᑐᒃᓯᕋᐅᑎᓄᑦ ᓲᕐᓗ. ᑖᒃᑯᐊ ᓲᖃᐃᒻᒪ 

Societies Status ᖃᕐᓗᑎᑦ ᓲᕐᓗ 

ᑕᐃᒪᓐᓇᐃᑦᑐᖅᑕᖃᕆᐊᖃᕐᒪᑦ ᑐᒃᓯᕋᐅᑎᒃᑯᑦ 

ᑕᐃᑰᓇ ᑐᒃᓯᕋᕈᑎᒃ ᐅᕝᕙᓘᓐᓃᑦ ᐊᔾᔨᒌᓐᖏᑦᑐᑦ 

ᑖᒃᑯᐊ ᑐᒃᓯᕋᐅᑎᖃᕈᓐᓇᕐᒪᑕ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓪᓘᓐᓃᑦ ᓄᓇᓖᓪᓘᓐᓃᑦ ᑖᑯᐊ 

Municipalities ᐅᕝᕙᓘᓐᓃᑦ Family Day 

Homes ᑖᒃᑯᐊᖑᒻᒪᑕ. ᓄᓇᓕᓐᓄᑦ 

ᐊᑑᑎᖃᕐᓂᐊᖅᑐᐃᑦ ᑖᒃᑯᐊ ᓲᕐᓗ Community 

Initiatives ᑕᐃᑰᓇ ᑮᓇᐅᔭᖅᑕᖃᖃᑦᑕᕐᒪᑦ ᐊᒻᒪᓗ 

Supportive System ᐊᒻᒪ ᑖᓐᓇᑦᑕᐅᖅ 

ᐊᓯᐊᒍᑦᑕᐅᖅ. ᐅᓇᓕ ᑐᕌᖓᓗᐊᖅᑐᖅ ᐱᖃᑖ 

ᐃᓅᓕᓵᖅᑐᕕᓂᑯᓗᓐᓄᑦ ᑕᐃᑯᖓ ᐅᑭᐅᖃᖅᑐᓄᑦ 

6-ᒧᑦ ᑎᑭᓪᓗᒍ ᑐᒃᓯᕋᐅᑎᑦ ᒪᕐᕈᐃᓕᖓᒻᒪᑎᒃ 

ᑖᒃᑯᐊ. 

 

ᒫᓐᓇᒧᑦ ᑕᐃᒪ ᑎᑭᒃᖢᒍ ᑕᕝᕗᖓ ᒪᐃ 12-ᒧᑦ 

ᑕᐅᑐᒃᑯᑦᑕ 2014-ᒥ, 25-ᖑᔪᐃᑦ ᑖᑯᐊ ᑐᒃᓯᕋᐅᑏᑦ 

ᑕᒪᐅᓐᖓᖅᑐᕕᓃᑦ ᐊᒻᒪᓗ ᐱᖓᓱᑦ ᑖᒃᑯᐊ ᑕᕝᕙ 

ᓱᓕ ᐅᑕᖅᑭᔾᔪᑕᐅᔪᑦ. ᑖᓐᓇ ᑐᒃᓯᕋᐅᑎ 

ᐊᑐᖅᑕᐅᑦᑎᐊᖃᑦᑕᖅᑐᑦ ᑖᒃᑯᓄᖓ Healthy 

Children Initiatives-ᖑᔪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐱᔾᔪᑎᒋᓪᓗᒋᑦ ᒪᒃᑯᑦᑐᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐱᔾᔪᑎᒋᓪᓗᒋ ᑖᓐᓇ 

ᐅᑎᕐᕕᒋᓂᐊᕋᒃᑯ ᑖᒃᑯᐊ ᐱᓕᕆᐊᕆᔭᐅᔪᑦ 

ᓄᓇᓕᓐᓄᑦ ᑐᓴᐅᒪᑎᑦᑎᔨᓄᑦ ᑖᒃᑯᐊ 

ᓴᖅᑭᔮᖅᑎᑕᐅᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑖ ᐊᐱᖅᑯᑎᑦᑎᐊᕙᐅᔪᖅ. ᐄ, ᑖᒃᑯᐊ 

ᐊᑐᕈᓐᓇᑦᑎᐊᖅᑕᕗᑦ GLO’s-ᖑᓂᕋᖅᑕᐅᔪᑦ 

ᓄᓇᓕᓐᓂ ᒐᕙᒪᓕᕆᓂᕐᒧᑦ ᑐᓴᐅᒪᑎᑦᑎᔩᑦ ᑖᒃᑯᐊ 

ᐊᑐᕈᓐᓇᑎᐊᕐᒥᔭᕗᑦ ᑕᒪᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ.  

 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑕᐅᔪᖅ ᑭᐅᑦᓯᐊᕐᒪᑦ. 

ᖃᐅᔨᒪᔪᖓ ᑖᒃᑯᐊ ᑲᑎᒪᔨᐅᖃᑎᒐ 

ᐊᐱᕆᓚᐅᖅᑑᒐᓗᐊᖅ ᑖᔅᓱᒥᖓ 

ᓯᕗᓂᔅᓴᐅᓂᐊᖅᑐᒥ ᑕᐃᒪ ᐅᖃᓚᐅᕋᕕᑦ ᕿᒥᕐᕈᒐᔅᓯ 

ᐸᐃᕆᕕᑦᑕᖃᕈᓐᓇᖁᓪᓗᒍ ᓲᕐᓗ ᐃᓕᓐᓂᐊᕐᕕᐅᑉ 

ᐃᓗᐊᓂ, ᑖᓐᓇ ᐊᐱᖅᑯᑎᒋᓂᐊᖅᑕᕋ. ᐄ, ᑕᐃᒪ 

ᐃᓱᒪᒃᓴᖅᓯᐅᕈᑎᖃᖅᓯᒪᕕᓰ, 

ᐅᓗᕆᐊᓇᕐᓂᐊᖏᒃᑲᓗᐊᕐᒪᖔᖅ ᑕᒡᕙᓂ 

ᐃᒡᓗᕐᔪᐊᖅ ᐃᓕᓐᓂᐊᕐᕕᓕᐅᖅᑕᐅᓯᒪᔪᖅ. ᐃᒪᓐᓇ 

ᐃᓱᒪᒐᒪᐃ, ᑕᐃᒪ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ 

ᐅᖃᓲᖑᒻᒪ ᐃᒪᓐᓇ ᖃᓄᑎᒋᑦ ᐊᖏᑎᒋᓂᐊᕐᒪᖔᑦ 

ᑖᓐᓇ ᐃᒡᓗᕐᔪᐊᖅ ᐃᓗᐊᓂ ᐊᒻᒪᓗ ᖃᑦᓯᓂᒃ 

ᐃᓄᒋᓐᓂᖃᕈᓐᓇᕐᒪᖔᖅ ᑖᓐᓇ ᐃᒡᓗᔪᐊᖅ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᑖᓐᓇ ᐊᐱᖅᑯᑎᒋᔭᖓ ᑖᓐᓇ ᑕᒡᕙᓂ 

ᒪᒃᐱᒐᕐᒦᒻᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓲᕐᓗ ᖃᐅᔨᓴᑦᑎᐊᕆᐊᖃᓲᖑᒻᒥᒐᑦᑕ ᐊᒻᒪ 

ᒪᓕᒐᖅᑕᖃᐅᑦᑎᐊᕐᒥᖕᒪᑦ, ᓲᕐᓗ ᖃᑦᓯᓂ 

ᐃᓄᖃᕈᓐᓇᕐᒪᖔᑕ ᑖᓐᓇ ᖃᓪᓗᓇᐅᔮᕐᔪᖕᒥᓗᒍᖃᐃ 

(ᑐᓵᔨᑎᒍᑦ) ᐃᓐᓇ square foot-ᖑᓂᕋᖅᑕᐅᔪᑦ 

ᑖᒃᑯᐊ ᐃᓂᖅᑯᖅᑐᓂᖓᑦ ᒪᓕᒡᓗᒍ 

(ᑐᓲᔨᑎᒎᕈᓐᓃᖅᑐᖅ) ᑕᐃᒪᓐᓇ 

ᐊᑦᑕᓐᓇᑕᐃᓕᒪᓂᕐᒧᑦ ᖃᐅᔨᓴᖅᑎᓂᒃ ᑖᓐᓇ 

ᐊᖏᖅᑕᐅᑦᑎᐊᓚᐅᕐᒥᓗᓂ ᑭᓯᐊᓂ ᑲᔪᓯᔪᓐᓇᕐᒪᑦ 

ᐃᒡᓗᕐᔪᐊᖅ, ᓱᓇᐅᒐᓗᐊᕈᓂᓪᓗᓃᑦ 

ᐸᐃᕆᕕᐅᒍᓗᐊᕈᓂᓘᓐᓃᑦ. ᐄ, ᑕᒪᓐᓇ ᒪᓕᒐᐃᑦ 

ᐊᑐᖅᑕᐅᑦᑎᐊᕆᐊᖃᕋᔭᕐᒥᔪᐃᑦ ᑕᒪᒃᑯᐊ 

ᓴᖅᑭᑉᐸᓪᓕᐊᓂᐊᕈᑦᑎᒍ ᐃᓕᓐᓂᐊᕐᕕᖁᑎᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖕᒪᓗᒃᑕᐅᖅ ᖁᔭᓐᓇᒦᖅᐳᖓ ᑕᐃᒪᓐᓇ 

ᐊᐱᖅᑯᓯᖅᑎᑕᐅᖏᓐᓇᕈᓐᓇᖃᑦᑕᕋᒪ, 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᑕᒡᕙᓂ ᒪᒃᐱᒐᖅ 

88-ᒥ ᓯᕗᓪᓕᖅᐸᐅᑎᑕᐅᖁᔭᐅᔪᓂᑦ 2014-15-ᒥᓗ 

ᑖᒃᑯᐊ ᑕᒡᕙᓂ ᓯᕗᓪᓕᖅᐹᒥ ᑕᒡᕙᓃᒃᑐᖅ 

ᐊᖕᒪᓗᒃᑐᑯᓘᔪᑦ 2014-2015 ᐊᕐᕌᒍᓂ 

ᑎᑎᕋᖅᑕᐅᓯᒪᓪᓗᑎᒃ ᑐᖏᓕᐊᓂᒃ. ᑕᓐᓇ 

ᐸᐃᕆᒡᕖᑦ ᒪᓕᒐᖓᑦ ᒪᓕᒃᖢᒍ ᑕᐃᒪᖃᐃ  

ᐱᐊᓂᒃᑕᐅᓂᐊᖅᐸᖃᐃ ᒪᓕᒐᐃᑦ ᑕᒡᕙᓂ ᐊᕐᕌᒍᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓯᕗᓪᓕᖅᐹᒥᒃ ᐆᒥᖓ ᐅᖃᕈᓐᓇᖅᑐᖓ. 

ᒐᕙᒪᐅᑎᓪᓗᑕ ᐄ, ᐱᐊᓂᒃᓯᒪᔪᓐᓇᕋᔭᖅᑐᖅ 

ᒐᕙᒪᐅᑎᓪᓗᑕ. ᐊᒻᒪ ᐅᑯᐊ ᑖᑦᓱᒧᖓ 

ᑐᕌᖓᓗᐊᖅᑐᐃᑦ ᑲᒪᒋᓯᒪᓕᖅᑕᕗᑦ, ᑖᒃᑯᐊ 

ᓴᓇᔨᓄᑦ ᓇᓗᓇᐃᔭᕈᑏᑦ Staff Certification 

ᑮᓇᐅᔭᐃᑦ ᐊᑐᖅᑕᐅᓂᖏᓐᓂᒃ ᖃᓄᖅᑑᕈᑏᑦ 

funding options, ᑕᒪᒃᑯᐊᓗ ᐸᐃᕆᕕᖕᓂᑦ ᓱᓇᑦ 

ᐊᑐᕆᐊᖃᕐᒪᖔᑕ Curriculum Requirements 

ᐃᒻᒪᖃ ᑖᓐᓇ ᑖᑦᓱᒧᖓ ᑐᕌᖓᓗᐊᖅᑐᖅ Culture 

and Language ᐃᓅᓯᓕᕆᓂᕐᒧᑦ 

ᐅᖃᐅᓯᓕᕆᓂᕐᒧᓪᓗ ᐊᒻᒪᓗ ᑖᓐᓇ ᑕᐃᒪᓐᖓᑦ 

ᕿᒥᕐᕈᐊᑲᑕᐃᓐᓇᖅᑕᕈᑦ Child Day Care Act 

ᐊᒻᒪᓗ ᑖᓐᓇ Child Care Standards 

Regulations, ᓲᕐᓗ ᑕᕝᕙ ᑖᒃᑯᐊ ᒪᓐᓇᒧᑦ 

ᑎᑭᒃᖢᒍ ᖃᐅᔨᒋᐊᖅᓯᒪᓕᖅᑕᕗᑦ. ᐊᒻᒪ 

ᐅᖃᖅᑲᐅᑎᓪᓗᖓ ᑖᓐᓇ ᒐᕙᒪᐅᑎᓪᓗᒍ ᑖᒃᑯᐊ 

ᐱᐊᓂᒃᓯᒪᔪᓐᓇᕋᔭᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ 

2013-14-ᒥᑦ ᑭᖑᓪᓕᖅᐹᑦᓯᐊᖅ 

ᓴᓐᖏᓕᖅᑎᑕᐅᓂᖏᑦ ᑕᒪᒃᑯᐊ, ᑕᒪᒃᑯᓂᖓ 

ᓱᕈᓯᓛᕐᓄᑦ ᐱᓕᕆᐊᑦ ᐃᓕᓐᓂᐊᖅᑎᑕᐅᓂᖏᑦ. 

ᑕᐃᒪ ᐱᐊᓂᒃᓯᒪᓕᖅᐹᑦ ᑖᒃᑯᐊ ᐃᓕᓐᓂᐊᕈᑎᒃᓴᐃᑦ 

ᓄᑕᓛᑯᓗᓐᓅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᒧᑦ ᑎᑭᒃᖢᒍᐃᓛᒃ ᑖᑉᑯᓂᖓ 

ᖃᓄᕐᖓᐃ, ᑎᓴᒪᓂᒃ ᐊᕕᑦᑐᖅᓯᒪᔪᓂᒃ ᒫᓐᓇ 

ᐋᖅᑭᔅᓯᓯᒪᓕᖅᑐᒍᑦ 4 ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ, ᓲᕐᓗ 

ᑖᔅᓱᒧᖓ ᐊᐱᖅᑯᑎᒋᔭᖓᓄᑦ ᑐᕌᖓᔪᓂᑦ ᑖᒃᑯᐊ 

ᑎᓴᒪᐃᑦ ᐊᕕᑦᑐᖅᓯᒪᔪᐃᑦ ᐱᐊᓂᔅᓯᒪᓕᖅᑕᕗᑦ. 

ᐊᔾᔨᒌᖏᑦᑐᓂᓪᓗ ᐱᔾᔪᑎᖃᐅᖅᑐᑎᒃ ᑖᒃᑯᐊ 

ᑎᓴᒪᐅᔪᑦ, ᑕᐃᒪᓐᓇᐃᓕᖓᒧᑦ. ᑕᕝᕘᓇ 

ᐊᐱᖅᑯᑎᒋᔭᖓᓄᑦ ᑭᐃᔪᓐᓇᑦᑕᕋᒪ.  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒪᖃᐃ ᐃᓚᒋᐊᒃᑲᓐᓂᐊᕐᔪᓪᓗᒍ, ᑕᐃᒪ ᑖᒃᑯᐊ 

ᐅᖃᖅᑲᐅᑎᓪᓗᖓ ᓄᓇᑦᓯᐊᕐᒥ ᑕᐃᒪ ᓄᑲᖅᑎᖅᐹᑦ 

ᐃᓕᓐᓂᐊᓕᕋᑖᓂᒃ ᐊᐅᓚᑎᑦᑎᖃᑦᑕᕐᖓᑕ ᑕᐃᒪ 

ᑕᐅᕗᖓ ᖃᐅᔨᓴᖅᑎᑦᑎᒋᐊᒃᑲᓂᕐᓂᐊᕐᒥᔪᒍᑦ 

ᓄᓇᑦᓯᐊᕐᒧᑦ ᖃᓄᖅ ᑖᒃᑯᐊ ᐊᐅᓚᑕᐅᓲᖑᒻᒪᖔᑕᓗ 

ᑖᒃᑯᐊ ᓄᓇᖅᑎᖅᐹᑦ ᐃᓕᓐᓂᐊᓕᕋᑖᖑᓂᕋᖅᑕᕗᑦ. 

ᐅᓪᓗᓕᒫᖅ ᐃᓕᓐᓂᐊᕆᐊᕐᓂᐊᖅᑐᑯᓘᓂᖏᓐᓄᑦ 

ᖃᓄᖅ ᐊᑐᖅᑕᐅᕙᒻᒪᖔᑕ ᑕᒪᒃᑯᐊ ᐃᓕᓐᓂᐊᕐᕕᖓᓂ 

curriculum-ᖑᓂᕋᖅᑕᕗᑦ, ᐄ ᑕᕝᕘᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. ᑖᓐᓇ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ early 

childhood education ᐊᐱᖅᑯᑕᐅᓚᐅᖅᑑᒐᓗᐊᖅ, 

ᑭHᐃᐊᓂ ᑖᓐᓇ ᑮᓇᐅᔭᖅ ᓄᓇᕗᒻᒥᐅᑕᓗᑦᑖᓄᑦ 

ᓈᒻᒪᓐᓂᐊᖅᑑᔭᖅᐸ, ᐅᕝᕙᓗ ᐅᕝᕙ ᑮᓇᐅᔭᕐᒥᒃ 

ᑐᒃHᐃᕋᒃᑲᓐᓂᕈᒫᖅᐱHᐃ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᕙᑦᑎᐊᖅ ᐅᖃᖅᑲᐅᑎᓪᓗᖓ ᑖᒃᑯᐊ ᒫᓐᓇᒧᑦ 

ᖃᐅᔨᓯᒪᓕᖅᑕᕗᑦ ᐊᑐᖅᑕᐅᓐᖏᓗᐊᖃᑦᑕᕐᓂᖏᓐᓂᑦ 

ᓄᓇᓕᓐᓂᑦ, ᐃᒻᒪᖃ 

ᖃᓄᖅᑑᕈᑎᒋᒃᑲᓐᓂᕐᓂᐊᖅᑕᔅᓴᕆᓕᖅᑕᕗᑦ ᑖᒃᑯᐊ 

ᐊᑐᖅᑕᐅᓐᖏᓗᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᑕᐃᒪ ᐅᖃᖅᑲᐅᒋᓪᓗᖓ ᐅᐊᑦᑎᐊᖅ ᑖᒃᑯᐊ early 

childhood division-ᖑᓂᐊᖅᑐᑦ ᓲᕐᓗ ᑖᒃᑯᓄᖓ 

ᑐᕌᖓᔪᒥᑦ ᐱᓕᕆᔨᑖᕈᑦᑕ ᑐᓴᐅᒪᑎᑦᑎᓂᕐᒥᒃ 

ᐱᕚᓪᓕᕈᓂ ᐃᒻᒪᖃ 

ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᓂᐊᖅᑐᔅᓴᐅᔪᐃᑦ ᑖᒃᑯᐊ. 

ᑭᓯᐊᓂ ᐅᖃᖅᑲᐅᑎᓪᓗᖓᐃᓛᒃ ᑕᐃᒪ 

ᐊᑐᖅᑕᐅᖃᑦᑕᖅᓯᒪᓗᐊᓐᖏᒻᒪᑦ ᒫᓐᓇᒧᑦ ᑎᑭᑦᑐᒍ 

ᐃᒻᒪᖃ ᐱᔾᔪᑎᑕᖃᐅᖅᑐᔅᓴᐅᒻᒪᓪᓘᓐᓃᑦ. ᐃᓚᖏᑦ 

ᑕᒪᒃᑯᐊ ᓄᓇᓕᓐᓂ ᑲᑎᒪᔨᐅᔪᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑕᒪᑐᒥᖓ 

ᑮᓇᐅᔭᖅᑖᖅᓯᒪᒐᓗᐊᖅᑎᓪᓗᒋᑦ 

ᐊᐅᓚᑦᑎᔪᒪᓗᐊᖃᑦᑕᖏᒻᒪᑕ ᐃᓚᖏᑦ. 

 

ᐃᓛᓐᓂᓪᓗ ᑕᒪᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ 

ᐊᑎᓕᐅᕈᒪᓗᐊᖃᑦᑕᖏᑦᑐᐃᑦ ᐊᖏᕈᑎᒥᑦ 

ᑮᓇᐅᔭᒥᑦ ᑖᔅᓱᒥᖓ ᖃᓄᖅ 

ᐊᑐᖅᑕᐅᓂᐊᕐᓂᖏᓐᓂᑦ. ᐊᔾᔨᒌᓐᖏᑦᑐᓂᒃ 

ᐱᔾᔪᑎᑕᖃᐅᕐᒪᑦ ᑖᓐᓇ  

ᕿᒥᕐᕈᐊᑦᑎᐊᒃᑲᓐᓂᕆᐊᖃᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᐅᕙᓃᒃᑲᑦᑕ 

ᐱᓕᕆᕝᕕᐅᑉ ᓇᐃᓈᕈᑎᖓ, ᐃᓕᓐᓂᐊᕐᓂᓕᕆᔨᒃᑯᑦ. 

ᒥᔅᑕ ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑯᑎᔅᓴᖃᕋᒪ ᐊᑕᐅᓯᕐᒥᑦ. ᑖᒃᑯᐊ 

ᐃᑲᔫᑎᔅᓴᐃᑦ ᐸᐃᕆᕝᕕᓐᓄᑦ, ᑖᒃᑯᐊ ᐃᓚᐅᑎᑦᑎᕚᑦ 

ᑕᒪᒃᑯᓂᖓ ᑲᑕᔅᓯᒪᔪᓂᒃ ᐸᐃᕆᕕᓐᓂᑦ 

ᑮᓇᐅᔭᖅᑖᒃᑲᓐᓂᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᓴᓴᐃᔭᑎᐅᓂᕋᖅᐸᑦᑕᕗᑦ, ᓲᕐᓗ 

ᐃᓕᑕᕆᔭᐅᔾᔪᑎᖃᖅᑐᐃᑦ ᑖᒃᑯᐊ 

ᐃᓕᑕᕆᔭᐅᔾᔪᑎᖃᑦᑎᐊᕐᓗᑎᒃ ᑭᓯᐊᓂ ᑮᓇᐅᔭᓂᒃ 

ᑐᓂᔪᓐᓇᖅᐸᑦᑕᕗᑦ. ᑕᒪᒃᑯᐊ 

ᐃᓕᑕᕆᔭᐅᓯᒪᓗᐊᓐᖏᑦᑐᐃᑦ ᐅᕝᕙᓘᓐᓃᑦ 

ᐃᓕᑕᕆᔭᐅᔾᔪᑎᒥᓐᓂᒃ ᑲᔪᓯᑎᑦᑎᓗᐊᓐᖏᑦᑐᕕᓃᑦ 

ᑕᒪᒃᑯᐊ ᑮᓇᐅᔭᓂᒃ ᑐᓂᔪᓐᓇᖅᐸᓐᖏᑕᕗᑦ.  

 

ᑕᐃᒪ ᐅᖃᑦᑎᐊᖅᓯᒪᒻᒥᒻᒪᑕ ᐅᕙᓂ ᑕᒪᒃᑯᐊ 

ᑐᒃᓯᕋᐅᑎᖃᕈᒪᔪᐃᑦ ᑮᓇᐅᔭᓂᒃ ᓲᕐᓗ 

ᑮᓇᐅᔭᓕᐅᕋᓱᐊᓐᖏᑦᑐᓄᑦ, ᑕᐃᒪᐃᓛᒃ 

ᐅᖃᖅᑲᐅᑎᓪᓗᖓ ᑕᕝᕘᓇ ᓄᓇᕗᒻᒥᑦ ᒪᓕᒐᖅᑎᒍᑦ 

ᐱᓯᒪᔪᒥᑦ ᑕᐃᑰᓇ ᐊᖏᖅᑕᐅᓯᒪᑦᑎᐊᕐᓗᑎᓪᓗ 

ᐊᒻᒪᓗ ᐊᐅᓚᔾᔪᑎᒥᓂᒃ ᑲᒪᑦᑎᐊᖅᓯᒪᓐᓂᖅᐸᑕ, ᐄ, 

ᐊᖏᕈᓐᓇᖅᑕᕗᑦ ᑭᓯᐊᓂ ᐊᓯᖏᑦ ᑕᒪᒃᑯᐊ 

ᐊᖏᕈᓐᓇᓐᖏᑕᕗᑦ. ᑕᐃᒪ ᐊᓪᓛᒃ ᒫᓐᓇᒧᑦ 

ᑎᑭᑦᑐᒍ ᑕᐃᒪᓐᓇᐃᑦᑐᖅᑕᖃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᒋᓂᐊᓚᐅᒐᕋ 

ᐃᓚᖓᒍᑦ ᐃᖅᑲᐃᑎᐊᓪᓚᒻᒪᖓ. ᑕᒪᒃᑯᐊ Healthy 

Children Initiative, Early Childhood 

Education ᐃᓱᒪᖃᑦᑕᖅᓯᒪᕙᑦ, ᑕᒪᒃᑯᓂᖓ 

ᓄᓇᕗᑦᒥ ᓴᖅᑭᖅᐸᓪᓕᐊᓕᕐᒪᑦ, ᓇᓗᓇᓐᖏᒻᒪᓪᓗ  

(ᑐᓵᔨᑎᒍᑦ) ᖃᓄᕐᓕ ᑖᒃᑯᐊ ᐃᓱᒪᒋᔭᐅᕙᑦ 

ᐊᔪᕈᑎᖃᖅᑐᑦ ᓄᑕᖅᑲᑦ, 

ᐃᓱᒪᖃᑦᑎᐊᖏᑦᑐᑯᓗᐃᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᐊᑦᑎᐊ ᐅᓂᒃᑳᕌᕐᔪᖅᑲᐅᔭᕋ 

ᒪᕐᕈᐃᓕᖓᒻᒪᑎ ᑖᒃᑯᐊ Healthy Childrean 

Initiative-ᒧᑦ ᑮᓇᐅᔭᐃᑦ. ᑕᐃᒪ ᑖᓐᓇ ᑐᓪᓕᖓ, 

ᑕᒪᒃᑯᓄᖓ ᐃᑲᔪᖅᑕᐅᑲᓐᓂᕆᐊᖃᖅᑐᓄᑦ 

Supportive Services ᑕᐃᑲᓐᖓᑦ 

ᑮᓇᐅᔭᖅᑖᖅᑎᑕᐅᕙᑦᑐᐃᑦ ᑕᐃᒃᑯᓄᖓ 

ᑐᕌᖓᓗᐊᖅᑐᑦ. ᒪᕐᕈᐃᓕᖓᒻᒪᑎᒃ ᑮᓇᐅᔭᐃᑦ 

ᑖᒃᑯᐊ ᐱᖃᑖ ᑕᒪᒃᑯᓄᖓ ᑎᒥᖓᓄᑦ 

ᐊᔪᕈᑎᓕᑯᓗᓐᓂᑦ ᑐᕌᖓᓂᖅᓴᐅᓪᓗᑎ. ᑖᓐᓇ 

Healthy Children Initiative ᑮᓇᐅᔭᖅ 

ᐊᑐᖅᑕᐅᔪᓐᓇᑦᑎᐊᕐᒥᒻᒪᑦᑕᐅᖅ ᑕᒪᒃᑯᓄᖓ 

ᐸᐃᕆᕝᕕᐅᔪᓄᑦ. ᐅᖃᖅᑲᐅᑎᓪᓗᖓ 

ᒪᕐᕋᐃᓕᖓᒻᒪᑕ ᑕᐃᒪ ᑮᓇᐅᔭᑦ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇᑐᐊᖅ 

ᐊᐱᖅᑯᑎᒋᓂᐊᖅᑲᐅᕕᐅᒃ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᐱᖅᑯᓯᒃᓴᖃᒃᑲᓐᓂᕋᒪ ᑕᐃᒪ ᐅᐊᑦᑎᐊᖅ 

ᐃᓕᑕᕆᔭᐅᓯᒪᔪᓂᒃ ᑕᒪᒃᑯᓂᖓ ᑮᓇᐅᔭᓂᑦ 

ᑐᓂᓯᔫᓪᓗᐊᕐᓂᕋᖅᑕᕐᒪᑕ, ᑖᒃᑯᐊ 

ᐃᓕᑕᕆᔭᐅᓯᒪᔪᐃᓐᓇᐅᓪᓗᑎᒃ ᑭᓯᐊᓂ 

ᑮᓇᐅᔭᖅᑖᖅᑑᓪᓗᐊᒪᑕ ᓄᓇᓕᒋᔭᑉᑎᓐᓂ. ᑕᒪᒃᑯᐊ 

ᓄᑕᖅᑭᕆᕝᕖᑦ, ᐊᒻᒪᓗ Healthy Children 

Initiative, Daycares and Healthy Children 

Initiatives. (ᑐᓵᔨᑎᒍᑦ) ᓇᓗᓇᐃᖅᓯᒪᓂᕋᐃᒻᒪᑕ 

ᑕᐃᒪ ᓇᓗᓇᐃᔭᖅᓯᒪᑦᑎᐊᕆᐊᖃᕐᒪᑕ 

ᐃᑲᔪᖅᑕᐅᔪᓐᓇᖁᓪᓗᒋᑦ, 

ᐃᓕᑕᕆᔭᐅᓂᖅᑖᖅᓯᒪᓗᑎᑦ ᒐᕙᒪᐅᔪᓂᑦ, 

ᓄᑕᖅᑭᕆᔨᐅᓂᐊᕈᒻᒥᑦ ᐊᒻᒪᓗ 

ᐃᑲᔪᖅᑕᐅᑲᓐᓂᖅᑕᕐᓂᐊᕈᒻᒥᑦ ᑕᐃᒪ ᐊᐱᕈᔪᖓ 

ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᖃᓪᓗᓇᐅᔮᔪᓚᐅᐱᓪᓚᒃᑯᒪ. (ᑐᓵᔨᑎᒍᑦ) ᐄ, 

ᐅᐱᓐᓇᕋᓂ. ᑕᐃᒪ ᐊᔪᓐᖏᑦᑎᐊᖃᑦᑕᕐᓗᑎᑦ 

ᑕᒻᒪᕐᓂᑰᖃᑦᑕᖏᓪᓗᑎ, ᐊᒻᒪ 

ᐱᕋᔭᓐᓂᑰᖃᑦᑕᖏᓪᓗᑎᑦ ᑎᒥᓐᖑᖅᑎᑕᐅᓯᒪᓂᖏᑦ 

ᐱᒋᐊᓖᑦ, ᑕᐃᒪ ᑕᐃᒃᑯᐊ ᐃᑲᔪᖃᑦᑕᕐᓂᐊᖅᑕᕗᑦ 

ᖃᖓᓕᒫᖅ. ᓇᒧᖓᖃᑦᑕᕈᓐᓇᕐᒪᖔᑕ ᑕᐃᒪ 

ᖃᐅᔨᒪᑎᖃᑦᑕᕈᓐᓇᕋᔭᖅᑕᕗᑦ, ᖃᓄᖅ 

ᖃᐅᔨᒋᐊᖃᑦᑕᕈᓐᓇᕐᒪᖔᑕ ᒪᓕᒐᖅᑎᒍᑦ 

ᐃᓕᑕᕆᔭᐅᓯᒪᓂᖓ ᖃᓄᐃᖏᑦᑎᐊᕐᒪᖔᖅ. 

 

ᑭᓯᐊᓂ ᑕᐃᒪ ᑮᓇᐅᔭᓂᑦ ᑐᓂᓯᒍᓐᓇᕐᓂᖃᖅᑐᒍᑦ 

ᒐᕙᒪᐅᓪᓗᑕ ᑕᐃᒃᑯᐊ ᓄᓇᓕᓐᓂ 

ᐃᓕᑕᕆᔭᐅᓯᒪᓂᖏᑦ ᓱᒃᑯᓯᒪᓐᖏᑦᑐᑦ, 

ᓱᒃᑯᓯᒪᖖᒋᑦᑐᓂᑦ ᑭᓯᐊᓂ ᑐᓂᓯᖃᑦᑕᕈᓐᓇᖅᑐᒍᑦ. 

ᑎᓪᓕᖃᑦᑕᕐᓂᑯᕕᓂᐅᖏᑦᑐᓂᑦ. (ᒥᔅ ᖁᐊᓴ) 

ᑕᐃᒃᑯᐊ ᑮᓇᐅᔭᖅᑖᕐᕕᐅᕙᑦᑐᐃᑦ ᑕᐃᑰᓇ, ᐃᓛᒃ 

ᐊᖏᕈᑎᒥᒃ. ᓱᓴᐃᔭᑎᑖᕐᕕᐅᔪᒥᑦ, ᓈᒻᒪᑦᑎᐊᕐᓗᑎᑦ 

ᑭᓯᐊᓂᐅᒻᒪᑕ. ᑕᐃᒪ ᐃᑲᔪᕋᓱᖃᑦᑕᕋᑦᑕ ᑕᒪᒃᑯᓂᖓ 

ᐸᐃᕆᕝᕕᐅᔪᓂᑦ. ᖃᖓᓕᒫᖅ ᑖᒃᑯᐊ 

ᐃᑲᔪᖅᑕᐅᔪᒪᔪᐃᑦ, ᐃᓛᒃ ᐃᑲᔪᖅᑕᐅᔪᒪᒑᖓᑕ 

ᐸᐃᕆᕝᕕᐅᔪᐃᑦ, ᐅᕝᕙᓘᓐᓃᑦ ᐊᐅᓚᑦᑎᔨᖏ ᑖᒃᑯᐊ 

ᐃᑲᔪᕋᓱᖃᑦᑕᖅᑕᕗᑦ, ᖃᐅᔨᒪᓂᐊᖅᐳᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᒃᑲᑦᑕ, 

ᐱᓕᕆᕝᕕᐅᑉ ᓇᐃᓈᕈᑎᖓ, ᐃᓕᓐᓂᐊᕐᓂᓕᕆᔨᒃᑯᑦ 

ᓱᕈᓯᓛᑦ ᓯᕗᓂᒃᓴᓕᐅᕐᓂᕐᒧᑦ ᐃᓕᓴᕈᑎᒃ, ᑲᑎᑦᑐᒋᑦ 

ᐊᐅᓚᔾᔪᑎᑦ, ᐋᖅᑭᐅᒪᔾᔪᑎᓪᓗ, ᓂᕈᐊᖅᑕᐅᔪᒃᓴᑦ 

$6,484,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᓚᐅᕐᓚᕗ 

ᖃᓪᓗᓈᑎᑑᖓᔪᓂ ᔨ 10 ᐃᓄᒃᑎᑑᖓᔪᓂ ᒌ 10 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᑦᕕᐅᑉ ᓇᐃᓈᕈᑎᖓ 

ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᐱᒋᐊᕈᑎᒃ. ᑲᑎᒃᓱᒋᑦ ᐊᐅᓚᔾᔪᑎᑦ ᐊᖅᑭᐅᒪᔾᔪᑎᒡᓗ 

ᓂᕈᐊᖅᑕᐅᔪᒃᓴᑦ $1,270,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᖅᑕ 

ᒪᒃᐱᖅᑐᒐᖓᓄᑦ 3. ᒪᒥᐊᓇᖅ  

ᕿᓂᑲᐃᓐᓇᐃᓚᖓᐃ. ᐃᖅᑲᓇᐃᔭᕐᕕᒃ 

ᓇᐃᓈᕈᑎᖓ, ᐃᓕᓐᓂᐊᕐᓂᓕᕆᔨᒃᑯᑦ 

ᐊᕕᒃᑐᖅᓯᒪᓂᖏᑦ ᐊᑭᓕᕆᐊᓖᑦ ᑲᑎᒃᓱᒋᑦ 

ᐊᐅᓚᔾᔪᑎᑦ ᐊᖅᑭᐅᒪᔾᔪᑎᓪᓗ ᓂᕈᐊᖅᑕᐅᔪᒃᓴᑦ 

$184,230,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᒃᑯᐊ 

ᐃᓕᓐᓂᐊᕐᕆᓕᕆᔨᒃᑯᑦ ᐱᓕᕆᐊᕆᓂᕆᖅᑲᐅᔭᕗᑦ 

ᐱᔭᕇᓂᕋᖅᑐᑎᒍ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᔭᕇᕆᕆᕗᒍᑦ ᑕᐃᒪ. 

ᐊᖓᔪᖅᑳᖅ ᒥᓂᔅᑕ ᑖᑦᓱᒧᖓ 

ᐱᔭᕇᖅᐸᓪᓕᐊᔾᔪᑎᒥᒃ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᒃᐸᒋᑦ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᖁᔭᒋᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑕᒪᒃᑯᓂᖓ ᐊᐱᖅᑯᑎᓂᒃ ᑐᑭᖃᑦᓯᐊᖅᑐᓂᒃᓗ 

ᐊᐱᕆᖃᑦᑕᖅᓯᒪᑦᓵᕐᒪᑕ ᐊᒻᒪ 

ᖃᐅᔨᒪᓂᐊᕆᕗᒍᓂᓛᒃ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᑕᒫᓂ ᒐᕙᒪᐅᑎᓪᓗᑕ 

ᑕᒪᓐᓇ ᓯᕗᓪᓕᐅᑎᑕᐅᓂᖓᓄᑦ ᐱᔾᔪᑎᒋᓪᓗᒍ 

ᑕᒪᓐᓇ ᐱᕙᓪᓕᕐᓂᐊᖅᑐᖅ ᓇᓗᓇᖏᑦᑐᖅ ᐊᒻᒪ 

ᑐᑭᓯᐅᒪᑎᑕᐅᑦᓯᐊᖃᑦᑕᕐᓂᐊᕐᒥᔪᓰᓛᒃ 

ᖃᓄᐃᓗᕋᓱᒻᒪᖔᑕ ᐊᒻᒪ ᖃᓄᐃᓗᕐᓂᐊᕐᒪᖔᑕ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᑦᕙᓂ ᒐᕙᒪᐅᑎᓪᓗᑕ 

ᐊᒻᒪ ᑖᒃᑯᐊ ᐃᒃᓯᕚᖃᑎᒃᑲ ᖁᔭᓇᒦᒃᑐᐃᓐᓇᖅᑖᒃᑲ 

ᐊᑦᓱᒻᒪᕆᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᐊᖓᔪᖅᑳᖅ ᒥᓂᔅᑕ 

ᐊᒻᒪᑕᐅᖅ ᑖᒃᑯᐊ ᑕᑦᕙᓃᖃᑎᒋᔭᑎᑦ. 

ᑲᔪᓯᕙᓪᓕᐊᓂᐊᕋᑦᑕ ᐃᖅᓱᖅᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᒃᓯᔪᓐᓇᕈᕕᒋᑦ. 

 

ᑲᔪᓯᓂᐊᕋᑦᑕ ᓄᓇᕘᑉ ᐃᒡᓗᓕᕆᔨᕐᔪᐊᑯᑦ 

ᐱᓕᕆᐊᖃᕆᐊᓐᓂᐊᖅᑐᒍᑦ. 10-ᒥᓇᒃᒥᑦ 

ᓄᖃᖓᓚᐅᖅᑎᓪᓗᑕ. ᖁᔭᓐᓇᒦᒃ.   

 

>>ᓄᖅᑲᑲᐃᓐᓇᖅᑐᑦ 16:33ᒥ ᑲᔪᓯᒃᑲᓂᖅᑐᑎᑦ 

16:45ᒥ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᑲᑎᒪᒋᐊᓚᐅᕐᒥᑕᐃ? ᒫᓐᓇ 

ᐱᒋᐊᕈᓐᓇᖅᓯᒐᑦᑕ. ᖃᓪᓗᓈᑎᑑᖓᔪᓂᒃ L-3, 

ᐃᓄᑦᑎᑑᖓᔪᓂᒃ ᕆ-3. ᑖᓐᓇ ᒥᓂᔅᑕ ᖁᒃᓱᒃ 

ᑐᓐᖓᓱᒋᑦ. ᑲᔪᓯᕙᓪᓕᐊᑎᓪᓗᑕ ᒥᓂᔅᑕ 

ᐊᐱᕆᔪᒪᓪᓗᑎᑦ ᑕᕝᕙᓂ ᐊᐱᖅᓱᖅᑕᐅᕕᒻᒥ 

ᐃᓚᖃᕈᒪᒻᒪᖔᖅᐱᑦ? ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᒥᓂᔅᑕ ᖁᒃᓱᒃ ᐃᓚᒋᓂᐊᖅᑕᖏᑦ 

ᐃᓯᖅᑎᑕᐅᔪᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ 

ᓇᓗᓇᐃᓐᖏᑦᑎᐊᕐᓂᐊᕐᒪᑦ ᑎᑎᕋᖅᓯᒪᓂᐊᕐᒪᓪᓗ 

ᑲᑎᒪᔾᔪᑎᕕᓂᕐᓂᑦ ᑖᒃᑯᐊ ᕿᐳᒻᒦᖃᑎᒋᔮᒃᑭᒃ 

ᑭᒃᑰᒻᒪᖔᑎᒃ ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ 

ᐊᒻᒪᓗ ᐅᑉᓗᑰᖅᖢᒋᑦ ᓄᓇᕗᒻᒥᐅᖃᑎᒃᑲ. ᐅᑉᓗᒥ 

ᑕᕝᕙᓃᖃᑎᖃᖅᐳᖓ ᑖᓐᓇ ᓴᐅᒥᓐᓃᑦᑐᖅ Hᐃᐊᑐ 

ᒫᕕᑦ-ᒥᒃ ᐊᑎᖃᖅᖢᓂ ᐊᒻᒪᓗ ᑕᓕᖅᐱᓐᓃᑦᑐᑦ 

ᓗᐊᕆ ᑭᒻᐳᓪ, ᐊᖓᔪᖅᑳᖑᑲᐃᓐᓇᖅᑐᖅ ᐊᒻᒪᓗ 

ᑮᓇᐅᔭᓕᕆᔨᐅᔪᖅ ᐃᒡᓗᓕᕆᔨᕐᔪᐊᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᑭᒻᐳᓪ, ᒥᔅ 

ᒫᕕᑦ, ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᒫᓐᓇ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᐸᓪᓕᐊᔾᔪᑎᖃᓂᐊᕋᑦᑕ ᑕᕝᕙᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᐱᒋᐊᖅᑎᑎᔾᔪᑎᒥᒃ 

ᐅᖃᐅᓯᔅᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ 

ᐊᒻᒪᓗ ᑲᑎᒪᔨᐅᖃᑎᒃᑲ ᒪ’ᓈᐸᒃᑲ 

ᑕᕝᕙᓃᑦᑐᓪᓗᐊᕋᑉᑕ ᐅᑉᓗᒥ. (ᑐᓵᔨᑎᒍᑦ) 

ᖁᕕᐊᓱᑦᑐᖓ ᑲᑎᒪᖃᑎᖃᕈᓐᓇᕋᒪ ᑖᒃᑯᓇᓂ 

ᑲᑎᒪᔨᕋᓛᒃᑯᓐᓂ 2014-15 ᑮᓇᐅᔭᓂᑦ 

ᐊᑐᕈᒪᓂᐊᖅᑕᑎᓐᓂ 

ᐃᖅᑲᓇᐃᔮᕆᔪᒪᓂᐊᖅᑕᑎᓐᓂᓪᓗ ᐃᒡᓗᓕᕆᔨᕐᔪᐊᖅ 

ᐱᔾᔪᑎᒋᓪᓗᒋᑦ.  

 

ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᐱᖃᑎᒋᔭᒃᑲ ᓗᐊᕋ 

ᑭᒻᐳᓪ ᐊᖓᔪᖅᑳᖑᑲᐃᓐᓇᖅᑐᖅ ᐊᒻᒪ ᑎᑎᕋᕐᕕᒻᒥ 

ᐊᐅᓚᑦᑎᔨ ᐊᒻᒪᓗ Hᐃᐊᑐ ᒫᕕᑦ ᑖᓐᓇ 

ᑐᑭᒧᐊᑎᑦᑎᔨᐅᔪᖅ ᑮᓇᐅᔭᕋᓗᓐᓂᓗ ᐊᓯᖏᓂᓪᓗ 

ᑕᐃᑲᓂ ᑎᑎᕋᕐᕕᒃ ᐃᒡᓗᓕᕆᔨᕐᔪᐊᒃᑯᓐᓂ.  

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᐃᒡᓗᓕᕆᔨᕐᔪᐊᒃᑯᓐᓂ 

2014-15 ᐊᖏᓪᓕᒋᕋᔭᖅᖢᓂ $7,540,000 

ᑕᐃᒪᖓᓂ 2013-14-ᒥ ᐊᑐᕐᓂᐊᓚᐅᖅᓯᒪᔭᑦᑎᓐᓂ. 

ᐊᑭᑦᑐᕆᐊᕈᑕᐅᔪᖅ ᐅᑯᐊ: 

 

 $4 ᒥᓕᐊᓐ ᐅᓇ $677,000 ᓄᑖᖑᔪᓂᒃ 

ᐃᒡᓗᓕᐊᕆᔭᐅᓂᐊᖅᑐᓂᒃ ᐅᖅᓱᐋᓗᐃᓪᓗ 

ᐊᑭᒃᑲᓐᓂᖏᓐᓂ 

 $1,975,000 ᑖᓐᓇ ᓄᑖᓄᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᔅᓴᑦ 

 $402,000 ᒥᑭᓂᖅᓴᒥᒃ ᖃᐃᑦᑎᖃᑦᑕᓚᐅᕐᒪᑕ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂ. 

 

ᑕᐃᒫᖏᓛᒃ ᐊᑭᓕᖅᑐᖅᑕᐅᖃᑦᑕᖅᑑᓪᓗᐊᖅᑐᓂᒃ 

ᓈᒻᒪᒋᔭᐅᔪᓂᒃ ᐃᓄᓐᓄᑦ ᓴᓂᖃᑦᑕᖅᑎᐅᒐᑉᑕ 

ᑕᒪᒃᑯᓂᖓ ᑮᓇᐅᔭᓂᓪᓗ 

ᕿᓂᒃᑲᓐᓂᕆᐊᖃᑦᑕᕆᐊᖃᖅᖢᑕ.  

ᑕᐃᒫᖏᓛᒃ ᐃᒡᓗᖃᖅᑎᑦᑎᖃᑦᑕᕐᓂᖅ 

ᑐᓐᖓᕕᖃᖃᑕᐅᒻᒪᑦ ᑖᒃᑯᓄᖓ ᐃᓅᑉ 

ᐃᓅᑦᑎᐊᕈᑎᒃᓴᖓᓄᑦ ᐋᓐᓂᐊᖃᑦᑕᖏᓐᓂᕐᒧᓪᓗ 

ᐃᓕᓐᓂᐊᑦᑎᐊᕈᓐᓇᕐᓂᕐᒧᑦ 

ᐃᖅᑲᓇᐃᔭᕈᓐᓇᕐᓂᕐᒧᓪᓗ ᑕᐃᒪ 

ᑮᓇᐅᔭᖅᑖᒃᑲᓐᓂᖅᑎᑕᐅᒍᑦᑕ ᑕᒫᑕ 

ᓇᓂᓯᒃᑲᓐᓂᖃᑦᑕᕐᓂᖅᓴᐅᓇᔭᕋᑦᑕ 

ᐃᒡᓗᓕᐅᕈᑎᒃᓴᒃᑲᓐᓂᕐᓂᑦ ᖃᓄᐃᑦᑐᓂᑦ 

ᓄᓇᕘᒥᐅᑦ ᐱᔾᔪᑎᓗᒋᑦ. 

 

ᑐᕌᒐᕆᔪᒪᔭᕗᑦ ᐊᑯᓂᐊᔪᖅ ᐅᑭᐅᓄᑦ ᐊᒥᓱᓄᑦ 

ᐱᔾᔪᑎᒋᓪᓗᒍ ᑕᐃᒫᒃ ᑖᒃᑯᐊ ᒐᕙᒪᑐᖃᒃᑯᑦ 

ᑲᑎᒪᖃᑎᒋᖃᑦᑕᓛᕈᒪᔭᒃᑲ ᐅᖃᐅᑎᖃᑦᑕᕐᓗᒋᑦ 

ᑕᒫᓂ ᓄᓇᕘᒥ ᐃᒡᓗᓕᐅᖅᑕᐅᒃᑲᓐᓂᕆᐊᓖᑦ 

ᐊᒥᓱᐊᓘᒻᒪᑕ ᓱᓕ ᑮᓇᐅᔭᓂᑦ ᕿᓄᕝᕕᒋᕙᓪᓗᒋᑦ. 

 

ᑕᐃᒫᒃ ᖁᕕᐊᓱᓐᓂᐊᖅᑐᖓ 

ᐊᐱᖅᑯᓯᖃᖃᑦᑕᓐᓂᕈᑦᑎ 

ᑭᐅᓇᓱᐊᖃᑦᑕᕈᓐᓇᕐᓂᐊᖅᑕᒃᑲ 2014-ᒥ 2015-ᒥᓗ 

ᑮᓇᐅᔭᓂᑦ ᐊᑐᕈᒪᑦᑎᓐᓂᑦ ᐱᓕᕆᐊᕆᔪᒪᔭᑦᑎᓐᓂᒃ 

ᐸᕐᓇᐅᑎᖓᓂ. ᖁᔭᓐᓇᒦᒃ ᐃᒃᓯᕙᐅᑖᖅ ᑲᑎᒪᔩᓪᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᖁᒃᓱᒃ. (ᑐᓵᔨᒃᑰᖏᑦᑐᖅ) ᑖᒃᑯᐊ 

ᐱᕈᖅᐸᓪᓕᐊᔪᓕᕆᓂᕐᒧᑦ ᑲᑎᒪᔩᑦ ᐃᒃᓯᕙᐅᑕᖓᑦ 

ᐅᖃᐅᓯᔅᓴᖃᖅᐸ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᑭᒡᒐᖅᑐᖅᖢᒋᑦ ᓄᓇᓕᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2014-2015 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2014-2017 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2014-2015-ᒥ ᐊᐅᓚᔾᔪᑏᑦ 

ᒪᑭᒪᐅᑎᓪᓗ ᐊᑐᕈᒫᕐᓂᐊᖅᑐᖁᑎᖏᑦ $172.873 

ᒥᓕᐊᓐᖑᓂᐊᕐᓂᖏᓐᓂᒃ, ᐊᖏᒡᓕᒋᐊᖅᓯᒪᓪᓗᑎᒃ  

4.3 ᐳᓴᓐᑎᓂᒃ ᑕᐃᒪᓐᖓᓂᑦ 2013-2014 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᓴᖅᑭᑕᐅᓚᐅᖅᓯᒪᑎᓪᓗᒋᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔮᒃᓴᑦ ᐃᓂᖏᑦ 

104-ᖑᔪᑦ. 14-ᓂᒃ ᐃᓚᒃᑲᓐᓂᖅᓯᒪᔪᑦ 

ᑕᑯᓐᓇᕈᑦᑎᒍᑦ 2013-2014 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᒋᔭᐅᓚᐅᖅᑐᑦ. 

 

ᒥᓂᔅᑕ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, 

ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ 

ᐃᓱᒫᓘᑎᒋᔭᕐᒥᓂᒃ ᐅᖃᐅᓯᒃᓴᕐᒥᓂᒡᓗ 

ᓂᓪᓕᐅᑎᖃᖃᑦᑕᓚᐅᖅᑐᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑎᓂ 

2014-2017-ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ “ᐃᒡᓗᓕᕆᔨᕐᔪᐊᒃᑯᑦ 

ᐋᖅᑭᒃᓱᖅᓯᒪᓂᖏᑦᑕ ᕿᒥᕐᕈᔭᐅᓂᖓ 

ᐱᔭᕇᖅᑕᐅᓗᓂ” ᐊᒻᒪ 2014-2015 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᓯᕗᓪᓕᐅᔾᔨᖃᓯᐅᑎᓯᒪᓗᑎᒃ “ᐊᑐᓕᖅᑎᑦᑎᓂᕐᒥᒃ 

ᐊᖏᖅᑕᐅᓯᒪᔪᓂᒃ ᐊᑐᓕᖁᔭᓕᐊᕕᓂᕐᓂᒃ 

ᕿᒥᕐᕈᓇᓚᐅᖅᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 

ᐋᖅᑭᒃᓱᖅᓯᒪᓂᖓᓂᒃ.” 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕌᕆᔭᖏᑦ 2014-

2015 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᓚᖃᖅᑐᑦ 27-ᓂᒃ ᐃᖅᑲᓇᐃᔮᒃᓴᑦ ᐃᓂᖏᓐᓂᒃ 

ᐃᖃᓗᖕᓂ ᑐᑦᑕᕐᕕᖕᒦᓐᓇᔭᖅᑐᑦ ᐊᒻᒪ 12-ᖑᓪᓗᑎᒃ 

ᐊᕐᕕᐊᓃᓐᓇᔭᖅᑐᑦ. 

 

ᔫᓂ 2011-ᖑᑎᓪᓗᒍ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᖁᔭᕐᔪᐊᖓᑦ 

ᐋᖅᑭᒋᐊᖅᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ. 

ᑖᒃᑯᐊ ᐋᖅᑭᒋᐊᖅᑕᐅᓚᐅᖅᑐᑦ ᐊᑐᖅᑕᐅᓪᓗᑎᒃ 

ᓴᖅᑭᑦᑎᔪᓐᓇᖅᓯᓚᐅᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ. ᑲᑎᒪᔨᕋᓛᑦ ᑐᓴᖅᑎᑕᐅᓚᐅᖅᑐᑦ 

ᑖᒃᑯᐊ ᑲᑎᒪᔩᑦ ᐊᕐᕌᒎ ᐃᓗᐊᓂ 

ᐱᖓᓱᐊᖅᑕᖅᖢᑎᒃ ᑲᑎᒪᖃᑦᑕᕐᓂᖏᓐᓂᒃ. 2013-

2014-ᒥ ᒥᓂᔅᑕ ᓂᕆᐅᒋᔭᒥᓂᒃ ᓇᓗᓇᐃᔭᐃᓪᓗᓂ 

ᑎᑎᕋᓚᐅᖅᓯᒪᔪᖅ ᑲᑎᒪᔩᑦ ᐃᒃᓯᕙᐅᑕᖓᓐᓄᑦ ᐊᒻᒪ 

ᑖᒃᑯᐊ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᓪᓗᑎᒃ ᓯᑎᐱᕆ 17, 2013-ᒥ. 

ᑲᑎᒪᔨᕋᓛᑦ ᓂᕆᐅᒃᐳᑦ 2014-2015-ᒥ ᒥᓂᔅᑕᐃᑦ 

ᓂᕆᐅᒋᔭᖏᓐᓂᒃ ᓇᓗᓇᐃᔭᐃᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᒃᑲᓐᓂᓛᕐᓂᐊᕐᓂᖏᓐᓂᒃ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2012-2013-ᒥ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ  

ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 20, 2014-ᒥ. 

ᑲᑎᒪᔨᕋᓛᑦ ᓂᕆᐅᒃᐳᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2013-2014 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ, ᐃᓗᓕᖃᐅᕐᓗᑎᒃ 

ᖃᓄᐃᓕᐅᖃᑦᑕᓚᐅᕐᒪᖔᖏᑦ ᖃᓄᐃᑦᑐᓂᒡᓗ 

ᐃᓱᒪᓕᐅᕈᑎᖃᖃᑦᑕᓚᐅᕐᒪᖔᖏᑦ ᑲᑎᒪᔩᑦ, 

ᐃᓚᓕᐅᓪᓗᒋᑦ ᑕᒻᒪᖅᓯᒪᔪᖅᓯᐅᖅᑏᑦ 

ᑲᑎᒪᔨᕋᓛᖏᑦ, ᐱᖁᔭᕐᔪᐊᖅᑎᒍᑦ 

ᐱᔭᒃᓴᖅᑖᕆᓯᒪᔭᖏᑦ, ᐃᓚᓕᐅᓪᓗᒋᑦ 

“ᐃᒡᓗᓕᕆᔨᕐᒧᐊᒃᑯᑦ ᐅᓂᒃᑲᐅᓯᖃᖃᑦᑕᕐᓂᖏᑦ 

ᑮᓇᐅᔭᓕᕆᓂᕐᒨᖓᔪᓂᒃ ᐊᒻᒪ ᖃᓄᐃᑦᑐᓂᒃ 

ᐱᐅᓯᖃᕐᒪᖔᖏᑦ ᐊᐅᓚᑦᓯᑎᓪᓗᒋᑦ ᐊᒻᒪ 

ᑮᓇᐅᔭᓂᒃ ᐊᐅᓚᑦᓯᑎᓪᓗᒋᑦ.” 

 

ᐃᒃᓯᕙᐅᑖᖅ, 2008−ᒥ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᓚᐅᖅᑕᖏᑦ 

ᓄᓇᕗᑦ ᒪᓕᒐᓕᐅᕐᕕᐊᓄᑦ ᐱᔾᔪᑎᓖᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐃᒫᒃ ᐅᖃᖅᓯᒪᓚᐅᖅᓯᒪᔪᑦ 

“ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑕᐅᔪᒃᓴᑦ ᐃᒡᓗᖁᑎᖏᑦ ᐊᐅᓚᑕᐅᔪᑦ 

25−ᓄᑦ ᓄᓇᓕᖕᓂ ᐃᒡᓗᓕᕆᔨᖏᑎᒍᑦ, ᒪᓕᒃᖢᒋᑦ 

ᐊᖏᕈᑏᑦ ᓇᓗᓇᐃᔭᐃᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᕆᔨᓪᓗ ᖃᓄᐃᑦᑐᓂᒃ 

ᐱᔭᒃᓴᖃᐅᕐᒪᖔᖏᓐᓂᒃ 

ᐱᓕᕆᐊᒃᓴᖅᑖᖅᑎᑕᐅᓯᒪᓂᖏᓪᓗ. 

ᐃᒡᓗᓕᕆᔨᕐᔪᐊᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ 

ᓇᐅᑦᑎᖅᓱᖅᑎᐅᓂᕐᒥᒃ ᖃᐅᔨᓴᐃᖃᑦᑕᕐᓂᕐᒥᒡᓗ 

ᐃᒡᓗᓕᕆᔨᒃᑯᑦ ᐊᐅᓚᑕᖏᓐᓂᒃ, ᐊᒻᒪ 

ᐃᒡᓗᖃᖅᑎᑦᑎᓂᖏᑦ ᐃᖏᕐᕋᑦᑎᐊᕋᓗᐊᕐᒪᖔᖏᑦ 

ᐊᒻᒪ ᒪᓕᒃᑲᓗᐊᕐᒪᖔᖏᑦ ᐊᑐᐊᒐᓂᒃ ᒪᓕᒐᓂᒡᓗ.”  

 

ᐃᓱᒫᓗᒃᑐᖃᖃᑦᑕᖅᑐᖅ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐃᓱᒪᓕᐅᕈᑎᖃᕈᓐᓇᕋᓗᐊᖅᑎᓪᓗᒋᑦ ᐃᒡᓗᓂᒃ 

ᐊᑐᖅᑐᐊᖅᑎᑦᑎᓂᕐᒥᒃ ᐊᒻᒪ 

ᐃᖅᑲᓇᐃᔭᖅᑎᒃᓴᖅᓯᐅᕈᓐᓇᕐᓂᕐᒥᒃ, ᐃᓛᓐᓂᒃᑯᑦ 

ᐃᓱᒪᓕᐊᕋᓗᐊᖏᑦ ᓵᓚᐅᖃᑦᑕᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑲᑎᒪᔨᕋᓛᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐊᔭᐅᖅᑐᐃᕗᑦ 

ᐃᓛᓐᓂᓚᐅᓱᖓᖅ ᕿᒥᕐᕈᓇᒃᑕᐅᖃᑦᑕᖁᓪᓗᒋᑦ 

ᐊᐅᓚᑦᓯᓂᕐᒧᑦ ᐊᖏᕈᑏᑦ, ᐱᖃᑎᒋᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ, ᐊᒻᒪ ᓇᓗᓇᐃᖅᓯᑦᑎᐊᕐᓗᑎᒃ 

ᑖᒃᑯᐊ ᐊᖏᖃᑎᒌᒍᒻᒥᒃ ᐊᑐᖅᑐᐃᓐᓇᐃᑦ 

ᐱᔪᓐᓇᕐᓂᕐᒥᖕᓂᒃ ᑐᑭᓯᐅᒪᑦᑎᐊᕋᓗᐊᕐᒪᖔᖏᑦ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᖃᐅᔨᒪᔪᑦ 

ᐃᒡᓗᑖᖅᑎᑦᑎᖃᑦᑕᖅᑎᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ, ᐃᒡᓗᑖᖅᑎᑦᑎᔾᔪᑎᖏᑦ 

ᐊᔾᔨᒌᒃᑎᑦᑎᔫᔭᕆᐊᖃᖅᐳᑦ, ᐃᓚᐃᓐᓈᓐᖏᓪᓗᑎᒃ 

ᐊᒻᒪ ᑕᖅᑲᒃᑯᓄᖓ ᑕᑯᒃᓴᐅᑦᑎᐊᕐᓗᑎᒃ, ᐊᒻᒪ 

ᐃᒡᓗᓕᕆᔨᕐᔪᐊᒃᑯᑦ ᑐᑭᓯᓯᒪᑦᑎᐊᕆᐊᓖᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᖃᓄᐃᓕᐅᕆᐊᒃᓴᖅ 

ᖃᐅᔨᒪᓛᖑᖃᑦᑕᕐᓂᖏᑦ ᓄᓇᓕᖕᓄᑦ ᑐᕌᖓᔪᓂᒃ 

ᖃᓄᐃᑦᑐᖃᓕᕌᖓᑦ. ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᑕᒪᓐᓇ 

ᓇᓗᓇᐃᖅᑕᐅᑦᑎᐊᖁᓪᓗᒍ ᒥᓂᔅᑕ 2014-2015−ᒥ 

ᓂᕆᐅᒋᔭᒥᓂᒃ ᑎᑎᕋᓕᕈᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐃᒃᓯᕙᐅᑕᖓᓐᓄᑦ. ᑲᑎᒪᔨᕋᓛᑦ 

ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᓯᓂᕐᒧᑦ 

ᐊᖏᕈᑎᓕᐊᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᒍ. 

 

ᒪᐃ 13, 2013−ᖑᑎᓪᓗᒍ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ ᓄᓇᕗᑦ 

ᒐᕙᒪᒃᑯᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᕈᑦ 

ᐊᕗᖓᐅᔨᓯᒪᔪᖅ ᒪᓕᒐᓕᐅᕐᕕᖕᒧᑦ 

ᓴᖅᑭᓚᐅᖅᓯᒪᔭᖏᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᖅᓯᐅᑎᖏᑦ 2014-2017−ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 2014-2015−ᒥ 

ᓯᕗᓪᓕᐅᑎᖃᓯᐅᑎᔭᖏᑦ ᐃᒪᐃᓕᖓᓪᓗᓂ 

“ᐱᓕᕆᕝᕕᐅᖃᑎᒌᑦ ᑲᑐᔾᔨᓗᑎᒃ ᐋᖅᑭᒃᓯᖁᓪᓗᒋᑦ 

ᐊᕐᕌᒍᒐᓴᖕᓄᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ 

ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ 

ᑐᑭᒧᐊᕈᑦ ᐊᕗᖓᐅᔨᓯᒪᔪᓄᑦ”.  

 

2004−ᒥ, ᒪᓕᒐᓕᐅᖅᑎᐅᖃᑕᐅᔪᒥᒃ ᑎᑎᖅᑲᑎᒍᑦ 

ᐊᐱᖅᑯᓯᐅᖅᑐᖃᓚᐅᖅᓯᒪᔪᖅ ᐱᔾᔪᑎᓕᖕᓂᒃ 

ᑭᒃᑯᑐᐃᓐᓇᐃᑦ ᐃᒡᓗᓂᒃ ᐊᑐᖅᑐᐊᖅᑏᑦ 

ᐊᑭᓕᒃᓴᖏᓐᓂᒃ ᐊᒻᒪ ᐃᒡᓗᑦ ᐊᑐᖅᑐᐊᖅᑐᓄᑦ 

ᓯᖁᑦᑎᖅᑕᐅᖃᑦᑕᕐᓂᖏᓐᓂᒃ. ᒐᕙᒪᒃᑯᑦ 

ᑭᐅᓚᐅᖅᓯᒪᔪᑦ ᓄᕕᐱᕆ 2004−ᒧᑦ ᑎᑭᓪᖢᒍ,  

ᑕᒫᓂ $6.6 ᒥᓕᐊᓐᓂᒃ 

ᐊᑭᓕᒃᓴᖃᕐᓂᕋᐃᓚᐅᖅᓯᒪᔪᖅ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᓄᓇᕗᓕᒫᒥ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2009-2010−ᒥ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᓯᕗᓪᓕᐅᔾᔨᖃᓯᐅᔾᔨᓂᕋᐃᔪᑦ “ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑮᓇᐅᔭᓕᕆᔾᔪᓯᖏᑦ 

ᓱᑲᑎᖅᑕᐅᒃᑲᓐᓂᕐᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᐊᑭᓕᖅᓱᐃᕙᓪᓕᐊᓕᕐᓗᑎᒃ ᒪᑯᓂᖓ 

ᐊᐅᓚᑕᐅᔪᓐᓇᓐᖏᑦᑐᓂᒃ ᐆᒻᒪᖅᑯᑎᓄᑦ 

ᑮᓇᐅᔭᖅᑐᕈᑎᒋᔭᐅᖃᑦᑕᖅᑐᓂᒃ ᓄᓇᕗᒻᒥ 

ᐃᒡᓗᓕᕆᔨᒃᑯᓐᓄᑦ, ᐃᒡᓗᓕᕆᔨᒃᑯᑦ ᑮᓴᐅᔭᖁᑎᖏᑦ 

ᐊᑐᖅᑕᐅᖔᕐᓂᐊᕐᒪᑕ ᑮᓇᐅᔭᑦ ᐊᐅᓚᑕᐅᔪᓄᑦ 

ᐊᑐᖅᑐᓄᑦ ᐊᓪᓚᕕᖕᒥ, ᐃᒡᓗᑦ 

ᓴᓇᔭᐅᒃᑲᓐᓂᕐᓂᖏᓐᓄᑦ ᐊᒻᒪ ᐊᑐᖅᑐᐊᖅᑐᓂᒃ 

ᐊᑭᓕᒃᓴᐃᔭᐃᑎᑦᑎᓂᕐᒧᑦ.” 

 

ᓄᓇᕗᑦ ᒐᕙᒪᒃᑯᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᕈᑦ 

ᐊᕗᖓᐅᔨᓯᒪᔪᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒪᐃ 13, 2013−ᒥ, ᐊᒻᒪ 

ᓇᓗᓇᐃᖅᓯᓚᐅᖅᓯᒪᓪᓗᑎᒃ “ᐃᒡᓗᑦ 

ᐊᑐᖅᑐᐊᕈᑎᖏᓐᓄᑦ ᐊᑭᓕᒃᓴᑦ $18.5 

ᒥᓕᐊᖏᓐᓃᓐᓂᕋᖅᑕᐅᓕᖅᖢᑎᒃ ᒫᔾᔨ 2012-ᒧᑦ 

ᑎᑭᓪᓗᒍ.”  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2013-2013 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᑖᒃᑯᐊᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓪᓗᑎᒃ ᒫᔾᔨ 20, 

2014−ᒥ, ᓇᓗᓇᐃᖅᓯᓯᒪᓚᐅᖅᑐᑦ ᑭᒃᑯᑐᐃᓐᓇᐃᑦ 

ᐃᒡᓗᓂᒃ ᐊᑐᖅᑐᐊᕈᑎᓄᑦ ᐊᑭᓕᒃᓴᑦ 

ᐊᑭᓖᑎᑕᐅᓇᓱᖕᓂᖏᑦ ᒥᒃᖠᕚᓪᓕᓚᐅᖅᑐᑦ, 84.4 

ᐳᓴᓐᑎᓃᓚᐅᖅᓯᒪᖕᒪᑕ 2011-2012−ᒥ, 80.1 

ᐳᓴᓐᑎᒧᑦ 2012-2013 ᐊᕐᕌᒍᐊᓂ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᖅᓯᐅᑎᖏᑦ 2014-2017 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᓯᕗᓪᓕᐅᔾᔨᖃᓯᐅᔾᔨᓯᒪᔪᑦ 2014-2015 ᐊᕐᕌᒍᐊᓂ 

ᐃᒪᐃᓕᖓᔪᖅ “ᐱᔭᕇᖅᑕᐅᓗᑎᒃ 

ᐊᑭᓕᒃᓴᐃᔭᖅᑎᑦᑎᓂᕐᒧᑦ ᐊᑐᐊᒐᑦ ᐊᒻᒪ ᒪᓕᒐᖏᑦ, 

ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ ᐊᑭᓕᒃᓴᕆᔭᐅᔪᑦ 

ᒥᒃᖠᕚᓪᓕᕐᓂᐊᕐᒪᑕ ᐊᒻᒪ ᐋᖅᑭᒃᓱᐃᖏᓐᓇᕐᓗᑎᒃ 

ᐊᑐᓕᖅᑎᑦᑎᕙᓪᓕᐊᓗᑎᓘ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐊᑭᓕᒃᓴᐃᔭᕈᑎᒋᓂᐊᖅᑕᖏᑦᑕ 

ᐸᕐᓇᐅᑎᖏᓐᓂᒃ.” ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖅᓯᐅᑎᖏᑦ 2014-2017 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᓯᕗᓪᓕᐅᔾᔨᖃᓯᐅᔾᔨᓯᒪᔪᑦ “ᐊᑐᓕᖅᑎᑦᑎᓗᑎᒃ 

ᐊᑕᐅᓯᐅᓐᖏᑦᑐᓂᒃ ᐆᒃᑑᑎᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐊᑭᓕᒃᓴᐃᔭᐃᕝᕕᐅᓂᐊᕐᓂᖏᓐᓄᑦ, 

ᐃᓚᓕᐅᓪᓗᒋᑦ ᐊᑭᓕᒃᓴᐃᔭᐃᓂᕐᒧᑦ ᐸᕐᓇᐅᑎᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑎᑎᕋᖅᐸᓪᓕᐊᓕᖅᑐᑦ ᐊᑭᓕᒃᓴᐃᔭᕐᓂᕐᒧᑦ 

ᐊᑐᐊᒐᓂᒃ, ᕿᒥᕐᕈᓇᒃᑕᐅᓯᒪᓕᖅᖢᑎᒡᓗ ᑲᑎᒪᔨᓄᑦ 

ᐊᒻᒪ ᐊᖏᖅᑕᐅᓯᒪᓕᖅᖢᑎᒃ ᓄᓇᕗᑦ 

ᒐᕙᒪᒃᑯᓐᓄᑦ.” 

 

ᔭᓄᐊᕆ 24, 2013−ᒥ, ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᑐᑦ ᑭᒃᑯᑐᐃᓐᓇᐃᑦ 

ᐊᑐᖅᑐᐊᕈᓐᓇᖅᑕᖏᓐᓄᑦ ᐃᒡᓗᑦ 

ᐊᑭᓕᖅᓱᖅᑕᐅᓂᖏᑦ ᐊᓯᔾᔨᖅᑕᐅᓂᕋᖅᖢᒋᑦ. 

ᑕᒪᓐᓇ ᐊᓯᔾᔨᕐᓂᖅ ᐊᑐᓯᒋᐊᕐᓂᐊᓚᐅᖅᓯᒪᔪᖅ 

2013 ᐅᑭᐊᒃᓵᖓᓂ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᖅᓯᐅᑎᖏᑦ 2014-2017 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

“ᐊᑐᓕᖅᑎᑦᑎᓂᐊᕐᓂᕋᖅᓯᒪᓪᓗᑎᒃ ᓄᑖᓂᒃ 

ᐃᒡᓗᓄᑦ ᐊᑐᖅᑐᐊᕈᑎᓄᑦ ᐊᑭᓕᐅᑎᑦ 

ᐊᐅᓚᑦᑎᔾᔪᑎᖏᓐᓂᒃ, ᑕᐃᒃᑯᐊᓗ 

ᐊᓯᔾᔨᖅᑕᐅᓚᐅᖅᑐᑦ ᐃᒡᓗᑦ ᐊᑐᖅᑐᐊᒐᑦ 

ᐊᑭᓕᐅᑎᖏᓐᓃᑦᑐᑦ ᐃᓕᔭᐅᖃᓯᐅᔾᔭᐅᓚᐅᖅᖢᑎᒃ 

ᕕᕗᐊᕆ 1, 2014-ᒥ.” ᓯᕗᓪᓕᖅᐹᖅᓯᐅᑎᖏᑦ 

2014-2017 ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᐅᖃᖅᓯᒪᓚᐅᕐᒥᔪᑦ 

ᓯᕗᓪᓕᐅᔾᔨᓯᒪᓂᕋᖅᖢᒋᑦ 2014-2015-ᒥ 

“ᓇᐅᑦᑎᖅᓱᐃᓗᑎᒃ ᖃᓄᖅ ᑕᒪᒃᑯᐊ ᐃᒡᓗᓂᒃ 

ᐊᑐᖅᑐᐊᕈᑏᑦ ᐊᓯᔾᔨᖅᑕᐅᓚᐅᖅᑎᓪᓗᒋᑦ ᖃᓄᑎᒋ 

ᐊᒃᑐᐃᓯᒪᓂᖃᕐᒪᖔᖓ ᐊᑐᖅᑐᐊᖅᐸᒃᑐᓂᒃ.” 

 

ᓄᓇᕗᑦ ᒐᕙᒪᒃᑯᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᕈᑦ 

ᐊᕗᖓᐅᔨᓯᒪᔪᓄᑦ ᐃᒪᐃᓕᖓᕗᑦ: 

“ᐊᑕᐅᓯᐅᓐᖏᑦᑐᓂᒃ ᐱᔭᕐᓂᓐᖏᑦᑐᖅᑕᖃᐅᖅᐳᖅ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓅᖓᔪᓂᒃ. 

ᓯᕗᓪᓕᖅ, ᑕᒪᓐᓇ ᐃᑲᔫᑎ ᒐᕙᒪᒃᑯᑦ 

ᐊᑭᓖᖃᑦᑕᖅᑕᖏᑦ $26.0 ᒥᓕᐊᖑᔪᑦ ᐊᕐᕌᒍᑕᒫᖅ. 

ᐊᓯᐊ ᐱᔭᕐᓂᓐᖏᔾᔪᑕᐅᖕᒥᔪᖅ 

ᐊᔾᔨᒌᒃᑎᑕᐅᓐᖏᓗᐊᕐᓂᖏᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᑦᑐᑦ ᐊᒻᒪ ᑕᐃᒃᑯᐊ ᓇᖕᒥᓂᖅ 

ᐃᒡᓗᒥᓃᑦᑐᑦ ᐅᕝᕙᓘᓐᓃᑦ ᖁᓕᕇᓃᑦᑐᑦ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᒐᕙᒪᒃᑯᑦ ᐃᒡᓗᖁᑎᖏᓐᓃᓐᖏᑦᑐᑦ 

ᐊᕐᕌᒍᑕᒫᖅ ᑖᒃᓰᔭᖅᑕᐅᔪᓐᓇᖅᑐᓂᒃ ᐃᒡᓗᓄᑦ 

ᐃᑲᔫᓯᐊᖅᑖᖃᑦᑕᖅᑐᑦ $4,800-ᓂᒃ.  

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᑎᓪᓗᒋᑦ $14,000- 

ᑲᓐᓂᕐᓂᒃ ᐱᖃᑦᑕᖅᑐᑦ. ᑕᒪᓐᓇ ᐊᑭᑐᔫᒐᓗᐊᖅᑎᓪᓗᒍ, 

ᓄᓇᕗᑦ ᒐᕙᒪᒃᑯᑦ ᓴᒃᑯᐃᔪᓐᓇᓐᖏᑦᑐᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ, 

ᐃᒡᓗᖃᖅᑎᑕᐅᑎᓪᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᕋᓱᖕᓂᖏᓐᓄᑦ 

ᐃᑲᔫᑕᐅᓪᓚᕆᖃᑦᑕᕐᒪᑦ ᐊᒻᒪ ᐊᑯᓂᐅᓂᖅᓴᖅ 

ᐃᖅᑲᓇᐃᔭᖅᑎᐅᖃᑦᑕᖅᖢᑎᒃ. ᐃᖅᑲᓇᐃᔭᖅᑏᑦ 

ᐃᒡᓗᖏᓐᓃᑦᑐᑦ ᓇᖕᒥᓂᖅᑖᖅᐸᓪᓕᐊᔪᓐᓇᖅᑐᑦ 

ᐊᑐᖅᑐᐊᕈᑏᓪᓗ ᐊᑭᓪᓚᕆᖏᓐᓂᒃ 

ᐊᑭᓕᖅᓱᐃᕙᓪᓕᐊᓂᖅ ᐃᓱᒪᒋᔭᐅᖃᑕᐅᔭᕆᐊᓕᒃ, 

ᒐᕙᒪᒃᑯᓪᓗ ᐃᓱᒪᒃᓴᖅᓯᐅᕈᑎᖃᕆᐊᖃᓕᖅᖢᑎᒃ 

ᖃᓄᖅ ᑕᒪᓐᓇ ᐊᓯᔾᔨᖅᑕᐅᕙᓪᓕᐊᓂᐊᕐᒪᑦ. 

 

ᐃᖅᑲᓇᐃᔭᖅᑎᓄᑦ ᐃᒡᓗᑦ ᐊᑐᖅᑕᐅᖃᑦᑕᓪᓗᐊᖅᐳᑦ 

ᐃᖅᑲᓇᐃᔭᖅᑎᑖᓵᓄᑦ ᓄᒃᑎᓵᖅᑐᓄᑦ, ᐊᒻᒪ 

ᑕᐃᑲᓃᓪᓗᑎᒃ ᐃᓂᓪᓚᒐᓱᖕᓂᕐᒥᓂᒃ. ᑖᒃᑯᐊ 

ᐃᖅᑲᓇᐃᔭᖅᑏᑦ ᑕᖅᑲᒃᑯᓄᖓ 

ᐊᑐᖅᑐᐊᒐᓐᖑᖅᑎᑕᐅᓯᒪᔪᓄᑦ ᑭᖑᓂᐊᒍᑦ 

ᓄᒃᑎᓪᓗᐊᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᑎᑕᐅᔪᓐᓃᕐᓗᑎᒃ. ᒫᓐᓇ ᑕᒪᓐᓇ 

ᐃᑲᔪᖅᓱᖅᑕᐅᓐᖏᑦᑐᑦ, ᐊᒥᓱᓪᓗ ᐊᑯᓂᐊᓗᒃ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᓕᖃᑦᑕᖅᖢᑎᒃ.” 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑎᖏᑦ 

2014-2017 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᓯᕗᓪᓕᐅᔾᔨᖃᓯᐅᔾᔨᓯᒪᔪᑦ 2014-2015-ᒥ 

“ᖃᐅᔨᓴᐃᓗᑎᒃ ᖃᓄᖅ 

ᐊᓯᔾᔨᖅᑕᐅᕙᓪᓕᐊᔪᓐᓇᕐᒪᖔᖓ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓂᒃ ᐊᑐᕈᓰᑦ ᐊᓯᖏᓐᓂᒃ 

ᐊᑐᖅᑐᐊᒐᒃᓴᓂᒃ ᓂᐅᕕᒐᒃᓴᓂᒡᓘᓐᓃᑦ 

ᐃᒡᓗᖃᐅᖅᑐᓂ.” ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᑮᓇᐅᔭᓕᕆᔨᒃᑯᑦ 2014-2015 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦᑕ 

ᐅᖃᖅᓯᒪᓂᖏᓐᓂᒃ ᐃᒫᒃ 

“ᐃᖅᑲᓇᐃᔭᖃᑎᖃᐃᓐᓇᕐᓂᐊᕐᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑐᑭᓯᓇᖅᓯᓂᐊᕐᒪᑕ ᑭᒃᑯᑦ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑐᖅᓯᒪᖕᒪᖔᖏᑦ 

ᐱᓕᕆᐊᒃᓴᖅᑖᖅᓯᒪᖕᒪᖔᖏᓪᓗ ᐱᓪᓗᒋᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ ᐊᑐᐊᒐᖏᑦ.” 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᕐᓂᐊᖅᑐᓕᐊᕆᓯᒪᔭᖏᑦ ᓇᖕᒥᓂᖅ 

ᐃᒡᓗᑖᕋᓱᖕᓂᕐᒨᖓᔪᑦ ᑮᓇᐅᔭᖃᖅᑎᑕᐅᕙᒃᐳᑦ 

ᐊᕐᕌᒍᑕᒫᖅ ᐊᑭᑐᔪᖅᑐᕈᑎᑎᒍᑦ. ᐃᒡᓗᓕᕆᔨᕐᔪᐊᒃᑯᑦ 

2014-2015-ᒥ ᐊᑭᑐᔪᖅᑐᕈᑏᑦ, ᒪᓕᒐᓕᐅᕐᕕᖕᒧᑦ 

ᐊᖏᖅᑕᐅᓚᐅᖅᓯᒪᔪᑦ ᒫᔾᔨ 2014-ᖑᑎᓪᓗᒍ, 

ᐃᓗᓕᖃᖃᓯᐅᔾᔨᓯᒪᓚᐅᖅᑐᑦ $4.616 ᒥᓕᐊᓐᓂᒃ 

ᓇᖕᒥᓂᖅ ᐃᒡᓗᑖᖅᐸᓪᓕᐊᔪᓄᑦ ᐃᒡᓗᓕᖕᓄᓪᓗ 

ᐊᑐᖅᑐᒃᓴᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᖅᓯᐅᑎᖏᑦ 2014-2017  

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᓯᕗᓪᓕᐅᔾᔨᖃᓯᐅᔾᔨᓯᒪᔪᑦ 2014-2015-ᒥ 

ᐃᒪᐃᓕᖓᕗᑦ “ᖃᐅᔨᓴᐃᓗᑎᒃ 

ᐋᖅᑭᒃᓱᐃᕙᓪᓕᐊᓗᑎᒡᓗ ᓇᖕᒥᓂᖅ 

ᐃᒡᓗᑖᖅᐸᓪᓕᐊᓂᕐᒧᑦ ᑐᕌᖓᔪᑦ 

ᐊᓯᔾᔨᖅᑕᐅᔾᔪᑎᒃᓴᖏᓐᓂᒃ, ᑕᒪᒃᑯᐊ 

ᓴᖅᑭᑕᐅᕙᓪᓕᐊᓗᑎᒃ ᓄᓇᕗᑦ ᒐᕙᒪᒃᑯᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ 

ᑐᑭᒧᐊᕈᑦ ᐊᕗᖓᐅᔨᓯᒪᔪᓄᑦ ᐊᑐᕐᓗᒋᑦ.” 

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑎᒍᑦ 

ᓇᖕᒥᓂᖅ ᐃᒡᓗᑖᕋᓱᖕᓂᕐᒨᖓᔪᑦ 

ᐃᒡᓗᖃᖅᑐᓄᓪᓘᓐᓃᑦ ᐊᑐᖅᑐᑦ ᐊᒃᓱᐊᓗᒃ 

ᑐᒃᓯᕌᕆᔭᐅᖃᑦᑕᖅᑐᑦ. ᐃᒡᓗᓕᕆᔨᕐᔪᐊᒃᑯᑦ 2012-

2013 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᓚᐅᖅᑐᑦ 

448-ᓂᒃ ᓄᑖᓂᒃ ᑐᒃᓯᕋᐅᑎᓂᒃ ᐱᓚᐅᕐᓂᕋᖅᖢᑎᒃ 

2012-2013 ᐊᕐᕌᒍᖓᓂ. ᒫᔾᔨ 31, 2013-ᒥ, 

ᑲᑎᓕᒫᖅᖢᒋᑦ 213-ᓂᒃ ᑐᒃᓯᕋᐅᑎᓂᒃ ᐱᓚᐅᖅᑐᑦ 

ᐅᕝᕙᓘᓐᓃᑦ ᐅᑕᖅᑭᑎᑕᐅᔪᑦ. 

 

ᑲᑎᒪᔨᕋᓛᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᔭᐅᖅᑐᐃᕗᑦ ᕿᒥᕐᕈᓇᒃᑕᐅᑦᑎᐊᖁᓪᓗᒋᑦ ᓇᒧᑦ 

ᑎᑭᓪᓗᒍ ᑮᓇᐅᔾᔭᒃᓵᕆᔭᐅᔪᑦ ᑖᒃᑯᓂᖓ 

ᐱᔪᓐᓇᕐᒪᖔᖏᑦ, ᐊᒻᒪ ᐃᓱᒪᒋᔭᐅᖃᑕᐅᓗᑎᒃ 

ᓄᓇᓕᖕᓂ ᓴᓇᔨᓪᓚᕇᑦ ᓴᓇᖃᑕᐅᒧᓐᓇᖅᑐᑦ, ᓲᕐᓗ 

ᑐᐊᕕᕐᓇᖅᑐᒃᑯᑦ ᐃᒡᓗᑦ ᓴᓇᔭᐅᔾᔪᑎᖏᑦᑕ 

ᑮᓇᐅᔭᖏᑦ ᐊᒻᒪ ᐃᒡᓗᑦ ᓇᖕᒥᓂᕆᔭᐅᔪᑦ 

ᓄᑖᓐᖑᕆᐊᖅᑎᑕᐅᓂᖏᓐᓄᑦ ᐊᑐᖅᑐᒃᓴᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᕐᒥᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᑭᓯᓇᑦᑎᐊᖅᑐᓂᒃ 

ᑐᓴᐅᒪᔾᔪᑎᓂᒃ ᑕᖅᑲᐅᓐᖓᐃᓗᑎᒃ, ᐱᔾᔪᑎᓕᖕᓂᒃ 

ᖃᓄᐃᑦᑐᓂᒃ ᓇᓖᕌᕈᑎᖃᖅᑎᑕᐅᖕᒪᖔᖏᑦ 

ᓇᖕᒥᓂᖅ ᐃᒡᓗᖁᑎᓖᑦ ᑮᓇᐅᔭᓕᐅᓗᐊᓐᖏᑦᑐᑦ, 

ᐱᓗᐊᕐᓗᒋᑦ ᐃᓐᓇᐃᑦ ᐊᒻᒪ ᐃᓐᓇᑐᖃᐃᑦ, 

ᑮᓇᐅᔭᓕᐅᓐᖏᓗᐊᕐᓂᕐᒥᒍᑦ ᓇᖕᒥᓂᖅ 

ᐃᒡᓗᖁᑎᒥᖕᓂᒃ ᒪᑭᒪᑎᑦᑎᔪᓐᓇᐃᓪᓕᔪᑦ.  

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓗᑎᒃ ᒫᓐᓇ ᖃᓄᖅ 

ᐊᑯᓂᐅᑎᒋᔪᖅ ᓄᓇᕗᒻᒦᑦᑕᕆᐊᖃᕐᒪᖔᖏᑦ 

ᓇᖕᒥᓂᖅ ᐃᒡᓗᖁᑎᒥᒍᑦ ᐃᑲᔪᖅᑕᐅᔪᓐᓇᖅᑐᑦ, 

ᒪᓕᒃᓯᒪᓂᖅᓴᐅᓕᕐᓂᐊᕋᒥᒃ ᐊᓯᑦᑕ ᒐᕙᒪᖃᕐᕖᑦ 

ᓴᖅᑭᔮᖅᑎᑕᖏᓐᓄᑦ ᐊᑐᕈᓐᓇᖅᑎᑕᖏᓐᓄᓪᓗ 

ᐋᖅᑭᒃᑕᐅᓯᒪᔪᓄᑦ. ᐆᒃᑑᑎᒋᓗᒍ, ᐃᓄᐃᑦ  

ᐱᖁᔭᖅᑎᒍᑦ ᓄᓇᕗᒻᒥᐅᑕᐅᔭᕆᐊᓖᑦ ᑕᖅᑭᓄᑦ 

12−ᓄᑦ ᓂᕈᐊᕈᓐᓇᖅᓯᓂᐊᕈᑎᒃ. 

ᑕᐸᐃᕐᓇᕋᔭᓐᖏᑦᑐᖅ ᓄᓇᕗᒻᒦᓯᒪᓕᕈᑎᒃ ᐊᕐᕌᒍᒧᑦ 

ᐊᑕᐅᓯᕐᒧᑦ ᒐᕙᒪᒃᑯᑦ ᐋᖅᑭᒃᓯᒪᔭᖏᓐᓂᒃ ᓇᖕᒥᓂᖅ 

ᐃᒡᓗᖁᑎᓕᖕᓄᑦ ᑐᕌᖓᔪᑦ 

ᐱᕝᕕᐅᔪᓐᓇᖅᓯᑎᑕᐅᖃᑦᑕᖅᐸᑕ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᐱᔾᔪᑎᓖᑦ 

2014-2015−ᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᓅᖓᔪᑦ ᐊᒻᒪ 2014-2015 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓅᖓᔪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᐅᖃᓕᒫᑦᑎᐊᖅᑖᓗᒍᕙᐃᑦ. (ᑐᓵᔨᒃᑰᖏᑦᑐᖅ) 

ᑕᕝᕗᖓ ᑲᔪᓯᕙᓪᓕᐊᓂᐊᖅᑎᓪᓗᑕ 

ᐅᖃᐅᓯᔅᓴᑐᐃᓐᓇᕐᓂᒃ ᐱᑕᖃᖅᐹ? ᐅᕗᓐᖓᓚᐅᖅᑕ 

ᒪᑉᐱᖅᑐᕋᖓ L-3. ᐃᓄᒃᑎᑐᑦ ᕆ-3. ᐅᑯᐊ 

ᐃᓗᓕᓪᓚᕆᖏᑦ ᑕᑯᔪᒪᒍᑦᑎᐅᒃ ᖃᓪᓗᓈᑎᑑᖓᔪᓂ 

N-41, N-42, N-43, N-44, N-45, N-46. 

ᐅᕙᓃᓐᓂᐊᖅᑐᒍᑦ L-3. 

 

ᐅᕙᓃᒃᑲᑦᑕ ᖃᓪᓗᓈᑎᑐᑦ L-3, ᐃᓄᒃᑎᑐᑦ ᕆ-3. 

ᐊᐱᖅᑯᑎᔅᓴᖃᕌᖓᔅᓯ ᓇᓗᓇᐃᑦᑎᐊᖃᑦᑕᕆᑦᑎ 

ᐃᓵᑦᑎᐊᖃᑦᑕᕐᓗᓯᓗ. ᖁᔭᓐᓇᒦᒃ. ᒥᔅ ᐊᕐᓇᒃᑲᖅ, 

ᑲᔪᓯᒋᐊᓕᕆᑦ. 

 

ᐊᕐᓇᒃᑲᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) 

ᐅᖃᓕᖅᑐᒍ ᐅᕙᓃᑦᑐᖅ ᐅᖃᐅᔾᔨᒋᐊᖅᑏᑦ 

ᐱᔨᑦᑎᕋᐅᑎᓂ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᔨᑦᑎᕋᐅᑎᓕᐅᖅᐸᒻᒪᑕ ᓇᒻᒥᓂᖅ 

ᐊᖏᕐᕋᖃᖅᑎᓄᑦ ᑮᓇᐅᔭᑎᒍᑦ ᐃᓕᓐᓂᐊᕐᓂᒃᑯᓪᓗ 

ᖃᐅᔨᒪᓂᑎᒍᓪᓗ ᐃᑲᔪᖅᑕᐅᓂᒃᑯᑦ ᐊᒻᒪᓗ 

ᑐᑭᒧᐊᕆᓂᕐᒥᒃ ᐃᒡᓗᓕᕆᓂᕐᒧᑦ ᐊᔭᐅᖅᑐᐃᓂᕐᒥᒃ. 

 

ᐊᐱᕆᔪᒪᔪᖓ ᐅᓂᒃᑳᑦᑎᐊᒃᑲᓐᓂᕈᓐᓇᕐᒪᖔᖅᐱᑦ 

ᑕᒪᓐᓇ ᖃᓄᖅ ᑐᑭᖃᕐᒪᖔᖅ ᖃᓄᕐᓗ 

ᐊᔭᐅᖅᑐᐃᕙᒻᒪᖔᑦᑎ ᑭᒡᒐᑐᕐᓗᒋᑦ ᓇᒻᒥᓂᖅ 

ᐊᖏᕐᕋᖃᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑕ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ 

ᐊᒻᒪᓗ ᐊᐱᖅᑯᑎᒋᔮ ᐊᐱᖅᑯᑎᑦᑎᐊᕙᐅᒻᒪᑦ. 

ᑐᑭᖃᑦᑎᐊᕐᓗᒍ ᑭᐅᖁᑦᑐᒍ ᑖᓐᓇ 

ᐊᖓᔪᖅᑳᖑᑲᐃᓐᓇᖅᑐᖅ ᓗᐃᕆ ᑭᒻᐳᓪᒧᑦ 

ᑭᐅᖁᒐᓗᐊᖅᖢᒍ, ᐃᑦᓯᕙᐅᑖᖅ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑐᓂ 

ᑎᑎᕋᕐᕕᖁᑎᑦᑎᓐᓂ ᓄᓇᓕᓐᓂ 

ᐱᕙᓪᓕᐊᔭᐃᔨᖁᑎᖃᖅᐳᒍᑦ ᐃᑲᔫᑎᓕᕆᕙᑉᐸᒃᑐᓂᑦ 

ᓇᒻᒥᓂᖅ ᐊᖏᕐᕋᖃᖅᑐᓄᑦ, ᑖᒃᑯᐊᓗ 

ᖃᐅᔨᒋᐊᖁᔭᐅᖃᑦᑕᖅᐳᑦ ᑖᒃᑯᓂᖓ ᑎᑎᕋᕐᕕᓐᓂᑦ 

ᐅᖃᖃᑎᒋᔪᓐᓇᖅᐸᒃᑐᒋᓪᓗ ᑮᓇᐅᔭᑎᒍᓪᓗ 

ᐅᓂᒃᑳᕐᕕᒋᕙᒃᑐᒋᑦ ᐊᐱᖅᑯᑎᖃᕐᓂᖅᐸᑕ. 

ᐊᒃᓱᕈᓗᐊᖅᐸᑕᓘᓐᓃᑦ ᓇᒻᒥᓂᖃᕋᓱᒋᒃᓴᖅ, 

ᕿᒥᕐᕈᒍᓐᓇᐸᑦᑕᕗᑦ ᑮᓇᐅᔭᒥᓂ 

ᖃᓄᐃᑦᑑᓂᖏᓐᓂᑦ ᖃᐅᔨᒪᔨᒃᓴᓂᓪᓗ 

ᓇᓂᓯᔾᔪᑎᓗᒋᑦ ᐊᓯᖏᓐᓂᓪᓗ 

ᓇᓕᕌᒐᒃᓴᖃᖅᑎᓪᓗᒋᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᔅ ᑭᒻᐴᑉ ᑭᐅᔾᔪᑎᐊᓄᑦ. 

ᒥᓂᔅᑕᒧᖅᑲᐃ ᐅᖃᐅᑎᔭᐅᔪᓐᓇᖅᐱᑕ ᖃᓄᐃᑦᑐᓂᑦ 

ᐃᑲᔫᑎᖃᕐᒪᖔᑕ ᓇᒻᒥᓂᖅ ᐊᖏᕐᕋᖃᖅᑐᓄᑦ 

ᐊᓂᑎᑕᐅᓕᒑᔪᓂᑦ ᐊᖏᕐᕋᒥᓂᒃ. ᑕᒪᒃᑯᓄᖓ 

ᖃᓄᐃᑦᑐᓂᑦ ᐃᑲᔫᑎᑕᖃᖅᐱᓯ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᕐᓇᒃᑲᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ. 

ᑐᑭᓯᓐᓂᓗᓐᓂᕈᒪ ᒪᒥᐊᓇᖅ. ᑐᑭᓯᑦᑎᐊᖏᑦᑑᔭᕋᒃᑯ 

ᓇᓗᓇᐃᕆᐊᒃᑲᓂᕐᓗᒍ Hᐅᓇᓪᓚᕆᒻᒥᒃ  

ᐊᐱᕆᔪᐊᕋᓗᐊᖅᖢᒍ ᐊᐱᕆᔾᔪᑎᒋᔭᖓᓂᒃ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ, ᓇᓗᓇᐃᕆᐊᓚᐅᕈᒃ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᓯᖃᖅᑐᖓ ᓇᒻᒥᓂᖅ ᐊᖏᕐᕋᖃᖅᑐᐃᑦ 

ᐊᔭᐅᕈᑎᖃᓐᓂᕐᒥᒃ ᐃᓕᓴᐃᓂᕐᒧᓪᓗ 

ᖃᐅᔨᒪᔭᑎᒍᓪᓗ ᐃᑲᔪᖅᑕᐅᓂᕐᒥᒃ ᐊᓯᓕᒫᖏᓐᓂᓪᓗ 

ᐅᕙᓂ ᑎᑎᕋᖅᓯᒪᔪᓃᑦᑐᓂᑦ. ᑐᓴᕈᒪᑐᐃᓐᓇᖅᑐᖓ 

ᑕᐃᒃᑯᐊ ᓇᒻᒥᓂᖅ ᐊᖏᕐᕋᓖᑦ ᐊᓂᑎᑕᐅᓕᒑᔪᓂᑦ 

ᐊᖏᕐᕋᕆᔭᒥᓂᒃ. ᖃᓄᐃᑦᑐᓂᑦ ᐃᑲᔫᑎᑕᖃᖅᐸ 

ᐊᑐᐃᓐᓇᖅᑕᖃᖅᐱᓯ, ᖃᓄᐃᓘᖅᐸᑉᐸᑦ 

ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ 

ᐊᖏᕐᕋᒥᓃᖏᓐᓇᕈᓐᓇᖁᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊ`ᖕᓇᑲᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ 

ᐊᒻᒪᓗ ᒪ’ᓈᖅᖢᒍ ᑐᑭHᐃᓇᑦᑎᐊᓂᖅᓴᐅᓕᕐᒪᑦ 

ᐅᕙᓐᓄᑦ. ᐃᔅᓯᕙᐅᑖᖅ, ᖃᓄᐃᔅᓴᖏᒃᑯᕕᑦ ᑖᓐᓇ 

ᑲᔪᓯᒋᐊᖅᑎᑦᑐᒪᒐᓗᐊᖅᖢᒍ 

ᐊᖓᔪᖅᑳᕆᔭᐅᑲᐃᓐᓇᖅᑐᖅ ᑖᒃᑯᓄᖓ 

ᑭᐅᒋᐊᑦᑎᐊᒃᑲᓐᓂᖁᓪᓗᒍ. ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. 

ᐊᖓᔪᖅᑳᕆᔭᐅᑲᐃᓐᓇᖅᑰᕐᒪᑦ, ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᑯᐊ 

ᐃᑲᔫᑎᒋᓲᕗᑦ ᓇᒻᒥᓂᖅ ᐊᖏᕐᕋᖃᖅᑎᓄᑦ 

ᐱᔾᔪᑎᖃᓗᐊᖅᐸᑉᐳᑦ ᐋᖅᑭᐅᒪᑎᑕᐅᑦᑎᐊᓂᕐᒧᑦ 

ᐊᖏᕐᕋᒥᓂᒃ. ᑕᐃᒃᑯᐊᓕ ᑮᓇᐅᔾᔭᓴᓐᖏᓂᖅᓴᐃᑦ 

ᓇᒻᒥᓂᓖᑦ ᐃᑲᔫᑎᖃᖅᑎᓲᕗᑦ 

ᓱᕋᒃᓯᒪᔪᖅᓯᐅᕈᑎᓄᑦ, ᑐᐊᕕᕐᓇᖅᑐᒥᒃ 

ᓱᕋᒃᓯᒪᔪᓕᕆᓂᕐᒧᑦ, ᐃᓄᑐᖃᕐᓄᑦ ᑎᒥᒥᒍᓪᓗ  



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕈᑎᖃᖅᑐᓄᑦ ᐋᖅᑭᐅᒪᐃᓐᓇᕈᑎᓂᑦ ᐊᒻᒪᓗ 

ᐃᓄᑐᖃᕐᓄᑦ ᐊᖏᕐᕋᒥᓂ ᓱᕋᒃᓯᒪᔪᖅᓯᐅᕐᓂᕐᒧᑦ. 

 

ᑲᓇᑕᒥ ᐃᓚᐅᑎᑦᑎᓇᓱᒋᐊᕈᑎᑦᑎᒍᑦ 

ᓴᖅᑭᕙᓪᓕᐊᔭᑦᑕᓐᓂ ᑐᕌᖓᑎᑦᑎᒻᒥᔪᒍᑦ ᓇᒻᒥᓂᖅ 

ᐊᖏᕐᕋᓖᑦ ᒪᑯᓂᖓ ᓲᕐᓗ ᐃᓕᓐᓂᐊᕈᑎᑦ 

ᐋᖅᑭᐅᒪᑎᑦᑎᓂᕐᒥᒃ ᐊᖏᕐᕋᒥᓂᒃ. ᑕᕝᕘᓇ 

ᐃᑲᔫᑎᑎᖃᕐᒥᔪᒍᑦ. 

 

ᒪᑯᑎᒎᓇᓕ ᑮᓇᐅᔭᑎᒎᖓᔪᓂᑦ ᓇᒻᒥᓂᖅ 

ᐊᖏᕐᕋᖃᖅᑐᑦ ᐃᓗᐊᓐᖏᓕᐅᓕᕌᖓᑕ ᑮᓇᐅᔭᑎᒍᑦ 

ᓲᕐᓗ ᑮᓇᐅᔭᒃᑯᕕᒻᒧᑦ ᐊᑭᓕᒃᓴᖃᕐᓂᑎᒍᑦ 

ᐊᓯᖏᓐᓂᓪᓗ ᐊᑭᓕᖃᑦᑕᕆᐊᓕᓐᓄᑦ 

ᓯᓚᑖᓅᖓᒻᒪᑕ ᑕᒪᒃᑯᐊ ᐃᑲᔫᑎᐅᔪᓄᑦ. ᑕᐃᒪᓕ 

ᐊᑭᓕᒃᓴᖃᓐᓂᕈᑎᒃ ᐃᒡᓗᓕᕆᔨᕐᔪᐊᑯᓐᓄᑦ, 

ᖃᓄᓕᒫᕋᓱᓲᖑᔪᒍᑦ ᑕᒪᒃᑯᐊ ᓇᒻᒥᓂᓖᑦ 

ᐊᖏᕐᕋᒥᓃᒍᓐᓇᖁᓪᓗᒋᑦ 

ᑖᕗᓐᖓᓕᒫᖑᒍᓐᓇᖅᑐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳᓪ. ᑕᐃᒃᑯᐊ 

ᐊᔪᓐᖏᑦᑎᐊᒻᒪᕆᑦᑑᒐᓗᐊᑦ ᑐᓵᔨᖁᑎᐊᓐᓄᑉᐳᑦ, 

ᐃᖅᑲᐃᑎᒃᑲᓐᓂᓚᐅᕐᓚᔅᓯᑐᖅ 

ᐃᓱᒪᒋᔾᔫᒥᒋᐊᖃᑦᑕᕐᓚᕗᑦ ᑕᐃᒃᑯᐊ ᐅᕙᓃᓐᖏᑦᑐᑦ 

ᑐᓴᐅᒪᑦᑎᐊᖃᑕᐅᖁᒐᑦᑎᒍ ᑐᑭᓯᐅᒪᑦᑎᐊᕐᓗᑎᓪᓗ. 

ᒥᔅ ᐊᕐᓇᒃᑲᖅ, ᐊᑏᑐᖅ.ᕗ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᓱᒃᑲᐃᒋᐊᕐᔫᒥᓇᓱᓐᓂᐊᖅᐳᖓ. 

 

ᖃᔅᓯᐅᕙᒃᑭᐊᖅ ᐃᒡᓗᐃᑦ ᐃᒡᓗᓕᕆᔨᕐᔪᐊᑯᓐᓄᑦ 

ᓂᐅᕕᖃᑦᑕᖅᓯᒪᕙᑦ ᑮᓇᐅᔭᒃᑯᕕᓐᓂᑦ 

ᐊᑭᓖᒍᓐᓇᐃᓕᐅᖅᑲᖅᑎᑕᐅᓯᒪᔪᓂᑦ ᓇᒻᒥᓂᓕᓐᓄᑦ 

ᐊᕝᕙᓘᓐᓃᑦ ᐊᖏᕐᕋᒥᓂᒃ ᓴᐱᓕᓕᖅᓯᒪᔪᐃᑦ 

ᑮᓇᐅᑎᒍᑦ ᑲᑕᒃᓯᒪᓂᑯᖏᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ. 

ᐊᒥHᐆᓐᖏᑦᑐᑦ ᓇᐅᒃ ᑕᐃᒃᑯᐊ ᑎᒍᔭᐅᓯᒪᓕᖅᑐᑦ 

ᑕᒪᓐᓇ ᐱᔾᔪᑎᒋᓗᒍ ᐅᖃᐅᓯᕆᔭᖓ.  

ᐊᒥᓲᓂᖅᐹᖑᒐᔭᓐᓂᖅᐸᑦ 

ᒪᕐᕈᐃᓐᓇᑐᐃᓐᓇᐅᑐᐃᓐᓇᕆᐊᓖᑦ. ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᒥᐊᓇᖅ ᒥᓂᔅᑐ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕᖃᐃ ᐅᓂᒃᑳᒃᑲᓐᓂᕈᓐᓇᖅᐹ ᑕᒪᑐᒪᐅᑉ 

ᒥᒃᓵᓄᑦ? ᓈᓴᐅᑎᖃᖅᑐᒃᓴᐅᒐᓗᐊᖅᐳᓯ ᖃᔅᓯᑦ 

ᐃᒡᓗᐃᑦ ᐅᑎᕐᕕᒋᓯᒪᔭᑦᑎᓐᓂᑦ ᑮᓇᐅᔭᒃᑯᕕᑎᒍᑦ 

ᐊᑭᓖᒍᓐᓇᐃᓕᐅᖅᑲᓕᕌᖓᑕ ᐃᒡᓗᒧᑦ 

ᐊᑭᓕᒃᓴᒥᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᐊᕐᓇᒃᑲᖅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᒪ’ᓈᑲᓐᓂᕆᑉᓗᒍ ᐊᐱᖅᑯᑎᒋᔭᖓᓂᒃ, 

ᑕᒪᓐᓇ ᐊᒥHᐆᓂᓪᓚᕆᖏᑦ ᑐᑭᖃᑦᓯᐊᖅᑐᒥᒃ 

ᑭᐅᔭᐅᑦᓯᐊᖁᑉᓗᒍ, ᐃᒃᓯᕙᐅᑖᖅ ᖃᓄᐃᒃᓴᖏᒃᑯᕕᑦ 

ᓗᐊᕆ ᑭᒻᐳᓪᒧᑦ ᑕᒪᓐᓇ ᑭᐅᔭᐅᖁᒐᓗᐊᖅᖢᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑮᓇᐅᔭᒃᑯᕕᓐᓂ ᐅᑎᖅᑎᑕᐅᔪᑦ 

ᑮᓇᐅᔭᒃᑯᕕᓐᓂ ᐅᖃᐅᑎᔭᐅᔭᕌᖓᑦᑕ ᑕᐃᒪᓐᓇ 

ᓄᓇᓕᓐᓃᑎᑕᐅᖏᓐᓇᖁᓪᓗᒍ, ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑎᒍᔭᐅᓚᐅᓐᖏᓐᓂᖏᓐᓂ 

ᑲᔪᖏᖅᓴᐃᔾᔪᑎᖃᖃᕋᓱᖃᑦᑕᑐᒍ 

ᓇᖕᒥᓂᖃᕐᓂᖅᓴᐅᖁᓪᓗᒋᑦ ᓄᓇᓕᖕᓂᒃ. ᐊᓯᐊᓂ 

ᓇᖕᒥᓂᖃᖅᑐᖅ ᑕᐃᓐᓇ 

ᐱᑎᓐᓂᓇᓱᑲᐃᓐᓇᖃᑦᑕᖅᑕᕗᑦ ᕿᓂᖃᑦᑕᖅᑕᕗᑦ 

ᐊᕐᕌᒎᑦ ᒪᕐᕉᒃ ᐃᓗᖃᓂ. 

 

ᒪᕐᕈᐃᓐᓇᒃ ᑕᐃᒃᑯᐊ ᐅᑎᑎᖅᑎᑕᐅᖃᑦᑕᕐᓂᑯᐃᑦ 

ᑮᓇᐅᔭᒃᑯᕕᒃᑎᒍᑦ ᐊᑭᓕᖅᑕᐅᔪᓐᓇᐃᓕᐅᖅᑲᔪᑦ,  

ᑕᐃᒪᓐᓇ ᐃᖅᑲᐅᒪᔭᕋ ᒪᓕᒃᖢᒍ 

ᑕᐃᒪᓐᓇᐃᓕᖓᕙᓪᓕᐊᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑐᓴᒐᒃᓴᖅ ᐱᓛᕋᒃᑯᑦ ᐊᓕᐊᓇᐃᑦ. 

ᑕᐃᒃᑯᐊ ᑎᒥᖁᑎᒋᔭᓯ ᒪᓕᒐᖏᑦ ᐱᔾᔪᑎᒋᓪᓗᒋᑦ 

ᐊᑐᐊᒐᐃᑦ ᓴᓇᔭᐅᑎᓪᓗᒋᑦ ᖃᓄᐃᑦᑐᓂᒃ 

ᐃᓚᑎᑦᑎᖃᑦᑕᖅᐱᓯ ᐊᒃᑐᖅᑕᐅᓯᒪᔪᓂᒃ, 

ᓄᓇᓕᖕᓂᓗ ᐃᒡᓗᓕᔨᒃᑯᑦ ᐊᓯᔾᔩᓂᐊᖅᑎᒡᓗᓯ 

ᐊᑐᐊᒐᕐᓂᒃ. ᑭᐅᓂᖃᖏᒃᑲᓗᐊᕐᓂᐊᑎᒡᓗᒋᑦ 

ᓄᓇᓕᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗ ᒪ’ᓈᑲᓐᓂᖅᖢᒍᑦᑕᐅᖅ. ᐊᔾᔩᒌᓐᖏᑦᑑ’ᒪᑕ 

ᑕᒪᒃᑯᐊ ᐊᑐᐊᒐᐅᔪᑦ ᐃᒡᓗᓕᕆᔨᐊᓛᓄᒡᓘᓐᓃᑦ 

ᑐᕌᖓᔪᑦ ᐊᑐᒐᒃᓴᐅᓇᔭᖅᑐᖅ, ᐊHᐃᖏᓪᓘᑦᓃᑦ 

ᐅᖃᕈᓐᓇᖅᑐᖓ ᖃᑉᓗᓈᑐᑦ ᐃᒪᖄᖑᓇ 

(ᑐᓵᔨᑎᒍᑦ) ᐊᑐᐊᒐᖏᑦ ᐊᔾᔩᒌᖏᑦᑐᒡᒍᑕᐅᒻᒪᑕ. 

ᐊᑐᐊᒐᖏᓐᓂᑦ ᒪᓕᑐᐃᓐᓇᓲᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓱᒃᑲᐃᒋᐊᕐᔫᒥᒐᓱᓐᓂᐊᓕᖅᑯᖓ. 

 

ᐆᑦᑐᕋᐅᑎᖃᕈᓐᓇᖀᑦ ᖃᓄᐃᑦᑐᒥᒃ ᐊᑐᐊᒐᕐᒥᒃ 

ᐊᑐᕋᔭᕐᒪᖔᔅᓯ ᐃᓪᓗᓕᕆᔨᒃᑯᓕᕆᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᒪ’ᓇᑦᑕᐅᖅ ᒪ’ᓇᑲᓐᓂHᐅᓕ. 

ᐆᒃᑑᑎᖃᖅᑑᓗᐊᖅᑐᖓ ᐃᒻᒪᖄ ᐅᓇ 

ᐃᒡᓗᓕᕆᔨᐊᓛᒃᑯᑦ ᖃᐅᔨᒋᑦᑎᐊᕐᓗᒋᑦ 

ᐱᓕᕆᖃᑎᒋᑦᓯᐊᕐᓗᒋᑦ ᑕᒪᓐᓇ ᐊᑐᐊᒐᖅ 

ᐊᔾᔭᕈᕆᐊᕋᔭᓕᕐᓂᖅᐸᑦ ᐃᒡᓗᓂᒃ ᑐᓂᐅᖅᑲᐃᓂᖅ. 

ᑖᓐᓇ ᐆᒃᑑᑎᒍᐊᖅ ᑕᒪᑉᑯᐊ ᑎᐊ’ᓇᐃᑦᑐᑦ ᐃᒡᓗᓂᒃ 

ᓄᓇᓕᖕᒧᓪᓘᕙ ᑐᓂᔭᐅᓂᐊᖅᑐᑦ ᐊᒥHᐆᑎᖏᑦ 

ᐅᕝᕙᓘᕙ ᑕᒪᓐᓇ ᐊᑐᐊᒐᕆᔭᐅᓂᐊᖅᑐᖅ 

ᑕᒪᑉᓱᒧᖓ Allocation-ᓕᕆᓂᕐᒥᖅ ᓄᓇᓕᖕᓂ 

ᑕᒪᓐᓇ ᐊᔾᔭᕈᕆᐊᖃᖅᐸᑦ. ᑖᒃᑯᐊ ᑕᒡᕙ 

ᐃᒡᓗᓕᕆᔨᐊᓛᒃᑯᑦ ᐱᓕᕆᖃᑎᒋᓪᓚᕆᑉᓗᒋᑦ 

ᐋᖅᑭᒃHᐅᐃᓇᔭᖅᐳᒍᑦ, ᑐᑭHᐃᓐᓇᕐᓂᖅᐸᑦ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅ ᐊᕐᓇᒃᑲᖅ.   

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᑕᕝᕙᓃᓛᒃ 

ᐊᐅᓚᑦᑎᑦᑎᐊᕋᓱᓪᓗᓃ ᐊᑐᐊᒐᕐᓂᒃ 

ᐊᑐᑦᑎᐊᕋᓱᓐᓂᖅ ᒪᓕᑦᑕᐅᔭᕆᐊᖃᖅᑐᓂᓪᓗ 

ᐊᑐᑦᑎᐊᕋᓱᓐᓂᖅ ᐅᖃᖅᓯᒪᒻᒪᑦ. ᖃᖓᒃᑯᓪᓕ ᑕᐃᒪ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᕆᔨᒃᑯᑦ ᓄᓇᓕᓐᓂ 

ᑲᑎᒪᔨᖏᓐᓂᑦ ᖄᖓᒎᕈᓐᓇᖅᑲᑦ 

ᓱᒋᐊᖅᓯᒪᕋᓗᐊᖏᓐᓂᑦ ᐅᖃᖅᓯᒪᑎᓪᓗᒋᑦ. 

ᐃᒫᖓᓚᒍᓐᓇᖅᑲᑦ ᐃᓪᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᒃᑕᐅᖅ ᒪ’ᓈᑲᓐᓂᖅᖢᒍ ᑖᓐᓇ ᐊᐱᖅᑯᑎᒋᔭᖓ. 

ᑖᒃᑯᐊ ᐊᑐᐊᒐᐅᔪᑦ ᐊᖏᖅᑕᐅHᐃᒪᒃᑕᒪᑕ 

cabinet-ᒃᑯᓐᓂᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑐᐊᒐᖁᑎᒋᓇᔭᖅᑕᖏᑦ, ᑕᒪᒃᑯᐊ 

ᐊᑐᐊᒐᐅᓂᕋᖅᑕᕗᑦ. ᐊᒻᒪᓗ ᐊᑐᐊᒐᖅᑕᖃᕆᑉᓗᓂ 

ᑖᑉᓱᒥᖓ management agreement-ᖑᔪᒥᒃ 

ᐃᒡᓗᓕᕆᔨᐊᓛᖑᔪᓄᓪᓗ ᐊᒻᒪᓗ 

ᐃᒡᓗᓕᕆᕐᔪᐊᑯᓐᓄᑦ ᐅᕙᑉᑎᓐᓄᑦ ᑖᓐᓇ 

management agreement 

ᓇᓗᓇᐃᖅᓯᓚᒃᓯᐊᖅᖢᓂ 

ᐱᓕᕆᖃᑎᒌᓐᓂᐅᓇᔭᖅᑐᖅ. ᑕᐃᒃHᐅᒪ ᑖᒃᑯᐊ  

ᐃᓗᐊᓂ ᐱᓕᕆᖃᑎᒋ…management 

agreement ᐆᒃᑑᑎᖃᕈᓐᓇᖅᐳᖓ ᑕᕝᕙᓂ ᑖᓐᓇ 

ᐊᑐᖅᑕᐅᑦᓯᐊᕐᓂᐊᖅᐸᕐᓘᓐᓃᑦ 

ᑲᑎᒪᑦᓯᐊᖅᑕᐅᔪᖕᓂᐊᖅᐸᑦ ᐅᕙᒍᑦ 

ᑕᑯᒋᐊᕋᔭᖅᐳᒍᑦ ᑎᐊ’ᓇᐃᑦᑐᓄᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑖᑦᑕᐅᖅ ᖁᔭᓐᓇᒦᒃ, ᑭᐅᒐᕕᓐᖓ. 

ᐊᐱᖅᓱᕆᐊᒃᑲᓂᐊᕐᔪᑲᐃᓐᓇᕐᓚᖓᐃ. 

 

ᐃᖃᓗᓐᓂᓕ ᐃᓪᓗᓕᕆᔨᒃᑯᑦ ᑲᑎᒪᔨᖓᓄᑦ 

ᑎᑎᕋᕐᕕᐅᓚᐅᖅᓯᒪᒐᒪ ᓄᖅᑲᖅᑐᒥᓂᐅᓂᕋᖅᑐᓂ 

ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᑦ. ᐱᔾᔪᑎᖃᖅᑐᒥᓂᖅ, 

ᓄᖅᑲᕈᑎᖃᖅᑐᒥᓂᖅ ᐱᔾᔪᑎᒋᓪᓗᒍ 

ᐱᓕᕆᐊᖑᓗᐊᖃᑦᑕᓂᕐᖓᑕᒎᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᐃᒫᒃ 

ᐊᐅᓚᑦᑎᖔᕐᓂᐊᖅᑐᓰᓚᔭᐅᓗᐊᖃᑦᑕᓂᕐᖓᑕᒎᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ. 

ᓈᒻᒪᒋᓐᓂᖏᓪᓚᕆᒃᑲᒥᐅᒎᖅ 

ᑲᑎᒪᔨᐅᒃᑲᓐᓂᕈᓐᓇᐃᓕᓐᓂᕋᒥ. 

 

ᐃᓱᒪᑐᐃᓐᓇᖅᑐᖓ ᖃᑦᑎᐊᑎᖅᑐᑎᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᖄᖓᒍᑦ ᐋᖅᑮᓲᖑᕙᑦ 

ᐃᓪᓗᓕᕆᔨᑯᓐᓄᑦ ᓄᓇᓕᓐᓂ 

ᐋᖅᑭᑦᑕᒥᓂᐅᒐᓗᐊᖏᓐᓂᑦ ᓄᓇᓕᓐᓂ ᖃᓄᖅ 

ᐊᐅᓚᑦᑎᒍᒪᓪᓗᑎᒃᔭ? ᐅᕙᓂ ᐊᒥᓱᐊᓘᓪᓗᑕ 

ᖃᐅᔨᒪᒐᑦᑕ ᑕᐃᒪᐃᓐᓂᐅᓚᐅᖅᓯᒪᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᐃᓪᓗᓕᕆᓂᕐᒧᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗ ᒪ’ᓈᒃᑲᓐᓂᖅᑐᒍ ᐊᐱᖅᑯᑎᒋᔭᖓᓂᑦ. 

ᐃᒃᓯᕙᐅᑖᖅ, ᑕᐃᒪ ᐅᕙᑦᑎᐊᖅ ᐅᖃᓚᐅᕋᒪ ᑖᒃᑯᐊ 

ᐊᖏᖃᑎᒌᒍᑎᖃᕋᑦᑕ ᐃᓪᓗᓕᕆᔨᕋᓛᒃᑯᓪᓗ 

ᐅᕙᒍᓪᓗ ᑯᐊᐳᕋᐃᓴᖑᔪᑎᒍᑦ management 

agreement-ᖑᓂᕋᖅᑕᐅᔪᒥᑦ, ᑖᒃᑯᐊ 

ᐊᖏᖃᑎᒌᒍᑎᒋᔭᕗᑦ ᑖᒃᑯᓄᖓ 

ᐃᓪᓗᓕᕆᔨᕋᓛᒃᑯᓐᓄᑦ ᑲᒪᒋᔭᐅᕙᑦᑐᑎᒃ.  

ᐅᖃᕈᓐᓇᖅᑐᖓ ᒫᓐᓇ ᑭHᐃᐊᓂ ᐃᒃᓯᕙᐅᑖᖅ, 

ᑕᒪᒃᑯᐊ ᐊᑐᐊᖅᑕᐅᖏᓕᕌᖓᑕ ᐱᔾᔪᑎᖃᖅᑐᑎᒃ, 

ᑭHᐃᐊᓂ ᐊᔪᕐᓇᖅHᐃᓪᓚᕆᑉᐸᑦ 

ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᑭᐅHᐃᔪᓐᓇᖅᑐᑦ, 

ᑖᓐᓇ ᐊᖏᖃᑎᒌᒍᑎᒋᔭᕗᑦ ᑲᒪᒋᔭᐅᑦᑎᐊᖅᑎᓪᓗᒍ, 

ᐊᐅᓪᓛᑦᑎᐊᖅᑎᓪᓗᒍ, ᑲᔪHᐃᑎᑕᐅᑦᑎᐊᖅᑎᓪᓗᒍ 

ᐃᓪᓗᓕᕆᔨᕋᓛᒃᑯᑦ ᓇᒻᒥᓂᖅ ᐊᐅᓚᑦᑑᓪᓗᐊᕐᒪᒍ. 

 

ᐊᒻᒪᓗ ᐃᒃᓯᕙᐅᑖᖅ, ᖃᓄᐃᒃHᐊᖏᒃᑯᕕᑦ ᑕᒪᓐᓇ 

ᐱᔾᔪᑎᒋᓪᓗᒍ ᓗᐊᕆ ᐃᓚᒋHᐅᐊᕐᓂᖅᐸᑦ 

ᐃᓚᒋᐊᒃᑲᓐᓂᕈᓂ ᑕᒪᓐᓇ ᓂᓪᓗᖁᒐᓗᐊᖅᑐᒍ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᐋᖅᑭᑦᑕᒥᓂᕐᓂᑦ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓄᑦ ᐊᓯᔾᔩᒍᒪᐃᓐᓇᓲᖑᓐᖏᑦᑐᑦ 

ᑭᓯᐊᓂ ᐊᔾᔨᐅᓐᖏᑦᑐᕐᔪᐊᖅᑕᖃᖅᑎᓪᓗᒍ 

ᐃᓱᒫᓗᓇᖅᓯᔪᖃᖅᑎᓪᓗᒍ ᑭᓯᐊᓂ. 

 

ᐃᖃᓗᐃᓪᓕ ᐱᓪᓗᒋᑦ ᑐᓴᐅᒪᓐᖏᓐᓇᒪ 

ᐃᓪᓗᓕᕆᔨᕐᔪᐊᒃᑯᑦ ᐊᓯᖐᓐᓂᕐᒪᖔᑕ. ᑕᐃᒪ 

ᐊᑭᓕᔅᓴᖃᓪᓗᐊᑲᓪᓚᑦᑐᐊᓘᓚᐅᖅᓯᒪᒻᒪᑕ 

ᑕᐃᒪᑐᐊᖅ, ᑮᓇᐅᔭᖏᓐᓄᑦ 

ᐃᓱᒫᓘᑎᖃᓕᓚᐅᖅᓯᒪᒐᑦᑕ ᓇᓖᕌᕋᓴᓂᓪᓖᒃᑯᐊ 

ᐱᑎᓚᐅᖅᓯᒪᔭᕗᑦ. 

 

ᖃᖓᑐᐃᓐᓇᒃᑯᑦ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ 

ᓄᓇᓕᓐᓂ ᐃᓱᒫᓘᑎᖃᕋᐃᑉᐸᑕ 

ᐃᓪᓗᓕᕆᔨᕐᔪᐊᒃᑯᓐᓂ ᐊᓪᓚᕝᕕᖓᓂ 

ᑐᑭᓯᒋᐊᖃᑦᑕᕆᐊᓖᑦ. ᑕᐃᒪ 

ᐱᕐᔪᐊᕈᓗᐊᓚᐅᓐᖏᓐᓂᖓᓂ ᐅᕙᒍᑦ 

ᐊᖓᔪᖅᑳᖃᕐᕕᖓᓄᑦ ᑎᑭᐅᑎᓚᐅᖏᓐᖏᓐᓂᖓᓂ 

ᐋᖅᑭᑦᑕᐅᒐᓱᖃᑦᑕᕆᐊᓕᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ, ᒥᔅ ᑭᒻᐳᓪ ᑭᐅᒐᕕᑦ. ᑭᓯᐊᓂ 

ᐅᖃᒃᑲᓐᓂᕈᒪᔪᖓ ᑕᐃᓐᓇ ᑲᑎᒪᔨ 

ᐅᖃᐅᓯᕆᕋᑖᖅᑕᕋ ᑕᒪᑐᒥᖓ 

ᓱᒋᐊᖅᓯᒐᓱᓪᓚᕆᑦᑐᒥᓂᐅᒐᓗᐊᖅ, ᑭᓯᐊᓂ 

ᓴᐱᓕᓪᓚᕆᑦᑐᒥᓂᖅ ᐊᑐᕆᐊᓕᒥᓂᒃ. 

ᐱᐅᔅᓴᕈᓐᓃᖅᑐᒥᓂᖅ ᑕᐃᓐᓇᑑᕙᓪᓚᐃᖏᑦᑐᖅ, 

ᐊᓯᖃᖅᐸᓚᐃᒻᒥᔪᖅ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ 

ᑕᐃᒫᒃ ᐃᓱᒪᕙᑦᑐᓂᒃ.  

 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓕᕋᓇᖅᓵᓲᖑᒻᒪᑕ, 

ᑖᓐᓇ ᐊᒥᓲᓪᓗᑕ ᖃᐅᔨᒪᒐᑦᑎᒍ ᐅᕙᓂ ᑖᓐᓇ 

ᕿᒥᕐᕈᐊᖅᑕᐅᑦᑎᐊᒃᑲᓐᓂᕆᐊᓕᒃ, 

ᐅᐊᑦᑏᓐᓇᕐᓂᐊᕐᒥᒐᒃᑯᑦᑕᐅᖅ. 

ᐃᖅᑲᓇᐃᔭᖃᑎᖃᑦᑎᐊᕈᒪᒐᓗᐊᕋᑦᑕᓕ ᓄᓇᓕᓐᓂᑦ 

ᑲᑎᒪᔨᖏᓐᓂᑦ, ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᑦ. 

ᐃᓱᒪᒋᐊᖃᕐᖓᑕᑦᑕᐅᖅ 

ᐅᖃᕐᕕᖃᕈᓐᓇᖅᑐᒋᒋᐊᖃᕐᖓᑕᑦᑕᐅᖅ ᓇᒻᒥᓂᖅ 

ᐊᐅᓚᑦᑎᒍᓐᓇᖅᑐᒋᓗᑎᒃ ᓄᓇᒥᓂᒃ ᐊᒻᒪᓗ 

ᓯᕗᓂᐊᒍᑦ 

ᐊᖏᖅᑕᐅᖅᑳᖏᓐᓇᖅᑐᐊᓘᒋᐊᖃᓐᖏᓪᓗᑎᒃ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐋᖅᑮᒍᒪᓕᕋᐃᒍᑎᒃ.  

 

ᐊᓯᐊᓄᖔᖅ, ᑕᒪᒃᑯᐊᓕ ᐱᓕᕆᓂᐅᔪᓂᑦ 

ᐊᐅᓚᑦᑎᓂᐅᕙᑦᑐᑦ, ᓇᒻᒥᓂᕆᔭᐅᔪᓂᑦ, ᐃᓪᓗᓂ 

ᓴᓇᒋᐊᖅᓯᖃᑦᑕᓂᕐᒥᑦ ᐃᑲᔫᑎᐅᖃᑦᑕᖅᑐᑦ. ᑕᐃᒪ 

ᑖᒃᑯᐊ ᐊᑐᐊᒐᖏᑦ ᓈᒻᒪᒋᖃᑦᑕᓚᐅᖅᓯᒪᓐᖏᓇᑦᑎᒍ 

ᐋᖅᑭᑦᑕᐅᓯᒪᔪᑦ, ᐃᒪᓐᓇ ᑮᓇᐅᔭᓕᐅᕐᓂᐊᕈᕕᑦ 

ᐃᑲᔪᖅᑕᐅᒍᓐᓇᖅᑐᑎᑦ, ᐅᑯᐅ ᐱᓯᒪᓂᐊᕈᕕᒋᑦ 

ᐃᑲᔪᖅᑕᐅᒍᓐᓇᖅᑐᓖᓚᓯᒪᔪᑦ 

ᐊᑦᑎᓈᓗᐊᖅᓯᒪᕙᓪᓚᐃᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

(ᑐᓵᔨᑎᒍᑦ) ᒥᓂᔅᑕᒧᑦ ᑐᓂᓚᐅᓐᖏᓂᓐᓂ 

ᐅᖃᒃᑲᓐᓂᕆᐊᖃᕋᒪ, ᐊᒥᓱᐊᓗᓐᓂᑦ 

ᐃᓱᒫᓘᑎᑕᖃᕐᖓᑦ ᑕᖅᑳᓂ. ᐃᓪᓗᓕᕆᔨᕐᔪᐊᒃᑯᑦ 

ᑕᐃᒪᐃᖏᑐᒋᑦᑎᒍᓐᓇᖅᑑᒐᓗᐊᑦ ᑭᓯᐊᓂ 

ᐊᒥᓱᕐᔪᐊᖅᐹᓘᓐᓂᑦ ᓄᓇᓕᓐᓃᓐᖓᖅᑐᓄᑦ 

ᐅᖃᐅᔭᐅᓯᒪᓕᕋᒪ, ᐃᓪᓗᓕᕆᔨᕐᔪᐊᑯᓐᓂᑦ 

ᐃᓕᕋᓇᖅᓵᕐᓂᕋᖅᑕᐅᔪᓐᓂᓪᓘᓐᓃᑦ, 

ᑕᒪᒃᑯᓂᖓᕈᓘᔭᖅ. ᐃᒫᒃ, 

ᐅᖃᐅᔾᔨᓪᓚᕆᑦᑐᐊᓘᒐᓱᐊᖃᑦᑕᕐᓂᖏᓐᓂᑦ  

ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᓕᓐᓂ. ᒥᓂᔅᑕ 

ᖁᒃᓱᒃ, ᐊᐱᖅᑯᑖᓄᑦ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ, ᐃᒃᓯᕙᐅᑖᖅ. 

ᐊᒻᒪᓗ ᒪᑦᓈᖅᑐᒍ ᑖᓐᓇ ᐊᐱᖅᑯᑎᒋᔭᖓ. 

ᐊᐅᓚᔨᑦᑎᐊᕐᓂᕈᒃᑯ ᑖᔅᓱᒪ ᑮᓇᐅᔭᓕᐅᕐᓂᕆᔭᐅᔫᑉ 

ᑭᓪᓕᒋᔭᖓ. ᒥᑭᓗᐊᕐᓂᕆᔭᖓ ᐱᔾᔪᑎᒋᓪᓗᒍ. ᒫᓐᓇ 

ᐅᖃᕈᓐᓇᖅᑐᖓ ᑕᒪᓐᓇ ᑲᒪᒋᔭᐅᔪᖅ ᒫᓐᓇᐅᔪᖅ. 

ᒪᑦᓇᓪᓗᐅᕕᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᒥᓂᔅᑕ. ᑖᓐᓇ ᑐᓴᕈᒥᓇᓪᓚᕆᑦᑐᖅ. 

ᕿᒥᕐᕈᔭᐅᔭᕆᐊᖃᖅᑐᒋᓪᓚᕆᒃᑲᒃᑯᐃᓛᒃ 

ᐊᓯᓐᓂᑦᑕᐅᔭᕆᐊᖃᖅᑐᓂᓗ. 

 

ᐊᓯᐊᑦᑕᐅᖅ, ᑕᕝᕙᓂᔅᓴᐃᓐᓈᖓᔫᒐᓗᐊᖅ. ᑕᒪᒃᑯᐊ 

ᐱᓕᕆᔾᔪᒋᕙᑦᑕᓯ, ᑕᐃᒪ ᐃᓐᓇᑐᖃᕐᓄᑦ 

ᑐᕌᖓᔪᖃᑦᑕᖅᑯ ᐃᑲᔫᓯᐊᕈᑎᒃᓴᖓᓂᑦ, ᑭᓯᐊᓂ 

ᐱᖓᓱᓂᑦ ᐊᕐᕌᒍᓂᑦ Income Tax ᒧ 

ᐊᐅᓪᓚᖅᑎᖃᑦᑕᖅᓯᒪᔭᖏᓐᓂ 

ᓇᓗᓇᐃᖅᓯᒪᔭᖏᓐᓂᑦ ᐱᒍᒪᖃᑦᑕᓲᖑᒐᔅᓯ. ᑖᓐᓇᓕ 

ᐱᔭᕆᐊᑭᓪᓕᑎᕈᓐᓇᖏᓐᓇᒃᓯᐅᒃ? 

ᑐᒃᓯᕋᖅᑐᖃᑐᐊᕋᐃᑉᐸᑦ ᒐᕙᒪᒃᑯᑦ ᐅᖅᓱᐊᓗᒻᒧᑦ 

ᐃᑲᔫᓯᐊᒃᓴᖏᓐᓂ, ᒫᓐᓇᓕᓴᐅᓛᓂᒃ 

ᐱᑐᐃᓐᓇᕐᓗᑎᖅᑲᐃ ᑮᓇᐅᔭᖅᑖᕆᓯᒪᔭᒥᓂᖏᓐᓂ 

ᐅᕝᕙᓘᓐᓃᑦ Income Tax ᓕᕆᔨᒃᑯᓐᓄᑦ 

ᓇᓗᓇᐃᖅᓯᒪᔭᒥᓂᖏᓐᓂ ᐊᑕᐅᓯᑐᐃᓐᓇᕐᓂᑦ 

ᐱᖃᑦᑕᕈᓐᓇᖏᒻᒪᑖ? ᑕᐃᒫᒃ ᐱᔭᕆᐊᑭᓪᓕᑎᕐᓗᒋᑦ, 

ᑐᒃᓯᕋᐅᑎᖏᑦ? ᐊᔪᕐᓇᖏᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ, ᐃᒃᓯᕙᐅᑖᖅ 

ᐊᒻᒪᓗ ᒪᑦᓈᑲᓐᓂᖅᑐᒍ. ᐃᒃᓯᕙᐅᑖᖅ, ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᔭᖓ ᑖᓐᓇ 

ᐃᓱᐊᖅᓯᕚᓪᓕᕈᑎᒃᓴᖓᓂᑦ ᑐᒃᓯᕋᖅᐹᓪᓕᕈᑎᒃᓴᒥᑦ 

ᑖᒃᑯᓄᖓ ᐱᓗᐊᖅᑐᒥ ᐃᓄᑐᖃᐅᓂᖅᓴᐅᔪᓄᑦ. 

ᐊᑕᐅᓰᓐᓇᕐᒥᑦ ᑕᑕᑎᖅᑕᐅᓇᔭᖅᑐᒥᒃ 

ᑐᑭᓯᓐᓇᖅᑎᐊᕐᓗᓂ, ᐃᒻᒪᖃ ᐅᓇ ᖃᓪᓗᓈᑎᑐᑦ  

ᑐᑭᖃᕋᔭᖅᑐᓂ 1 Form, Single Form ᖑᓗᓂ 

ᑕᒪᒃᑯᐊ ᑕᐃᒪᓐᓇᐃᑦᑐᒥᒃ ᑐᒃᓯᕋᐅᑎᓂᒃ 

ᐱᔪᖃᕐᓂᐊᖅᐸᑦ, ᐋᖅᑭᒃᓱᐃᔪᒍᑦ 

ᐃᓪᓗᓕᕆᔨᕐᔪᐊᒃᑯᑎᒍᑦ. ᑕᐃᑰᓇ ᖃᓄᖅ, ᓱᓇᐅᑯᐊ 

CRA-ᑯᑎᒎᕐᓗᑕ ᑖᓐᓇ Form ᐊᑐᖅᑑᓪᓗᐊᕋᔭᕐᓗᒍ. 

ᐃᓱᐊᕐᓂᖅᐸᒥᒃ ᐅᐊᒪᓇᓐᖏᓂᖅᐹᖑᔪᒥᑦ ᑖᔅᓱᒥᖓ 

Form ᒥᑦ ᑕᒪᓐᓇ ᐊᐱᖅᑯᑎᒋᔭᖓᑕ ᒥᒃᓵᓄᑦ 

ᐊᑐᓕᖅᑎᑦᑎᕙᓪᓕᐊᔪᒍᑦ. ᒪᑦᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᐊᖓᔪᖅᑳᖅ 

ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑐᓴᕈᒥᓇᑦᑎᐊᖅᑐᖅ, ᐱᐅᔪᑯᓗᓐᓂᑦ 

ᐊᓯᔾᔩᕙᓪᓕᐊᔪᑯᓘᓕᕋᑦᑕ ᓯᕗᒧᐊᐸᓕᐊᓪᓗᑕ. 

ᑕᒪᓐᓇᓕ ᖃᓄᖅ ᓴᓇᔭᐅᓯᒪᒋᐊᖃᕐᒪᖔᑕ 

ᑲᒪᔨᖏᓐᓂ ᐅᖃᐅᔨᒋᐊᓲᖑᒐᔅᓯᒎᖅ 

ᐊᖏᕐᕋᖃᖅᑎᐅᔪᓄᑦ ᓇᒻᒥᓂᖅ, ᖃᓄᖅ 

ᐅᖃᐅᓯᒋᐊᓲᖑᒐᔅᓯ, ᖃᓄᖅ ᐊᐱᖅᓱᖅᑕᐅᕙᑉᐱᓯ 

ᐃᑲᔪᖅᑕᐅᒍᒪᓪᓗᑎᒃ ᓇᒻᒥᓂᖅ ᐃᓪᓗᖃᖅᑎᐅᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᔪᐊᒃ ᖁᒃᓱᒃ: ᒪᑦᓇ ᐃᒃᓯᕙᐅᑖᖅ, 

ᐊᒻᒪᓗ ᒪᑦᓈᑲᓐᓂᖅᑐᒍ ᐃᒃᓯᕙᐅᑖᖅ. ᑖᓐᓇ 

ᑐᖏᓕᕆᔭᕐᓄᑦ ᓇᓗᓇᐃᑦᑎᐊᕐᓗᒍ ᑕᒪᓐᓇ 

ᐊᐱᖅᑯᑎᑦᑎᐊᖑᒻᒪᑦ, ᑭᐅᖁᒐᓗᐊᖅᐸᕋ 

ᐃᒃᓯᕙᐅᑖᖅ. ᒪᑦᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᐅᔨᒪᔨᑕᖅᐳᑦ ᐃᑲᔪᓲᑦ ᑕᐃᒃᑯᓂᖓ ᓇᒻᒥᓂᖅ 

ᐊᖏᕐᕋᓕᓐᓄᑦ ᑐᐊᕕᕐᓇᖅᑐᒥᑦ 

ᓴᓇᔭᐅᒍᒪᔪᖃᖅᑎᓪᓗᒍ 

ᓴᓇᒋᐊᕆᐊᖃᖅᑐᖃᖅᑎᓪᓗᒍᓗ ᕿᒥᕐᕈᐊᖅᑳᓲᑦ 

ᖃᓄᖅ ᓴᓇᒋᐊᖅᑕᐅᒋᐊᖃᕐᓂᐊᕐᒪᖔᖅ, 

ᖃᑦᑎᖄᕋᔭᕐᒪᖔᑕᓗ, ᑭᓱᓪᓚᑦᑖᑦ  

ᓴᓇᔭᐅᒋᐊᖃᕐᒪᖔᖅ ᐊᖏᕐᕋᓕᒃ 

ᐅᖃᖃᑎᒋᖃᑦᑕᖅᑐᓂᐅᒃ, ᐱᓕᕆᖃᑎᒋᓪᓗᓂᐅᒃ. 

ᑕᐃᒪᐃᓕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᖅᑲᐃᓕᕐᒥᒐᒪ ᐅᕙᖓ ᐃᓚᒋᔭᖓᓂ, 

ᐃᓕᔅᓯ ᐱᓕᕆᐊᖓᒍᑦ ᐃᑲᔪᖅᑕᐅᓚᐅᖅᓯᒪᒻᒪᑦ 

ᑐᑭᓯᑦᑎᐊᓕᓚᐅᖅᓯᒪᔪᖓ ᖃᓄᖅ 

ᐊᐅᓚᓲᖑᒻᒪᖔᖅ. 

 

ᐅᖃᐅᔾᔨᒋᐊᕈᓐᓇᕈᒪ ᑕᕝᕙᓂ ᑐᐊᕕᕐᓇᖅᑐᓄᑦ 

ᓴᓇᒋᐊᖅᑕᐅᔭᕆᐊᓕᓐᓄᑦ ᐃᑲᔫᑎᒋᓲᔅᓯᓐᓂ ᑕᕝᕙᓂ 

ᑕᑕᑎᕆᐊᓕᖓᓂ ᐅᖃᖅᓯᒪᓐᖏᑎᐊᕐᖓᑦ. ᑕᕝᕙᓂ 

ᐅᓪᓗᖓᓂ ᑐᐊᕕᕐᓇᖅᓯᑎᓪᓗᒍ 

ᐅᖄᓚᔾᔪᑕᐅᑦᑕᐅᑎᒋᒋᐊᖃᕐᖓᒡᒎᖅ, 

ᐅᖄᓚᔾᔪᑎᒋᑦᑕᐅᑎᒋᓐᓂᖏᒃᑯᕕᐅᒃ 

ᐃᑲᔪᖅᑕᐅᒍᓐᓇᐃᓕᓲᖑᒻᒪᑕᒎᖅ. 

 

ᑖᓐᓇ ᕿᒥᕐᕈᐊᖅᑕᐅᒋᐊᖃᒃᑲᓂᖅᐸᓪᓚᐃᔪᖅ, 

ᐱᐅᓯᒋᐊᖅᑕᐅᒋᐊᖃᖅᐸᓪᓚᐃᔪᖅ ᐊᒻᒪᓗ 

ᐃᔅᓯᕙᐅᑕᐅᖅᑲᐃ ᓇᓗᓇᐃᕆᐊᑦᑎᐊᕈᓐᓇᖅᑕᖓ? 

 

ᐃᓚᖓᑦ ᑲᑎᒪᔨ: 31 ᓯᑲᓐᓯᖃᖅᑎᑉᐸᒋᑦ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᑐᐅᕕᓚᐅᕐᓚᖓᐃ. 

 

ᐊᑐᖅᑐᐊᒐᐃᑦ ᑕᐃᒪᓕ 

ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᒻᒪᑕ 

ᓴᓇᒋᐊᖅᑕᐅᔭᕆᐊᓖᑦ, ᓴᓇᒋᐊᖅᑕᐅᒋᐊᓖᑦ 

ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᓕᕐᖓᑕ 

ᓱᓂᐊᓕᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᐃᓪᓗᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 



ᓇᒡᒐᔾᔭᐅ, ᔫᓂ 2, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᒪᒥᐊᓇᖅ, ᒪᒥᐊᓇᓪᓚᕆᒃ 

ᐊᓪᓚᓕᕆᓪᓚᕆᑦᑎᓪᓗᖓ ᐊᐱᖅHᐅᕐᒪᖓ, 

ᐊᐱᕆᒃᑲᓐᓂᖁᒐᓗᐊᖅᑐᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. 

ᐱᔮᕆᓐᖏᓐᓇᕕᑦ ᐅᐊᑦᑏᑦ ᓄᖅᑲᖔᖅᑎᓐᓂᐊᖅᐸᕋ 

ᐊᐱᖅᑯᑎᒋᒃᑲᓐᓂᓚᐅᕈᒃ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᐅᕋᓱᑉᐸᑦ 

ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᑎᓪᓗᒋᑦ 

ᐃᓪᓗᓕᕆᔨᒃᑯᑎᒍᑦ ᐊᑐᖅᑐᐊᖅᑕᐅᕙᑦᑐᑦ 

ᓴᓇᒋᐊᖅᑕᐅᒋᐊᖃᓕᖅᑐᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᐃᓪᓗᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓇᒃᑲᓐᓂᖅ ᐊᐱᖅᑯᑎᒋᔭᖓᓂᑦ. 

ᐃᒃᓯᕙᐅᑖᖅ, ᐃᓪᓗᓕᕆᔩᑦ ᐃᓪᓗᖁᑎᖏᑦ 

Hᐊᓇᔭᐅᑦᑕᕐᓂᖏᑦ ᐊᑭᑐᔪᕐᔪᐊᖑᑦᑕᕐᒪᑕ 

Hᐊᓇᔭᐅᖏᓐᓇᕆᐊᖃᕐᓂᖏᑦ ᑕᒪᓐᓇ ᐅᕘᓇ 

ᐃᓪᓗᓕᕆᔨᕋᓛᒃᑯᑎᒍᑦ ᑲᒪᒋᔭᐅᓪᓗᑎᒃ ᑕᒪᒃᑯᐊ 

ᐋᖅᑭHᐅᖅᑕᐅᕙᓪᓕᐊᓂᖏᑦ, ᐋᖅᑭHᐅᕆᐊᖃᕐᓂᖏᑦ, 

ᓄᑖᓐᖑᖅᑎᒋᐊᖃᕐᓂᖏᓪᓗ ᐅᕝᕙ ᐊᔾᔨᒌᓐᖏᑦᑐᑦ 

ᑕᒪᒃᑯᐊ ᐊᕐᕌᒍᑕᒫᑦ ᐱᓕᕆᐊᕆᔭᐅᕙᑦᑐᑦ ᒪᑯᑎᒎᓇ 

ᐃᓪᓗᓕᕆᔨᕋᓛᑦ ᑲᒪᒋᔫᓪᓗᐊᔭᖏᑎᒍᑦ MNI-

ᖑᓂᕋᖅᑕᐅᔪᑦ ᑕᒪᒃᑯᐊ ᓄᑖᓐᖑᖅᑎᕐᓂᕋᓗᐃᑦ 

ᑕᒪᒃᑯᐊ ᐊᑐᖅᑐᒋᑦ ᑖᓐᓇ ᐆᑦᑑᑎᒋᕙᕋ ᐊᑐᖅᑐᒍ 

ᑕᒪᓐᓇ ᐋᖅᑭᒃHᐃᕚᓪᓕᕈᑎᒃHᐊᓄᑦ 

ᑮᓇᐅᔭᖃᖅᑎᑦᑎᖃᑦᑕᕋᑦᑕ ᑖᒃᑯᓄᖓ ᑕᒪᓐᓇ 

ᐊᑐᖅᑕᐅᓪᓗᓂ ᐃᓪᓗᓂᒃ ᐋᖅᑭᒃHᐅᐃᓂᖅ 

ᐱᓕᕆᐊᕆᔭᐅᕙᑉᐳᖅ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᖁᐊᖅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᔪᓐᓇᕐᓂᖃᖅᑎᑕᐅᒐᒪ ᑖᒃᑯᐊ 

ᐅᖃᐅᓯᕆᒋᐊᒃᑲᓂᖅᑲᒃᑲ, 16-ᓴᑲᓐᑐᐃᓐᓇᐅᒻᒪᑦ. 

 

ᖃᓄᐃᓕᐅᖅᓯᒪᕕᓯ ᑕᒪᒃᑯᐊ ᓄᓇᓕᓐᓂ 

ᐊᑭᑐᓗᐊᖃᑦᑕᕐᓂᖏᑦ ᑕᖅᑳᓂᒥᐅᑕᐃᑦ  

ᐃᓪᓗᖁᑎᒋᔭᖏᑦ ᐊᑭᓕᖅᑐᐃᒋᐊᖃᕐᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ ᒥᓂᔅᑕ 

ᐃᓪᓗᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑕᒪᓐᓇ ᓄᓇᓕᒻᒥ ᐊᑭᑐᓂᖓ ᐊᔾᔨᒌᓐᖏᑦᑑᒻᒪᑕ 

ᐊᒻᒪᓗ ᓄᓇᓕᐅᑉ ᒐᕙᒪᖓ 

ᐱᓕᕆᖃᑎᒋᒋᐊᖃᖅᑐᒍ, ᐊHᐃᖏᓪᓗ. ᐃᒻᒪᖃ 

ᓇᓗᓇᐃᑦᑎᐊᖅHᐃᒪᔫᓗᓂ ᐅᖃᐅHᐃᕆᓂᐊᕐᒪᒍ 

ᒥᔅ ᑭᒻᐳᓪ, ᓄᓇᓕᒻᒥ ᑕᒪᓐᓇ ᐊᑭᑐᓂᖅ 

ᐃᓪᓗᖁᑎᑦᑕᓐᓇᕋᓗᐃᑦ ᑕᒪᒃᑯᐊ ᐱᔾᔪᑎᖏᑦ 

ᐊᒥHᐆᒻᒪᑕᐃᓛᒃ ᑲᒪᒋᔭᕆᐊᖃᖅᑕᕗᑦ, 

ᑕᐅᑐᑦᑎᐊᕆᐊᖃᖅᑕᕗᑦ ᐊᑭᑦᑐᖅᐸᓪᓕᐊᓂᕋᓘᔪᑦ 

ᑕᒪᒃᑯᐊ ᓄᓇᓕᓐᓂᑦ. ᐃᒃᓯᕙᐅᑖᖅ, 

ᖃᓄᐃᒃHᐊᖏᒃᑯᕕᑦ ᒥᔅ ᑭᒻᐳᓪᒧᑦ ᑕᒪᓐᓇ 

ᐃᓚᒋᐊᖁᒐᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐊᑯᓂᐅᔪᒃᑯᑦ ᓱᕐᓗ ᐃᒡᓗᓕᕆᓂᕐᒧᑦ 

ᐱᓕᕆᐊᖃᓐᓂᖅ ᐱᔾᔪᑎᒋᓪᓗᒍ ᑕᐃᒪᓐᓇ 

ᐱᓕᕆᖃᑎᖃᕆᐊᖃᕈᑦᑕ ᒐᕙᒪᒃᑯᑦᓂᑦ ᑕᐃᒪ 

ᐱᓕᕆᖃᑎᖃᕆᐊᖃᖅᑐᒍᑦ ᓄᓇᓕᖕᓂ 

ᑲᑐᔾᔨᖃᑎᒌᕐᒃᑯᖏᓐᓂᒃ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᓗ ᐃᒪᕐᓂᒃ ᐱᔾᔪᑎᖃᕌᖓᑕ 

ᐊᒻᒪᓗ ᐱᓕᕆᖃᑦᑎᖃᕆᐊᖃᖅᓱᑕ ᑖᒃᑯᓂᖓ ᓱᕐᓗ 

ᐃᒡᓗᐃᑦ ᓇᒥ ᓴᓇᔭᐅᓯᒪᓂᖏᑦ ᐱᓪᓗᒋᑦ ᑖᒃᑯᓂᖓ 

ᓄᓇᓕᖕᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳᓪ. 

ᑲᔪᓯᕙᓪᓕᐊᓗᑕ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ). ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᐃᒪ ᐅᖃᖅᑲᐅᒐᒪ ᒪᑐᐃᕈᑎᒋᔭᖓᓂ 

ᑕᒪᒃᑯᐊ ᐊᑭᓕᒃᓴᖃᖃᑦᑕᕐᒪᑕ $18,500,000-ᓂᒃ 

ᐊᑭᓕᒃᓴᖃᓚᐅᕐᒪᑕ ᒪᑦᓯ 2012-ᖑᓕᖅᑎᓪᓗᒍ.  

ᒥᓂᔅᑕ ᐅᖃᕈᓐᓇᕐᐹ ᒫᓐᓇᐅᔪᖅ ᖃᑦᓯᓂᒃ 

ᐊᑭᓕᑦᓴᖃᖅᐸᑦ ᐊᑐᖅᑐᐊᖅᑐᓂᒃ 

ᐊᑭᓖᓯᒪᖏᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᕋᒻᐴᑦ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᒻᒪᓗ ᐊᐱᖅᑯᑎᒋᔭᖓᓂᒃ ᒪ’ᓈᖅᐸᕋ ᑕᐃᑯᖓ 

ᒪᑦᓯ 2013-ᒧᑦ ᑎᑭᓯᒪᔪᒥᑐᐃᓐᓇᕐᒥᒃ ᓄᑖᖅ 

ᐅᖃᐅᑎᔪᓐᓇᖅᓱᒍ ᒫᓐᓇᐅᔪᖅ ᐊᑮᑦᑐᕆᔭᐅᔪᖅ 

ᐃᒡᓗᓄᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᑕᐃᑲᓂ 

ᒪᑦᓯ 2013 ᑎᑭᑦᓱᒍ $22,700,000-ᓃᓚᐅᖅᑐᖅ. 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ ᓱᓕᑦᓯᐊᖅᑐᒥᒃ 

ᑐᓴᖅᐳᑎᑦ ᐊᑏ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ). ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑕᑦᕙᓂ ᒪᑐᐃᕈᑎᒋᔭᓐᓂ 

ᐅᖃᐅᓯᖃᖅᑲᐅᒐᒪ ᖃᓄᖅ ᑕᒪᒃᑯᐊ 

ᑲᑎᑕᐅᖃᑦᑕᕐᒪᖔᑕ 84 ᐳᓴᓂᒃ 2011-12-ᒥ 80.1 

ᐳᓴᓐ ᐃᒪᓐᓇ ᓄᐊᑕᐅᖃᑦᑕᕐᓂᕆᔭᖏᑦ 

ᑲᑎᑕᐅᖃᑦᑕᕐᓂᖏ 2013-ᒧᑦ ᑎᑭᓪᓗᒍ ᖃᓄᑎᒋᒃ 

ᑕᐃᓐᓇ %ᐳᓯᐊᑎᑎᒍᑦ 2013-14-ᖑᓕᖅᑎᓪᓗᒍ 

ᐊᕐᕌᒍᓂᒃ  ᖃᓄᑎᒋᒃ ᐳᓴᑎᑎᒎᖅᐸᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᕋᒻᐴᑦ. ᐊᖓᔪᖅᑳᖅ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᒻᒪᓗ ᒪ’ᓈᖅᓱᒍ ᑖᓐᓇ ᐊᐱᖅᑯᑎᒋᔭᖓ. 

ᒫᓐᓇᐅᔪᖅ ᑖᒃᑯᐊᓛᒃ ᐃᒡᓗᓕᕆᔨᐊᓛᒃᑯᑦ ᑕᒪᓐᓇ 

ᑮᓇᐅᔭᐃᑦ ᐊᐅᓚᔾᔪᑎᒥᓂᖏᑦ ᖃᐅᔨᓴᖅᑕᐅᑎᓪᓗᒋᑦ 

ᐊᒻᒪᓗ ᐱᐊᓂᒃᓯᒪᖏᒻᒪᑕ ᓱᓕ ᑖᒃᑯᐊ ᑕᑦᕗᖓ 

ᑭᐅᓂᖅ ᐊᔪᑲᓚᐅᖅᐸᕋ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ). ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᖏᑉᐳᖅ ᐊᕐᕌᒍᒥ ᑖᒃᑯᐊ ᐊᑭᓕᒃᓴᕆᔭᐅᔪᑦ 

$5 ᒥᓕᐊᓂᒃ ᑲᑕᒃᔫᒥᔫᔮᖅᓯᒪᖕᒪᑕ ᑕᐃᒪᑭᐊᖅ  

ᓱᒻᒪᓐ ᑲᑎᑦᓱᐃᖃᑦᑕᕐᒪᑦ ᑖᒃᑯᓂᖓ 

ᐊᑭᓕᒃᓴᕆᔭᐅᔪᓂᒃ ᓱᒻᒪᑭᐊᖅ ᒥᑭᓪᓕᕚᓪᓕᖅᓯᒪᕙᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ.  ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᒻᒪᓗ ᒪ’ᓈᖅᓱᒍ ᐊᐱᖅᑯᑎᒋᔭᖓᓂᒃ. ᐃᒃᓯᕙᐅᑖᖅ 

ᐊᐱᖅᑯᑎᒋᔭᖓ ᐊᒥᓱᓂᒃ ᐱᔾᔪᑎᖃᕈᓐᓇᕐᒪᑦ 

ᐊᒥᓱᓃᓛᒃ ᐱᔾᔪᑎᑕᖃᒻᒪᑦ ᓇᓗᓇᖏᒻᒪᑦ 

ᐊᔾᔨᒌᖏᑦᑐᓂᒃ ᑕᑦᕘᓇ ᐊᑕᐅᓯᕐᒥᒃ 

ᓇᓗᓇᐃᖅᓯᓗᖓ ᓱᓇ ᐱᔾᔪᑕᐅᒻᒪᖔᑦ 

ᐅᖃᕈᓐᓇᖏᓐᓇᒪ ᒪᒥᐊᓇᖅ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ.  ᐊᖓᔪᖅᑳᖅ 

ᒥᓂᔅᑕ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᔪᒪᔪᖓ ᑕᐃᒪᖃᐃ ᐅᖃᐅᑎᒍᓐᓇᕐᐹᖓ 

ᓱᓇᒥᑦ ᐱᔾᔪᑎᖃᒻᒪᖔᑖ ᑕᒪᐅᖓᓗᒃᑖᑦ 

ᐱᔾᔪᑎᒋᔭᐅᔪᓂᒃ ᐅᖃᕈᓐᓇᖏᑦᑐᒐᓗᐊᖅ 

ᓱᓇᒥᑭᐊᖅ ᐱᔾᔪᑎᖃᖅᐸᑦ ᑕᐃᒪᓐᓇ  

ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐊᑭᓕᒃᓴᕆᔭᐅᔪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᐱᖅᑯᑎᐊᓂᒃ ᑕᒪᓐᓇ ᐅᕙᖓ 

ᓇᓗᓇᐃᑦᓯᐊᖅᓯᒪᔪᒥᒃ ᐅᕙᓐᓂ ᐱᓯᒪᖏᑦᑎᓪᓗᖓ 

ᖃᓄᐃᑦᓴᖏᒃᑯᕕᑦ ᑖᓐᓇ ᐊᖏᔪᖅᑳᒧᑲᐃᓐᓇᒧᑦ ᒥᔅ 

ᑭᒻᕗᒧᑦ ᑭᐅᑦᓯᐊᖁᒐᓗᐊᖅᓱᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ ᑭᐅᑦᓯᐊᓚᐅᕈᒃ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂ ᓇᓗᓇᐃᔭᖅᓯᓯᒪᔪᒍᑦ  

ᖃᓄᖅ ᓄᐊᑦᓯᖃᑦᑕᕐᒪᖔᑕ ᑲᑎᖅᓱᐃᖃᑦᑕᒪᖔᑕ 

ᑖᒃᑯᓂᖓ ᑮᓇᐅᔭᓂᒃ ᑕᖅᑭᓂᓪᓗ, ᑭᓱᓂᑦ 

ᐃᒪᓐᓇᑎᒋᑦ ᑲᑎᖅᓯᖃᑦᑕᖅᑐᒍᑦ ᑕᖅᑭᒥ ᐅᕙᓂ 

ᐃᒫᒃ, ᑕᐃᒪᐃᓕᖓᑎᓪᓗᒍ. ᑖᒃᑯᐊ ᑕᑯᒍᕕᒋᑦ 

ᓄᓇᓃᑦ ᐊᑐᓂᒃ ᑎᑎᖅᓯᒪᔫᒐᓗᐊᑦ 

ᓇᓗᓇᐃᖅᓯᒪᔫᒐᓗᐊᑦ ᓱᓇᓂᒃ ᐱᔾᔪᑎᖃᖅᖢᑎᒃ 

ᖃᓄᐃᓕᐅᖃᑦᑕᕐᒪᖔᑦᑕᓗ. 

 

ᑕᐃᒪ ᐱᕙᓪᓕᐊᑎᒃᓯᓯᒪᔪᒍᑦ ᐊᑐᐊᒐᕐᓂᒃ ᓲᕐᓗ 

ᐃᒪᓐᓇᐃᓕᖓᒃᐸᑦ ᐃᒪᓐᓇᐃᓕᖓᑦᑕᖅᐳᖅ, 

ᐃᒪᓐᓇᐃᒃᑑᑉᐸᑦ ᐃᒪᓐᓇᐃᓕᐅᕐᓂᐊᖅᐳᒍᖅ. 

ᑕᐃᒪᐃᓕᐅᖅᓯᒪᔪᓂᒃ ᐱᑕᖃᖅᑐᖅ. ᑕᐃᒪᓐᓇ 

ᑲᑎᖅᓱᐃᒐᓱᐊᕐᓂᕐᒥᒃ ᐊᑭᓕᒃᓴᕆᔭᐅᔪᓂᒃ. 

 

ᑖᒃᑯᐊ ᐆᒃᑑᑎᒋᓯᒪᔭᖅᐳᑉ ᐊᑐᖅᑕᕗᑦ ᑲᔪᓯᑦᓯᐊᕐᒪᔪᑦ 

ᐊᒻᒪᓗ ᓄᓇᓕᖕᓄᑦ ᑕᒪᑉᑯᐊ 

ᐊᑐᖅᐸᓪᓕᐊᓂᐊᖅᖢᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᖏᓕᖓ ᐊᐱᖁᑎᒋᓂᐊᖅᑲᐅᔭᕋ ᐆᑦᑐᑦ ᓱᓇᒥᒃ 

ᐊᑐᕐᒪᖔᑕ ᐆᒃᑑᑎᖃᕐᒫᑕ. ᓇᒡᓕᐊᖏᑦ ᑕᒪᒃᑯᐊ 

ᐆᒃᑑᑎᒋᔭᐅᕙᑦ ᓄᓇᓕᖕᓂᒥᐅᑕᐅᔪᑦ ᓱᓇᐅᕙᒡᓗ 

ᑖᒃᑯᐊ, ᓱᐊᒃᓯᒐᓱᐊᕐᓂᕐᒧᑦ ᑮᓇᐅᔭᑦ ᐱᔾᔪᑎᖃᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᑉᑯᐊ ᐃᒡᓗᓕᕆᔨᐊᓛᒃᑯᖏᑦ  

ᐆᒃᑑᑎᖃᖅᐴᓗᐊᖅᐳᖏᓛᒃ ᐅᖃᖅᑑᓗᐊᖅᑐᖓ 

ᒫᓐᓇᐅᔪᖅ ᑕᒃᑯᓇᓂ ᐊᕕᒃᑐᖅHᐃᒪᔪᓂᒃ pilot 

project-ᒥᑦ ᐊᑐᖅᑐᑦ ᒫᓐᓇᐅᔪᖅ ᐊᕐᕕᓂᓕᐅᔪᑎᑦ 

ᑖᒃᑯᐊ ᓄᓇᓖᑦ ᕿᑭᖅᑖᓗᒻᒥᑦ, ᕿᑎᕐᒥᐅᓂᒃ ᐊᒻᒪᓗ 

ᑭᕙᓪᓕᕐᒥᐅᓂᒃ. ᑖᑉᑯᐊ ᓄᓇᓖᑦ ᒪᕐᕉᒃ ᑖᒃᑯᓇᓐᖓᑦ 

ᐊᕕᑦᑐᖅHᐃᒪᔪᓂᑦ ᑖᑉᓱᒧᖓ pilot project-ᖑᔪᒥᒃ 

collection agency ᐊᑐᕐᓗᒍ ᑖᒃᑯᓂᖓ 

ᐊᕐᕕᓂᓕᐅᔪᑦ ᑖᑉᑯᐊ ᑖᑉᑯᓂᖓ pilot project-ᑯᑦ 

ᐱᓕᕆᐊᕆᔭᕗᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᖅᑲᐅᔭᒃᑲ ᓇᓪᓕᐊᖏᑦ ᑖᒃᑯᐊ ᓄᓇᓖᑦ 

ᐆᒃᑐᕐᕕᐅᕙᑦ? ᐅᖃᖅᑲᐅᖕᒪᑦ ᒪᕐᕉᒃ ᐊᑐᓂ ᓄᓇᓖᑦ, 

ᒪᕐᕉᒃ ᓇᓪᓕᐊᖑᕙᑦ ᓄᓇᓖᑦ, ᑖᒃᑯᐊ 

ᐅᖃᐅᓯᕆᔭᖏᑦ ᒪᕐᕉᒡᒎᖅ ᐊᑐᓂ ᓄᓇᓕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᑉᑯᐊ ᒫᓐᓇ ᐋᖅᑭᒃᓯᒪᕗᑦ ᐃᓛᒃ ᐊᑐᖅᑐᑦ, 

ᐊᑐᖅᑕᐅᔪᑦ. ᐅᖃᐅHᐃᕆᔭᑉᑎᖕᓂ ᕿᑭᖅᑖᓗᖕᒥᒃ 

ᑖᒃᑯᐊ Hall Beach ᐃᓄᒃᑐᑦ ᓴᓂᕋᔭᒃ ᐊᒻᒪᓗ 

ᕿᑭᖅᑕᕐᔪᐊᖅ, ᑖᒃᑯᐊ ᕿᑭᖅᑖᓗᖕᒥᒃ 

ᑖᑉᑯᐊᖑᓪᓗᑎᒃ. ᑭᕙᓪᓕᕐᒥᓕ ᐊᕐᕕᐊᓪᓗ 

ᖃᒪᓂᑦᑐᐊᕐᓗ. ᐊᒻᒪᓗ ᕿᑎᕐᒥᐅᓂᒃ ᐅᖅᓱᖅᑑᖅ, 

Gjoa Haven ᐊᒻᒪᓗ ᖁᓪᓗᖅᑐᖅ, ᑖᒃᑯᐊᖑᕗᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖃᐅᔨᒪᒐᒪ ᑕᐃᒪᓐᓇ ᓄᐊᑦᓯᒪᖕᒪᑕ 

ᑮᓇᐅᔭᓂᒃ ᓄᐊᒃᓯᒍᓯᓂᒃ ᐱᖃᕐᒪᑕ, ᑕᒪᓐᓇ ᖃᖓ 

ᓴᖅᑭᑎᑕᐅᓂᐊᖅᐸᑦ ᑖᒃᑯᐊ ᓄᐊᑦᓯᓂᕐᒧᑦ ᑖᒃᑯᐊ 

ᑎᑎᖅᑲᖁᑎᓯ ᒪᓕᒐᓕᐅᕐᕕᐅᑉ ᐃᓗᐊᓄᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪ ᒪ’ᓈᕆᑉᓗᒍ. ᓂᕆᐅᒃᑐᒍᑦ ᑕᐃᑲᐃ 

ᐅᑭᐅᒃHᐋᖅ Fall Session. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᐊᑭᓕᒃᓴᕆᔭᐅᔪᑦ ᓴᓂᐊᒍᑦ ᖃᑦᓯᑦ 

ᐃᒡᓗᓕᕆᔨᐊᓛᑦ ᓄᓇᕗᒥ ᑲᑕᒃᓯᒪᕙᑦ ᑮᓇᐅᔭᑎᒍᑦ 

ᐃᓕᔅᓯᓐᓄᑦ ᐊᑭᓕᒃᓴᖃᖅᐸᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᑕᕝᕗᖓ 

ᐊᖓᔪᖅᑳᖑᑲᐃᓐᓇᖅᑐᒧᑦ ᑐᓂᓗᒍ ᑐᓂᔪᒪᒐᑉᑯ. 

ᓈHᐋᐅᑎᒃᑕ ᓇᓗᓇᓐᖏᑦᓯᖃᒥᒃ ᑭᐅᔫᓘᐊᕐᓂᐊᕐᒪᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᔅᓯ 

2013-ᑎᑭᓪᓗᒍ ᑕᓪᓕᒪᐅᕗᑦ ᑖᒃᑯᐊ 

ᐊᑭᓕᒃᓴᖃᖅᑐᑦ ᐅᕙᑦᑎᓐᓄᑦ. $56,000-ᓂᒃ 

ᐃᒪᓐᓇ ᖁᕝᕙᖅᐹᓪᓕᖅᓯᒪᒐᓗᐊᖅᖢᑎᒃ. ᑖᒃᑯᐊᓕ 

ᑕᓪᓕᒪᐅᔪᑦ ᑖᒃᑯᐊ ᐃᒡᓗᓕᕆᔨᐊᓛᑦ 

ᐊᑭᓕᒃᓴᖃᖅᑐᑦ ᐅᕙᑦᑎᓐᓄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᓪᓕᒪᐅᔪᓂᑦ ᓄᓇᓕᓐᓂ ᐃᓪᓗᓕᕆᔨᐊᓛᑦ 

ᑖᒃᑯᐊ ᐊᑭᓕᔅᓴᖃᖅᑐᑦ, ᐅᖃᕈᓐᓇᖅᐲᑦ ᑖᒃᑯᐊ 

ᖃᓄᖅ, ᑖᒃᑯᐊ ᐊᑭᓕᒃᓴᐃᑦ ᖃᑦᑎᐅᒻᒪᖔᑕ? ᓱᒻᒪᒃ  

ᑕᐃᒪᓐᓇ ᑲᑕᒃᓯᒪᔪᑎᖃᖅᐸᒃᑭᐊ ᑮᓇᐅᔭᐅᑎᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒥᔅ ᑭᒻᐳᓪ ᑕᒪᔅᓱᒥᖓ ᑭᐅᔪᓂᖓ 

ᑲᔪᓯᒋᐊᖁᒐᓗᐊᖅᑐᒍ ᖃᓄᐃᒃᓴᖏᒃᑯᕕᒃ. ᒪᑦᑕ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᖏᓛᖑᔪᖅ ᐃᖃᓗᑦᑑᑦᑎᐊᖅ $1.9 ᒥᓕᐊᓐ, 

ᑐᖏᓕᖓ ᓴᓂᕋᔭᒃ, $1.3 ᒥᓕᐊᓐ ᐊᑭᓕᒃᓴᖃᖅᑐᑦ, 

ᐃᑉᐱᐊᕐᔪᒃ $1.2 ᒥᓕᐊᓐ, ᑲᖏᖅᖠᓂᖅ $838,000 

ᐊᒻᒪᓗ ᐅᖅᓱᖅᑑᖅ $366,000. 

 

ᑖᒃᑯᐊ ᕿᒥᕐᕈᓪᓗᒋᑦ ᖃᓄᖅ 

ᐊᑭᓕᒃᓴᖅᑖᖅᓯᒪᒻᒪᖔᑕ ᑮᓇᐅᔭᓂᑦ 

ᐊᑐᓗᐊᕐᓂᖅᓴᐅᖃᑦᑕᕐᒪᑕ, ᐱᔭᒥᑕ ᑮᓇᐅᔭᓂᒃ 

ᐊᑐᕐᓂᖅᓴᐅᖃᑦᑕᕐᒪᑕ, ᐊᒻᒪᓗ ᓇᓗᓇᐃᖅᓯᓯᒪᔪᒍᑦ 

ᑕᕝᕙᓂ. ᑕᐃᒪᓐᓇ ᐱᔾᔪᑎᒋᔭᐅᖃᑦᑕᖅᑐᓂᑦ, ᓱᒻᒪ 

ᑲᑕᑉᐸᓪᓕᐊᒪᖔᑕ. 

 

ᐱᓕᕆᖃᑎᒋᒐᓱᐊᖃᑦᑕᖅᑕᕗᑦ ᓄᓇᓕᓐᓂ 

ᐃᓪᓗᓕᕆᔨᒃᑯᑦ. ᑕᐃᒪᓐᓇ 

ᑕᓯᐅᕋᓱᐊᕋᓱᐊᖃᑦᑕᖅᑐᒋᑦ 

ᑕᐃᒪᐃᑦᑎᐃᓕᒪᔪᓐᓇᖁᓪᓗᒋᑦ ᑮᓇᐅᔭᒥᓐᓂᓪᓗ 

ᐊᑐᑦᑎᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓇᓂᑦ ᐱᔾᔪᑎᖃᓗᐊᖅᐸᓪᓕ ᓱᓇᓂᒃ, ᖃᓄᖅ  

ᓴᑐᖅᓯᕙᓪᓕᐊᒐᓱᓐᓂᐊᖅᐹ ᐃᓪᓗᓕᕆᔨᐊᓛᑦ 

ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ ᐃᒃᓯᕙᐅᑖᖅ, 

ᐊᒻᒪ ᓱᓖᓛᒃ ᑭᐅᓯᒋᐊᖁᒐᓗᐊᖅᑐᒍ 

ᖃᓄᐃᖏᒃᑯᕕᑦ, ᒥᔅ ᑭᒻᐳᓪᒧᑦ ᑭᐅᒃᑲᓐᓂᖁᓪᓗᒍ. 

ᒪᑦᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐅᑐᖃᑦᑕᖅᑕᕗᑦ ᐊᑮᑦᑐᖏᑦ ᐃᓪᓗᓕᕆᔨᐊᓛᑦ, 

ᐊᑕᐅᓯᐅᓈᖃᑦᑕᖅᑐᒋᑦ. ᖃᓄᐃᒻᒪᓪᓗ ᑕᐃᒪᓐᓇ 

ᐊᑮᑦᑐᖅᑖᕐᓂᕐᒪᖔᑕ, ᖄᖏᐅᑎᓐᓂᕐᒪᖔᑕᓘᓃᑦ, 

ᑕᐃᒪ ᓲᕐᓗᒎᖅ 70 ᐳᓴᐸᓗᒻᒥᒃ 

ᑲᑎᖅᓱᐃᖃᑦᑕᖅᑎᐊᖏᑦᑐᐊᓘᓐᓂᖅᐸᑕ, ᑕᐃᒪ 

ᑲᑎᖅᓱᐃᓂᖅᓴᐅᖃᑦᑕᖁᒐᔭᖅᑕᕗᑦ ᐊᑮᑦᑐᖃᖅᑐᓂᑦ 

ᐃᓪᓗᓂᒃ. ᑕᐃᒃᑯᐊ ᐊᖑᒻᒪᔾᔫᒥᒐᓗᐊᕐᓗᑎᓪᓕ 

ᐱᓐᓂᖅᐸᑕ. 

 

ᑕᐃᒪ ᐃᒻᒪᖄᖃᐃ ᓴᓇᔨᖏᑦ ᓴᓇᓗᐊᖃᑦᑕᕐᒪᑕ. 

ᖄᖏᐅᑎᓗᐊᖃᑦᑕᕐᒪᑕ, ᕿᔪᓐᓂᓪᓘᕝᕙ 

ᓱᓇᓂᓐᓘᓐᓃᑦ ᓂᐅᕕᖃᑦᑕᖅᑐᑎᒃ 

ᖄᖏᐅᑎᓗᐊᖃᑦᑕᕐᓂᖅᐸ, ᐅᕝᕙᓘᓐᓃᑦ 

ᑐᓂᐅᖅᑲᐃᓗᐊᖃᑦᑕᖅᐸ, ᑳᓐᑐᕌᒃᓂ 

ᓄᓇᓕᒻᒥᐅᑕᒧᑦ, ᐊᑭᑐᔪᐊᓗᓐᓂᑦ 

ᑮᓇᐅᔭᐃᔭᖃᖅᑎᑦᑎᓲᓄᑦ ᐃᓛᒃ ᑕᐃᒪ 

ᐊᔾᔨᒌᖃᑦᑕᖏᒻᒪᑕ. ᖃᓄᖅ ᐃᓪᓗᓕᕆᔨᒃᑯᑦ ᑖᒃᑯᐊ 

ᓄᓇᓕᓐᓂ ᓇᒻᒥᓂ ᕿᓂᕐᔫᒥᓇᓱᖃᑦᑕᖅᑕᕗᑦ, 

ᐃᒪᓐᓇ ᐅᖃᐅᔾᔨᖃᑦᑕᖅᑐᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓪᓗᓕᕆᔨᒃᑯᑦ ᖄᖏᐅᑎᓯᒪᒑᖓᑕ ᐅᑭᐅᒧᑦ 

ᐊᑐᒐᒃᓴᒥᓐᓂᒃ, ᑕᐃᒪ ᖃᐅᔨᔭᕌᖓᔅᓯ ᑖᒃᑯᐊ 

ᖃᓄᓗᑦᑖᖅ ᐆᑦᑐᖅᓯᒪᒐᓗᐊᖅᑎᓪᓗᒋᑦ. ᑖᒃᑯᐊᓕ 

ᐃᓪᓗᓕᕆᔨᕐᔪᐊᒃᑯᑦ ᑐᓂᓯᑦᑕᖅᑐᐃᓐᓇᓲᖑᕙᑦ 

ᑮᓇᐅᔭᓂᒃ. ᑲᒪᑦᑎᐊᖅᑐᐅᓘᒐᓗᐊᕋᐃᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᔪᐊᒃ ᖁᒃᓱᒃ: ᒪᑦᓇ ᐃᒃᓯᕙᐅᑖᖅ. 

ᓱᓖᓛ ᑕᒪᓐᓇ ᑲᔪᓯᒋᐊᕈᒐᓗᐊᖅᑐᒍ, 

numbersᓕᕆᑎᓪᓗᒍ ᑖᓐᓇ 

ᐊᖏᔪᖅᑳᖑᓚᐅᐱᓪᓚᑦᑐᖅ, ᒥᔅ ᑭᒻᐳᓪ 

ᑭᐅᑦᑎᐊᕈᓐᓇᕋᓗᐊᕐᒪᒍ. ᐃᒃᓯᕙᐅᑖᖅ 

ᖃᓄᐃᒃᓴᖏᒃᑯᕕᑦ? ᖁᔭᓐᓇᒦᒃ. 

 

ᐃᒃᓯᕙᐅᕙᖅ: ᖃᓄᐃᒃᓴᖏᑦᑐᖓ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ 

ᑖᒃᑯᐊ ᑮᓇᐅᔭᓂᒃ ᐊᑐᑦᑎᐊᖅᑐᐊᓘᓐᓂᖅᐸᑕ, ᐃᓛᒃ 

ᑕᐃᒪ ᑮᓇᐅᔭᖃᕈᓐᓇᕐᓂᕌᖓᑕ ᑕᐃᒪ 

ᐃᓱᒪᒋᒍᓐᓇᕋᔭᖅᑕᕗᑦ ᐅᕝᕙᓘᓐᓃᑦ ᑕᐃᒪ 

ᐱᐅᔪᐊᓘᓐᓂᖅᐸᑕ ᐱᔾᔪᑎᖏᑦ. ᑕᐃᒪ 

ᕿᓄᒃᑲᓐᓂᕆᐊᑐᑲᐃᓐᓇᕈᓐᓇᓲᖑᔪᒍᑦ ᒐᕙᒪᐅᔪᓄᑦ, 

ᐊᐅᓚᑦᑎᔨᐅᔪᓄᑦ. 

 

ᑕᐃᒪ ᒫᓐᓇᐅᔪᖅ ᑕᐃᒪ, ᐃᓛᒃ ᑕᐃᒪ 

ᐊᑮᑦᑐᖃᓗᐊᕌᖓᑕᓕ ᐃᓛᓐᓂ 

ᑐᓂᑲᐃᓐᓇᕈᓐᓇᖅᑕᕗᑦ ᐃᖅᑲᓇᐃᔭᖅᑎᖏᑦ 

ᑮᓇᐅᔭᓕᐅᖅᑐᐃᓐᓇᕋᔭᖁᓪᓗᒋᑦ ᑭᓯᐊᓂ 

ᐊᑮᑦᑑᔭᖅᓯᓐᓈᕐᓗᒋᑦ ᐱᓲᖑᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑭᒻᐳᓪ. 

ᒥᔅᑕ ᕋᒻᐴᑦ: 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᑐᒧᖓ ᓱᓕ ᐊᑮᑦᑐᖃᓐᓂᕐᒧᑦ, ᖃᓄᖅ ᑕᒪᒃᑯᐊ 

ᑲᑎᒪᔨᐅᔪᑦ ᓄᓇᓕᓐᓂ ᐃᒡᓗᓕᕆᔨᕐᑯᑦ 

ᑲᑎᒪᔨᖏᓐᓄᑦ ᐅᖃᖃᑎᒋᔭᐅᕙᑉᐸᑦ 

ᐊᑐᓕᖅᑎᑕᐅᓂᐊᖅᑎᓪᓗᒋᑦ ᐊᑮᑦᑐᕆᔭᐃᑦ 

ᐊᑭᓖᑎᑕᐅᒋᐊᕋᓱᒍᑎᖏᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᔅᓯᕙᐅᑖᖅ, 

ᑲᐃᕙᓪᓕᐊᑐᐃᓐᓇᖅᑐᒍᑦ ᑖᓐᓇ ᐊᐱᖅᑯᑎᒋᔭᖓ 

ᐊᐱᖅᑯᑎᒋᓚᐅᕋᖓᑕ ᐃᓚᒋᒻᒪᒍ. ᒪ’ᓇ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔭᐃᔨᖁᑎᕗᑦ 

ᑎᑎᕋᕐᕕᑎᓐᓃᖔᖅᑐᑦ ᐱᓕᕆᖃᑎᖃᕋᔭᖅᐳᑦ 

ᓄᓇᓕᓐᓂ ᐃᒡᓗᓕᕆᔨᐅᔪᓂᑦ ᐊᐅᓚᑦᑎᔨᖏᓐᓂᓪᓗ 

ᑖᓐᓇᓗ ᓄᓇᓕᓐᓂ ᐃᒡᓗᓕᕆᔨᒃᑯᑦ ᐊᐅᓚᑦᑎᔨᖓᑦ 

ᐱᓕᕆᖃᑎᖃᕋᔭᖅᑐᓂ ᑲᑎᒪᔨᖏᑕ 

ᐃᒃᓯᕙᐅᑕᖓᓂᒃ. ᐊᑮᑦᑐᓄᑦ ᐊᑭᓖᑎᑦᑎᒍᑎᓂᑦ 

ᐸᕐᓇᐅᑎᓕᐅᓕᕌᖓᑦᑕ ᐅᓂᒃᑳᕐᕕᐅᕙᒃᑐᖅ 

ᓄᓇᓕᓐᓂ ᐃᒡᓗᓕᕆᔩᑦ ᑲᑎᒪᔨᖏᓐᓄᑦ 

ᑕᐃᒃᑯᓄᖓᓗ ᐊᖏᖅᑕᐅᔭᕆᐊᖃᖅᑐᓂ 

ᑮᓇᐅᔭᖅᑑᑎᒃᓴᖏᑕ ᐃᓚᒋᒻᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅᐹᒥᒃ ᐊᐱᕆᑲᐃᓐᓇᓕᕐᓚᖓ ᐊᓯᒐ 

ᐊᐱᕆᔪᓐᓇᓂᐊᕐᒪᑦ. 

 

ᑕᐃᒪᓕ ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ ᑲᑎᒪᔩᑦ 

ᓂᕈᐊᖅᑕᐅᓲᖑᕙᒃᑎᓪᓗᒋᑦ, ᐅᐸᒍᑎᒑᖓᑦᑎᐅᒃ 

ᐊᑮᑦᑐᓄᑦ ᐊᑭᓕᐅᑎᑦᑎᓂᕐᒧᑦ ᐸᕐᓇᐅᑎᒥᒃ, 

ᐊᖏᓐᖏᑦᑐᖅᑕᖃᓚᐅᖅᓯᒪᕚ  

ᐸᕐᓇᐅᑎᓕᐊᒥᓂᔅᓯᓐᓂᒃ? ᑕᐃᒪᐃᑦᑐᖃᓐᓂᖅᐸᑦ, 

ᖃᓄᐃᑕᐅᔪᖃᖅᐸᑉᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᔅᓯᕙᐅᑖᖅ, 

ᑖᒻᓇᓖᓛᒃ ᒥᔅ ᑭᒻᐳᓪᒧᑦ ᑭᐅᖁᒋᐊᖁᑐᐃᓐᓇᖅᖢᒍ. 

ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᔾᔨᕆᔭᖃᓐᖏᑦᑐᖓ 

ᐋᒡᒑᖅᑕᐅᔪᖃᓚᐅᖅᓯᒪᒋᐊᖓᓂᒃ ᓄᓇᓕᓐᓂ 

ᐃᒡᓗᓕᕆᔩᑦ ᑲᑎᒪᔨᖏᓐᓄᑦ ᓇᓪᓕᐊᓐᓄᑦ. 

ᐃᒪᐃᓇᓱᖃᑦᑕᕋᑦᑕᓕ ᐅᖃᖃᑎᒋᓪᓗᒋᑦ 

ᐱᓕᕆᖃᑎᖃᖅᐸᒃᑐᒍᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᐊᐅᓚᑦᑎᔨᖏᓐᓂᑦ ᑖᒃᑯᐊᓗ 

ᐱᓕᕆᖃᑎᖃᑦᑎᐊᐸᒃᑐᑎᑦ ᐃᒃᓯᕙᐅᑕᖁᑎᒥᓐᓂᒃ. 

ᑕᒪᓐᓇ ᖃᐅᔨᓚᐅᖅᓯᒪᓐᖏᑕᕋᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑭᒻᐳᓪ. 

(ᑐᓵᔨᒃᑰᖏᑦᑐᖅ) ᐅᕙᓃᒃᑲᑦᑕ ᒪᑉᐱᖅᑐᕋᖓᓂ 

ᖃᓪᓗᓈᑎᑐᑦ L-3 ᐃᓄᒃᑎᑐᑦ ᕆ-3. ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᖁᔨᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

(ᑐᓵᔨᒃᑰᖏᑦᑐᖅ) ᐱᒋᐊᖅᑎᑦᑎᔾᔪᑎᒥᒃ 

ᓇᑎᕐᒧᐊᖅᓯᔪᖃᕐᒪᑦ ᐅᓂᒃᑳᖁᔭᐅᓕᖅᖢᖓ. ᑖᓐᓇᓗ 

ᐱᒋᐊᖅᑎᑦᑎᔾᔪᑦ ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒥᒃ ᓈᒻᒪᓴᖅᑐᑦ ᐃᓵᒡᓕᒃ. 

ᓈᒻᒪᒃᓴᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. 

ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓᓗ 

ᐅᖃᖅᑎᒧᑦ. 

 

ᐃᖅᓱᖅᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑦᑐᓐᓇᕈᕕᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2, 

ᐅᖃᕈᒪᓪᓗᑎᓪᓗ ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓅᑦᓯᒋᐊᖅᑐᑕᖃᕐᒪᔾᔪᒃ 

ᑐᒡᓕᖅᓯᕙ ᑭᓇ? ᒥᔅᑕ ᓴᕕᑲᑖᖅ. ᑖᓐᓇ ᓈᒻᒪᑦᑐᖅ. 

ᑕᐃᒃᑯᐊ ᓈᒻᒪᓴᖅᑐᑦ ᓇᓗᓇᐃᕐᓕᑦ? 

ᓈᒻᒪᓴᓐᖏᑦᑐᑦ? ᑖᓐᓇ ᑲᔪᓯᕗᖅ.  

 

22. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ ᐊᒻᒪ 23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖃᐅᔨᒪᖁᔨᓪᓗᖓ ᐅᑉᓛᒃᑯᑦ 9-ᒧᑦ ᑲᑎᒪᓂᐊᕐᒪᑕ 

ᑐᒃᑐ ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ ᔫᓂ 3-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᕝᕕᓐᖑᓇᓱᓐᓂᖓᓂ, ᔫᓂ 3, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:58ᒧᐊᖅᑎᓪᓗᒍ



 

 

 


